
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 80 
 

ᕿᑎᖅᑰ, ᔫᓂ 8, 2017 
 

 

ᖁᑉᐱᕐᓂᓖᑦ 4523ᒥᒃ 4590ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 8, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ ᒥᔅᑕ ᖁᐊᓴ? 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᐅᓐᓄᒃᓴᒃᑯᑦ ᓄᓇᕗᒻᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, ᓯᕗᓕᖅᑏ. 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ.  

 

ᐱᒋᐊᕐᓈᓵᖄᖅᑎᓪᓗᑕ ᖁᔭᓐᓇᒦᒃ, ᑖᓐᓇ 

ᐅᖃᓕᒫᕐᓂᐊᕋᒪ ᑲᑎᒪᓂᐊᓵᖅᑲᐅᑎᓪᓗᑕ 

ᐅᖃᐅᓯᒃᓴᓐᓂᒃ. 

 

ᐅᖃᖅᑎᐅᑉ ᐅᖃᐅᓯᖓ 

 

(ᑐᓵᔨᑎᒍᑦ) ᖁᕕᐊᓱᑉᐳᖓ ᐱᕕᖃᓐᖑᐊᑕᖅᓯᓐᓇᕋᒪ 

ᐊᒻᒪᓗ ᓄᓇᕗᒻᒥᐅᑦ ᑐᓐᖓᓱᑎᑦᑐᒪᓪᓗᒋᑦ 

ᒪᓕᒐᓕᐅᕐᕕᖕᒥᑦ ᕿᒥᕐᕈᓇᒋᐊᖅᑐᖁᓪᓗᒋᑦ 

ᑕᑯᓂᐊᕐᒪᔾᔪᑦ ᑕᐃᒃᑯᐊ ᖃᔭᐃᑦ ᒫᓐᓇ 

ᓴᖅᑭᔮᖅᑎᑕᐅᔪᑦ.  

 

ᐊᑕᐅᓯᐅᓐᖏᑦᑐᑦ ᖃᔭᐃᑦ ᓴᖅᑭᔮᖅᑎᑕᐅᕗᑦ 

ᐊᔾᔨᒌᓐᖏᑦᑐᓂᒃ 

ᓴᓇᓯᒪᓪᓗᑎᒃ ᐊᒻᒪᓗ ᓴᓇᒍᓯᖏᑦ ᐊᔾᔨᒌᓐᖏᖦᖢᑎᒃ. 

ᖃᔭᖅᑕᖃᖅᖢᓂᓗ 50 ᐊᕐᕌᒍᑦ ᐅᖓᑖᓂ 

ᕿᑎᕐᒥᐅᓂᑦ, ᑰᒑᕐᔪᖕᒥᑦ. ᑖᓐᓇ ᖃᔭᖅ 

ᒫᓐᓇᕈᓘᓚᐅᖅᑐᖅ ᐅᑭᐅᖅᑕᖅᑐᒧᑦ 

ᐅᑎᖅᑎᑕᐅᓚᐅᖅᑐᖅ ᐃᓄᐃᑦ ᐱᖁᑎᖏᓐᓂᑦ 

ᐸᐸᑦᑎᔩᑦ ᐊᖅᑯᑎᒋᔭᐅᓪᓗᑎᒃ.  

 

ᑖᒃᑯᐊ ᖃᔭᑦ ᓴᖅᑭᔮᖅᑎᑕᐅᑎᓪᓗᒋᑦ 

ᑎᑎᕋᐅᔭᖅᓯᒪᔪᓂᒃᑕᐅᖅ ᐱᑕᖃᕐᒥᔪᖅ ᐊᒻᒪᓗ 

ᓄᓇᕗᒻᒥᐅᓕᒫᑦ ᑐᓐᖓᓱᒃᑎᑉᐸᒃᑲ ᐳᓛᕆᐊᖁᓪᓗᒋᑦ 

ᒪᓕᒐᓕᐅᕐᕕᖕᒧᑦ ᑕᒫᓂ ᐃᖃᓗᖕᓂ 

ᑐᓐᖓᓱᒃᑎᑕᐅᓂᐊᕐᒪᑕ ᒪᓕᒐᓕᐅᕐᕕᖕᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 333 - 4(3): 

ᐃᓕᓐᓂᐊᓂᕐᒧᑦ ᓄᑖᖑᕆᐊᕈᑎᒃ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓄᐃᑦ ᐃᖅᑲᓇᐃᔭᖅᑎᕗᑦ 

ᐅᓄᖅᓯᕙᓪᓕᐊᑎᓐᓇᓱᒃᐸᕗᑦ 

ᐃᓕᓐᓂᐊᖅᑎᓐᓇᓱᖃᑦᑕᖅᐸᕗᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᔩᑦ ᐱᓕᕆᐊᓂ 

ᒪᑭᒪᑦᑎᐊᒃᑲᓐᓂᖁᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔾᔪᓰᑦ.  

 

ᐊᒻᒪᓗ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᖕᓂᒃ ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᔪᒪᕗᑦ 

ᐸᕐᓇᐅᓯᐅᖅᓯᒪᓪᓗᑎᒡᓗ, ᑕᒪᑐᒧᖓ ᑎᑭᖦᖢᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓕᓐᓂᐊᒃᑲᓐᓂᐅᑎᓂᒃ ᐋᖅᑭᒃᓯᓯᒪᔪᑦ 

ᐃᑲᔪᖅᓱᖅᑕᐅᓂᖅᓴᐅᓂᐊᕐᒪᑕ, 

ᐅᓄᖅᓯᒃᑲᓐᓂᕐᓂᐊᕐᒪᑕᓗ ᐃᓄᐃᑦ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑐᑦ ᓄᓇᕗᑦ ᐃᓗᐊᓂ. 

 

ᐅᖃᖅᑏ, ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᖅ 

ᑖᓐᓇ ᒪᑐᐃᖓᑎᑕᐅᕗᑦ ᓄᓇᕗᒻᒥᐅᑦ ᐃᓄᖏᓐᓄᑦ 

ᐱᕚᓪᓕᕈᑎᒋᔪᓐᓇᕐᓂᐊᕐᒪᔾᔪᑦ 

ᖁᕝᕙᖅᐸᓪᓕᐊᓂᐊᕐᒪᓪᓗ ᐃᖅᑲᓇᐃᔮᒥᓂᒃ. 

ᓂᕈᐊᖅᖠᕐᓗᑎᒡᓗ ᐃᖅᑲᓇᐃᔮᖅᑖᕈᓐᓇᕐᓂᐊᕐᒪᑕ. 

ᐃᓕᓐᓂᐊᕐᕕᐊᓗᖕᒥᑦ ᓇᓗᓇᐃᒃᑯᑕᖅᑖᕆᐊᓕᒃ 

ᐅᕝᕙᓘᓐᓃᑦ ᐃᓐᓇᓐᖑᖅᓯᒪᔫᓗᑎᒃ. 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐃᓕᓐᓂᐊᕐᓂᖅ ᖁᕝᕙᖅᐸᓪᓕᐊᔪᓂᒃ 

ᐋᖅᑭᒃᓱᖅᑕᐅᓯᒪᔪᓂᒃ ᐋᖅᑭᒃᓯᓂᐊᖅᑐᑦ ᓲᕐᓗ 

ᓇᓗᓇᐃᒃᑯᑕᖅᑖᓚᐅᕐᓗᑎᒃ ᐊᒻᒪᓗ 

ᓯᓚᑦᑐᖅᓴᕐᕕᒡᔪᐊᕐᒥᑦ ᓇᓗᓇᐃᒃᑯᑕᖅᑖᓕᕐᓗᑎᒃ 

ᐃᓱᓕᑦᑎᕙᓪᓕᐊᓕᖅᑎᓪᓗᒋᑦ.  

ᐃᓕᓴᖅᑏᑦ ᑕᒪᑐᒥᖓ ᐊᓂᒍᐃᔪᑦ ᑕᒪᒃᑯᓂᖓ 

ᐃᓕᓐᓂᐊᕈᑎᓂᒃ ᓄᒃᑎᕆᔪᓐᓇᖅᑐᑦ ᑖᒻᓴᓐ ᕆᕙ 

ᓯᓚᑦᑐᖅᓴᕐᕕᐊᓂᑦ ᕗᕆᑎᔅ ᑲᓚᒻᐱᐊᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ 

ᐃᓕᓐᓂᐊᒃᑲᓐᓂᕈᓐᓇᕐᓂᐊᕐᒪᑕ.  

 

ᐅᖃᖅᑏ, 15−ᖑᕗᑦ ᐃᖅᑲᓇᐃᔭᖅᑏᑦ ᑖᒃᓱᒥᖓ 

ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᒥ 

ᓄᓇᖃᖅᑳᖅᓯᒪᔪᓄᑦ ᐃᓕᓐᓂᐊᕐᕕᖕᒥ ᐋᓐᑎᐅᕆᐅᒥ. 

ᐃᓱᓕᑦᑎᓂᐊᕐᕙᓗᑦᑐᑦ ᑕᐃᒃᑯᐊ ᐃᓕᓐᓂᐊᖅᑏᑦ 

ᔮᓐᓄᐊᕆ 2019−ᒥ.  

 

ᐅᖃᖅᑏ, ᐋᖅᑭᒃᓱᐃᓯᒪᕗᒍᑦ ᑕᒪᒃᑯᐊ ᐃᓕᓴᖅᑏᑦ 

ᐊᓂᒍᐃᒍᓐᓇᕐᓂᐊᕐᒪᑕ. ᐃᓕᓴᐃᔨᖃᖅᑎᑕᐅᔪᑦ 

ᐊᒻᒪᓗ ᐃᑲᔪᖅᓲᑎᖃᐅᖅᑎᑕᐅᓪᓗᑎᒃ.  

ᒫᓐᓇᕈᓘᓚᐅᖅᑐᖅ ᐃᓕᓴᖅᑏᑦ ᑕᓪᓕᒪᓄᑦ ᐅᓪᓗᓄᑦ 

ᑭᖑᓪᓕᖅᐹᖅᓯᐅᑎᓂᒃ ᐅᐸᓗᖓᐃᔭᖅᑕᐅᓚᐅᖅᑐᑦ 

ᑕᒫᓂ ᐃᖃᓗᖕᓂ ᓯᕗᓪᓕᖅᐹᒥᑦ ᖃᓄᑎᒋ 

ᖃᐅᔨᒪᓂᕐᒥᓂᒃ ᖃᐅᔨᓴᖅᑕᐅᓂᐊᖅᑎᓪᓗᒋᑦ.  

 

ᑐᕌᒐᕆᓗᐊᓚᐅᖅᑕᕗᑦ ᐊᖏᖅᓯᒪᓂᑦᑎᓐᓂ 

ᓯᕗᓪᓕᐅᑎᑦᑎᓂᑦᑎᓐᓂᓪᓗ ᒐᕙᒪᐅᓪᓗᑕ 

ᓇᓗᓇᐃᖅᓯᒪᔭᕗᑦ ᓯᕗᒧᑦ ᐊᑉᓗᖅᑕ ᒪᓕᓪᓗᒍ 

ᑎᓴᒪᓄᑦ ᐊᕐᕌᒍᓄᑦ ᐱᔭᒃᓴᖏᑦᑎᒍᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᖕᓂᑦ 

ᓄᓇᕗᒥᐅᓂᑦ ᐱᕙᓪᓕᐊᑎᑦᑎᔪᒪᕗᑦ ᐊᒻᒪᓗ 

ᓇᓗᓇᐃᔭᐃᓯᒪᖕᒥᔪᒍᑦ ᐃᓱᒪᓕᕆᓂᖅ, ᑎᒥᐅᓪᓗ 

ᐅᐃᕆᓐᓂᖓ ᓯᕗᓪᓕᐅᔾᔭᐅᖁᓪᓗᒋᑦ 

ᐃᓕᓐᓂᐊᕈᑕᐅᓗᑎᒡᓗ ᓯᑎᐱᕆ 2017−ᒥ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᐹᓪ ᖁᐊᓴ. 
 

ᐊᖓᔪᖅᑳᑉ ᐅᖃᐅᓯᖓ 334 - 4(3): 

ᐃᓕᓐᓂᐊᕐᓂᖃᑦᑎᐊᕐᓂᖅ ᓄᓇᕗᒥᐅᓄᑦ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᐅᓪᓗᒃᑯᑦ ᓄᓇᖅᑲᑎᒃᑲ, 

ᒪᓕᒐᓕᐅᖅᑎᐅᖃᑎᒃᑲᓗ.  
 

ᐅᖃᖅᑎᑦᑎᔩ, ᓇᖏᖅᓯᕗᖓᐃᓛᒃ ᓵᔅᓯᓐᓄᑦ ᐊᒻᒪᓗ 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐱᔾᔪᑎᖃᓗᐊᖅᖢᖓ 

ᑕᒪᒃᑯᐊ ᖁᔭᓕᑦᑎᐊᕈᒪᓪᓗᒋᓪᓗ, ᐅᐱᒋᔪᒪᓪᓗᒋᓪᓗ 

ᒪᒃᑯᒃᑐᖁᑎᕗᑦ, ᐃᓕᓐᓂᐊᖅᑐᖁᑎᕗᓪᓗ. ᐊᒻᒪᓗ 

ᑖᒃᑯᐊ ᖁᔭᓕᔪᒪᖕᒥᔭᒃᑲ, ᐅᐱᒋᓪᓗᒋᓪᓗ 

ᐃᓕᓐᓂᐊᖅᑐᓕᕆᔨᐅᕙᒃᑐᑦ, ᐃᓕᓴᐃᔩᓪᓗ ᑕᒫᓂ 

ᓄᓇᕗᓕᒫᒥ.  
 

ᖃᐅᑕᒫᑦ ᑕᒪᒃᑯᐊ ᒪᒃᑯᒃᑐᖁᑎᕗᑦ, ᓄᑕᖅᑲᕗᓪᓗ 

ᐊᒃᓱᕈᖃᑦᑕᖅᑐᑦ ᓯᕗᓂᒃᓴᒥᖕᓂᒃ 

ᐋᖅᑭᒃᓯᑦᑎᐊᕈᒪᓪᓗᑎᒃ ᐊᒻᒪᓗ 

ᐃᑲᔪᖅᑐᖅᑕᐅᑦᑎᐊᖃᑦᑕᕐᒥᖕᒪᑕ ᑖᒃᑯᓂᖓ 

ᐃᓕᓐᓂᐊᖅᑐᓕᕆᔨᓄᑦ ᐊᒻᒪᓗ ᐃᓕᓴᐃᔨᓄᑦ. 

ᑕᐃᒪᐃᓛᒃ ᐅᔾᔨᕆᒍᔅᓯ ᑕᒫᓂ 

ᐱᓇᓱᐊᕈᓯᕆᓵᓚᐅᖅᑕᑦᑎᓐᓂᑦ ᐃᓕᓴᖅᓯᓚᐅᕐᒥᒐᑦᑕ 

ᒪᒃᑯᒃᑐᒥᑦ ᑕᒫᓐᖓᑦ ᐃᖃᓗᖕᒥᐅᑕᕐᒥᑦ, ᑖᓐᓇ 

ᓱᒃᑲᓕᓂᖅᓴᒃᑯᑦ ᐃᖢᐊᖅᓴᐃᔨᐅᓂᕐᒧᑦ ᑖᓐᓇ 

ᐃᓕᓐᓂᐊᕆᐊᕐᓂᐊᕋᒥ ᒍᕋᐃ 12−ᒨᓵᓚᐅᖅᑐᖅ ᑖᓐᓇ 

ᐊᒻᒪᓗ, ᑕᒫᓂ ᐊᕐᕌᒍᒋᔭᑦᑎᓐᓂᑦ ᐊᒥᓲᓛᓂᒃ 

ᐃᓕᓐᓂᐊᖅᑎᓂᒃ ᐊᓂᒍᐃᔪᖃᖅᓯᒪᖕᒪᑦ ᐃᒡᓗᓕᖕᒥᓗ, 

ᓴᓂᑭᓗᐊᕐᒥᓗ, ᑲᖏᖅᖢᒑᐱᖕᒥᓗ ᐊᒥᓲᓛᖑᓪᓗᑎᒃ 

ᑕᐃᒪᓐᖓᑦ ᐃᓕᓐᓂᐊᕐᓂᖅ ᐱᒋᐊᓚᐅᖅᑎᓪᓗᒍ.  
 

ᐅᖃᖅᑎᑦᑎᔩ, ᑖᒃᑯᐊ ᐱᓕᕆᖃᑦᑕᖅᑐᐃᑦ 

ᐃᓕᓐᓂᐊᖅᑐᓕᕆᓂᕐᒥᑦ ᑖᒃᑯᐊ ᐱᐊᓂᑦᑎᐊᖁᓪᓗᓂᒋᑦ 

ᑲᔪᓯᑎᑦᑎᑦᑎᐊᕋᓱᖃᑦᑕᕐᒪᑕ ᐃᓕᓐᓂᐊᖅᑐᖁᑎᑦᑎᓐᓂᑦ. 

ᐊᒻᒪᓗ ᑕᒪᒃᑭᖅᖢᑕᐃᓛᒃ ᐊᔾᔨᒌᓐᖏᑦᑐᓂᒃ 

ᓴᖅᑭᑎᑦᑎᓇᓱᐊᖃᑦᑕᕋᑦᑕ ᐃᑲᔫᑎᒃᓴᓂᒃ 

ᐃᓕᓐᓂᐊᖅᑐᖁᑎᑦᑎᓐᓄᑦ ᑕᒪᓐᓇ ᐃᓕᓐᓂᐊᕐᓂᖅ 

ᐱᐅᓯᕚᓪᓕᕋᓱᐊᖅᖢᑎᒍᑦ, ᐃᓕᓐᓂᐊᕈᑎᒃᓴᐃᓪᓗ 

ᑕᒪᒃᑯᐊ ᓴᖅᑭᑎᓐᓇᓱᐊᖃᑦᑕᖅᑕᕗᑦ. 

ᐅᐱᒍᓱᑦᑎᐊᕐᒥᔪᖓᐃᓛᒃ ᑕᐃᒪ ᐅᖃᖃᑦᑕᖅᓯᒪᒐᑦᑕ 

300 ᐅᖓᑖᓃᑦᑐᓂᒃ ᐃᓄᒃᑎᑑᖅᑐᓂᒃ 

ᐃᓕᓐᓂᐊᕈᑎᓂᒃ ᓴᓇᓯᓯᒪᓕᕋᑦᑕ ᓴᓇᓯᒪᓕᕋᑦᑕ 

ᐊᒻᒪᓗ ᐃᓄᐃᓐᓇᖅᑐᑦ ᑕᒪᓐᓇᑦᑕᐅᖅ 

ᐱᕙᓪᓕᐊᓪᓚᕆᖕᒥᔭᕗᑦ. ᐃᓄᐃᓐᓇᖅᑐᑦ 

ᐃᓕᓐᓂᐊᕈᒃᓴᓂᒃ ᐊᒻᒪ ᑕᐃᒪ 

ᓴᖅᑭᑦᑎᕙᓪᓕᐊᓂᐊᕐᒥᒐᑦᑕ ᑕᕝᕙᓐᖓᑦ 

ᐃᓕᓐᓂᐊᓕᓵᖅᑐᓂᒃ ᒥᑭᓛᓂᑦ ᑕᑉᐱᑯᖓ ᖁᑦᑎᖕᓂᓕᒃ 

6-ᒧᑦ ᑎᑭᓪᓗᒍ. ᑖᒃᑯᐊ ᓴᖅᑭᓐᓂᐊᓕᕐᒥᔪᐃᑦ 

ᐃᓕᓐᓂᐊᕐᓂᕐᒧᑦ ᐅᖃᐅᓯᓕᕆᓂᕐᒧᑦ 

ᑐᕌᖓᓪᓚᕆᒃᑐᐃᑦ.  

ᐅᖃᖅᑎᑦᑎᔩ, ᖁᕕᐊᓱᓪᓚᕆᒃᑐᖓᐃᓛᒃ ᑕᕝᕙᓂ 

ᓇᖏᖅᑎᓪᓗᖓ ᑕᒪᒃᑯᐊ ᐅᐱᒋᒍᒪᓪᓗᒋᑦ 

ᐃᓕᓐᓂᐊᖅᑐᖁᑎᕗᑦ ᒪᒃᑯᒃᑐᖁᑎᕗᑦ 

ᐱᓇᓱᐊᑦᑎᐊᖃᑦᑕᕐᒥᖕᒪᑕ ᑕᒪᒃᑯᓂᖓ 

ᑐᓴᖃᑦᑕᖅᑎᓪᓗᑕ ᐃᓕᓐᓂᐊᕐᓂᖅ 

ᐱᐅᒋᔭᐅᓗᐊᖅᑯᔨᓐᖏᑎᓪᓗᒍ ᑖᒃᑯᐊ ᐱᐅᓂᖏᑦ 

ᐊᔪᓐᖏᓐᓂᖏᓐᓂᒡᓗ ᐅᖃᓪᓚᒡᔫᒥᖃᑦᑕᕐᓗᑕ 

ᐊᑲᐅᓂᖅᓴᐅᔪᖅ.  

 

ᓯᕗᓂᒃᓴᑦᑎᓐᓄᑦ ᑖᒃᑯᐊ ᐊᐅᓚᑎᑦᑎᓛᕐᒥᖕᒪᑕ 

ᐊᒻᒪᓗ ᐃᖅᑲᐅᒪᖁᔨᑐᐃᓐᓇᑦᑎᐊᖅᐳᖓᐃᓛᒃ 

ᑕᐃᒫᒃ ᐃᑲᔪᖃᑎᒌᒐᓱᐊᖅᐸᒡᓗᑕ 

ᐅᐱᒋᖃᑎᒌᒃᐸᓪᓗᑕ ᑕᐃᒪᓐᓇᐃᓕᐅᕈᑦᑕ ᑕᒪᔾᔭ 

ᓯᕗᓂᒃᓴᑦᑎᓐᓄᑦ ᐊᑲᐅᓂᖅᓴᓪᓚᕆᐅᖕᒪᑦ. ᑖᒃᑯᐊᓗ 

ᓴᓇᖃᑦᑕᖅᑐᐃᑦ ᐱᓕᕆᖃᑦᑕᖅᑐᐃᑦ 

ᐃᓕᓐᓂᐊᕐᕕᖕᒥ ᐊᖓᔪᖅᑳᖑᔪᓪᓗ.  

 

ᑖᒃᑯᐊ ᐅᐱᒋᑦᑎᐊᖅᐸᒃᑲ ᐊᒃᓱᕈᑦᑎᐊᖃᑦᑕᕐᒪᑕ 

ᑲᔪᓯᑎᑦᓯᐊᖁᔨᓪᓗᑎᒃ ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎᓕᕆᓂᖅ ᓯᕗᓕᖅᑏᑦ ᐊᒻᒪᓗ 

ᒐᕙᒪᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᐲᑕ ᑕᑉᑐᓇ.  

 

ᐊᖓᔪᖅᑳᑉ ᐅᖃᐅᓯᖓ 335 - 4(3): ᓄᑖᖅ 

ᐊᑐᐊᒐᓕᐅᕈᓯᖅ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓇᐃᓂ, ᐅᖃᖅᑎᑦᑎᔩ. 

ᐅᓐᓄᒃᓴᒃᑯᓪᓗ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑦ 

ᖁᕐᓗᖅᑐᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ ᒐᕙᒪᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓪᓗᖓ ᐅᓪᓗᒥ ᓇᖏᖅᓯᕗᖓ 

ᒪᓕᒐᓕᐅᖅᑎᐅᖃᑎᓐᓄᑦ 

ᓴᖅᑭᑦᑎᕈᒪᓪᓗᖓ ᐊᑐᐊᒐᓕᐅᕈᓯᕆᔭᐅᓂᐊᖅᑐᓂᒃ 

ᓄᑖᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐊᑐᖅᑐᒃᓴᓂᒃ.  

 

ᒐᕙᒪᒃᑯᑦ ᐊᑐᐊᒐᓕᕆᔩᑦ ᐱᓕᒻᒪᒃᓯᒪᑦᑎᐊᖅᐳᑦ 

ᐊᒻᒪᓗ ᖃᐅᔨᒪᑦᑎᐊᖅᐳᑦ ᐋᖅᑭᒃᓱᐃᓂᕐᒥᒃ 

ᐱᖁᔭᕐᔪᐊᓂᒃ, ᐊᑐᐊᒐᓂᒃ 

ᐱᓕᕆᐊᓐᖑᖅᑎᑕᐅᓯᒪᔪᓂᒃᓗ ᐃᓕᖅᑭᖅᓯᒪᔪᓂᒃ 

ᓄᓇᕗᒻᒥᐅᑦ ᑭᓐᖑᒪᔭᖏᓐᓄᑦ ᐊᑐᖅᑕᖏᓐᓄᓪᓗ. 

ᐊᑐᐊᒐᓕᐅᖅᑏᑦ ᒪᑭᒪᐃᔭᕆᐊᖃᖅᐳᑦ 

ᒪᑭᒪᑦᑎᐊᖅᑐᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ  

ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓄᐃᑦ 

ᐊᑐᐊᒐᓕᐅᖅᑎᐅᓕᕐᓗᑎᒃ ᐱᓕᒻᒪᒃᓴᖅᑕᐅᓂᒃᑯᑦ 

ᐊᒻᒪᓗ ᐃᖅᑲᓇᐃᔮᒥᒍᑦ 

ᐃᓕᓐᓂᐊᖅᑎᑕᐅᓂᖏᑦᑎᒍᑦ.  

 

ᐅᖃᖅᑏ, ᐅᓇ ᐊᑐᐊᒐᖅ ᐱᕙᓪᓕᐊᑎᑕᐅᓂᐊᖅᑐᖅ 

ᐃᓕᓐᓂᐊᕈᑎᒃᓴᓂᒃ ᐱᖓᓱᐃᓕᖓᔪᓂᒃ 

ᑐᓐᖓᕕᓕᖕᓂᒃ ᐋᖅᑭᒃᓯᓂᐊᖅᑐᑦ:  

 

 ᑐᓐᖓᕖᑦ ᐊᑐᐊᒐᐃᑦ−ᑐᓐᖓᕕᖏᑦ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅ 

ᐊᑐᐊᒐᓕᕆᓂᕐᒥᒃ ᐃᖅᑲᓇᐃᔮᖅᑖᕈᓐᓇᖅᑐᑦ;  

 

 ᐊᑐᐊᒐᓕᕆᓂᕐᒥᒃ 

ᐱᓕᒻᒪᒃᓴᖅᑕᐅᓂᖅ−ᐱᓕᒻᒪᒃᓯᒪᑦᑎᐊᖅᑐᑦ 

ᐊᑐᐊᒐᕐᓂᒃ ᐊᐅᓚᑦᓯᔩᑦ 

ᐊᖓᔪᖅᑲᐅᑕᐅᓂᖅᓴᐅᔪᓄᑦ 

ᒪᑐᐃᖓᑎᑕᐅᓂᐊᖅᑐᑦ;  

 

 ᐊᑐᐊᒐᑎᒍᑦ ᓯᕗᓕᖅᑎᐅᓂᖅ−ᐊᑐᐊᒐᓕᕆᓂᖅ 

ᐊᑐᓕᖅᑎᑦᑎᓂᕐᓗ ᐊᖓᔪᖅᑲᐅᑕᐅᔪᓄᑦ 

ᑐᑭᓯᑎᑦᑎᕙᒃᑐᓄᑦ.  

 

ᐅᖃᖅᑎ, ᐱᓕᕆᕝᕕᒃᐳᑦ ᑐᒃᓯᕋᐅᑎᓂᒃ 

ᑲᓐᑐᓛᑦᓴᓂᒃ ᔮᓄᐊᕆᒥ ᓴᖅᑭᑦᑎᓚᐅᖅᓯᒪᔪᑦ 

ᐊᑐᐊᒐᓕᕆᓂᕐᒧᑦ ᐃᓕᓐᓂᐊᕈᑎᓂᒃ 

ᐋᖅᑭᒃᓱᐃᔨᐅᓂᐊᖅᑐᓂᒃ PGF-ᑯᓐᓄᓪᓗ ᑖᒃᑯᐊ 

ᑐᓐᓂᖅᑯᑕᐅᓚᐅᖅᖢᑎᒃ.  ᒫᓐᓇ 

ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᕙᓪᓕᐊᔪᒍᑦ ᐊᒻᒪᓗ 

ᓯᕗᓪᓕᖅᐹᓄᑦ ᑖᒃᑯᐊ ᐃᓕᓐᓂᐊᕈᑕᐅᓂᐊᖅᑐᑦ 

ᐅᑭᐊᒃᓵᖑᓕᖅᐸᑦ 2017-ᒥ. ᑖᓪᕼᐆᓯ 

ᓯᓚᒃᑐᖅᓴᕐᕕᒃᑯᖏᑦ ᑖᒃᑯᓂᖓ ᕿᒥᕐᕈᓇᓐᓂᐊᕐᒥᔪᑦ  

ᖁᕝᕙᓯᓐᓂᖅᓴᓂᒃ 

ᓇᓗᓇᐃᒃᑯᑕᖅᑖᖃᑦᑕᕈᓐᓇᕐᓂᐊᕐᒪᑕ ᑕᐃᒃᑯᐊ 

ᐃᓕᓐᓂᐊᖅᑐᑦ.   

 

ᐅᖃᖅᑏ, ᐅᑯᐊ ᓄᑖᑦ ᐊᑐᐊᒐᓕᕆᓂᕐᒧᑦ 

ᐃᓕᓐᓂᐊᕈᑏᑦ ᐱᔭᒃᓴᖅᑖᕆᓚᐅᖅᑕᕗᑦ ᓯᕗᒧᑦ 

ᐊᕝᓗᖅᑕᒃᑯᑦ ᐊᑐᐊᒐᓕᕆᔨᓂᒃ ᓴᖅᑭᑦᑎᔪᒪᓪᓗᑕ 

ᑭᒡᒐᖅᑐᑦᑎᐊᕐᓗᑎᒃᑯᓪᓗ ᑕᖅᑲᒃᑯᐊ ᐃᓄᐃᑦ 

ᐅᓄᕐᓂᖏᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᖏᑦ. 

ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 336 - 4(3): 

ᑕᒻᒪᔾᔭᐃᒃᑯᑎᑦ SPOT (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐃᓄᖕᓂᒃ 

ᐃᖅᑲᐃᑎᑦᑎᒃᑲᓐᓂᕈᒪᔪᖓ 

ᐅᐸᓗᖓᐃᖅᓯᒪᖃᑦᑕᕆᐊᖃᕐᓂᖏᓐᓂᒃ 

ᐊᐅᓪᓚᕐᓂᐊᕈᑎᒃ ᓄᓇᑐᐃᓐᓇᒧᑦ. ᐱᒻᒪᕆᐅᔪᖅ 

ᐊᐅᓪᓚᕐᓂᐊᖅᖢᓂ ᐅᐸᓗᖓᐃᖅᓯᒪᓂᖅ 

ᐅᖃᐅᑎᖃᑦᑕᕐᓗᒋᓪᓗ ᐃᓚᑎᑦ 

ᓇᒧᓐᖓᐅᓂᐊᕐᒪᖔᖅᐱᑦ, ᖃᖓᓗ ᐅᑎᕐᓂᐊᕐᒪᖔᑦ, 

ᐅᖅᓱᒡᒋᒃᑲᓐᓂᖃᑦᑕᕐᓂᐊᖅᐳᑎᑦ, ᑕᖁᐊᓂᒡᓗ 

ᓇᒃᓴᕐᓗᑎᒃ ᐊᒻᒪᓗ ᐊᐅᓚᐅᑎᓖᑦ ᐊᑐᖅᑕᐃᑦ 

ᓯᖁᒥᑉᐸᑦ ᓴᓇᔪᓐᓇᕐᓗᒍ, 

ᐊᐃᑉᐸᖃᐃᓐᓇᖃᑦᑕᕐᓂᐊᖅᐳᑎᑦ 

ᐱᓕᒻᒪᒃᓯᒪᑦᑎᐊᖅᑐᒥᑦ.  

 

ᐅᖄᓚᐅᑏᑦ ᖁᒻᒧᐊᒃᑎᑕᐅᓯᒪᔪᓂᒃ ᐊᑐᖅᑐᑦ 

ᐊᑭᑐᔪᐊᓘᖕᒪᑕ ᓇᓃᑉᐳᖔᓚᒍᑎᓂᒃ 

ᐊᑐᐃᓐᓇᕈᐃᓯᒪᔪᒍᑦ, ᐊᑎᓕᐅᖅᑎᓪᓗᑎᑦ 

ᐊᓐᓂᑎᔪᓐᓇᖅᑕᐃᑦ ᐅᑎᖅᑎᓪᓗᒍᓗ ᐅᑎᕈᕕᑦ 

ᐊᓯᖕᓄᑦ ᐊᑐᖅᑕᐅᔪᓐᓇᕐᓂᐊᕐᒪᑦ.  

 

ᐅᖃᖅᑏ, ᓄᓇᑦᑎᓐᓂᑦ ᓯᕗᒃᑲᖅᑕᖅᑎᒋᔭᐅᑎᓪᓗᑕ 

ᐱᔭᒃᓴᖅᑖᖅᑎᑕᐅᓯᒪᕗᒍᑦ 

ᐅᐸᓗᖓᐃᖅᓯᒪᖃᑦᑕᖁᓪᓗᒋᑦ ᓄᓇᖅᑲᑎᕗᑦ ᐊᒻᒪᓗ 

ᐃᑲᔪᖃᑦᑕᕐᓗᒋᑦ ᐸᖅᓴᐃᔩᑦ 

ᐅᐸᓗᖓᐃᖅᓯᒪᑦᑎᐊᕐᓗᓂ ᐱᔭᕐᓂᕐᓂᖅᓴᐅᓲᖑᖕᒪᑦ 

ᑕᖅᑲᒃᑯᓄᖓ ᑕᐃᒪᐃᑦᑐᓂᒃ ᐱᓕᕆᔨᐅᔪᓂᒃ. ᑕᒪᑦᑕ 

ᐃᓘᓐᓇᑕ ᐃᓚᐅᔭᕆᐊᖃᖅᐳᒍᑦ 

ᑕᐃᒪᐃᑦᑐᓕᕆᓂᕐᒥᑦ ᐅᕙᑦᑎᓐᓂᒃ 

ᐸᖅᑭᑦᑎᐊᕈᓐᓇᕆᐊᖃᕋᑦᑕ 

ᓄᓇᕗᒻᒥᐅᑕᐅᖃᑎᑦᑎᓂᒡᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᖁᓪᓕᒃᑯᑦ ᖃᐅᒻᒪᖅᑯᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔮᓂ ᒪᐃᒃ.  

ᐃᑯᒻᒪᖅᑯᑎᓂᒃ ᐊᑐᑦᑎᐊᕐᓂᕐᒧᑦ 

ᐱᓕᕆᐊᖑᔪᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒃᑯᑦ ᓄᓇᕗᒻᒥᐅᑦ, ᐸᓐᓂᑑᕐᒥᐅᑦ.  

 

ᐆᒻᒪᖅᑯᑎᒥᒃ, ᖃᐅᒻᒪᖅᑯᑎᒥᒃ ᐊᑐᑦᑎᐊᓂᕐᒧᑦ 

ᐱᓕᕆᐊᖑᑎᑕᐅᔪᑦ. ᖁᕕᐊᓱᑉᐳᖓ 

ᑐᓴᖅᑎᑦᑎᔪᓐᓇᕋᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᐱᓕᕆᖃᑎᖃᖅᑐᓂ ᑖᒃᑯᓂᖓ ᓄᓇᕗᑦ 

ᒐᕙᒪᒃᑯᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᑐᕌᖅᑕᕐᕕᐅᔪᓂᒃ ᐊᒻᒪᓗ ᓄᓇᕘᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ ᓴᖅᑮᑎᓪᓗᒋᑦ ᓄᑖᒥᒃ 

ᐆᒻᒪᖅᑯᑎᓄᑦ, ᖃᐅᒻᒪᖅᑯᑎᓄᑦ ᐊᑐᑦᑎᐊᕐᓂᕐᒧᑦ 

ᐱᓕᕆᐊᖑᑎᑕᐅᔪᓂᒃ.  

 

(ᑐᓵᔨᑎᒍᑦ) ᐆᒻᒪᖅᑯᑎᓂᒃ ᐊᑐᑦᑎᐊᕐᓂᕐᒧᑦ 

ᑲᔪᖏᖅᓴᐃᔾᔪᑎᕗᑦ ᐋᖅᑭᑦᑕᕗᑦ 

ᐅᔾᔨᖅᓱᖅᑎᐊᓕᕈᓐᓇᕐᓂᐊᕐᒪᑕ ᓄᓇᕗᒻᒥᐅᑦ, 

ᐊᑐᓐᖏᓂᖅᓴᐅᓗᑎᒡᓗ ᐊᑦᑐᐃᓂᖃᓪᓚᕆᓲᖑᖕᒪᑦ 

ᑕᒪᓐᓇ ᐆᒻᒪᖅᑯᑎᑐᕐᓂᖅ ᐊᕙᑎᑦᑎᓐᓂᑦ.  

 

ᐆᒻᒪᖅᑯᑎᒥᒃ ᐊᑐᓐᖏᓂᖅᓴᐅᓕᕈᑦᑕ ᑕᒪᒃᑯᐊ 

ᐅᖅᓱᐊᓗᐃᑦ ᐊᑐᖃᑦᑕᖅᑕᕗᑦ 

ᐅᓄᓐᖏᓐᓂᖅᓴᐅᓕᕈᓐᓇᖅᑐᑦ ᒪᑯᐊᓗ ᑎᔾᔪᖅᑐᑦ 

ᒑᓰᑦ ᑕᖅᑲᐅᓐᖓᖅᑐᑦ 

ᐊᒃᑐᐃᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ, ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓᓄᑦ ᐊᑦᑐᐃᓂᖏᓐᓂᖅᓴᐅᓗᓂ.  

 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ)  ᐃᑲᔪᕋᓱᐃᓐᓇᖃᑦᑕᕋᑦᑕ 

ᐊᕙᑎᐅᔪᒥᑦ, ᐱᐅᖅᓱᐊᕐᓂᖅ ᖃᐅᒻᒪᔾᔪᑎᓂᒃ 

ᐊᖏᕐᕋᒥᑦ ᓲᕐᓗ ᐊᑐᓐᖏᓂᖅᓴᐅᓂᖅ ᑕᐃᒪ 

ᑮᓇᐅᔭᖅᑐᖏᓐᓂᖅᓴᐅᒻᒪᑦ. ᒥᑭᔫᒐᓗᐊᖅᑲᑕ 

ᐊᑐᖅᑕᐃᓕᒪᓃᑦ ᑕᐃᒪ ᖃᐅᒪᔾᔪᑎᓂᒃ ᑕᕝᕘᓇ 

ᐊᑑᑎᖃᕈᓐᓇᓪᓚᕆᒻᒪᑦ ᑖᒃᑯᓄᖓ 

ᖃᐅᒪᔾᔪᑎᒥᓂᕐᓄᑦ ᐊᑭᑭᓐᓂᖅᓴᐅᖁᓪᓗᒋᑦ.  
 

ᖃᐅᒪᓕᕆᔨᒃᑯᑦ ᐱᓇᓱᐊᖏᓐᓇᖅᐳᒍᑦ 

ᖃᓄᑐᐃᓐᓇᑦᑎᐊᖅ ᑕᒪᒃᑯᐊ ᐊᑲᐅᓂᖅᓴᒃᑯᑦ 

ᖃᐅᒻᒪᖅᑯᑎᓂᒃ ᐊᑐᕈᓐᓇᕐᓃᑦ ᑖᓐᓇ ᐊᑐᕐᓗᒍ. 

ᐆᒻᒪᖅᑯᑎᓂᒃ ᐊᑐᑦᑎᐊᕈᓐᓇᖅᑐᓂᒃ, 

ᐊᑐᕈᓐᓇᖅᑐᓂᒃ ᐅᕝᕙᓘᓐᓃᑦ 

ᐃᓕᖅᑯᓯᐅᔪᓐᓇᖅᑐᓂᒃ ᐊᒻᒪᓗ ᐱᓕᕆᖃᑎᖃᕐᓂᖅ 

ᑖᒃᑯᓂᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐊᒻᒪᓗ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᕌᖅᑕᕐᕕᐅᔪᒥᑦ 

ᑕᒪᓐᓇ ᑕᑯᔅᓴᐅᑎᑦᑎᐊᕐᓗᒍ ᐆᒻᒪᖅᑯᑎᓂᒃ, 

ᖃᐅᒻᒪᖅᑯᑎᓂᒃ ᖃᐅᔨᒪᑦᑎᐊᕆᐊᖃᕐᓂᖅ ᑖᔅᓱᒥᖓ 

ᐃᑲᔪᖅᑐᐃᒻᒪᑦ ᖃᐅᒪᓕᕆᔨᒃᑯᑦ ᐱᓕᕆᐊᔅᓴᖓᓂᑦ 

ᓯᕗᓂᔅᓴᕆᔭᑦᑎᓐᓄᑦ ᑕᒪᓐᓇ ᒪᑭᒪᑦᑎᐊᖁᓪᓗᒍ 

ᖃᐅᒻᒪᖅᑯᑎᓕᕆᓂᖅ, ᖃᐅᒻᒪᖅᑯᑎᖃᕐᓂᖅ 

ᑖᒃᑯᓄᖓ ᓄᓇᕗᒻᒥᐅᓄᑦ. ᐊᒻᒪᓗ ᑖᒃᑯᐊ ᒐᕙᒪᒃᑯᑦ 

ᓄᓇᕘᒥ ᓯᕗᓂᔅᓴᕆᔭᖓ ᑕᒪᓐᓇ 

ᐊᑐᑦᑎᐊᕆᐊᖃᕐᓂᖅ ᑖᒃᑯᓂᖓ 

ᖃᐅᒻᒪᖅᑯᑎᓕᐅᕈᑎᓂᒃ.  
 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥᐅᑦ ᐆᒻᒪᖅᑯᑎᓂᒃ 

ᐱᐅᖅᓱᐊᕐᓂᕐᒥᒃ ᐅᖃᓕᒫᑦ ᑕᐃᒃᑯᐊ 

ᑕᑯᒋᐊᖅᑕᐅᓂᐊᖅᐳᑦ ᐃᑭᐊᖅᑭᕕᒃᑯᑦ 

ᐅᖃᓕᒫᕐᓗᒋᓪᓗ ᖃᓄᖅ 

ᐱᐅᖅᓱᐊᕐᓂᖅᓴᐅᒍᓐᓇᕐᓂᐊᕋᑦᑕ 

ᐆᒻᒪᖅᑯᑎᑐᕐᓂᑦᑎᓐᓂᒃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓗᓯ. ᐊᑏ, ᐅᖅᑰᓴᐅᑎᓯ 

ᖃᒥᒋᐊᖃᑦᑕᕈᔅᓯᐅᒃ ᐊᒻᒪᓗ ᑕᖅᑲᓐᓇ ᑲᔾᔮᕆᓗᒍ. 

ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑦᑕᕐᓇᕐᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᒥᔅᑐ ᐲᑕᓴᓐ.  

60−ᒋᔭᖓᓂᒃ ᐊᕐᕌᒍᑕᒫᑦ ᐅᔭᕋᕐᓂᐊᕐᕕᓐᓂ 

ᐸᖅᓴᐃᓂᕐᒥᒃ ᐱᒃᑲᐅᓇᓲᑎᒃ (ᐲᑕᓴᓐ) 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅ ᑏ. ᐅᖃᖅᑏ, 60-ᒋᓕᕐᒪᒍ 

ᓇᓪᓕᐅᓂᖅᓯᐅᖅᖢᑎᒃ ᐅᑭᐅᖅᑕᖅᑐᒥ ᓄᓇᕗᒻᒥᓗ 

ᐅᔭᕋᓐᓂᐊᕐᕕᖕᒥ ᐊᑭᑦᑐᕋᐅᑎᑎᓪᓗᒋᑦ 

ᐃᓅᓕᑦᑎ/ᐱᐅᓕᑦᑎᓂᕐᒥᒃ ᔭᓗᓇᐃᒥ ᐊᕐᕌᒍᑕᒫᑦ. 

ᑖᓐᓇ ᑕᐃᒪᐃᓕᐅᖃᑦᑕᖅᑐᑦ ᐸᕐᓇᐃᕙᓪᓕᐊᓪᓗᑎᒃ 

ᑕᐃᒪᓐᓇ ᐅᔭᕋᓐᓂᐊᕐᕕᖕᒥ 

ᐃᓕᓐᓂᐊᖅᑎᑕᐅᑎᓪᓗᒋᑦ 

ᑕᐃᒪᐃᓕᐅᖅᑎᑕᐅᖃᑦᑕᖅᓯᒪᖕᒪᑕ. 

ᐊᑭᑦᑐᕋᐅᑎᑕᐅᖃᑦᑕᕐᒪᑕ ᐱᓕᕆᖃᑎᒌᒃᖢᑎᒡᓗ 

ᖃᓄᖅ ᐱᖃᑎᒋᔭᖏᑦ ᐱᕙᓪᓕᐊᖃᑦᑕᕐᒪᖔᑕ 

ᐃᖅᑲᓇᐃᔭᖃᑦᑕᕐᒪᖔᑕ ᖃᐅᔨᓴᐃᖃᑦᑕᖅᖢᑎᒡᓗ 

ᑕᐃᒃᑯᐊᓗ ᖃᐅᔨᓴᐃᔪᑦ ᑖᒃᑯᓂᖓ 

ᖃᐅᔨᓴᐃᖃᑦᑕᖅᖢᑎᒃ ᐱᒃᑯᓴᐅᕐᔪᐊᖅᑐᓂᒃ.  

 

ᐊᒻᒪᓗᑦᑕᐅᖅ ᐱᓐᖑᐊᖅᑎᑦᑎᖃᑦᑕᖅᖢᑎᒃ 

ᐱᕐᕈᓗᐊᕿᓐᖑᐊᖅᖢᑎᒃ 8-

ᖑᑎᓪᓗᑎᒃ.ᓄᓇᕗᒻᒥᐅᑕᐃᑦ ᑭᒡᒐᖅᑐᐃᔪᑦ 

ᐱᖓᓱᓂᒃ, ᐅᔭᕋᖕᓂᐊᕐᕕᖕᒥ (Hope Bay), 

ᐅᔭᕋᓐᓂᐊᕐᕕᒻᒥ TMAC-ᑯᑦ, ᐊᒻᒪ ᐊᐳᖅᑎᓐᓇᖅᑐᒥ 

ᐅᔭᕋᓐᓂᐊᕐᕕᒃ ᐊᒻᒪᓗ ᒥᓚᑏᓐ ᒎᓗᓯᐅᖅᑎ 

ᐊᒡᓃᑯᒃᑯᑦ ᐊᐳᖅᑎᓐᓈᖅᑐᒥ.  

 

ᑖᒃᑯᐊ ᐊᑭᑦᑐᕋᐅᑎᓂᕆᔭᖏᑦ ᑎᑎᕋᒃᑯᑦ 

ᐊᑭᑦᑐᕋᐅᑎᖃᑦᑕᖅᑐᑦ ᖃᐅᔨᓴᐃᓪᓗᑎᒃ 

ᖃᑦᑎᕆᓪᓗᑎᒃ ᓄᓇᐅᑉ ᖄᖓᓂ ᖃᐅᔨᓴᐃᓪᓗᑎᒃ 

ᓄᓇᐅᓪᓗ ᐃᓗᐊᓂ. ᐊᒻᒪᓗᑦᑕᐅᖅ ᐳᔪᕐᓗᖕᒥᒃ 

ᖃᐅᔨᓴᐃᓪᓗᑎᒃ ᐊᒻᒪ ᑕᐃᒪᓐᓇ 

ᖃᓄᐃᓕᐅᕈᓘᔭᖅᑎᑕᐅᓪᓗᑎᒃ ᐊᒃᖢᓈᓄᓪᓗ 

ᐃᓅᓕᓐᓂᐊᖃᖅᑎᑕᐅᓐᖑᐊᖃᑦᑕᖅᖢᑎᒡᓗ.  

 

ᑕᐃᒪᓐᓇ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᖏᓐᓄᑦ ᓄᓇᕗᒻᒧᑦ 

ᒥᓂᔅᑕᕆᔭᐅᑎᓪᓗᖓ ᒪᓕᒐᓕᐅᖅᑎᐅᖃᑎᒃᑲ 

ᐃᓇᑉᐸᒃᑲ ᐱᓗᐊᖅᑐᒥᒃ ᓄᓇᕗᒻᒥᐅᑦ 

ᓯᕗᒧᐊᑦᑎᐊᖁᓪᓗᒋᑦ ᑕᐃᑲᓂ ᖃᐅᔨᓴᖅᑕᐅᕕᖕᒥ 

ᐃᓚᐅᔪᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓗᑕ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 593 - 4(3): 

ᐊᑎᓕᐅᕈᑕᐅᓯᒪᔪᖅ ᐱᔾᔪᑎᓕᒃ ᕿᑭᖅᑖᓘᑉ 

ᐅᐊᓐᓇᖓᓂ ᐃᓄᓐᓄᑦ 

ᑲᑐᔾᔨᖃᑎᒌᓕᐅᕈᒪᓂᕐᒧᑦ (ᐃᓄᒃ) 

 

ᐃᓄᒃ: ᐄᖑᔮᓗ. ᓄᓇᖅᑲᑎᒃᑲ ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ ᐊᒻᒪᓗ ᓄᓇᕗᒻᒥᐅᖑᖃᑎᕗᑦ.  

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ. ᓇᐃᑦᑐᒥ 

ᐅᖃᐅᓯᑦᓴᖃᕐᓂᐊᕋᓗᐊᖅᖢᖓ.  

 

ᐅᖃᖅᑏ, ᐅᓪᓘᑉ ᐃᓚᖓ ᐊᑲᐅᓈᓕᖅᐸᑦ 

ᑎᑎᖅᑲᓂᒃ ᓴᖅᑭᑦᑎᓂᐊᕋᒪ ᑐᒃᓯᕋᐅᑕᐅᓯᒪᔪᑦ 

ᐊᑎᓕᐅᖅᑕᐅᓯᒪᔪᑦ ᐅᑯᑲᓪᓚᒃᑐᒻᒪᕆᐊᓗᖕᓂᒃ 

ᐃᓄᖕᓂᒃ ᓄᓇᕗᒻᒦᓐᖔᖅᓯᒪᔪᓂᒃ. ᐊᒻᒪᓗ ᐅᓐᓄᖅ 

ᓄᓇᖅᑲᑎᓐᓃᓐᖔᖅᓯᒪᔪᓂᒃ ᒥᑦᑎᒪᑕᓕᒃ 

ᐊᑎᓕᐅᖅᑕᐅᓯᒪᔪᑦ. ᓴᖅᑭᑦᑎᖁᔨᔪᑦ ᑎᓕᐅᖅᑑᑎᑦ 

ᕿᑭᖅᑖᓘᑉ ᐅᐊᖕᓇᖓᓂ ᐃᓄᖕᓄᑦ ᑎᒥᐅᔪᒥᒃ 

ᓴᖅᑭᑦᑎᓪᓕᐅᕈᓪᓗᑎᒃ.  

 

ᐅᖃᖅᑏ, ᐅᓇ ᐊᑎᓕᐅᖅᑕᐅᓯᒪᔪᖅ ᒐᕙᒪᑦᑎᓐᓄᑦ 

ᑐᕌᖓᓪᓚᑦᑖᖏᑦᑑᒐᓗᐊᖅ ᐅᒃᐱᕈᓱᒃᑲᒪ 

ᐱᒻᒪᕆᐅᓇᓱᒋᓪᓗᒍ ᑕᒪᑦᑕᑦᑎᐊᖅ ᐅᕙᓂ 

ᒪᓕᒐᓕᐅᖅᑎᐅᔪᑎᒍᑦ  

ᐅᔾᔨᕈᓱᑦᑎᐊᕆᐊᖃᕐᓂᑦᑎᓐᓂᒃ 

ᖃᐅᔨᒪᔭᕆᐊᖃᕐᓂᑦᑎᓐᓂᒡᓗ ᑕᒪᒃᑯᐊ 

ᐃᓱᒫᓘᑎᒋᔭᐅᕙᑦᑐᑦ ᐊᒻᒪᓗ 

ᐊᑲᐅᓐᖏᓕᐅᕈᑕᐅᕙᒃᑐᑦ ᑎᑎᕋᖅᓯᒪᓂᖏᑦ 

ᑖᒃᑯᓇᓐᖓᑦ ᕿᑭᖅᑖᓘᑉ ᐅᐊᖕᓇᖓᓂ 

ᓄᓇᖃᖅᑐᓄᑦ ᐃᓄᖕᓄᑦ.  

 

ᐅᖃᖅᑏ, ᑖᓐᓇ ᑕᑯᓇᓕᕈᒃᓯᐅᖅ ᐅᖃᓕᒫᓕᕈᒃᓯᐅᒃ 

ᑐᒃᓯᕋᐅᑕᐅᔪᖅ ᓇᓗᓇᐃᖅᓯᓯᒪᑦᑎᐊᕐᒪᑦ ᑖᒃᑯᐊ 

ᐊᑎᓕᐅᖃᑕᐅᓯᒪᔪᑦ ᐃᓱᒫᓘᑎᒥᓐᓂᒃ 

ᓇᓗᓇᐃᖅᓯᓯᒪᖕᒪᑕ ᒪᑯᑎᒎᓇ ᓄᓇᓖᑦ 

ᐃᓚᐅᔭᕆᐊᖃᕐᓂᖏᑦ ᐊᒻᒪᓗ 

ᐱᖃᑕᐅᔭᕆᐊᖃᕐᓂᖏᑦ ᐊᐅᓚᑦᑎᓂᕐᒥᒃ ᐃᓄᐃᑦ 

ᓇᖕᒥᓂᖅ ᓄᓇᖁᑎᖏᓐᓂᒃ ᐊᒻᒪᓗ 

ᓂᖏᖅᑕᖃᑕᐅᖃᑦᑕᕆᐊᖃᕐᓂᖏᑦ ᓄᓇᓖᑦ 

ᐊᒃᑐᖅᑕᐅᔪᑦ ᖃᓂᒃᓴᓛᖑᔪᓪᓗ ᐱᓕᕆᕝᕕᐅᔪᓂᒃ.  

 

ᐅᖃᖅᑏ, ᑖᒃᑯᐊ ᑕᒪᕐᒥᒃ ᐃᓱᒫᓘᑕᐅᔪᑦ ᖃᐅᔨᒪᔪᖓ 

ᐃᓄᖕᓂᒃ ᐃᓅᖃᑎᒌᓂᒃ ᐋᖅᑭᒃᑕᐅᓛᖅᑐᑦ ᑕᒫᓂ 

ᓄᓇᑦᑎᓐᓂ. ᑭᓯᐊᓂ ᐅᒃᐱᕈᓱᒃᑐᖓ ᑕᒪᑦᑕᑦᑎᐊᖅ 

ᑕᒪᒃᑯᓂᖓ ᐅᔾᔨᕈᓱᑦᑎᐊᕆᐊᖃᕋᑦᑕ ᐊᒻᒪᓗ 

ᖁᕕᐊᓱᒃᑐᖓ ᐱᕕᖃᕈᓐᓇᕋᒪ ᑖᓐᓇ 

ᓴᖅᑭᑦᑐᓐᓇᕐᓂᐊᖅᖢᒍ ᑕᕝᕙᓂ ᐃᒡᓘᑉ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᒥᔅᑕ ᓯᒥᐊᓐ 

ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 594 - 4(3): 

ᑲᓇᑕᐅᑉ ᐅᓪᓗᖓ 2017−ᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᐊᕐᕌᒍᕆᔭᑦᑎᓐᓂ ᐸᕐᓇᐅᑎᒋᔭᑦᑎᓐᓂᒃ ᑲᓇᑕᐅᑉ 

ᐅᓪᓗᖓᓂ ᐱᓕᕆᔭᐅᓂᐊᖅᑐᒥ ᖃᒪᓂᑦᑐᐊᕐᒥ.  

 

ᐅᓪᓗᒥ ᖃᐅᔨᒪᖕᒪᑕ ᒪᓕᒐᓕᐅᕐᕕᒃ ᖃᒪᓂᑦᑐᐊᖅ 

ᕿᑎᓪᓗᐊᖓᓃᒻᒪᑦ ᑲᓇᑕᒥᐅᑦ ᓄᓇᕐᔪᐊᖁᑎᐊᑕ. 

ᐃᓱᒪᒋᔭᒃᑯᑦ ᐅᖃᖅᑏ ᐊᒻᒪᓗᑦᑕᐅᖅ ᓯᓚᕐᔪᐊᑉ 

ᕿᑎᑦᑎᐊᖓᓃᒻᒥᔪᖅ! 

 

>>ᐃᓪᓚᖅᑐᑦ  

 

ᐅᖃᖅᑏ, ᑲᓇᑕ ᑕᐃᒥᑦ, ᐅᓪᓗᒥᑦ 150−ᓂᒃ 

ᓇᓪᓕᐅᓐᓂᖅᓯᐅᕐᓂᐊᕐᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᒐᕙᒪᖃᓕᕋᑦᑕ. ᐃᓚᒋᓪᓗᓂᐅᒃ 

ᓄᓇᓕᖕᓂᑦ ᐃᓚᒌᑐᐃᓐᓇᕐᓄᑦ 

ᖁᕕᐊᓱᒍᑎᒋᖃᑦᑕᖅᑕᖏᓐᓂᑦ ᓂᕆᐅᑦᑎᐊᕋᑦᑕ 

ᐱᑐᐃᓐᓇᐅᓐᖏᑦᑐᒥᑦ ᐱᓂᐊᕐᓂᖃᕐᕕᐅᓚᐅᕐᒪᑦ 

ᑕᐃᑲᓂ ᐅᓪᓗᕐᒥᑦ. 

 

ᐅᖃᖅᑏ, ᑲᓇᑕᒥ ᐅᑭᐅᖅᑕᖅᑐᒥᐅᑦ 

ᖃᖓᑕᓲᓕᕆᔩᑦ ᐳᓚᕋᓐᓂᐊᕐᒪᑕ 2017−ᒥ, ᒫᓐᓇ 

ᐳᓚᕋᓕᕐᒪᑕ ᐅᓄᖅᑐᑦ ᓄᓇᓖᑦ ᐅᑭᐅᖅᑕᖅᑐᒥ 

ᐳᓛᕆᐊᖅᑕᐅᒐᒥᒃ ᑐᓐᖓᓱᑎᑦᑎᓂᐊᖅᑐᑦ ᔫᓂᒥᑦ 

ᐊᒻᒪᓗ ᔪᓚᐃᒥ ᑕᒪᑐᒥᖓ ᐱᓕᕆᐊᖃᖅᑎᓪᓗᒋᑦ. 

ᑎᓕᐅᖅᐸᔅᓯ ᒪᓕᒐᓕᐅᖅᑎᐅᖃᑎᒃᑲᓗ 

ᑕᑯᒋᐊᖁᓪᓗᓯ ᖃᕆᓴᐅᔭᒃᑯᑦ ᐃᑭᐊᖅᑭᕕᒻᒥᑦ 

ᑕᕝᕙᓂ www.caat2017.com. 

 

ᐅᖃᖅᑏ, ᐊᒃᓱᐊᓗᒃ ᐅᐱᒍᓱᒃᑐᖓ ᐋᖅᑭᒃᓱᐃᔪᓂᒃ 

ᐳᓚᕋᓐᓂᐊᖅᑐᓂᒃ ᑕᐃᒃᑯᐊ 

ᖃᒪᓂᖅᑐᐊᕐᒧᐊᕈᒪᓐᓂᕐᒪᑕ ᑖᓐᓇ ᑲᓇᑕᐅᑉ 

ᐆᒻᒪᑎᖓᑕ ᓇᓛᓃᒻᒪᑦ, ᓄᓇᓕᒃ 

ᐳᓛᕆᐊᖅᑕᐅᓂᐊᕐᒪᑦ ᑖᓐᓇ ᑲᓇᑕ 

ᓇᓪᓕᐅᓂᖅᓯᐅᖅᑕᐅᑎᓪᓗᒍ ᑲᓇᑕᓕᒫᒥ 

ᕼᐋᓚᑕᐃᖅᑎᓪᓗᑕ.  

 

>>ᐃᓪᓚᖅᑐᑦ 

 

ᐅᖃᖅᑏ, ᐊᓕᐊᓇᐃᒍᓱᑦᑎᐊᖅᑐᖓ ᑲᓇᑕ ᑕᐃᒥ 

ᐅᓪᓗᖃᓕᖅᐸᑦ ᓇᓪᓕᐅᓐᓂᖅᓯᐅᕐᓗᑕ ᐃᓚᒃᑲᓗ, 

ᓂᕈᐊᖅᑎᒋᔭᒃᑲᓗ ᖃᒪᓂᑦᑐᐊᕐᒦᖃᑎᒋᓛᕋᒃᑭᑦ. 

ᖁᕕᐊᓱᑦᑎᐊᓛᖅᐳᓯ. . .  
 

>>ᐃᓪᓚᖅᑐᑦ  
 

. . . ᑲᓇᑕᓕᒫᒥᑦ ᑕᒪᓐᓇ ᕿᑲᕈᑕᐅᓕᖅᐸᑦ 

ᐊᒻᒪᓗᑦᑕᐅᖅ ᖁᕕᐊᓱᑦᑎᐊᓛᖅᐳᓯ ᓄᓇᕗᒻᒥ  

http://www.caat2017.com/

ᐅᓪᓗᖃᓕᕈᔅᓯ, ᒪᓕᒐᓕᐅᖅᑎᓕᒫᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᑑᓂ ᐋᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 595 - 4(3): 

ᐊᑭᓕᖅᓱᖅᑕᐅᓇᑎᒃ ᐃᑲᔪᖅᐸᒃᑐᑦ 

ᐱᕐᔪᐊᖑᓂᖏᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲᓗ, 

ᓄᓇᕗᒻᒥᐅᓪᓗ, ᐅᖅᓱᖅᑑᕐᒥᐅᓪᓗ, ᐃᓚᒃᑲᓗ 

ᑕᑯᓐᓇᖅᑐᑦ ᑕᓚᕖᓴᒃᑯᑦ.  

 

ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᖁᕕᐊᓱᑉᐳᖓ 

ᐅᓪᓗᒥ ᓂᑯᕕᒃᑲᒪ ᐱᒻᒪᕆᐅᖕᒪᑦ ᐊᑭᓕᖅᓱᑕᐅᒐᑎᒃ 

ᑕᒪᒃᑯᐊ ᐃᑲᔪᖅᑎᐅᖃᑦᑕᖅᑐᑦ.  

 

ᐱᓇᓱᐊᕈᓯᕆᔭᑦᑎᓐᓂᑦ 

ᐃᖅᑲᓇᐃᔭᑦᑎᐊᖅᓯᒪᔪᐊᓗᖕᓂᒃ 

ᓂᕈᐊᖅᑎᒋᓯᒪᔭᓐᓂᑦ ᐅᖅᓱᖅᑑᕐᒥᑦ 

ᐅᖃᐅᓯᖃᓚᐅᕋᒪ ᐱᐅᓯᒋᐊᖅᑕᐅᑎᓪᓗᒍ 

ᐃᒡᓗᓕᕆᓂᖅ ᐅᖅᓱᖅᑑᕐᒥ.  

 

ᓄᓇᒋᔭᑦᑎᓐᓂᑦ ᐅᓄᖅᑐᐊᓗᐃᑦ 

ᐊᑭᓕᖅᓱᖅᑕᐅᓐᖏᑦᑎᐊᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᑕᖅᑭᑕᒫᑦ, ᐱᓇᓱᐊᕈᓯᖅᑕᒫᑦ, 

ᖃᐅᑕᒫᑦᑎᐊᒻᒪᕆᒡᓗ ᐅᖅᓱᖅᑑᕐᒥ 

ᓄᓇᓕᑦᑎᐊᕙᐅᓂᖅᓴᐅᖁᓪᓗᒍ.  

 

ᐅᖃᖅᑏ, ᓄᓇᓕᓕᒫᑎᑐᑦ ᐅᖅᓱᖅᑑᕐᒥ ᖃᑦᑎᕆᔩᑦ 

ᐊᑭᓕᖅᓱᖅᑕᐅᓐᖏᒻᒪᑕ, ᑖᒃᑯᐊᓕ ᐃᓄᐃᑦ 

ᐃᓅᓯᕐᒥᓂᒃ ᐊᑦᑕᕐᓈᕿᓇᖅᑐᒃ ᐊᑐᖅᐸᒃᑐᑦ 

ᐸᖅᓴᐃᔩᑦ, ᕿᓂᖅᑏᑦ ᕿᓂᖃᑦᑕᕐᒪᑕ 

ᐱᔭᕆᐊᖃᓕᕌᖓᒥᒃ.  

 

ᐅᖃᖅᑏ, ᐊᓯᖏᑦ ᓄᓇᖃᕐᒥᔪᑦ ᐊᑭᓕᖅᓱᖅᑕᐅᒐᑎᒃ 

ᐃᓕᓐᓂᐊᕐᕕᖕᓂᑦ ᐱᓕᕆᖃᑦᑕᖅᑐᑦ 

ᐱᓐᖑᐊᖅᑎᑦᑎᓪᓗᑎᒃ ᐊᒻᒪᓗ ᐊᓯᖏᓐᓂᑦ. 

ᐅᓄᖅᑐᐊᓗᖕᓂᒃ 

ᐃᓕᓴᕆᔭᐅᒋᐊᑐᓐᖏᒻᒪᕆᑦᑑᒐᓗᐊᓂᒃ, 

ᐃᓕᓴᕆᔭᐅᕙᓐᖏᑦᑐᓂᒃ ᐱᓕᕆᕙᒃᑐᑦ. 

 

ᐅᖃᖅᑏ, ᐅᒃᐱᕈᓱᒃᑐᖓ ᒐᕙᒪᒃᑯᖏᑦ 

ᐃᑲᔪᖅᑐᐃᔭᕆᐊᓖᑦ 

ᐊᑭᓕᖅᓱᖅᑕᐅᓐᖏᑦᑐᑎᒃ ᑕᒪᒃᑯᐊ ᐱᓕᕆᖃᑦᑕᖅᑐᑦ 

ᓄᓇᕗᒻᒥ ᐱᔪᓐᓇᖅᓯᑐᐊᕌᖓᒥᒃ 

ᐃᑲᔪᖅᑐᐃᖃᑦᑕᕐᓗᑎᒃ.  

 

ᐃᓘᓐᓇᖏᑦ ᒪᓕᒐᓕᐅᕐᕕᖕᒦᑦᑐᑦ 

ᐅᐱᒍᓱᖃᑎᒋᔪᒪᕙᒃᑲ ᐃᓘᓐᓇᖏᓐᓂᑦ 

ᐊᑭᓕᖅᓱᖅᑕᐅᒐᑎᒃ ᐃᑲᔪᖅᑐᐃᕙᑦᑐᓂᒃ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 596 - 4(3): 

21−ᖑᓕᕐᓂᖓᓂᒃ 

ᓇᓪᓕᐅᓂᖅᓯᐅᑦᑎᐊᖁᔭᐅᔪᖅ ᐸᓂᖓ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᔾᔪᑎᖃᖅᑐᖓ, ᐃᓛᒃ ᐅᓪᓗᒥ 

ᑭᖑᓪᓕᖅᐹᖅᓱᓕᕐᒥᒐᑦᑕ ᐅᐱᕐᖔᖅᓯᐅᑎᑦᑎᓐᓂᑦ. 

ᐊᖃᒍ, ᐸᓂᑯᓗᒃᐳᓂᓐᓇ ᑕᐅᓇᓂ 

ᐋᓐᑎᐅᕆᐅᒦᑦᑐᖅ ᓇᓪᓕᐅᑎᓕᒑᓕᕐᒪᑦ 21−ᓂᒃ 

ᐅᑭᐅᖃᓕᕐᓂᐊᓕᕐᒪᑦ.  

 

ᐅᖃᖅᑎᑦᑎᔩ, ᖁᕕᐊᓱᓪᓚᕆᑦᑐᖓ 

ᐃᓕᓐᓂᐊᕌᓂᒃᖢᓂᓗ ᑕᐃᒪ ᑕᕝᕙᓂ 29−ᖑᓕᖅᐸᑦ 

ᓄᓕᐊᕋᓗ ᐅᐸᒍᒫᕋᑦᑎᒍ ᐃᓕᓐᓂᐊᕌᓂᒍᑎᖓᓂᑦ 

ᐱᔾᔪᑎᖃᕐᓗᑕ.  

 

ᐅᖃᖅᑎᑦᑎᔩ, ᐊᒻᒪ ᐅᖃᕈᒪᔪᖓ ᓯᕗᓪᓕᖅᐹᒥ 

ᑕᐅᓄᖓ ᐊᒡᔭᕆᐊᖃᓕᕋᑦᑎᒍ ᖃᓄᖅ 

ᐊᒃᓱᕈᓪᓚᕆᓚᐅᖅᑐᒍᑦ ᐃᓱᒫᓗᒃᖢᑕ ᖃᓄᖅ 

ᐱᐊᓂᒍᓐᓇᕋᔭᕐᒪᖔᑦᑕ 

ᒥᐊᓂᕆᔭᐅᑦᑎᐊᕐᓂᐊᕋᓗᐊᕐᒪᖔᓪᓘᓐᓃᑦ. ᑭᓯᐊᓂ 

ᒫᓐᓇ ᐅᖃᕈᓐᓇᖅᑐᖓ ᐃᒪᓐᓇ 

ᐊᖏᕐᕋᖃᓪᓚᑦᑖᒻᒪᕆᓕᕐᒪᑦ ᑕᐅᓇᓂ 

ᖁᕕᐊᒋᓪᓗᓂᐅᒡᓗ. ᐃᓕᓐᓂᐊᖅᑎᐊᖅᖢᓂᓗ 

ᐃᓕᓐᓂᐊᖅᑎᑕᐅᑦᑎᐊᖅᖢᓂ. ᒫᓐᓇᓘᓐᓃᑦ ᑕᐃᒪ 

ᐸᕐᓇᒍᑕᐅᓕᖅᑐᖅ ᓯᓚᑦᑐᖅᓴᕐᕕᖕᒧᑦ 

ᐃᓕᓐᓂᐊᖅᑎᑕᐅᓂᐊᕐᓂᕐᒥᓂᒃ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᑖᒃ 

ᖁᕕᐊᓱᖃᑎᒋᔪᒪᑦᑎᐊᖅᐸᒃᑲ. ᑖᓐᓇ 

ᓇᓪᓕᐅᓐᓂᖅᓯᐅᕐᓂᐊᖅᑐᑯᓘᓕᕐᒪᑦ ᐊᖃᒍ 

ᐸᓂᑯᓗᒃᐳᑦ ᓘᓯ ᒪᑉᓴᓛᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᓐᓄ 

ᕿᓐᖑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 597 - 4(3): 

ᐃᑲᔪᕈᑎᑦ ᐱᓐᖑᐊᕈᑕᐅᕙᑦᑐᓄᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᒪᓕᒐᓕᐅᖅᑎᐅᖃᑎᒐᓪᓗ ᖃᒪᓂᑦᑐᐊᕐᒥᐅᑕᖅ 

ᖁᖓᑦᑎᑦᓯᒋᐊᖃᑕᐅᒐᑉᑯ ᖁᕕᐊᓱᒃᑯᖓ 

ᖁᔭᓕᕙᕋᓗ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᕿᓐᖑᖅ: ᐃᑉᐸᒃᓴᖅ ᐅᖃᐅᓯᕆᔭᐅᔫᒐᓗᐊᖅ 

ᒪᓕᒐᓕᐅᖅᑎᐅᖃᑎᑦᑎᓐᓂᒃ ᑕᐃᓐᓇ ᐅᓚᖅᑭᓂᐅᑉ 

ᒥᒃᓵᓄᑦ ᑲᔪᒋᐊᖅᑎᑕᐅᑦᓯᐊᖁᓪᓗᒍ 

ᐅᖃᐅᓯᕆᓂᐊᕋᑉᑯ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐱᔾᔪᑎᒋᔭᐅᔪᒥᒃ ᐅᖃᐅᓯᖃᕈᒪᓪᓗᖓ 

ᓂᕈᐊᖅᑎᒋᓯᒪᔭᑦᑎᓐᓄᑦ ᐅᓄᖅᑐᐊᓗᓐᓄᑦ 

ᒪᒃᑯᒃᑐᓄᑦ ᐱᓐᖑᐊᖅᑎᐅᔪᓄᑦ ᓄᓇᕗᓕᒫᒥ. 

ᑮᓇᐅᔭᖃᖅᑎᑕᐅᑦᑎᐊᖃᑦᑕᖏᒻᒪᑕ ᐊᒻᒪᓗ 

ᐃᓕᓐᓂᐊᖅᑎᑕᐅᔾᔪᑎᒃᓴᖏᓐᓄᑦ 

ᑮᓇᐅᔭᖃᖅᑎᑕᐅᓗᐊᓐᖏᒻᒪᑕ 

ᐃᑲᔪᖅᑐᖅᑕᐅᓗᐊᖃᑦᑕᖏᒻᒪᑕ.  

 

ᐅᖃᖃᑦᑕᕋᑦᑕ ᒪᒃᑯᒃᑐᑦ 

ᖃᓄᐃᓐᖏᑦᑎᐊᖁᒐᓗᐊᖅᖢᑎᒍ ᐱᒻᒪᕆᐅᖕᒪᑕ 

ᐃᓚᒋᔭᑦᑎᓐᓄᑦ ᐃᓚᑦᑎᓐᓄᑦ ᑲᔪᖏᖅᓴᐃᓂᖅ 

ᐃᖃᐃᓕᓴᐃᖃᑦᑕᕐᓂᕐᒥᒃ ᖃᓄᐃᓐᖏᑦᑎᐊᕐᓗᑎᓪᓗ 

ᐃᓅᓯᖃᕐᒪᑦ ᒪᒃᑯᒃᑐᑦ ᑕᐃᒪᓐᓇ. ᓯᕗᓂᒃᓴᑦᑎᓐᓂ 

ᓯᕗᒃᑲᖅᑕᖅᑎᐅᓕᕈᓐᓇᕐᓂᐊᕐᒪᑕ ᓯᕗᓕᖅᑎᐅᓗᑎᒃ.  

 

ᐅᖃᖅᑏ, ᐱᓕᕆᒃᑲᓐᓂᕈᓐᓇᕋᓗᐊᕋᑦᑕ ᒪᒃᑯᒃᑐᑦ 

ᑕᒪᒃᑯᐊ ᐃᑲᔪᖅᑕᐅᓗᑎᒃ ᐃᖃᐃᓕᓴᕐᓂᕐᒧᑦ 

ᐱᐅᓯᒋᐊᖁᓪᓗᒋᓪᓗ ᑎᒥᖏᑦ ᓲᕐᓗ 

ᐃᑲᔪᖅᑕᐅᖃᑦᑕᕐᓗᑎᒃ ᓲᕐᓗ 

ᐱᓐᖑᐊᕆᐊᖅᑐᖅᑎᓪᓗᒋᑦ ᐃᓕᓐᓂᐊᖅᑎᓪᓗᒋᓪᓗ 

ᐱᓐᖑᐊᖅᑐᓂᒃ.  

 

ᐊᐅᓪᓚᖃᑦᑕᕐᒥᖕᒪᑕ ᐱᓐᖑᐊᕆᐊᖅᑐᖅᖢᑎᒃ 

ᐊᑭᑦᑐᕋᐅᑎᔭᖅᑐᖅᖢᑎᒃ 

ᒪᒃᑯᒃᑐᑦ ᓄᓇᕐᔪᐊᒥ ᒪᒃᑯᒃᑑᖃᑎᒥᓐᓂᒃ 

ᐃᓇᖏᖅᓯᖕᒪᑕ.  

 

ᐅᖃᖅᑏ, ᐃᑲᔪᕆᐊᖃᕋᑦᑎᒍ ᒪᒃᑯᒃᑐᑦ 

ᐱᓕᕆᓇᓱᒃᑎᓪᓗᒋᑦ ᖃᓄᐃᓐᖏᑦᑎᐊᖁᓪᓗᒋᑦ 

ᑎᒥᖏᑦ, ᐃᓱᒪᖏᑦ ᑕᕐᓂᖏᓪᓗ. ᐱᒻᒪᕆᐅᔪᑦ 

ᒐᕙᒪᒃᑯᑦ ᓯᕗᒧᐊᑦᑎᑦᑎᐊᖁᓪᓗᒋᑦ 

ᐃᑲᔪᖅᑐᐃᔾᔪᑎᑦᓴᐊᕙᓐᓂᒃ ᒪᒃᑯᒃᑐᓄᒃ 

ᐱᓐᖑᐊᕈᓘᔭᖅᑎᓪᓗᒋᑦ 

ᖃᓄᐃᓕᐅᕈᑕᐅᖃᑦᑕᕐᓂᐊᖅᑐᑎᒍᑦ 

ᐃᑲᔪᖅᑕᐅᖃᑦᑕᖁᓪᓗᒋᑦ. ᓈᒻᒪᒃᓯᒃᐸᑦ ᐱᕕᒃᓴᕋ 

ᐊᐱᖅᑯᑎᖃᕐᕕᒋᓂᐊᕋᒃᑯ ᐊᐱᖅᑯᑎᒋᓂᐊᕋᒃᑯ 

ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᑭ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 598 - 4(3): 

ᐃᓄᐃᑦ ᖃᐅᔨᔭᑐᖃᖏᑦ ᐱᕐᔪᐊᖑᓂᖏᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑕᐅᑐᒃᑐᑦ 

ᓄᓇᖅᑲᑎᒃᑲ ᐊᒻᒪ ᑕᓚᕖᓴᒃᑯᑦ ᑕᐅᑐᒃᑐᑦ 

ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ ᐃᓗᐊᓄᑦ ᐊᒻᒪ 

ᓯᕗᓕᖅᑎᕗᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᓪᓗᒥ ᓂᑯᕕᔾᔪᑎᖃᖅᑐᖓ 

ᖁᕕᐊᓱᓐᖏᓚᐅᕋᓗᐊᖅᖢᖓ ᖁᕕᐊᓱᖕᓂᕐᒥᒃ 

ᐃᓗᒻᒥᖅᑕᐅᕙᓪᓕᐊᖕᒪᑦ ᐆᒻᒪᑎᒐ. ᑖᓐᓇ ᐃᓄᐃᑦ 

ᖃᐅᔨᒪᓂᑐᖃᖓᑦ ᐱᔾᔪᑎᒋᓪᓗᒍ ᐱᕐᔪᐊᖑᖕᒪᑦ. 

ᐱᕐᔪᐊᖑᓪᓗᓂᓗ ᓄᓇᕘᒥ.  

 

ᐅᖃᖃᑦᑕᓕᕋᑦᑕ ᐅᖃᖅᑎᑦᑎᔩ ᒪᒃᑯᒃᑐᖁᑎᕗᑦ 

ᐃᑲᔪᖅᓯᕆᐊᓚᐅᕐᓚᕗᑦ. ᐃᓗᐊᖅᑐᒃᑯᑦ 

ᐃᑲᔪᕆᐊᓚᐅᕐᓚᕗᑦ.  

ᑖᓐᓇ ᐅᖃᖅᑎᑦᑎᔩ ᐅᖃᐅᓯᕆᖃᑦᑕᖅᑕᕋ 

ᑐᓐᖓᕕᖃᖅᑐᖅ ᓇᒡᓕᖕᓂᕐᒥᒃ. ᓇᒡᓕᖕᓂᕐᒥᒃ. 

ᑕᐃᒪᐃᑦᑑᑎᓪᓗᒍ ᒪᓕᒐᓕᐅᖅᑎᐅᖃᑎᒃᑲ 

ᑐᑭᓯᖁᓕᖅᐸᒃᑲ ᐊᒃᓱᕉᑎᒋᔭᓐᓂᒃ ᑕᒪᑐᒥᖓ.  

 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐅᕙᒍᑦ ᑲᑐᑎᓗᑎᒍᑦ ᓄᓇᕘᒥᐅᑎᒍᑦ 

ᒪᓕᒐᓕᐅᖅᑎᐅᔪᑎᒍᑦ, ᐊᒃᓱᕉᑎᒋᒋᐊᕈᑦᑎᒍ ᑕᒪᓐᓇ 

ᐱᑯᒃᓱᓗᖓᓂᖅ ᓄᖅᑲᕐᓂᐊᖅᑐᖅ. 

ᑐᓐᖓᕕᒃᑖᓪᓚᑦᑖᕐᓗᓂ ᓴᓐᖏᔪᒥᒃ. ᐃᓄᐃᑦ 

ᖃᐅᔨᒪᓂᑐᖃᖓᑦ ᐊᑐᕐᓗᒍ ᑭᓯᐊᓂ 

ᐋᖅᑭᖕᓂᐊᓕᖅᑐᒍᑦ.  

 

ᐅᓪᓗᒥ ᓄᓇᑦᑎᐊᑉ ᒪᓕᒐᖓ ᒪᓕᒃᖢᒍ ᓱᕋᒃᑲᑦᑕ. 

ᒪᓕᒍᓐᓇᕋᑎᒍᓗ. ᑕᐃᒪᐃᑦᑑᑎᓪᓗᒍ, ᑖᓐᓇ 

ᐊᒃᓱᕉᑎᒋᓪᓚᑦᑖᕋᒃᑯ. ᑕᒪᓐᓇ ᑲᑐᑎᒋᐊᕐᓗᑎᒍ 

ᓄᓇᕗᖅᑖᕈᑎᒋᓯᒪᔭᕗᑦ ᒪᓕᒡᓗᒍ.  

 

ᑕᒪᓐᓇ ᐱᖅᑯᓯᕆᔭᕗᑦ ᐅᐱᒋᑦᑎᐊᕐᓗᒍᓗ 

ᐱᓂᐊᖅᐳᒍᑦ. ᑕᐃᒪᐃᑦᑑᑎᓪᓗᒍ ᑖᓐᓇ 

ᐅᖃᖅᑎᑦᑎᔩ, ᐅᓄᖅᑐᐃᖅᓱᖅᖢᖓ ᐆᒥᖓ 

ᐅᖃᖃᑦᑕᖅᑐᖓ. ᐃᓄᐃᑦ ᐊᔪᓐᖏᓐᓂᖏᑦ ᒪᓕᒐᐅᑉ 

ᐃᓗᐊᓂ ᐃᓕᓴᕆᔭᐅᑦᑎᐊᓚᐅᕐᓕ. ᐃᓐᓇᐅᓪᓗᖓ 

ᐊᑐᖅᓯᒪᓪᓗᒍᓗ.  

 

ᐱᕕᖃᒃᑲᓐᓂᐊᕐᔪᒍᒪᒐᒪ ᒪᓕᒐᓕᐅᖅᑎᐅᖃᑎᒃᑲ 

ᐅᑯᐊ ᑕᑭᐊᕐᔪᖕᒪᑕ ᐱᔭᕇᕈᒪᒐᒪ. 

ᒪᓕᒐᓕᐅᖅᑎᐅᖃᑎᒃᑲ ᐃᓇᑉᐸᖓ 

ᐊᖏᖅᑕᐅᒍᒪᓪᓗᖓ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐅᖃᐅᓯᕆᔭᒥᓂᒃ ᐱᐊᓂᒃᓯᔪᒪᓪᓗᓂ ᐋᒃᑲᖅᑕᐅᕙ? 

ᐋᒃᑲᖅᑐᒥᒃ ᑐᓴᓐᖏᓐᓇᒪ. ᒥᔅᑐ ᓲᔪᖅ ᑲᔪᓯᒋᑦ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ ᑕᒪᑐᒥᖓ 

ᐱᕕᖃᖅᑎᑦᑎᖕᒪᑕ.  

 

ᑖᓐᓇ ᐱᕐᔪᐊᖑᑎᓪᓗᒍᐃᓛᒃ ᑖᓐᓇ 

ᐱᔭᕆᐊᖃᓪᓚᑖᓕᖅᖢᓂᓗ 

ᐅᓪᓗᒥ. ᐅᐊᑦᑎᐊᕉᒃᑲᓐᓃᕋᓗᐊᕈᑦᑕ 

ᑭᖑᕙᓕᒑᓕᖅᑐᒍᑦ. ᐊᐃᑦᑖ.  

 

ᓄᓇᕘᖅᑖᖅᑎᓪᓗᑕ ᐅᖃᖅᑎᑦᑎᔩ 

ᐅᖃᐅᔾᔭᐅᓚᐅᖅᓯᒪᒐᑦᑕ ᑕᐃᒃᑯᐊ ᑕᐅᑐᒃᑐᑦ 

ᐅᒃᐱᕈᓱᒃᑐᑦ, ᐅᓪᓗᒥ ᐱᖅᑯᓯᑦᑎᓐᓄᒡᒎᑦ 

ᐅᑎᕐᔫᒥᓛᖅᑐᒍᑦ. ᖁᕕᐊᓲᑎᖃᓚᐅᖅᑕᒎᖅ 

ᓄᓇᑦᑎᓐᓂ ᑕᒪᓐᓇ ᐱᖅᑯᓯᕗᑦ 

ᐅᑎᕐᔫᒥᓛᖅᑐᐊᐃᓐᓅᖕᒪᑦ. ᑕᐃᒃᑯᐊ ᖃᔅᓯᑲᓪᓚᐃᑦ 

ᐃᓅᓐᖏᓕᖅᑐᑦ ᑕᒪᑐᒥᖓ ᓂᕆᐅᒃᖢᑎᒃ. ᑖᓐᓇ 

ᐅᖃᖅᑎᑦᑎᔩ, ᐅᓪᓗᒥ ᓱᓕ ᐊᑐᓕᓐᖏᒻᒪᑦ.  

 

ᐅᖃᖅᑎᑦᑎᔩ, ᓇᐅᒃᑯᓪᓕ ᐱᒋᐊᕈᓐᓇᖅᓯᕕᑕ, 

ᑭᓇᒧᑦ ᑐᕌᕐᕕᖃᕐᓗᑕ ᐃᓄᐃᑦ ᖃᐅᔨᒪᓂᑐᖃᖓᑦ 

ᓇᐅᒃᑯᑦ ᐱᒋᐊᕐᓂᐊᓕᖅᐸᕗᑦ? 

ᐊᐱᖅᓱᖃᑦᑕᖅᑎᓪᓗᖓ ᐅᖃᖅᑎᑦᑎᔩ, 

ᐅᖃᐅᔾᔭᐅᖃᑦᑕᖅᓯᒪᔪᖓ ᒥᓂᔅᑕᓂᒃ, ᐅᖃᐅᓯᒃᑲᒎᖅ 

ᐃᑲᔪᖅᑐᖅᑕᐅᑦᑎᐊᖅᑐᑦ. ᐅᒃᐱᕈᓱᖃᑦᑕᓚᐅᖅᑐᖓ. 

ᑭᓯᐊᓂ ᑖᒃᑯᐊ ᐊᕐᕌᒍᑦ ᑎᓴᒪᑦ ᑕᑯᔪᖓ, 

ᐱᑕᖃᓐᖏᑦᑐᖅ. ᑕᒪᓐᓇ ᐅᒡᒍᕐᓇᒻᒪᕆᖕᒪᑦ 

ᐅᖃᖅᑎᑦᑎᔩ, ᐱᕕᖃᓕᕈᒪ ᑖᓐᓇ 

ᐊᐱᖅᓲᑎᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒥᔅᑐ ᐸᐅᓗᓯ ᕿᔪᒃᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 599 - 4(3): 

2017−ᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ ᑲᖏᖅᑐᒑᐱᒻᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐅᓪᓗᒥ ᓂᑯᕕᒍᑎᖃᖅᑐᖓ ᐱᒃᑯᒍᓱᒍᒪᓪᓗᖓ 

ᐊᒻᒪᓗ ᐅᐱᒍᓱᒍᒻᒪᓪᓗᖓ ᐅᐱᒍᓱᖃᑎᒋᔪᒪᓪᓗᓯᓗ. 

ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑕᒫᓂ ᑕᐃᒪᐃᓕᕋᐃᒻᒪᑦ 

ᑕᒪᒃᑯᐊ ᐃᓕᓐᓂᐊᖅᑐᑯᓗᐃᑦ 

ᐱᔭᕇᕈᑎᑖᖅᑎᑕᐅᕙᒻᒪᑕ 

ᓇᒥᑐᐃᓐᓇᑦᑎᐊᖅ ᐅᐱᕐᖔᖑᓕᕋᐃᒻᒪᑦ.  

 

ᐅᖃᖅᑎᑦᑎᔩ, ᑕᕝᕙᓂᑦᑕᐅᖅ ᑭᒡᒐᖅᑐᖅᑕᓐᓂ 

ᑖᒃᑯᐊ ᐱᔭᕇᖅᑐᑦ ᐊᒥᓱᒻᒪᕆᐅᒻᒪᑕ ᓄᓇᓕᖁᑎᒪ 

ᐊᐃᑉᐸᕆᔭᖓᓂ ᑭᒡᒐᖅᑐᖅᑕᓐᓂ 

ᐊᒥᓲᓛᖑᖃᑕᐅᓪᓗᑎᓪᓗ. ᒥᓂᔅᑐ 

ᐃᓕᓐᓂᐊᖅᑐᓕᕆᔨᒧᑦ ᑕᐃᓯᖅᑲᐅᒻᒪᑦ, ᑖᓐᓇ 

ᑲᖏᖅᑐᒑᐱᒃ.  

 

ᑖᒃᑯᐊ ᑲᖏᖅᑐᒑᐱᒻᒥᐅᑦ ᐊᒥᓱᒻᒪᕇᑦ ᐱᔭᕇᕐᖓᑕ 

ᑕᕝᕙᓂ ᐃᓕᓐᓂᐊᖅᑕᒥᓂᒃ 16-ᒪᕆᐅᒻᒪᑕ. ᐊᑎᖏᑦ 

ᑕᐃᓗᒋᑦ ᐅᖃᖅᑎᑦᑎᔩ ᐅᑯᐊᖑᔪᑦ 

ᒪᒥᐊᒃᑲᓗᐊᖅᑯᖓ ᐃᓚᖏᑦ ᑕᐃᑦᑎᐊᓂᖏᒃᑯᒃᑭᑦ 

ᐊᑎᖏᑦ ᒪᒥᐊᓇᐅᒐᓗᐊᖅ ᐅᑯᐊᖑᔪᑦ:  

 

 ᑖᓂᐅᓪ ᐋᕆᐊᒃ  

 ᓚᕇᓴ ᐋᕆᐊᒃ  

 ᓴᑭᐊᓯ ᕿᔪᒃᑖᖅ  

 ᒍᕆᒍᕆ ᔪᐊᓇᔅ  

 ᐃᓚᐃᓐ ᔭᐃᐴᑎ  

 ᓘᒐᓐ ᑲᓪᓗᒃ  

 ᒧᕇ ᐃᓪᓚᐅᖅ  

 ᒪᓕᓇ ᐃᓪᓚᐅᖅ  

 ᑯᕇᓇ ᐃᖃᓗᔾᔪᐊᖅ  

 ᑖᒪᓂ ᐃᖃᓗᔾᔪᐊᖅ  

 ᒧᐊᑎ ᐃᖃᓗᔾᔪᐊᖅ  

 ᓕᐊ ᓄᕿᓐᖓᖅ ᐸᓖᑦᑐᖅ  

 ᔫᓯᐱ ᑎᒍᓪᓚᒐᖅ  

 ᐸᐅᓗᓯ ᓯᕗᒐᑦ 

 ᓯᒥᐊᓕᐊ ᑕᓱᒐᑦ, ᐊᒻᒪᓗ  

 ᐋᒪᓪᑕᓐ ᑎᒍᓪᓚᒐᖅ  

 

ᑖᒃᑯᐊ ᐃᓱᓕᑦᑎᒥᒻᒪᑕ ᐃᓕᓐᓂᐊᖅᑕᒥᓐᓂᒃ 

ᐅᐱᓐᓇᓪᓚᕆᑉᐳᑦ ᐊᒥᓱᒻᒪᕆᐅᓪᓗᑎᒃ ᐊᒻᒪᓗ 

ᐅᖃᐅᑎᒃᑲᓐᓂᕈᒪᕙᒃᑲᑦᑕᐅᖅ ᐃᓕᓐᓂᐊᕈᒪᔭᒥᓂᒃ 

ᓂᕈᐊᕈᓐᓇᖅᓯᓂᐊᓕᕐᒥᒻᒪᑕ ᑖᓐᓇ ᐃᓕᓐᓂᐊᖅᑕᓂᒃ 

ᐱᔭᕇᕋᒥᐅᒃ.  

 

ᑕᒪᒃᑯᐊ ᑕᐃᒪᐃᑦᑐᑦ ᐊᔅᓱᐊᓗᒃ ᐅᐱᓐᓇᖃᑦᑕᖅᑯᑦ, 

ᑐᓱᓐᓇᑦᑎᐊᖅᑐᑎᓪᓗ ᓂᕈᐊᕈᓐᓇᖅᓯᖃᑦᑕᕐᖓᑕ 

ᓇᒧᑐᐃᓐᓇᖅ ᐃᓕᓐᓂᐊᕆᐊᕈᒪᔭᒥᓂᒃ, ᑖᓐᓇ  

ᐱᒋᐊᕐᕕᐅᓕᖃᑦᑕᕐᖓᑦ ᒍᕋᐃ 12 

ᐃᓱᓕᑕᐅᔭᕋᐃᒐᒥ.  

 

ᑖᒃᑯᐊ ᖁᕕᐊᓱᖃᑎᒋᑦᑎᐊᖅᑲᒃᑲ ᐊᒻᒪᓗ 

ᐊᖏᔪᖅᑳᕆᔭᖏᑦ, ᑖᒃᑯᓂᖓ ᑲᒪᓚᐅᖅᑐᑦ 

ᐃᓕᓐᓂᐊᕐᓂᖃᖅᑎᓪᓗᒋᑦ ᐅᐱᒍᓱᖃᑎᒋᕙᒃᑲ 

ᐊᒻᒪᓗ ᖁᕕᐊᓱᖃᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 600 - 4(3): 

ᑲᓇᑕᐅᑉ 150−ᒋᔭᖓᓂᒃ 

ᓇᓪᓕᐅᓂᖅᓯᐅᓂᕐᒧᑦ $10 ᑮᓇᐅᔭᖅ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᐅᐱᕐᖔᓯᐅᑦᑎᐊᖁᕙᒃᑲ ᕿᑭᖅᑖᓘᑉ 

ᓂᒋᐊᓂᒥᐅᓕᒫᑦ ᐊᒻᒪᓗ ᓄᓇᕗᒻᒥᐅᓕᒫᑦ.  

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐊᒻᒪᓗ 

ᐅᖃᕈᒪᓪᓗᖓ ᐊᐃᐳᕉᑎᓪᓗᒍ ᐊᕐᕌᒍᑦᑎᓐᓂᑦ 

ᖁᕕᐊᒋᓪᓚᕆᓚᐅᕋᒃᑯ ᐃᓚᐅᖃᑕᐅᒍᓐᓇᓚᐅᕋᒪ 

ᕿᓐᓄᐊᔪᐊᖅ ᐋᓯᕙᐅᓚᐅᖅᑑᑉ ᑭᖑᕚᖏᑦ 

ᐃᓚᒋᓪᓗᒋᑦ ᐱᔾᔪᑎᖃᖅᓱᑎᒃ ᑲᓇᑕᐅᑉ 

ᑮᓇᐅᔭᒃᑯᕕᓕᕆᔨᕐᔪᐊᒃᑯᖏᑦ ᓴᖅᑮᓚᐅᕐᒪᑕ 

ᑲᓇᑕᐅᑉ ᑮᓇᐅᔭᖁᑎᑖᖓᓂ $10−ᒥᑦ. 

ᐃᒪᐃᓕᖓᔪᖅ ᑖᓐᓇ ᑕᑯᖃᑦᑕᕐᓂᐊᖅᑕᓯ.  

 

ᐅᖃᖅᑏ, ᐅᕙᑦᑎᐊᕈᒋᐊᖅ ᐱᕕᖃᕐᓇᖅᓯᑉᐸᑦ ᑖᓐᓇ 

ᑮᓇᐅᔭᐅᑉ ᐊᔾᔨᓐᖑᐊᖓᓂᒃ ᓴᖅᑮᓂᐊᕋᒪ $10−ᒥᑦ. 

ᑖᓐᓇᓗ ᐃᓕᓴᕆᔭᐅᒡᒎᑎᖃᕐᓂᐊᕐᒪᑦ 150 ᐊᕐᕌᒍᓄᑦ 

ᑲᓇᑕᖃᖅᓯᒪᓕᕐᓂᑦᑎᓐᓂᑦ, ᑭᓯᐊᓂᑦᑕᐅᖅ ᐅᖃᖅᑏ 

ᑖᓐᓇ ᑮᓇᐅᔭᖅ ᓴᖅᑭᔮᖅᑎᑦᑎᒻᒪᑦ ᑕᐃᑦᓱᒪ 

ᕿᓐᓄᐊᔪᐊᖅ ᐋᓯᕙᐅᓚᐅᖅᑑᑉ 

ᑎᑎᖅᑐᒐᓚᐅᖅᓯᒪᔭᖓᓂᑦ ᐱᐅᔪᒻᒪᕆᐊᓗᒻᒥᑦ ᑖᓐᓇ 

ᐅᑉᐱᓐᖑᐊᖅ ᐱᕈᖅᓯᐊᓐᖑᐊᖃᖅᑎᓪᓗᒍ.  

 

ᐅᖃᖅᑏ, ᖁᕕᐊᒋᓪᓚᕆᑦᑕᕋ ᑖᓐᓇ ᐊᒻᒪᓗ 

ᐅᐱᒋᓪᓗᒍ ᑖᓐᓇ ᑮᓇᐅᔭᒧᑦ ᐃᓕᔭᐅᓯᒪᓕᕐᒪᑦ  

ᐊᒻᒪᓗ ᐊᒥᓱᒐᓴᕐᔪᐊᓄᑦ ᒥᓕᐊᖏᓐᓃᑦᑐᓄᑦ 

ᑲᓇᑕᒥᐅᓄᑦ ᑎᒍᒥᐊᖅᑕᐅᖃᑦᑕᕐᓂᐊᓕᕐᒪᑦ 

ᖃᐅᑕᒫᑦ, ᐅᓪᓗᑕᒫᑦ.  

 

ᐅᖃᖅᑏ, ᖃᐅᔨᒪᔪᑦᓴᐅᒻᒥᒐᕕᑦ ᐃᓄᐃᑦ ᑕᒫᓂ 

ᓄᓇᖃᖅᓯᒪᑯᑖᑦᓯᒪᒐᑦᑕ ᓄᓇᕗᒻᒥ, 

ᐊᕐᕌᒍᒐᓴᕐᔪᐊᓂᑦ ᖃᐅᔨᒪᓇᓐᖏᒻᒪᕆᑦᑐᖅ, 

ᑭᓯᐊᓂᑦᑕᐅᖅ ᑕᒪᓐᓇ ᐅᐱᒋᔭᐅᓯᒪᓂᖓ, 

ᐃᓕᑕᕆᔭᐅᓯᒪᓂᖓ ᑲᓇᑕᐅᑉ ᑖᑦᓱᒥᖓ 

ᐃᓅᖃᑎᒋᓚᐅᖅᑕᑎᓐᓂᑦ ᖃᐅᔨᒪᔭᐅᑦᑎᐊᖅᓯᒪᒥᒻᒪᑦ 

ᑖᓐᓇ ᓈᒻᒪᓈᖅᑎᓪᓗᒍ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐅᒪᒍᔅᓯ 

ᑖᓐᓇ ᕿᓐᓄᐊᔪᐊᖅ ᐋᔅᓯᕙᐅᓚᐅᖅᑐᖅ 

ᐃᓕᓴᕆᔭᐅᔾᔪᑎᑖᖅᓯᒪᓚᐅᕐᒥᒻᒪᑦ ᑲᓇᑕᐅᑉ 

ᐃᓕᓴᕆᔭᐅᔾᔪᑎᖓ ᐊᒻᒪᓗᑦᑕᐅᖅ ᓄᓇᕗᑦ 

ᐃᓕᓴᕆᔭᐅᔾᔪᑎᖓ ᑖᓐᓇᓗ ᑭᓐᖓᕐᓂᑦ ᓴᓇᔭᐅᔪᖅ 

ᑕᑯᔭᒐᖃᕐᕕᒃᑯᑦ, ᑎᑎᖅᑐᒐᕐᕕᐅᓂᐊᖅᑐᖅ 

ᐃᖅᑲᐅᒪᓂᖃᕐᓂᐊᖅᐳᒍᑦ ᑖᑦᓱᒪ ᕿᓐᓄᐊᔪᐊᑉ 

ᐋᔅᓯᕙᒥᑦ.  

 

ᐅᖃᖅᑏ, ᖁᕕᐊᓱᖃᑎᒋᔪᒪᕙᔅᓯ ᐊᒻᒪᓗ 

ᐃᖅᑲᐅᒪᑦᑎᐊᕐᓗᑎᒍ ᑖᓐᓇ $10−ᓂᐊᖅᑐᖅ ᐊᒻᒪᓗ 

ᑖᓐᓇ ᑕᑯᓐᓂᕈᔅᓯᐅᒃ, ᐃᑉᐱᐊᔪᒻᒥᓐᓂᕈᔅᓯᐅᒃ 

ᐃᖅᑲᐅᒪᖃᑦᑕᕐᓂᐊᖅᐸᕗᑦ ᕿᓐᓄᐊᔪᐊᖅ ᐊᒻᒪᓗ 

ᐃᓅᖃᑎᖏᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 601 - 4(3): 

ᐃᑲᔪᖃᑦᑕᕐᓂᖅ ᐊᖑᓇᓱᒃᑎᑦᑎᓐᓂᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ $10−ᒥᑦ 

ᑐᓂᐅᖅᑲᐃᓂᐊᖅᑐᕆᕋᑖᕋᓗᐊᕋᒃᑯ.   

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔪᖓ ᐅᓪᓗᒥ 

ᐅᖃᐅᓯᖃᕈᒪᓪᓗᖓ ᖁᔭᒋᓪᓗᒋᑦ ᑖᒃᑯᐊ 

ᐊᖑᓇᓱᖃᑦᑕᖅᑐᑦ ᓂᕿᓂᒃ ᑐᓂᐅᖅᑲᐃᖃᑦᑕᖅᑐᑦ.  

 

ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᓂᕈᐊᖅᑎᒋᔭᕐᒪ 

ᓇᑦᑎᕕᓂᕐᒥᒃ ᑐᓂᓯᓚᐅᕐᒪᑕ ᐃᓚᓐᓄᑦ. ᖃᓄᑭᐊᖅ 

ᐱᔪᕕᓂᐅᒐᓗᐊᖅ. ᐃᓯᕋᑖᕐᒪᑦ ᐅᕗᖓ, 

ᖃᐅᔨᒪᓐᖏᑦᑐᖓ ᖃᓄᖅ ᒥᓯᓕᓐ ᕿᓚᕝᕙ−ᑰᑕᐃ 

ᑎᑭᓐᓂᕐᒪᖔᑦ ᖁᔭᓐᓇᒦᕈᒪᕙᕋ ᐊᒻᒪᓗ 

ᓇᓪᓕᐅᑎᒻᒪᑦ ᓇᓪᓕᐅᓐᓂᖅᓯᐅᑦᑎᐊᕆᑦ.  

 

>>ᐸᑦᑕᑐᖅᑐᑦ 

 

ᐸᓐᓂᖅᑑᒥᐅᑕᐅᔪᑦ ᐃᓚᒃᑲ ᓇᑦᑎᕕᓂᕐᒥᒃ 

ᓇᒃᓯᐅᔾᔨᓚᐅᕐᒥᖕᒪᑕ ᑕᐃᒪᓕ ᐱᕕᖃᕐᓂᓐᓂ 

ᖁᔭᓐᓇᒦᕈᒪᕙᒃᑲ ᐱᑦᑎᐊᕐᓂᒻᒪᕆᖏᓐᓄᑦ 

ᖁᔭᓐᓇᒦᑦᑎᐊᓚᐅᖅᐸᕗᑦ.  

 

ᐅᖃᖅᑏ, ᑕᒪᓐᓇ ᓂᕿᓂᒃ ᓂᕿᒥᒃ ᑐᓂᓯᖃᑦᑕᕐᓂᖅ 

ᓄᓇᕗᒻᒥ ᐅᓪᓗᑕᒫᑦ ᐊᑐᖃᑦᑕᕐᒪᑦ ᑖᓐᓇᓗ 

ᐊᑐᖅᓯᒪᔪᑐᖃᐅᓪᓗᓂ ᐊᒻᒪᓗ ᐃᓄᐃᑦ 

ᐱᖅᑯᓯᖏᓐᓄᑦ ᐅᐱᓐᓇᖅᑐᒻᒪᕆᐅᖕᒪᑦ. 

ᐊᑑᑦᑎᐊᕐᓗᓂ ᓴᓐᖏᑦᑎᔾᔪᑕᐅᓪᓗᓂ 

ᐃᓅᖃᑎᒌᓐᓂᕐᒧᑦ ᓴᖅᑭᔮᖅᑎᑦᑎᓪᓗᓂ 

ᐱᑦᑎᐊᕐᓂᕐᒪᕆᒻᒥᒃ ᐃᒃᐱᒍᓱᑦᑎᐊᕐᓂᕐᒥᓪᓗ ᐊᓯᒥᒃ. 

 

ᐅᖃᖅᑏ, ᖃᐅᔨᒪᑦᑎᐊᕆᕗᑎᑦ ᑕᒪᓐᓇ 

ᐊᖑᓇᓱᖕᓂᖅ ᐊᒃᓱᕈᓐᓇᕐᒪᕆ ᑕᒪᒃᑯᐊ 

ᐊᑭᑐᓂᖓᓄᑦ ᓱᓇᒃᑯᑖᖏᑦᑕ ᐅᖅᓱᐊᓗᓪᓗ ᐊᒻᒪᓗ 

ᓴᒃᑯᖏᓐᓄᑦ ᐊᑭᑐᓂᖏᓐᓄᑦ ᐊᒻᒪᓗᒃᑲᓐᓂᖅ ᐅᓪᓗᒥ 

ᐊᖑᓇᓱᑦᑎᐅᔪᑦ ᐅᔾᔨᕈᓱᒋᐊᖃᕐᒪᑕ 

ᐅᓗᕆᐊᓇᖅᓯᕙᓪᓕᐊᔪᒥᒃ ᐊᕙᑎᒥᒃ. ᑕᒪᓐᓇ 

ᐱᔾᔪᑎᒋᓪᓗᒍ ᐅᑭᐅᖅᑕᖅᑐᒥ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ. ᐊᖑᓇᓱᑦᑎᕗᑦ ᐅᓪᓗᒥ 

ᐃᓕᑉᐸᓪᓕᐊᖏᓐᓇᐅᔭᕆᐊᖃᕐᒪᑕ ᐊᔾᔨᒌᓐᖏᑦᑐᓂᒃ 

ᐊᑦᑕᓇᕐᖏᑦᑐᒦᒃᑲᓗᐊᕐᒪᖔᕐᒥᒃ ᑕᒫᓂ ᐊᕙᓗᒥᓂ.  

 

ᐅᖃᖅᑏ, ᐊᖑᓇᓱᓐᓂᖅ ᐃᓄᐃᑦ 

ᐱᖅᑯᓯᖏᓐᓃᖏᓐᓇᐅᔭᕐᒪᑦ ᐊᒻᒪᓗ ᐃᒪᓐᓇ 

ᓂᕿᒃᑯᑐᐃᓐᓇᐅᖏᒻᒪᑦ ᐊᖑᑕᐅᕙᓪᓕᐊᔪᓪᓗ 

ᑭᓯᐊᓂᓕ ᖃᓄᐃᓕᐅᖃᑎᒌᓐᓂᒃᑯᑦ ᐃᓚᔮᕇᑦ 

ᐃᓕᑉᐸᓪᓕᐊᓪᓗᓂᓗ ᐃᓚᔮᓂ ᐊᒻᒪᓗ ᐱᔭᕆᐅᖅᑐᑦ 

ᑕᒪᒃᑯᐊ ᖁᕕᐊᒋᓪᓗᒋᑦ ᕿᓯᓕᕆᓂᖅ ᒥᖅᓱᕐᓂᖅ  

ᑖᒃᑯᓇᓐᖓᑦ ᕿᓯᖕᓂᒃ ᐊᒻᒪᓗ ᓂᕿᒥᒃ 

ᑐᓂᓯᖃᑦᑕᕐᓂᖅ.  

 

ᑕᐃᒪ ᐊᖏᖅᑕᐅᔪᒪᕗᖓ ᐱᔭᕇᕈᒪᒐᒃᑯ ᐅᖃᐅᓯᕋ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖑ ᐅᓂᒃᑲᖅᑕᒥᓂᒃ ᐱᐊᓂᒃᓯᖏᒻᒪᑦ 

ᐱᐊᓂᒍᒪᓪᓗᓂ ᐋᒃᑲᖅᑕᐅᕙ? ᐋᒃᑲᖅᑐᒥᒃ 

ᑐᓴᓐᖏᓐᓇᒪ ᒥᔅ ᐊᕐᓇᒃᑲᖅ ᑲᔪᓯᒋᑦ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ 

ᑲᔪᓯᑎᑕᐅᔪᓐᓇᕋᒪ.  

 

ᑖᒃᑯᐊ ᖃᓄᐃᓕᐅᕐᓂᐅᔪᑦ ᐃᓚᔮᕇᑦᑐᐃᑦ 

ᓄᓇᓕᖏᓪᓗ ᖃᓂᒌᓕᖅᐹᓪᓕᖅᑎᑐᑦ ᐅᕝᕙᓘᓐᓃᑦ 

ᓴᓐᖏᑦᑎᑉᐹᓪᓕᐊᓗᑎᒃ ᐃᑲᔪᖅᓱᐃᓂᒃᑯᑦ.  

 

ᐅᖃᖅᑏ, ᐊᔭᐅᖅᑐᕆᐊᖃᕋᑦᑎᒍ ᐊᔭᐅᖅᑐᕐᓗᑎᒍᓗ 

ᐊᖑᓇᓱᓐᓂᖅ ᓄᓇᕗᓕᒫᒥ ᐃᑲᔪᖅᑐᕆᐊᖃᕋᑦᑎᒍ 

ᐊᖑᓇᓱᑦᑏᑦ ᐊᒻᒪᓗ ᓴᓇᕐᕈᑎᖃᕈᓐᓇᖁᓪᓗᒋᑦ 

ᐊᑦᑕᕐᓇᖁᓇᒋᑦ ᐊᖑᑦᑎᐊᖃᑦᑕᖁᓪᓗᒋᓪᓗ.  

 

ᐅᖃᖅᑏ, ᐱᒻᒪᕆᐅᒻᒪᑦ ᕿᑐᕐᖓᕗᑦ 

ᐃᓕᑉᐸᓪᓕᐊᖏᓐᓇᕆᐊᖃᕐᒪᑕ ᐊᖑᓇᓱᓐᓂᕐᒥᒃ 

ᐊᕙᑎᐅᑉ ᐊᓯᔾᔨᐸᓪᓕᐊᓂ ᐊᒻᒪᓗ ᐱᒻᒪᕆᐅᓂᖓ 

ᑐᓂᓯᖃᑦᑕᕐᓂᕐᒧᑦ ᐃᓚᔮᑦᑎᓐᓄᑦ ᓄᓇᓕᑦᑎᓐᓄᓪᓗ.  

 

ᐅᖃᖅᑏ, ᐃᓕᓴᕆᔪᒪᒐᒃᑯ ᐸᑦᑕᒃᑐᕐᓗᒍᓗ ᑖᒃᑯᐊ 

ᐃᓚᔮᕆᑦ ᐅᓄᖅᑐᑦ ᐃᓕᖅᑯᓯᕐᒥᒃ ᐊᖑᓇᓱᓐᓂᕐᒥᒃ 

ᐊᒻᒪᓗ ᓂᕿᒥᒃ ᑐᓂᓯᖃᑦᑕᕐᓂᕐᒥᒃ. ᑕᐃᒃᑯᐊᑕᐅ 

ᑐᓂᖃᑦᑕᕐᓂᖏᑦ ᐱᑦᑎᐊᕐᓂᕐᓗ 

ᐃᓱᒪᖃᑦᑎᐊᕐᓂᔅᓯᓐᓄᓪᓗ ᑕᒪᓐᓇ ᓴᖅᑭᖅᑐᖅ 

ᐃᒪᓐᓇ ᓴᖅᑭᑦᑎᒻᒪᑦ ᓴᓐᖏᔪᒥᒃ ᓄᓇᓕᖃᕐᓂᕐᒧᑦ. 

ᖁᔭᓐᓇᒥᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑐ ᐲᑕ ᑕᑉᑐᓇ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 602- 4(3): 

ᖁᕕᐊᓲᑕᐅᓂᖓ ᖁᕐᓗᖅᑑᕐᒥᐅᖅ ᑎᕙᓂ 

ᐊᔭᓕᒃ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᐃᓂ, ᐅᖃᖅᑏ. 

(ᑐᓵᔨᑎᒍᑦ) ᓄᓇᕗᑦ ᓴᓇᔨᕈᓘᔭᖃᕐᖔᑦ 

ᐊᒥᓱᐊᓗᓐᓂᒃ ᒥᖅᓱᖅᑎᖃᖅᑐᓂᓗ, 

ᓂᔾᔭᐅᓯᔭᖅᑎᖃᖅᑐᑎᓪᓗ ᒧᒥᖅᑎᖃᖅᑐᑎᓪᓗ 

ᖃᓄᕈᓘᔮᓗᒃ ᑕᑯᕋᓐᓈᕋᒃᓴᒐᖅᑕᓕᒃ ᐃᓄᓐᓂᒃ. 

ᓯᓚᕐᔪᐊᕐᓕᒫᒥ ᑐᓴᐅᒪᔭᐅᔪᒍᑦ ᖃᐅᔨᒪᔭᐅᔪᒍᑦ 

ᓴᓇᓐᖑᐊᒐᖁᑎᑦᑎᓐᓄᑦ ᑎᑎᖅᑐᒐᑦᑎᓐᓄᑦ ᐊᒻᒪ 

ᐱᖅᑯᓯᑦᑎᓐᓄᑦ. ᑕᒪᒃᑯᐊᓕ 

ᓴᖅᑭᖅᑕᐅᔭᕆᐊᖅᐸᓪᓕᐊᔪᐃᑦ ᐱᓪᓗᒋᑦ. ᐃᓄᐃᑦ 

ᖃᔭᕐᒥᒃ ᓴᖅᑮᖄᖅᑐᒥᓂᐅᑦᑕᖅᑯᑦ, ᐊᒻᒪᑦᑕᐅᖅ 

ᓇᐅᒃᑯᑎᐅᑉ ᓴᒃᑯᖏᓐᓂᒃ ᑕᒪᒃᑯᓂᖓ 

ᓴᖅᑮᖄᖅᑐᒥᓂᐅᑦᑕᕆᕗᐃᑦ, ᐃᓪᓗᕕᒐᕐᓂᓪᓗ.  

 

ᐅᖃᖅᑏ, ᑕᐃᒪ ᖁᕐᓗᖅᑐᕐᒥᐅᓄᑦ ᐸᓂᒋᔭᐅᔪᖅ 

ᓵᓚᖃᓚᐅᕐᖓᑦ ᔫᓄ ᐱᑖᕈᓯᐊ-ᒥᒃ. ᑖᓐᓇ ᑎᕙᓂᒥᒃ 

ᐊᑎᓕᒃ.  

 

ᑎᕙᓂᒃᑯᒃ ᒍᕆᐃᒡᕋᒃᑯ ᑎᕙᓂ ᐊᔭᓕᒃᑯᒃ 

ᔭᓗᓇᐃᒥᐅᑕᐅᓪᓗᑎᒃ ᑖᒃᑯᐊᓗ ᑯᐊᓐᑕᒻ ᑖᓐᖒ-ᒥᒃ 

ᐱᓐᖑᐊᒐᖃᓚᐅᖅᑐᐃᑦ ᐊᒻᒪᓗ ᑕᐃᓂ ᑕᐃᓂ ᕼᐋᒻ-

ᒥᒃ (ᐊᒡᒐᒃᑐᖅ) ᑖᓐᓇ ᐊᑎᓕᒃ. 

ᖁᕕᐊᒋᔭᒻᒪᕆᐊᓘᓯᒪᒻᒥᔪᖅ ᑐᓴᕐᓂᕆᔭᐅᓪᓗᓂ 

ᐃᓄᒃᑎᑐᑦ ᐃᓐᖏᐅᓯᕐᒥᓂᒃ ᐊᒻᒪᑦᑕᐅᖅ 

ᐅᓂᒃᑳᕈᓯᖏᓐᓂᒃ ᐊᒻᒪ ᓂᔾᔭᐅᓯᒧᑦ 

ᓂᔾᔭᐅᓯᔭᕐᒨᖅᑎᑕᐅᓯᒪᓪᓗᑎᒃ 

ᑲᑎᑎᑦᑎᑦᑎᐊᕆᔪᐊᓘᖃᑦᑕᖅᑐᖅ. ᑕᐃᒫᓪᓗᒍ 

ᒪᓕᑦᓴᖅᑕᐅᔪᒪᑦᑎᐊᖃᑦᑕᖅᑐᖅ ᒪᒃᑯᓂᖅᓴᐅᔪᓄᑦ.  

 

ᑖᒃᑯᐊ ᓯᕗᓪᓕᐹᑦᑎᐊᖓᓂ ᔫᓄᒧᑦ 

ᓂᕈᐊᕋᔅᓵᓘᓚᐅᖅᑐᐃᑦ ᓵᓚᖃᒻᒪᕆᑦᑐᒥᓂᐅᓪᓗᑎᒃ.  

 

ᑖᒃᑯᐊ ᐅᐱᒋᔪᒪᓪᓚᕆᑦᑕᒃᑲ ᑎᕕᓂᒃᑯᑦ. 

ᓄᓇᕗᒻᒥᐅᓕᒫᑦᑎᐊᑦ ᐃᓅᓱᑦᑐᖏᑦ ᑕᐃᒫᒃ 

ᐊᔅᓱᕈᕋᓱᐊᖃᑦᑕᕆᔅᓯ, ᐊᓪᓛᒃ ᐃᓄᒻᒥᒃ  

ᕼᐋᑭᖅᑎᑕᖃᓕᖅᑐᖅ ᑲᓇᑕᒥ ᕼᐋᑭᖅᑎᒥᑦ, ᐊᓪᓛᒃ 

ᔫᓄ ᐱᓕᐅᑎᔪᒥᑦ (award) ᓂᔾᔭᐅᓯᔭᕐᓂᕐᒧᑦ 

ᓵᓚᖃᖅᓯᒪᔪᖅᑕᖃᓕᖅᑐᖅ. ᐊᓪᓛᒃ ᑕᐃᒃᑯᐊ 

ᕗᕌᓂᒃᑯᑦ ᐱᔾᔪᓯᐊᖑᓲᖑᒻᒥᔪᐃᑦ ᓂᔾᔭᐅᓯᔭᖅᑐᓄᑦ 

ᐱᔭᐅᖃᑦᑕᓛᕐᒥᔪᐃᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑐ ᔫ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 603 - 4(3): 

2017−ᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ ᐊᕐᕕᐊᓂ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᒻᒪᓗ 

ᐊᕐᕕᐊᕐᒥᐅᑦ ᐅᓐᓄᓵᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᕙᓂ 

ᒪᓕᒐᓕᐅᖅᑎᐅᖃᑎᒃᑲ ᐊᒥᓱᑦ ᐱᔭᕆᖅᑐᓂᒃ 

ᐃᓕᓴᕕᓐᓂᑦ ᐅᖃᐅᓯᖃᖃᑦᑕᕐᖓᑕ ᓄᓇᒥᓐᓂᒃ, 

ᐅᕙᖓᑦᑕᐅᖅ ᐱᔭᕇᖅᑐᖁᑎᕗᑦᑕᐅᖅ ᐊᕐᕕᐊᕐᒥ 

ᐅᖃᐅᓯᕆᒍᒪᒻᒥᒐᒃᑭᑦ.  

 

ᑖᒃᑯᐊ ᐃᓄᒋᐊᓐᓂᖅᐹᒻᒪᕆᐅᓂᐊᖅᑑᔮᖅᑐᐃᑦ 

ᐱᔭᕇᖅᑐᓂᒃ ᐊᑕᐅᑦᑎᒃᑯᑦ, ᑕᐃᒪᓐᖓᑦ 

ᒪᓕᒐᓕᐅᖅᑎᐅᔪᒐᒪᓂᓖᓛᒃ ᑕᐃᒫᕌᓗᒃ 

ᐃᓄᒋᐊᒋᐅᖅᑐᐃᑦ, 39−ᒪᕆᐅᓂᐅᓴᒻᒪᑕ, ᐃᓛᒃ 

ᐊᒥᓱᐊᓗᐃᑦ 39. 

 

ᖁᔭᓕᔭᐃᓐᓇᕆᒍᒪᔭᒃᑲ ᐊᖏᔪᖅᑳᖏᑦ 

ᑐᐹᖅᓴᐃᕙᓚᐅᕐᖓᑕ ᐃᓕᓴᔭᖅᑐᑎᑦᑎᖃᑦᑕᖅᑐᑎᒃ, 

ᐃᓕᓴᐃᔨᖏᓪᓗ ᐃᓕᓴᑎᑦᑎᕙᓚᐅᕐᖓᑕ, 

ᐊᓈᓇᒃᑯᖏᑦ ᐊᔭᐅᕆᑦᑎᐊᖅᐸᓚᐅᕐᖓᑕ 

ᐱᑦᑎᐊᖁᔨᓪᓗᑎᒃ. ᐊᒻᒪᓗ ᐱᓂᖅᐹᕆᓗᒍ 

ᐃᓕᓐᓂᐊᖅᑏᑦ ᓇᒻᒥᓂᖅ ᐊᔅᓱᕈᖅᐸᓚᐅᕐᖓᑕ 

ᐃᓕᓴᔭᖅᑐᕋᓱᐊᖅᐸᑦᑐᑎᒃ, ᐱᔭᕇᕆᐊᓕᒥᓂᒃ 

ᐱᔭᕇᑦᑎᐊᖅᐸᑦᑐᑎᒃ, ᐱᔭᕇᕈᓐᓇᖅᓯᒻᒪᕆᑦᑐᑎᓪᓗ. 

ᖁᔭᒋᔭᒃᑲ, ᐅᐱᒋᔭᒃᑲ ᐃᒻᒥᓂᒃ ᐅᐱᒍᓱᒋᐊᖃᕐᒥᔪᐃᑦ 

ᐱᔭᕇᕐᖓᑕ.  

 

ᐊᒥᓱᓂᒃ ᐱᔭᕇᖅᑐᓂᒃ ᐅᐸᖃᑦᑕᖅᓯᒪᒐᒪ 

ᐊᕐᕕᐊᕐᓂᑦ, ᐅᖃᐅᑏᓐᓇᓲᒃᑲ ᐱᔭᕇᖅᑐᐃᑦ, 

“ᐃᓱᒋᓐᖏᒻᒪᒍ ᑖᓐᓇ. 

ᒍᕋᐃ 12−ᑖᕈᕕᑦ, ᑖᓐᓇᓕ ᑕᕝᕙ 

ᒪᑐᐃᖅᑎᕆᑐᐃᓐᓇᖅᑐᖅ ᐊᓯᖏᓐᓂᑦ ᐃᕝᕕᑦ 

ᐊᓪᓗᕆᐊᕐᕕᒋᒍᓐᓇᓂᐊᖅᑕᖏᓐᓄᑦ. 

ᐱᓕᒻᒪᔅᓴᕆᐊᒃᑲᓂᑦᑕᕆᔅᓯ, ᐃᓕᓴᒋᐊᒃᑲᓂᑦᑕᕆᔅᓯ 

ᑕᐃᒫᒃ ᐊᒥᓱᒃᑲᓂᕐᓂᒃ ᐃᓕᔅᓯᒪᒍᔅᓯ ᑕᐃᒪᓕ 

ᐃᓅᓯᖃᑦᑎᐊᕈᓐᓇᓛᕋᔅᓯ ᑕᒪᐅᓇ 

ᓴᓇᔨᐅᓂᒃᑯᓘᓐᓃᑦ, ᐊᓪᓚᕕᒻᒥᐅᑕᐅᓂᒃᑯᓘᓐᓃᑦ, 

ᐃᖅᑲᓇᐃᔭᖅᑎᐅᓂᒃᑯᑦ. ᒍᕋᐃ 12−ᑖᕆᓯᒪᔭᓯ 

ᐊᑐᕐᓂᐊᖅᑲᓯᐅᒃ.”  

 

ᐊᑎᖏᑦ ᑕᐃᒍᕐᓂᐊᕋᒃᑭᑦ ᐊᒻᒪᓗᖃᓄᑭᐊᖅ ᑖᒃᑯᐊ 

ᐅᑎᖅᓯᒪᓕᕈᒪ ᑕᑭᓂᖅᓴᐅᖁᓇᒻᒪᕆᓛᖅᑑᒐᓗᐊᑦ, 

ᐃᓄᒋᐊᓐᓂᖅᓴᐅᖁᓇᒻᒪᕆᓛᖅᑑᒐᓗᐊᑦ ᐊᒻᒪᓗ 

ᐱᕕᖃᒃᑲᓐᓂᕈᒪᒻᒪᕆᓛᕐᓗᖓᓗ 

ᐃᓄᒋᐊᑯᓗᐊᐱᐅᔪᐃᑦ. ᑖᒃᑯᐊ ᐅᐱᒋᔪᒪᒐᒃᑭᑦ 

ᐱᔭᕇᖑᓱᑦᑐᐃᑦ ᔫᓂ 24−ᖑᓕᖅᑲᑦ, ᔫᓂ 24−ᒥ 

ᐱᔾᔪᓯᐊᖅᑎᑕᐅᓛᕐᖓᑕ, ᐱᔭᕇᕈᓯᐊᓛᕐᖓᑕ. 

ᑖᒃᑯᐊ: 

 

 ᐃᓖᓇ ᐊᖃᒻᒪᒃ−ᓂᐱᓴ 

 ᐄᕙ ᐊᓕᖅᑎᓗᒃ 

 ᐲᑕ ᐊᓕᖅᑎᓗᒃ 

 ᔭᓯᑲ ᐊᓄᐃ 

 ᒪᐃᔭ ᐊᐅᑐᑦ 

 ᒪᓚᓂ ᑖᓐ ᑰᓕ 

 ᒪᐃᒐᓐ ᒑᕙᓐ 

 ᔭᔅᐸ ᒋᐱᓐᔅ 

 ᐊᐃᕙᓚᕼᐋᒻ ᐃᖅᑯᒃ 

 ᐅᐃᓕ ᐃᓴᑭᐊᖅ ᒪᓚ 

 ᒥᐊᕆᐋᓐ ᐃᓱᒪᑕᕐᔪᐊᖅ 

 ᐸᑐᕆᓴ ᖃᑉᓗᑦᓯᐊᖅ 

 ᔪᐊᔾ ᑲᓪᓚᒃ 

 ᕌᐱᓐ ᑰᒻᒪᒃ  

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᔅᓴᒃᑲ 

ᐱᔭᕇᕈᓐᓇᕈᒪᓪᓗᒋᑦ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᕐᕕᐊᓄᑦ 

ᑐᒃᓯᕋᕐᒪᑦ ᐅᖃᐅᓯᕆᔭᒥᓂᒃ ᐱᐊᓂᒃᓯᔪᒪᓪᓗᓂ. 

ᐋᒃᑳᖅᑕᐅᕚ? ᐋᒃᑳᖅᑐᒥᑦ ᑐᓴᓐᖏᓐᓇᒪ. ᒥᔅᑐ 

ᓴᕕᑲᑖᖅ, ᑲᔪᓯᒋᑦ.  

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ 

ᐱᔭᕇᕈᓐᓇᖅᑎᑕᐅᒐᒪ.  

 

ᐅᖃᖅᑲᐅᒐᒪ 39−ᒪᕆᐅᒻᒪᑕ, ᑕᕝᕙ ᓱᓕ: 

 

 ᕌᐱᓐ ᑯᒪᒃ 

 ᔭᔅᑎᓐ ᖁᒃᓱᒃ 

 ᔮᑭᓖᓐ ᒪᓚ 

 ᓘᒃ ᒪᒻᒐᖅ  

 ᓲᒐᐃ ᒪᒻᒐᖅ 

 ᐸᓐᔭᒪᓐ ᔫᓂᐊ ᒪᓂᖅ 

 ᐊᓖᓴ ᒪᑐᒃ 

 ᐄᕙ ᒪᒃᐸ 

 ᒪᕼᐃᓯ ᓇᑎᓛᖅ 

 ᓵᓚᒪᓐ ᓄᓐᖏᖅ 

 ᓵᓐᑎ ᐅᖃᑦᓯᐊᖅ 

 ᔭᐃᓯ ᐆᓕ 

 ᑰᓴ ᐅᕕᖓᔮᖅ 

 ᐴᑕ (ᐱᖅᑎ) ᐸᐅᑉᕼᐊᖅ 

 ᒪᓚᑲᐃ ᐸᐅᕐᖓᕋᓛᖅ 

 ᐃᑎᑦ ᐱᖑᖅᓴᖅ  

 ᑲᐃᐅᓪ ᓯᐅᐳ 

 ᓯᑕᕕ ᓯᓂᓯᐊᖅ 

 ᑎᐊᔅᑎᓂ ᓴᐃᓐ ᔮᓐ 

 ᔭᔅᑎᓐ ᓱᓗᒃ 

 ᑕᐃᕋ ᓱᓗᒃ  

 ᐄᑕᓐ ᑕᓯᐅᖅ 

 ᔫᓕᐊ ᑐᑦᓱᐃᑐᖅ 

 ᓯᓐᑎ ᐅᓛᔪᒃ 

 ᒫᓄᐊᓪ ᐅᒃᑰᑕᖅ 

 ᕕᑭ ᖃᑉᓗᑦᓯᐊᖅ 

 

ᐊᒻᒪᓗ ᑖᒃᑯᐊ ᐅᐱᒋᓚᐅᕐᓚᕗᑦ ᐱᔭᕇᕐᓂᐅᓴᔪᐊᐲᑦ 

2017-ᒥ ᐱᔭᕇᖅᑐᑦ ᔮᓐ ᐊᕐᓈᓗᒡᔪᐊᖅ 

ᐃᓕᓐᓂᐊᕐᕕᖓᓂ ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 604 - 4(3): 

ᐱᕙᓪᓕᐊᔭᐃᓂᖅ ᐸᓐᓂᖅᑑᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒃᑯᑦ ᓄᓇᕗᒻᒥᐅᑦ ᐸᓐᓂᖅᑑᒥᐅᑦ ᕿᑐᕐᖓᒃᑲᓗ 

ᐸᓐᓂᖅᑑᒥ ᐃᕐᖑᑕᒃᑲᓗ.  

 

ᖁᔭᓐᓇᒦᒃ ᐱᕕᖃᖅᑎᑕᐅᒐᑦᑕ ᐅᓪᓗᒥ 

ᐅᖃᐅᓯᖃᕐᓂᐊᖅᑐᖓ ᒪᒥᐊᓇᖅ ᑖᒃᑯᐊᓗ 

ᐳᓛᕆᐊᖅᓯᒪᔪᑦ ᑐᓐᖓᓱᓪᓕᑦ ᑕᕝᕗᖓ ᐃᓪᓗᒧᑦ.  

 

ᐅᓪᓗᒥ ᐅᖃᐅᓯᖃᕐᓂᐊᖅᑐᖓ ᐸᓐᓂᖅᑑᒥ 

ᓄᓇᓕᓐᓂ ᑕᒪᓐᓇ ᐱᕙᓪᓕᐊᔪᓕᕆᓂᖅ 

ᐱᔾᔪᑎᒋᓗᒍ ᑕᕝᕘᓇ ᑎᒥᖁᑕᐅᔪᒃᑯᑦ ᐸᓐᓂᖅᑑᒥ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦᑕ ᐊᒻᒪ ᐃᓚᒋᔭᐅᔪᑦ.  

 

ᑖᒃᑯᐊ ᐸᓐᓂᖅᑑᒥ ᐆᒪᔪᕐᓂᐊᖅᑎᒃᑯᑦ 

ᐃᓚᒋᔭᐅᑦᑎᐊᕐᖓᑕ ᓇᒻᒥᓂᖃᖃᑕᐅᓪᓗᑎᓪᓗ 

ᑕᒫᓂ ᐃᖃᓗᓕᕆᖃᑦᑕᖅᑐᓂ. ᑕᕝᕙᓂᓗ 

ᐱᓗᐊᖅᑐᒥ ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᐊᒻᒪᓗ 

ᐸᓐᓂᖅᑑᒥ ᐃᖃᓗᓕᕆᔨᒃᑯᑦ ᑎᒥᖓᑦ 

(Cumberland Sound Fisheries Ltd)-ᑯᓐᓂ. 

ᑕᐃᒪ ᑖᒃᑯᐊ ᐱᕙᓪᓕᐊᔪᓕᕆᓂᕐᒥ 

ᐃᖅᑲᓇᐃᔮᔅᓴᓂᓪᓗ ᓱᓇᑖᕋᓱᒃᑎᑦᑎᓂᕐᒥᓪᓗ 

ᓄᓇᓕᓐᓂ ᐱᓕᕆᓪᓚᕆᖃᑕᐅᖃᑦᑕᕐᖓᑕ ᑕᐃᒪ 

ᑖᒃᑯᐊ ᐱᓕᕆᖃᑕᐅᑎᓪᓗᒋᑦ ᐃᖅᑲᓇᐃᔮᔅᓴᐃᑦ 

ᓄᓇᓖᑦ ᑭᓱᑖᕆᐊᖃᕐᓂᖏᓐᓂᓪᓗ ᐊᒻᒪᓗ 

ᑕᒪᒃᑯᓄᖓ ᓂᕿᑦᓴᖃᕆᐊᓕᓐᓄᑦ 

ᐃᑲᔪᖅᐸᑦᑐᑎᐅᒻᒪᑕ.  

 

ᒫᓐᓇᓕ ᓇᓗᓇᐃᖅᓯᓂᐊᖅᑐᖓ ᐅᖃᖅᑏ, ᑖᒃᑯᐊ 

ᐸᓐᓂᖅᑑᕐᒥᐅᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐊᒻᒪ 

ᑖᒃᑯᓄᖓ ᐃᓚᒋᔭᐅᔪᑦ ᐱᔭᕇᖅᑎᓯᒪᑦᑎᐊᓕᕐᖓᑕ 

ᓄᑖᒥᒃ ᐊᓪᓚᕕᑦᓴᐅᒐᔭᖅᑐᒥᒃ ᑕᕝᕙᓂ ᐸᓐᓂᖅᑑᒥ. 

ᐱᔭᕇᖅᓯᒪᑦᑎᐊᖅᑐᖅ ᒪᕐᕉᓐᓂᒃ ᓇᑎᖃᖅᑐᓂ 

ᖁᓕᕇᓂᒃ ᐊᒻᒪᓗ ᐊᓪᓚᕝᕕᖃᕐᓂᐊᖅᑐᑎᒃ ᓄᑖᓂᒃ 

16-ᖑᔪᓂᒃ ᑕᕝᕙᓂ ᐊᓪᓚᕕᑦᓴᒥ ᓄᑖᒥ 

ᐱᔭᕇᖅᓯᒪᔪᒥ.  



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4537 

ᐊᒻᒪ ᑖᓐᓇ ᐱᕕᑐᓂᖓ 3,600 ᐃᓯᒐᓐᖑᐊᑦ 

ᑭᒃᐹᕆᒃᑐᑦ, ᐱᕕᑐᔪᖅ ᑖᓐᓇ ᐊᒻᒪᓗ 

ᑲᑎᒪᕕᖃᑦᑎᐊᖅᑐᓂ ᐊᒻᒪᓗ ᑯᖃᕐᕕᖃᑦᑎᐊᖅᑐᓂ 

ᐊᒻᒪᓗ ᐊᓇᕐᕕᖃᑦᑎᐊᖅᑐᑎᒃ. ᖃᕆᓴᐅᔭᕐᓄᓪᓗ 

ᐊᒻᒪ ᑕᓚᕘᓄᓪᓗ ᑲᑉᐳᑎᕖᑦ 

ᐊᑐᐃᓐᓇᐅᑦᑎᐊᕆᓪᓗᑎᒃ. ᐊᒻᒪᓗ 

ᐃᓯᕐᕕᖃᑦᑎᐊᖅᑐᓂ ᒪᕐᕉᓐᓂᒃ ᑖᓐᓇ ᐃᓪᓘᔪᖅ. 

ᐊᑭᖃᓚᐅᖅᑐᖅ ᑕᒫᓂ $1,400,000. ᑖᓐᓇᐃᓛᒃ 

ᐱᔾᔪᑎᒋᓪᓗᒍ ᑕᐃᒪ ᐃᓐᓄᐸᓪᓕᐊᒋᐊᖃᕐᓂᐊᕐᖓᑦ 

ᐊᒻᒪᓗ ᑖᓐᓇ ᑕᕝᕙᓂ ᐃᖅᑲᓇᐃᔭᖅᑏᓐᓂᒃ 

ᒪᕐᕉᓐᓂᒃ ᓇᓗᓇᐃᖅᓯᒪᔪᖃᖅᑐᖅ 

ᐆᒪᔪᕐᓂᐊᖅᑎᒃᑯᑎᒎᖓᔪᒥᒃ.  

 

ᐄ, ᑖᓐᓇ ᖁᕕᐊᓲᑎᒋᓪᓚᕆᒃᑲᑦᑎᒍ 

ᐸᓐᓂᖅᑑᕐᒥᐅᖑᔪᑎᒍᑦ ᐱᕙᓪᓕᐊᑎᑦᑎᓂᖅ 

ᓄᓇᓕᓐᓂ ᓇᒻᒥᓂᖅ ᑖᒃᑯᐊ ᓄᓇᓖᑦ 

ᒪᑭᑉᐸᓪᓕᐊᓂᖏᓐᓄᑦ. ᑕᒪᓐᓇ ᐱᔾᔪᑎᐅᒋᓗᐊᕐᖓᑦ 

ᑕᒪᓐᓇ ᖁᕕᐊᓲᑎᒋᓪᓚᕆᒃᑲᒃᑯ ᐅᖃᖅᑏ ᑖᒃᑯᐊ 

ᓄᓇᓖᑦ ᓇᒻᒥᓂᖅ ᒪᑭᒪᒐᓱᑦᑎᐊᕐᖓᑕ 

ᐱᔾᔪᑎᒋᓪᓗᒍ ᑕᒪᓐᓇ 

ᐊᓪᓚᕝᕕᖃᕆᐊᖃᕐᓂᖅ.ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᖓᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅᑐ ᑮᑦ ᐲᑕᓴᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 605 - 4(3): 

ᖁᔭᓕᓂᖅ ᐃᑲᔪᖅᑕᐅᓯᒪᓂᕐᒥᓄᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐅᓪᓗᒥ ᓂᑯᕕᑦᑐᖓ 

ᓂᕈᐊᖅᑎᒋᓯᒪᔭᓕᒫᑦᑎᐊᒃᑲ ᐃᓚᖏᓪᓗ 

ᐱᖃᑎᖏᓪᓗ ᖁᔭᓕᒍᒪᓪᓗᒋᑦ 

ᐃᑲᔪᖅᓱᑕᐅᔅᓯᐊᖃᑦᑕᖅᓯᒪᒐᒪ ᐊᕐᕌᒥ 

ᐊᓂᒍᖅᓯᒪᔪᒥ. ᑖᑦᓱᒥᖓ ᐱᒻᒪᕆᐊᓗᒻᒥᒃ 

ᐃᖅᑲᓇᐃᔮᓐᓂᒃ ᐱᒍᓐᓇᕋᔭᓚᐅᓐᖏᓐᓇᒪ 

ᐃᑲᔪᖅᑕᐅᖃᑦᑕᖏᒃᑯᒪ. 

 

ᖁᔭᓕᒍᒪᓪᓚᕆᑦᑕᒃᑲ ᐱᖃᑎᒃᑲ ᑎᒻ ᕼᐅᐊᑕᓐ-ᑯᓐᓂ 

ᑕᐃᒃᑯᐊ ᑲᐱᑖᕐᕕᒻᒦᖃᑦᑕᖅᑐᐃᑦ ᐸᔪᑦᑕᐅᖃᑦᑕᕋᒪ.  

 

ᐅᖃᖅᑏ, ᐃᖅᑲᓇᐃᔭᖅᑎᓕᒫᑦᑎᐊᒃᑲᓗ 

ᐱᓕᕆᕕᓐᓂ ᖁᔭᓕᔭᒃᑲ 

ᐱᓕᕆᕕᓕᒫᑦᑎᐊᕆᕙᑦᑕᓐᓂ ᖁᔭᓕᔭᒃᑲ.  

ᑲᑐᔾᔨᓪᓚᕆᓪᓗᓂ ᑭᓯᐊᓂ ᓄᓇᕗᒻᒥᐅᓂᒃ 

ᐱᔨᑦᑎᕋᕐᕕᓴᐅᒻᒪᑦ.  

 

ᐅᖃᖅᑏ, ᖁᔭᓕᓪᓗᖓᑦᑕᐅᖅ ᐅᕙᖓ 

ᑐᖏᓕᕆᔭᖓᓄᑦ ᑕᐃᓐᓇ ᓈᓚᒃᑐᒃ 

ᑕᑯᕋᓐᓈᑐᑦᓴᐅᒐᓗᐊᖅᑯᖅ ᐊᒻᒪᓗᑦᑕᐅᖅ ᐊᓪᓚᕕᒻᒥ 

ᑐᖏᓕᕆᒻᒥᔭᕋ ᐋᓂ ᖁᔭᓕᕕᐅᑎᒻᒥᔭᕋ ᐃᖃᓗᓐᓂ 

ᐊᐃᕇᓐᑕᐅᖅ, ᐃᑲᔪᖅᑎᒋᔭᕋ ᐃᖃᓗᒃᑑᑦᑎᐊᕐᒥ 

ᖁᔭᓕᓪᓚᕆᒻᒥᔭᕋ ᐅᖃᐅᔾᔨᒋᐊᑦᑎᐊᖃᑦᑕᕐᖓᑦ 

ᐃᑲᔪᖅᓱᐃᖃᑦᑕᖅᑐᓂᓗ ᖃᐅᑕᒫᑦ. 

ᐃᖅᑲᓇᐃᔭᖅᑎᖃᑎᒋᔭᕐᓂᖏᑦᑐᐊᓘᒐᓗᐊᖅᑎᓪᓗᒐ

ᐃᓛᒃ ᖁᔭᓕᔭᕋ ᑕᐃᓐᓇ.  

 

ᐅᖃᖅᑏ, ᒪᑐᓕᕐᓗᒍ ᐃᕝᕕᑦ 

ᒪᓕᒐᓕᐅᖅᑎᐅᖃᑎᒃᑲᓗ ᐅᕙᓂ ᓄᓇᕗᒻᒥᐅᓕᒫᓪᓗ 

ᖁᕕᐊᓱᑦᑎᐊᖁᕙᒃᑲ ᐊᑦᑕᓇᖅᑐᒦᓐᖏᑦᑎᐊᕐᓗᑎᒃ 

ᐊᐅᔭᐅᓕᒫᖅ. ᓯᑎᐱᕆᒥ ᑕᑯᓛᕆᕗᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 606 - 4(3): 

2017−ᒥ ᐃᓱᓕᒃᓯᔪᐃᑦ ᖁᕕᐊᓲᑕᐅᓂᖏᑦ 

ᑲᖏᖅᖠᓂᕐᒥ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐅᕙᖓᑦᑕᐅᖅ ᖁᕕᐊᓱᖃᑕᐅᕗᖓ 

ᑕᐃᒃᑯᐊ ᐃᓕᓐᓂᐊᕆᐊᕌᓂᓐᓂᐅᔭᖅᑐᑦ ᒫᓂ ᐅᓗᔪ 

ᐃᓕᓐᓂᐊᕐᕕᖕᒧ ᐅᐱᕐᖔᖅ. ᑭᓯᐊᓂ  

ᖁᕕᐊᓲᑕᐅᓂᐊᕐᒪᑕ ᐅᐱᒋᔭᐅᓗᑎᓪᓗ ᐊᐅᒍᓯ 25-

ᖑᓕᖅᐸᑦ .  

 

(ᑐᓵᔨᑎᒍᑦ) ᒫᓐᓇ ᐱᕕᖃᕐᓂᓐᓂ ᐊᑲᐅᓈᕐᓂᖓᓂ 

ᖃᐃᖅᑯᔨᒍᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓂᒃ ᑕᐃᑯᖓ ᐱᔭᕇᖅᑐᓕᕆᓕᕈᑦᑕ 

ᑲᖏᖅᖠᓂᕐᒦᖁᓛᕐᓗᒍ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᒥᓂᔅᑕᕆᔭᐅᔪᖅ 

ᒐᕙᒪᒃᑯᓐᓄᑦ ᓄᓇᓕᖕᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᒥᓂᔅᑕ ᔫ ᓴᕕᑲᑖᖅ:  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 776 - 

4(3): ᑮᓇᐅᔭᐃᑦ ᓄᓇᓕᓐᓂ ᐊᓐᓂᑭᑦᑐᕐᕖᑦ 

ᐋᖅᑭᒋᐊᕈᑎᖏᓐᓄᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᑭᐅᔾᔪᑏᑦ ᐊᐱᖅᑯᑎᒥᓂᕐᓄᑦ 

ᐅᖃᐅᓯᒃᑯᑦ. ᒥᔅᑐ ᕿᓐᖑ ᐊᐱᖅᑯᑎᒋᓚᐅᖅᑕᖓᓄᑦ. 

ᔫ ᓴᕕᑲᑖᕐᒧᑦ ᐊᐱᕆᓐᓂᕐᖓᑦ ᓈᓴᐅᑎᓕᒻᒥ 

776−4(3), ᓇᒡᒐᔾᔭᐅᓕᖅᑭᐅᑎᓪᓗᒍ ᔫᓂ 6, 2017 

ᐊᐱᕆᔪᒥᓂᖅ.  

 

ᐊᐱᖅᑯᑎᖃᖅᑐᓂ:  

 

ᓄᓇᓕᓐᓂ ᕼᐋᑭᕐᕕᓐᓂᒃ ᓄᑖᕈᕆᐊᖅᓯᓂᕐᒥᒃ. 

ᐊᐱᕆᓐᓂᖓᑦ ᒥᓂᔅᑐ ᐃᖅᑲᐅᒪᔪᑦᓴᐅᒻᒪᑦ ᕕᕗᐊᕆ 

29, 2016-ᖑᑎᓪᓗᒍ, ᒥᓂᔅᑕᐅᖃᑎᖏᑦ 

ᒐᕙᒪᑐᖃᒃᑯᓪᓗ $19 ᒥᓕᐊᐅᓗᐊᖅᑐᓂᒡᒎᖅ 

ᑮᓇᐅᔭᖅᑕᖃᓛᕐᖓᑦ ᐅᖃᓚᐅᖅᓯᒪᒻᒪᑕ, 

ᓄᑖᕈᕆᐊᖅᓯᒍᑎᑦᓴᓂᒃ ᕼᐋᑭᕐᕕᐅᔪᓂᒃ ᓄᓇᕘᒥ. 

ᑕᕝᕘᓇ ᐊᑭᑭᑦᑑᑕᐅᓂᖅᓴᒃᑯᑦ ᓄᓇᓕᓐᓂ 

ᑮᓇᐅᔭᖏᓐᓄᑦ.  

 

ᒫᓐᓇ ᐅᑭᐅᕐᒥ ᑲᑎᒪᓚᐅᖅᑎᓪᓗᑕ 

ᒪᓕᒐᓕᐅᖅᑎᐅᖃᑎᒐ ᐊᐃᕕᓕᒻᒧᑦ ᑲᑎᒪᔨ 

ᐊᐱᖅᑯᑎᖃᒃᑲᓐᓂᓚᐅᕐᖓᑦ ᑖᑦᓱᒥᖓ 

ᑮᓇᐅᔭᒥᒃ. ᑭᐅᓪᓗᓂ ᒥᓂᔅᑕ ᐅᖃᖅᑐᒥᓂᐅᒻᒪᒡᒎᖅ 

ᖃᐅᔨᓴᕐᖓᑕ ᓄᓇᓕᓐᓂ ᕼᐋᑭᕐᕕᐅᔪᓂᒃ ᒫᓐᓇ 

ᖃᐅᔨᓴᒐᓱᐊᖅᑐᑎᒃ ᓇᓕᐊᒃ 

ᓄᑖᕈᕆᐊᖅᑕᐅᔭᕆᐊᖃᕐᒪᖔᖅ.  

 

ᓯᕗᓪᓕᖅᐹᖅ ᐊᐱᖅᑯᑦ:  

 

ᒥᓂᔅᑐ ᐅᖃᐅᓯᖃᕈᓐᓇᖅᑲ ᖃᓄᐃᓕᖓᓕᕐᒪᖔᖅ 

ᑕᒪᓐᓇ ᓯᕗᓪᓕᖅᐹᒥ ᑭᐅᔪᒥᓂᖅ. ᖁᔭᓐᓇᒃ, 

ᐅᖃᖅᑏ. 

 

ᓯᕗᓪᓕᖅᐹᖅ ᑭᐅᔾᔪᑎᒃ:  

 

ᖁᓕᐅᒻᒪᑕ ᕼ ᐋᑭᕐᕕᐅᔪᑦ ᖁᐊᖅᑕᖅᑐᖃᓐᖏᑦᑐᑦ 

ᓇᑎᖏᑦ. ᐊᒻᒪ ᐱᖓᓱᑦ ᓇᓗᓇᐃᖅᑕᐅᓯᒪᔫᒐᓗᐊᑦ 

ᐱᔭᕇᖅᑕᐅ ᖃᐅᔨᓴᖅᑕᐅᓂᖏᑦ 2017-ᒥ 

ᐱᔭᕇᖅᑕᐅᒍᓐᓇᓛᖅᑐᐃᑦ ᑖᒃᑯᐊ ᐅᖅᓱᖅᑑᒥ, 

ᐃᓪᓗᓕᒑᕐᔪᒻᒥ ᐊᒻᒪ ᐃᒃᐱᐊᕐᔪᒻᒥ. 

 

ᐊᐱᖅᑯᑎᐅᑉ ᐊᐃᑉᐹ: 

 

“ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓ 

ᐳᓛᕆᐊᖅᓯᒪᒻᒪᖔᑕ ᖃᐅᔨᓴᕆᐊᖅᓯᒪᒻᒪᖔᑕ 

ᑖᒃᑯᓂᖓ?”  

 

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ 

ᐅᐸᑦᑕᐅᓗᑎᒃ ᖃᐅᔨᓴᕆᐊᖅᑕᐅᕙᓚᐅᖅᑐᐃᑦ 

ᕼᐋᑭᕐᕕᐅᔪᐃᑦ ᓄᑖᕈᕆᐊᖅᑕᐅᔭᕆᐊᖃᕐᒪᖔᑕ 

ᑖᒃᑯᐊ ᖃᐅᔨᓴᕐᓃᑦ ᑲᒪᓂ ᐸᐃᑉᐹᒃᑯᕕᑦᑎᓐᓃᓕᖅᑐᑦ 

ᑕᐃᑲᓂ ᐸᕐᓇᐃᔨᑦᑎᓐᓂ.  

ᖃᐅᔨᓴᓚᐅᖅᑐᐃᑦ ᓄᓇᖏᓐᓂᓗ ᑕᐃᒃᑯᓂᖓ 

ᓄᓇᓕᓐᓂ ᓇᓗᓇᐃᖅᑕᐅᓯᒪᔪᓂ ᑲᒪᓛᖅᑐᐃᑦ 

ᒫᓐᓇ ᐊᐅᔭᐅᓂᐊᖅᑐᖅ ᓄᓇᖓ 

ᖃᐅᔨᓴᖅᑕᐅᑦᑎᐊᕐᓂᐊᖅᑐᖅ 2017-ᖑᓕᖅᑲᑦ. 

ᒫᓐᓇ ᐊᐅᔭᐅᓂᐊᖅᑐᖅ ᓄᓇᖓ 

ᖃᐅᔨᓴᖅᑕᐅᑦᑎᐊᕐᓂᐊᖅᑐᖅ 2017-ᖑᓕᖅᑲᑦ.  

 

ᐊᐱᖅᑯᑎᐅᑉ ᐱᖓᔪᖓᑦ: 

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑲ ᓇᓕᐊᒃ 

ᕼᐋᑭᕐᕕᐅᔪᐃᑦ ᓄᑖᕈᖅᑕᐅᓚᕐᒪᖔᑕ 

ᐃᓱᒪᑖᕇᖅᓯᒪᓕᖅᑎᓪᓗᓯ?  

ᑭᐅᔾᔪᑎᒐ:  

 

ᐅᖅᓱᖅᑑᖅ, ᐃᒃᐱᐊᕐᔪᒃ ᐊᒻᒪ ᐃᒡᓗᓕᒑᕐᔪᒃ. 2017-ᒥ 

ᑎᑎᕋᐅᔭᖅᑕᐅᓂᖏᑦ ᐱᔭᕇᖅᑕᐅᒐᔭᖅᑐᑦ ᐊᒻᒪᓗ 

2018 2020 ᐊᑯᓐᓂᖓᓂ ᐱᔭᕇᖅᑕᓗᐅᑎᒃ 

ᓴᓇᔭᐅᓗᑎᒃ.  

 

ᒫᓐᓇ ᑕᐃᒃᑯᐊ ᖁᐊᖅᑕᖅᑐᖃᓐᖏᑦᑐᐃᑦ 

(ᕿᖁᓕᖅᓯᒪᖏᑦᑐᑦ) ᐊᑖᓂ ᐅᑯᐊ ᖃᒪᓂᑦᑐᐊᖅ, 

ᑭᓐᖓᐃᑦ, ᑲᖏᖅᑐᒑᐱᒃ, ᓴᓂᕋᔭᒃ, ᑭᒻᒥᕈᑦ, ᑯᒑᕐᔪᒃ, 

ᐊᒻᒪ ᓇᐅᔮᑦ. ᑖᒃᑯᐊ ᑎᑎᕋᐅᔭᒃᑕᐅᓂᖅᓴᖏᓐᓄᑦ 

ᑲᑦᑐᓛᒐᓱᐊᕈᔅᓴᕈᓛᖅᑐᐃᑦ 2019 ᐊᒻᒪᓗ 2024 

ᐊᑯᓐᓂᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓗᑕ. 5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖑ, 

ᒥᔅ ᐹᑦ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᓐᖓᓱᑦᑎᒃᑲᓐᓂᕈᒪᕙᒃᑲ ᓂᕈᐊᖅᑎᓐᓂ 

ᒥᓯᓕᓐ ᕿᓚᕝᕙᖅ ᑯᑏ ᒪᓕᒐᓕᐅᕐᕕᒻᒧᑦ. 

ᑐᓐᖓᓱᒋᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ.  

 

ᐋᖁᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᕐᕕᖕᒦᓐᖏᑦᑑᒐᓗᐊᕐᓂᒃ ᐃᒐᓛᑉ ᐅᖓᑖᓂ 

ᑕᐃᒃᑯᐊ ᐃᒃᓯᕙᐅᒐᖅᑐᑦ ᐃᓄᐃᓐᓇᖅᑐᑦ 

ᑐᓵᔨᒋᔭᐅᖃᑦᑕᖅᑐᑦ, ᑖᒃᑯᐊ ᐃᓕᑕᕆᔪᒪᒐᒃᑭᑦ 

ᑐᑭᓯᑎᑦᑎᖃᑦᑕᕐᒪᑕ ᐅᖃᐅᓯᑦᑎᓐᓂᑦ ᐊᒻᒪᓗ 

ᓄᓇᓕᖁᑎᑦᑎᓐᓂᑦ. ᓇᑦᑎᓕᖕᒥᐅᑎᑐᑦ ᑕᐃᑲᓂ 

ᐃᒃᓯᕚᖅᑐᖃᕐᒥᔪᖅ 

ᓇᑦᑎᓕᖕᒥᐅᑎᑐᑦ ᐅᖃᓪᓚᑦᑎᐊᖅᑐᒥᑦ. 

ᐃᓕᓴᕆᔭᖁᓪᓗᒋᑦ ᒍᐊᓐ ᐊᖑᓛᓕᒃ, ᔫ ᐅᑦᑐᕿᐊᖅ 

ᐊᒻᒪᓗ ᐊᑏᒪ ᕼᐊᓪᓚᕆ. ᖁᔭᓇᖅᑯᑎᑦ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ.  

 

ᑕᐃᔭᐅᓐᖏᑦᑐᑦ ᑐᓐᖓᓱᑦᑎᐊᕆᑦᑎ.  

 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᓯᒥᐅᓐ ᒥᑭᓐᖑᐊᖅ.  

 

ᐃᓚᖓᑦ ᒪᓕᒐᓕᐅᖅᑎ: ᐋᓯᑦ. 

 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 790 - 4(3): ᐃᓄᒃᑎᑐᑦ 

ᐸᐃᕆᕕᖃᕆᐊᖃᕐᓂᖓ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 

ᑐᕌᕐᓂᐊᖅᑐᖅ ᒥᓂᔅᑕᐅᔪᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ.  

 

ᐅᖃᖅᑎᑦᓯᔩ, ᓄᓇᓕᑉᐳᑦ ᖃᒪᓂᑦᑐᐊᖅ 

ᖃᓪᓕᕙᓪᓕᐊᖏᓐᓇᕐᒪᑦ ᓇᓗᓇᓐᖏᖦᖢᓂᓗ, 

ᖃᓪᓕᕙᓪᓕᐊᓂᖓ ᐱᔾᔪᑎᒋᓪᓗᒍ ᑕᐃᒪ 

ᐸᐃᕆᕝᕕᖃᑦᑎᐊᕆᐊᖃᕐᓂᖅ ᐱᒻᒪᕆᐅᒻᒪᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᐊᒐᖏᑦ ᖃᐅᔨᒪᓪᓗᒋᑦ, 

ᑎᑎᖅᑲᕆᑦᑕᖅᓯᒪᑉᓗᒋᑦ ᐃᓚᐅᑎᑦᑎᕙᒻᒪᑕ 

ᐸᐃᕆᕝᕕᖕᓂᑦ ᐃᓕᓐᓂᓪᐊᕐᕕᑦᑖᕼᐋᖑᓂᐊᖅᑐᓂᒃ 

ᕼᐊᓇᔭᐅᔪᓂᒃ. ᑭᕼᐃᐊᓂ, ᐃᓕᓐᓂᐊᕕᑦᑖᕼᐋᖅ 

ᕼᐊᓇᐅᔭᕙᓪᓕᐊᔪᑦ, ᕼᐊᓇᔭᐅᓂᐊᓚᐅᖅᑐᖅ 

ᖃᒪᑦᑐᐊᕐᒥ ᐲᖅᑕᐅᓚᐅᕐᒪᑦ ᒐᕙᒪᒃᑯᓐᓂᑦ 

ᐊᖏᔫᑎᖏᓐᓂᑦ.  

ᒥᓂᔅᑕᐅᑉ ᓇᓗᓇᐃᔫᓪᓗᐊᖅᐹ ᖃᓄᖅ 

ᐃᑲᔪᕆᐊᖅᑕᐅᒃᑲᓐᓂᖅᑑᓪᓗᐊᕐᒪᖔᑕ, 

ᐃᑲᔪᕆᐊᖅᑐᒃᑲᓐᓂᖅᑑᓪᓗᐊᕐᒪᖔᑕᓗ 

ᐱᓕᕆᕝᕕᒋᔭᖏᑦ ᓄᓇᓕᒋᔭᑉᑎᓐᓄᑦ ᖃᒪᓂᑦᑐᐊᕐᒧᑦ 

ᐸᖅᑭᑎᑦᑎᕼᐅᐊᖅᕼᐃᒪᑎᓪᓗᒋᑦ ᐸᐃᕆᕝᕕᒻᒥᒃ 

ᓄᑖᒥᒃ? ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐹᓪ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑕᒪᑐᒥᖓ ᐊᐱᕆᒋᐊᕐᒥᖕᒪᑦ. 

ᑕᒪᒃᑯᐊᖏᓛᒃ ᓱᕈᓯᓛᖅᐳᑦ ᐃᓂᖃᑦᑎᐊᕆᐊᖃᕐᒪᑕ 

ᓇᓂᑐᐃᓐᓇᖅ ᓄᓇᑦᑎᓐᓂᑦ, ᓄᓇᕗᒻᒥ. ᑕᐃᒪ 

ᒪᓕᒐᓕᐅᖅᑎᐅᖃᑎᒐ 

ᓇᓗᓇᐃᔭᕐᕕᒋᔪᒪᑐᐃᓐᓇᖅᖢᒍ ᑖᓐᓇ ᕆᑦᓱᑦ 

ᐊᖅᓴᕐᓃᑦ, ᑖᓐᓇ ᐃᒃᓯᕙᐅᑕᕆᔭᐅᔪᖅ ᑖᒃᑯᓇᓂ. 

ᐃᒃᓯᕙᐅᑕᖓᓄᑦ ᑐᒡᓕᐊ ᖃᒪᓂᑦᑐᐊᕐᒥ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ ᓄᓇᓕᓂᑦ 

ᑎᑎᕋᕐᕕᒋᓵᓚᐅᖅᑕᕋ ᑕᒪᓐᓇ ᐱᔾᔪᑎᒋᓪᓗᒍ. ᑕᐃᒪ 

ᐅᖃᖅᓯᒪᓪᓗᖓᐃᓛᒃ ᖃᓄᑐᐃᓐᓇᖅ 

ᐃᑲᔪᕆᐊᕈᓐᓇᕈᑦᑕ ᐃᑲᔪᕈᒪᑐᐃᓐᓇᖅᐳᒍᑦ ᑭᓯᐊᓂ 

ᐊᔾᔨᒌᓐᖏᑦᑐᓂᒃ.  
 

ᑕᐃᒪ ᓇᓗᓇᐃᕐᕕᒋᓚᐅᕐᒥᔭᕋ ᖃᐅᔨᒪᒐᑦᑕ ᑕᐃᑲᓂ 

ᖃᒪᓂᑦᑐᐊᕐᒥ ᐊᑕᐅᓯᕐᒥᒃ ᐸᐃᕆᕕᒃᑕᖃᕐᒪᑦ, 

ᓄᓇᓕᖕᒥᑦ. ᑖᓐᓇ ᖃᐅᔨᒋᐊᖅᓯᒪᓚᐅᖅᖢᑎᒍᓂᓛᒃ 

ᖃᓄᐃᓕᖓᓪᓚᕆᖕᒪᖔᑦ ᓯᕗᓪᓕᖅᐹᒥᑦ 

ᖃᐅᔨᒋᐊᑐᐃᓐᓇᖁᓪᓗᒍᓪᓗ, ᖃᐅᔨᒪᒐᑦᑕ. ᑕᐃᑲᓂ 

ᑖᒃᑯᐊ ᐸᐃᕆᕝᕕᖓ 20−ᓂᒃ ᐃᓂᖃᕐᒪᑦ 

ᐃᓕᓐᓂᐊᕆᐊᓐᖏᐊᕐᔪᑦᑐᓄᑦ ᑖᒃᑯᐊ ᐅᑭᐅᖃᕈᓐᓇᖅᑐᑦ 

2-ᒥᑦ 6-ᒧᑦ. ᐊᒻᒪᓗ ᑕᐃᒪᓐᓇᐃᑎᓪᓗᒍᐃᓛᒃ ᑕᐃᒪ 

ᖃᐅᔨᒪᓪᓗᑕ ᐅᑕᖅᑭᔪᓂᒃ, ᖃᔅᓯᐊᕐᔪᖕᓂᒃ ᑕᐃᒪ 

ᐊᑎᖁᑎᖃᐅᕐᒪᑕ, ᑭᓯᐊᓂ ᐊᐅᒎᓯᐅᓕᕐᒥᒃᐸᑦ ᑖᓐᓇ 

ᒪᑐᐃᕐᒥᒃᐸᑦ ᑕᒪᕐᒥᓕᒫᖅ ᑖᒃᑯᐊ ᐅᑕᖅᑭᔪᐃᑦ, 

ᐅᑕᖅᑭᔪᑯᓗᐃᑦ ᑕᐃᒪ ᐃᓂᖃᕐᓂᐊᓕᕐᒪᑕ. ᑕᒪᕐᒥᓕᒫᖅ 

ᑕᐃᑲᓂ ᐸᐃᕆᕝᕕᖕᒥ. ᐊᒻᒪᓱᓕᒎᖅ 

ᐃᓂᒃᓴᖅᑕᖃᒃᑲᓐᓂᐊᕐᔪᖕᓂᐊᕆᓪᓗᓂ.  
 

ᑕᕝᕘᓇ ᑐᑭᓯᐅᒪᒐᒃᑯ ᑖᓐᓇ 

ᖃᐅᔨᒋᐊᑦᑎᐊᒃᑲᓐᓂᖁᖦᖤᕋᒃᑯ. ᑕᐃᒪ 

ᖃᐅᔨᒪᖕᒥᒐᑦᑕ ᖃᓄᖅ ᑖᓐᓇ ᐸᐃᕆᕕᐅᔪᕐᖏᓛᒃ 

ᐃᓂᖃᑦᑎᐊᕐᓂᐊᕋᓗᐊᕐᒪᖔᑦ, 

ᐃᓂᖃᑦᑎᐊᔾᔮᓐᖏᒃᑲᓗᐊᕐᒪᖔᑦ 

ᑐᓴᑦᑎᐊᒃᑲᓐᓂᓚᐅᕐᓗᑕ ᑭᓯᐊᓂ 

ᐅᖃᖅᑲᐅᑎᓪᓗᖓᐃᓛᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓄᓇᓕᖕᓂ ᑲᑎᒪᔨᖏᑦ 

ᑎᑎᕋᕐᕕᒋᑎᓪᓗᑎᒍ ᖃᓄᖅᑑᕋᓱᐊᖅᑎᓪᓗᒋᑦ 

ᑕᒪᓐᓇ ᓴᓇᖃᑎᒋᑐᐃᓐᓇᑦᑎᐊᖅᐸᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐃᓕᑕᖅᓯᓯᒪᕗᖓ 

ᑎᓕᐅᕐᕕᐅᓪᓗᖓᓗ ᐃᓄᒃᑎᑐᑦ ᐅᖃᐅᓯᖅᐳᑦ 

ᐃᓕᓐᓂᐊᖅᑕᐅᔭᕆᐊᖃᕐᒪᑦ 

ᐃᓕᓐᓂᐊᕆᐊᖅᐸᓪᓕᐊᓕᓵᖅᑐᓄᑦ. ᑕᒪᓐᓇᓗ 

ᐋᖅᑭᔅᓱᒐᐅᕙᓪᓕᐊᔫᓪᓗᐊᕐᒪᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓂᑦ ᓄᓇᓕᒋᔭᑉᑎᓐᓂ. ᑭᓯᐊᓂᑦᑕᐅᖅ 

ᑖᒻᓇ ᐱᓕᕆᐊᒃᓴᖅ ᐃᓕᓐᓂᐊᖅᑐᓕᕆᔨᐅᑉ 

ᐱᖁᔭᒃᓴᖓᓂᒃ ᒫᓐᓇᐅᔪᖅ ᒥᓂᔅᑐ 

ᐱᓕᕆᐊᕆᔭᕆᐊᖃᕐᒥᒻᒪᒍ. 

 

ᒥᓂᔅᑐ ᓇᓗᓇᐃᔭᐃᔫᓪᓗᐊᖅᐸ ᖃᓄᖅ ᒫᓐᓇ 

ᐃᓄᐃᑦ ᐅᖃᐅᓯᖓ 

ᑎᓕᐅᖅᑕᐅᒃᑲᓐᓂᖅᑑᓪᓗᐊᖏᒻᒪᖔᑦ 

ᐃᓕᓐᓂᐊᕆᐊᖅᐸᓪᓕᐊᓕᓵᖅᑐᓄᑦ ᓄᓇᑦᒥ 

ᓄᓇᓕᖕᓂ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑕᒪᑐᒥᖓ ᖃᐅᔨᒋᒃᑲᓐᓂᕐᒪᑦ. ᑕᐃᒪ 

ᖁᕕᐊᓱᑦᑎᐊᓪᓚᕆᒃᑐᖓᐃᓛᒃ ᐃᖅᑲᐅᒪᒍᑦᑕ 

ᒪᓕᒐᓕᐅᖅᑎᐅᖃᑎᒃᑲ ᐊᕐᕌᓂ ᑕᐃᒪ 

ᓴᖅᑭᑦᑎᓵᓚᐅᕐᒥᒐᑦᑕ ᑕᒪᒃᑯᓄᖓ ᐸᐃᕆᕕᖕᓄᑦ 

ᑐᕌᖓᓗᐊᖅᑐᓂᒃ ᖃᕆᓴᐅᔭᓪᓚᑯᓗᖕᓂᒃ 

ᐃᓄᒃᑎᑑᖅᑐᓂᒃ ᖃᓄᖅ ᐅᖃᕆᐅᖅᓴᕐᓂᕐᒥᒃ 

ᐱᑕᖃᑦᑎᐊᖅᖢᑎᒃ ᐊᒻᒪ ᑕᒪᒃᑯᐊ ᐸᐃᕆᕕᓕᒫᑦ 

ᑕᒪᑐᒥᖓ ᓇᒃᓯᐅᑎᓯᕕᒋᓯᒪᓚᐅᖅᑕᕗᑦ ᐃᓄᒃᑎᑐᑦ 

ᐅᖃᕆᐅᖅᓴᕐᓂᕐᒥᒃ ᑕᒪᒃᑯᐊ ᐸᐃᕆᕝᕕᓕᒫᓄᑦ 

ᑐᕌᖓᔪᒥᒃ. ᑕᐃᒪᓐᓇᐃᑦᑐᒥᒃ ᑕᐃᒪ 

ᓴᖅᑭᑎᑦᑎᓵᓚᐅᕐᒥᒐᑦᑕ.  

 

ᐊᒻᒪᓗ ᑕᒪᒃᑯᐊ ᐸᐃᕆᔨᒃᓴᐃᑦ ᑕᒪᒃᑯᐊ 

ᐃᓕᓐᓂᐊᖅᑎᑦᑎᖃᑦᑕᕈᓐᓇᖅᑎᑦᑎᖕᒥᒐᑦᑕ 

ᐃᓕᓐᓂᐊᖅᑎᑦᑎᖃᑦᑕᖅᓯᒪᓪᓗᑕᓗ ᓯᓚᑦᑐᖅᓴᕐᕕᖕᒥ 

ᐊᒻᒪ ᑕᒪᓐᓇ 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃᑎᑐᑦ ᐅᖃᐅᓯᖅ ᑖᒃᑯᓄᖓ 

ᐊᑐᖅᑕᐅᒋᐊᖃᕐᓂᖓᓂᒃ 

ᑲᔪᓯᑎᑦᑎᐊᕋᓱᓪᓚᕆᑦᑕᕗᑦ ᓲᖃᐃᒻᒪ ᐃᓄᒃᑎᑐᑦ 

ᐅᖃᐅᓯᖅ ᑲᔪᓯᑦᑎᐊᕆᐊᖃᕐᒪᑦ.  

 

ᐄ, ᑕᕝᕘᓇ ᑕᕝᕙ ᐅᖃᕈᓐᓇᖅᑐᖓ 

ᐃᑲᔪᕋᓱᑦᑎᐊᖅᓯᒪᔭᕗᑦ ᓴᖅᑭᑎᕝᕕᒋᓯᒪᔭᕗᓪᓗ 

ᑕᒪᒃᑯᓂᖓ ᐃᓄᒃᑎᑐᑦ ᐅᖃᐅᓯᖅ 

ᐅᖃᕆᐅᖅᓴᕐᓂᕐᒥᒃ ᐱᑕᖃᑦᑎᐊᖅᑐᑦ ᑖᒃᑯᐊ 

ᐸᐃᕆᕝᕖᑦ ᓇᒃᓯᐅᑎᔭᐅᓯᒪᓪᓗᐊᓕᖅᑐᑦ ᑕᒪᕐᒥᓕᒫᖅ 

ᐸᐃᕆᕝᕖᑦ ᒪᑐᐃᖓᔪᑦ ᓄᓇᕗᑦᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐅᖃᖅᑎᑦᓯᔩ, ᓄᓇᓕᒋᔭᖅᐳᑦ 

ᖃᒪᓂᑦᑐᐊᖅ ᐃᑲᔪᒐᐅᔭᕆᐊᖃᓪᓚᕆᒻᒪᑦ 

ᐃᑲᔪᖅᑐᒐᐅᒫᕆᐊᖃᖅᖢᓂ ᐃᓄᒃᑎᑐᐃᓐᓇᖅ 

ᐅᖃᐅᓯᕐᒥᒃ ᐸᐃᕆᕝᕕᑦᑖᕆᐊᖃᕐᓂᖓᓂᒃ. ᒥᓂᔅᑐ 

ᓇᓗᓇᐃᑦᑎᐊᖅᑐᒥᒃ ᓇᓗᓇᐃᔭᐃᔫᓪᓗᐊᖅᐸ 

ᐃᑲᔪᖅᑐᐃᓗᓂᓗ ᐊᒻᒪᓗ ᐃᑲᔪᕆᐊᖅᑎᑦᑎᓗᓂ 

ᑕᒪᓐᓇ ᐱᔭᐅᔭᕆᐊᖃᓪᓚᕆᓐᓂᖓ 

ᐸᐃᕆᕝᕕᑦᑖᕆᐊᖃᕐᓂᖓ ᖃᒪᓂᑦᑐᐊᕐᒥ 

ᓄᓇᓕᒋᔭᑉᑎᓐᓂ ᐃᓄᒃᑎᑐᐃᓐᓇᖅ ᐅᖃᐅᓯᕐᒥᒃ 

ᐸᐃᕆᕝᕕᑦᑖᕆᐊᖃᕐᓂᖅ? ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑕᐃᑲᓂ ᖃᒪᓂᑦᑐᐊᕐᒦᓛᒃ ᐅᖃᖅᑲᐅᑎᓪᓗᖓ 

ᑎᑎᕋᕐᕕᒋᓯᒪᒐᒃᑭᑦ ᐊᒻᒪ 

ᖃᐅᔨᒋᐊᒃᑲᓐᓂᖁᑐᐃᓐᓇᖅᓯᒪᖕᒥᔭᒃᑲ 

ᖃᔅᓯᓪᓚᕆᐅᖕᒪᖔᑕ ᑕᒪᒃᑯᐊ ᐸᐃᕆᕝᕕᖕᒧᑦ 

ᐃᓯᕆᐊᓖᑦ. ᑕᒪᓐᓇ ᑐᓴᐅᒪᓗᐊᓐᖏᓐᓇᒃᑯ ᑕᐃᑲᓂ 

ᖃᒪᓂᑦᑐᐊᕐᒥ.  

ᐊᐱᕆᓪᓗᒋᓂᓛᒃ ᖃᐅᔨᒋᐊᒃᑲᓐᓂᕈᓐᓇᖅᐱᓰ ᖃᓄᖅ 

ᖃᔅᓯᐅᒐᓗᐊᕐᒪᖔᑕ ᐃᓂᖃᕋᔭᓐᖏᑦᑐᐃᑦ 

ᐸᐃᕆᔭᐅᒋᐊᖃᖅᑐᐃᑦ. ᒪᒃᐱᖅᓯᓂᐊᕈᑦᑕ ᓄᑖᕐᒥᒃ 

ᐅᕝᕙᓘᓐᓃᑦ ᓇᓂᑐᐃᓐᓇᖅ ᒪᒃᐱᖅᓯᓂᐊᕈᑦᑕ ᑖᓐᓇ 

ᐸᐃᕆᕝᕕᐅᔪᖅ ᒫᓐᓇ ᐊᑕᐅᓯᑐᐊᖑᒐᓗᐊᖅ, ᑭᓯᐊᓂ 

ᖃᓄᖅ ᐊᒃᑑᑎᖃᕐᓂᐊᖅᐸ ᑕᐃᑯᖓ. ᑕᒪᔾᔭ ᑖᒃᑯᐊ 

ᖃᐅᔨᒋᐊᒃᑲᓐᓂᖁᑐᐃᓐᓇᖅᓯᒪᔭᕋᓗᐊᒃᑲ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ. ᑖᓐᓇ 

ᑎᑎᕋᕐᕕᒋᓚᐅᖅᑎᓪᓗᒍᐃᓛᒃ ᐃᒃᓯᕙᐅᑕᖓᑕ 

ᑐᒡᓕᐊ.  

 

ᐄ, ᑕᒪᓐᓇ ᐃᓄᒃᑎᑐᑦ ᐅᖃᐅᓯᖅ 

ᐊᑐᖅᑕᐅᑦᑎᐊᕆᐊᖃᕐᓂᖓᓂᒃ ᓄᓇᕗᑦᒥ 

ᐱᔾᔪᑎᒋᓪᓗᒍ ᑕᒪᒃᑯᐊ ᐸᐃᕆᕝᕖᑦ 

ᐃᑲᔪᖅᑐᑦᑎᐊᓪᓚᕆᒃᑕᕗᑦ ᐊᒻᒪᓗ 

ᐃᑲᔪᖅᑕᐅᔪᒪᒑᖓᑦᑕ, ᓲᕐᓗ ᐃᓄᒃᑎᑑᖅᑐᓂᓪᓘᓐᓃᑦ 

ᓱᓇᑐᐃᓐᓇᕐᓂᒃ ᐱᑕᖃᕆᐊᖃᕐᓂᖅᐸᑦ ᑕᐃᒪ 

ᐃᓕᓐᓂᐊᖅᑐᓕᕆᔩᑦ ᑕᒪᒃᑯᓄᖓ 

ᐸᐃᕆᕕᓕᕆᓂᕐᒧᑦ ᑐᕌᖓᑐᐃᓐᓇᑦᑎᐊᓚᕆᒃᑐᓂᒃ 

ᓴᓇᔨᖃᑦᑎᐊᓕᕋᑦᑕ. ᑖᓐᓇ ᓴᖅᑭᓵᓚᐅᖅᓯᒪᖕᒥᖕᒪᑦ 

ᐊᕐᕌᓂ ᐅᖓᓪᓕᕐᒥ.ᑕᐃᒪᓐᓇᐃᑦᑐᒥᑦ ᑕᕝᕙ 

ᐱᑕᖃᓕᖅᑎᓪᓗᑕ ᑕᐃᑰᓇᓪᓚᕆᒃ ᑕᕝᕙ 

ᑐᑭᓯᒋᐊᕐᕕᒋᖃᑦᑕᑦᑎᐊᖅᑕᕗᑦ. 

 

ᑖᒃᑯᐊ ᓴᓇᖃᑎᒋᔭᐅᔪᓐᓇᑦᑎᐊᓪᓚᕆᖃᑦᑕᖅᑐᐃᑦ 

ᓄᓇᓕᓐᓃᓐᖓᖅᑐᓂᒃ, ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑕ ᑲᑎᒪᔨᖏᓐᓂᑦ ᐸᐃᕆᕖᑦ 

ᐱᔾᔪᑎᒋᓪᓗᒋᑦ. ᐄ, ᐃᑲᔪᖅᑐᑦᑎᐊᖅᐳᒍᓪᓕ 

ᐃᓄᒃᑎᑐᑦ ᑕᒪᓐᓇ ᐅᖃᐅᓯᖅ ᑲᔪᓯᑦᑎᐊᕆᐊᖃᕐᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 791 - 4(3): ᑳᓐᑐᕌᒃᑎᑦᑎᓂᕐᒧᑦ 

ᐃᓕᖅᑯᓰᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᓇ 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᓂᐊᖅᑕᕋ.  

ᑖᒃᑯᐊ ᐱᔨᑦᑎᖅᑏᑦ ᑳᓐᑐᕌᒃᓴᓂᒃ ᖃᐅᔨᒃᑲᐅᑎᓂᒃ 

ᑕᖅᑲᐅᓐᖓᖅᓯᓚᐅᖅᓯᒪᖕᒪᑕ.  

 

ᐊᒻᒪᓗ ᒥᓂᔅᑕ ᑖᓐᓇ ᖃᐅᔨᒪᖕᒥᔪᖅ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᖓᑦ 

ᐊᑐᓯᒪᒋᐊᓚᐅᖅᓯᒪᔪᖅ ᐊᐃᐳᕈ 1, 2017−ᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑳᓐᑐᕌᒃᓴᓄᑦ 

ᖃᐅᔨᒃᑲᐅᑦ ᑐᓐᓂᖅᑯᑕᐅᖃᑦᑕᖅᑐᑦ ᓄᓇᓕᖕᓂᑦ 

ᒐᕙᒪᒃᑯᓐᓂᓪᓗ ᑕᐃᒪᓐᖓᓂᑦ ᐊᐃᐳᕈ 1, 

2017−ᒥᑦ ᑐᓴᐅᒪᔾᔪᑎᓂᒃ 

ᓇᓗᓇᐃᖅᓯᒪᑦᑎᐊᖅᑐᓂᒃ ᑐᓂᓯᖃᑦᑕᕋᓗᐊᕐᒪᖔᑦ 

ᑕᐃᒃᑯᓄᖓ ᑳᓐᑐᕌᑖᖅᑎᑕᐅᓚᐅᓐᖏᑦᑐᓄᑦ ᐊᒻᒪᓗ 

ᐱᔪᓐᓇᐅᑎᖃᕐᒪᖔᑦ ᐊᑭᕋᖅᑐᕈᓐᓇᕐᓂᕐᒥᒃ ᑕᐃᒃᑯᐊ 

ᓄᑖᑦ ᐊᑐᕐᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᓗᓇᐃᖅᓯᒐᓛᑲᐃᓐᓇᕐᓗᖓᐃ ᑖᔅᓱᒧᖓ 

ᐊᐱᖅᑯᑎᒋᔭᖓᓄᑦ ᐱᔾᔪᑎᒋᓪᓗᒋᑦ ᓄᑕᐅᓐᖏᑦᑐᑦ, 

ᓄᑖᓪᓗ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 

ᐊᑐᐊᒐᖏᑦ.  

 

ᓲᕐᓗ ᑳᓐᑐᕌᑖᖅᑎᑦᑎᓯᒪᔪᖅ ᒫᑦᓯ 31 ᑐᖔᓂ, 

ᐊᐃᐳᕈ 1, 2017−ᒧᓘᓐᓃᑦ ᑎᑭᓪᓗᒍ 

ᓄᑕᐅᓐᖏᑦᑐᓂᒃ ᐊᑐᓚᐅᖅᑐᑦ. ᒫᑦᓯ 31, 2017 

ᑐᖔᓃᑦᑐᑦ ᓄᑕᐅᓐᖏᑦᑐᓂᒃ ᐊᑐᖅᑐᑦ, ᐊᐃᐳᕈ 1-

ᒥ ᑕᐃᒃᑯᐊ ᓄᑖᑦ ᐊᑐᓯᒋᐊᓚᐅᕐᒪᑕ. 

ᑳᓐᑐᕌᑖᖅᑎᑕᐅᔪᑦ ᖃᐅᔨᓴᖅᑕᐅᔾᔪᑎᖏᑦ ᐊᐃᐳᕈ 

1, ᐊᓂᒍᖅᓯᒪᓕᖅᑎᓪᓗᒍ ᓄᑖᓂᒃ ᐊᑐᕋᔭᖅᑐᑦ.  

 

ᐊᒻᒪᓗ ᐊᔪᐃᓐᓈᖃᕈᓐᓇᕐᓂᐊᕈᕕᑦ 

ᑕᐃᒃᑯᓇᓂᓘᓐᓃᑦ ᓄᑕᐅᓐᖏᑦᑐᓂᒃ ᐊᑐᐊᒐᕐᓂᒃ 

ᐊᔪᐃᓐᓈᖃᕐᓂᖅ ᑕᒪᓐᓇ 

ᐃᓕᖃᓯᐅᔾᔭᐅᓯᒪᓚᐅᖅᐳᖅ. ᐊᔾᔨᒋᔪᓐᓃᖅᑕᕋᓗᐊᖓ 

ᓄᑕᐅᓐᖏᑦᑐᑦ, ᓄᑖᓪᓗ ᑕᒪᒃᑮᒃ 

ᐱᔪᓐᓇᖅᑎᖅᑖᖅᑎᑦᑎᓯᒪᔫᒃ ᐊᔪᐃᓐᓈᕆᔭᐅᔪᒪᒍᑎᒃ 

ᐱᖓᓲᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑕᐃᒪ 

ᑳᓐᑐᕌᑖᕋᓱᒃᑐᕕᓂᐅᒐᓗᐊᖅ ᐱᓐᖏᑦᑐᖅ 

ᐊᑭᕋᖅᑐᕐᓂᖅᐸᑦ ᓄᓇᕗᒻᒥᑦ ᓇᖕᒥᓂᖃᖅᑐᓄᑦ 

ᐃᑲᔫᑏᑦ ᑳᓐᑐᕌ ᐱᔾᔪᑎᒋᓪᓗᒍ. ᓄᓇᓕᖕᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᓄᖅᑲᖓᑎᑦᑎᑲᐃᓐᓇᖃᑦᑕᖅᐹᑦ ᑳᓐᑐᕌ 

ᑐᓐᓂᖅᑯᑕᐅᓂᐊᕐᓂᖓ ᑭᓯᐊᓂ ᑖᒃᑯᐊ ᑲᑎᒪᔩᑦ 

ᐃᓱᒪᓕᐅᕈᑎᖃᖅᐸᑕ ᑕᐃᔅᓱᒥᖓ 

ᐊᔪᐃᓐᓈᕈᑎᒋᔭᐅᔪᒥᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ 

ᐱᓕᕆᔨᖏᑦ ᑕᐃᒪᑦᑐᓂᒃ ᑲᒪᖃᑦᑕᖅᑐᑦ, ᑭᓯᐊᓂ 

ᐊᔾᔨᒌᓐᖏᑦᑐᐃᓐᓇᐅᖕᒪᑕ ᖃᓄᐃᑦᑑᓂᖓ 

ᒪᓕᒃᑕᐅᓪᓗᓂ ᐃᓱᒪᓕᐅᕈᑕᐅᓇᔭᖅᑐᖅ. 

ᐱᓕᕆᕕᒃᐳᑦ ᐃᓱᒪᓕᐅᕈᑎᓂᒃ 

ᒪᓕᒐᕐᓂᐊᕐᓃᓐᖔᖅᑐᓂᒃ ᐱᓇᔭᖅᑐᖅ ᑕᐃᓐᓇ 

ᐊᑐᕐᓗᓂᔾᔪᑦ ᑲᔪᓯᑎᑦᑎᓇᔭᖅᑐᖅ ᐅᕝᕙᓘᓐᓃᑦ 

ᓄᖅᑲᖅᑎᑦᑎᓗᑎᒃ. ᑳᓐᑐᕌ ᐊᖏᔪᐊᓘᑉᐸᑦ ᐃᒻᒪᖃ 

ᐊᕐᕌᒍᓪᓗᐊᖅ ᑕᐃᓐᓇ ᑳᓐᑐᕌᒃ 

ᑐᓂᔭᐅᓐᖏᑦᑑᓕᕈᓐᓇᖅᑐᖅ. ᑭᓱᒥᑦ 

ᐊᑦᑐᐃᓂᖃᕐᓂᐅᓴᑐᐃᓐᓇᕐᒪᑕ 

ᐊᔪᐃᓐᓇᖅᑐᖃᖅᑎᓪᓗᒍ. ᐊᔾᔨᒌᓐᖏᓐᓂᖏᑦ 

ᑕᒪᒃᑯᐊ ᒪᓕᒃᑕᐅᑐᐃᓐᓇᖃᑦᑕᖅᑐᑦ, ᑭᓯᐊᓂ 

ᒪᓕᒐᕐᓂᐊᖅᑎᒃᑯᓐᓂᒃ ᐃᓱᒪᓕᐅᕈᑎᓂᒃ 

ᐱᓚᐅᖅᑎᓪᓗᑕ ᑕᐃᒪᓐᓇᐅᖃᑦᑕᖅᑐ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 9.1 

ᓄᑖᓂᒃ ᐊᑐᐊᒐᖁᑎᒋᔭᐅᔪᓂ ᐃᑲᔪᕈᑎᓂᒃ 

ᓇᖕᒥᓂᖃᖅᑐᓄᑦ. ᑖᓐᓇᒎᖅ, “ᑭᒡᓕᓯᓂᐊᖅᑎᐅᔪᑦ 

ᐊᔪᐃᓐᓇᕆᐊᕐᓂᕐᒧᑦ ᑲᑎᒪᔨᖏᑦ ᓴᖅᑭᑕᐅᓂᐊᖅᑐᑦ 

ᑐᓵᖃᑦᑕᕐᓂᐊᕐᒪᑕ ᐅᓐᓂᕐᓗᒃᓴᕈᑕᐅᔪᓂᒃ 

ᐊᑐᖅᑕᐅᑎᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐃᑲᔫᕈᑎ ᐊᑐᐊᒐᖓ ᑐᓂᔭᐅᑎᓪᓗᒋᑦ ᑳᓐᑐᓛᑦ  

ᑕᕝᕘᓇ ᐊᑐᐊᒐᒃᑯᑦ. ᑭᒡᓕᓯᓂᐊᖅᑏ 

ᕿᒥᕐᕈᓇᔾᔮᓐᖏᑦᑐᑦ ᓂᐅᕕᖅᑕᐅᓂᕐᒧᑦ 

ᐃᖏᕐᕋᓂᕐᒧᓪᓗ ᑭᓯᐊᓂ ᐊᑐᖅᑕᐅᓂᖓᓄᑦ 

ᑕᐃᒃᑯᐊ ᐊᑐᐊᒐᐃᑦ ᓇᖕᒥᓂᖃᖅᑐᓂᒃ ᐃᑲᔪᕈᑎ.”  

 

ᐊᐱᖅᑯᑎᒐ ᒥᓂᔅᑕᒧᑦ ᑕᐃᓐᓇ 

ᐱᓇᓱᖃᑕᐅᓚᐅᖅᑑᒐᓗᐊᖅ ᐱᓐᓂᓐᖏᑎᓪᓗᒍ 

ᐃᓱᒫᓘᑎᒥᓂᒃ ᓴᖅᑭᑦᑎᑎᓪᓗᒍ ᑲᑦᑐᓛ 

ᐱᓇᓱᓚᐅᖅᑕᖓ ᐊᓯᖓᓐᓄᑦ ᑐᓂᔭᐅᓚᐅᖅᑐᖅ 

ᐅᖓᑖᓄᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᐊᒐᕐᓄᑦ 

ᐅᖓᑖᓅᖓᔪᒥᒃ ᐊᓯᐊᓄᑦ ᑐᓂᓯᓐᓂᖅᑎᓪᓗᒍ 

ᖃᓄᐃᑦᑐᓂᒃ ᐱᔪᓐᓇᐅᑎᖃᖅᐸ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᖕᓂ ᒐᕙᒃᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑭᓇᑐᐃᓐᓇᖅ ᐃᖏᕐᕋᓂᕐᒥᒃ 

ᐱᐅᒃᓴᖏᒃᑯᓂ ᑳᓐᑐᓛᒥᒃ ᐱᔪᒪᓇᓱᒃᑐᒥᓂᕐᓄᑦ 

ᓈᒻᒪᒃᓴᖏᒃᑯᑎᒃ ᐅᓐᓂᕐᓗᒃᓴᕈᓐᓇᖅᑐᑦ ᑕᐃᑯᖓ 

ᑕᕝᕘᓇ ᒪᓕᒐᖅ ᐃᓛ ᐱᖁᔭᖅᑎᒍᓪᓗ ᒪᓕᒡᓗᓂ. 

ᐊᖏᖃᑎᖃᓐᖏᑦᑐᖅ 

ᐃᖅᑲᖅᑐᐃᕕᒃᑯᑎᑦᑎᔪᓐᓇᖅᑐᖅ ᑕᐃᒃᑯᐊ 

ᓈᒻᒪᒃᓴᐃᒪᓐᖏᒻᒪᑕ ᓂᐅᕕᕐᓂᕐᒧᑦ 

ᐃᓱᒪᖅᓲᑎᑦᑎᐊᖃᖅᑐᑦ 

ᐃᖅᑲᖅᑐᐃᕕᒃᑯᖅᑎᑦᑎᔪᒪᓐᓂᕈᑎᒃ ᓈᒻᒪᒃᓴᖏᒃᑯᑎᒃ 

ᐃᓱᒪᓕᐅᕈᑕᐅᓚᐅᖅᑐᒥᒃ ᐊᖅᑯᑎᖃᕈᓐᓇᖅᑐᑦ 

ᐱᖁᔭᖅᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ.  

 

ᐊᐱᖅᑯᑦ 792 - 4(3): ᐃᑲᔪᖅᑐᐃᓂᖅ 

ᐊᑭᓕᖅᓱᖅᑕᐅᓐᖏᑦᑐᓕᕆᓂᕐᒥᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ (ᐋᖁᐊᖅ) 

 

ᐋᖁᐊᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒋᓂᐊᖅᑕᒃᑲ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ 

ᐅᖃᐅᓯᖃᖅᑎᓪᓗᖓ ᐅᓪᓗᒥ ᐅᖃᐅᓯᖃᖅᑲᐅᒐᒪ 

ᐱᒻᒪᕆᐊᓘᓂᖓᓂᒃ ᑎᓕᐅᖅᓯᖁᔨᓪᓗᖓ  

ᓄᓇᕗᒻᒥᐅᓂᒃ ᐊᑭᓕᖅᑐᖅᑕᐅᖏᓪᓗᑎᒃ 

ᐃᑲᔪᖅᑐᐃᖃᑦᑕᖁᓪᓗᖓ. 

ᐅᖃᖅᑲᐅᒐᒪᐃᓛᒃ ᒐᕙᒪᒃᑯᑦ ᑖᑦᓱᒥᖓ 

ᐱᓕᕆᔪᓐᓇᕆᐊᖃᕋᓗᐊᕐᒪᑕ.  

 

ᐃᓚᖓᑦ 21.02 ᑎᑎᕋᖅᓯᒪᓂᖓ ᒐᕙᒪᒃᑯᑦ 

ᐊᖏᖃᑎᒌᒍᑎᒋᔭᖓᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒋᖏᓐᓄᑦ. ᐃᒪᓐᓇ ᐅᖃᖅᓯᒪᖕᒪᑦ, 

ᐃᖅᑲᓇᐃᔭᖅᑎ ᕿᑲᑲᐃᓐᓇᖅᑎᑕᐅᔪᓐᓇᖅᑐᖅ 

ᐊᑭᓕᖅᓱᖅᑕᐅᓗᓂ ᐊᑭᓕᖅᓱᖅᑕᐅᖏᓪᓗᓂᓘᓐᓃᑦ 

ᑎᑭᓪᓗᒍ ᐅᓄᕐᓂᖅᐹᑦ ᐅᓪᓗᑦ 15 ᐊᕐᕌᒍᑕᑦ. 

ᕿᑲᑲᐃᓐᓇᕈᓐᓇᖅᑐᖅ ᐱᔨᑦᓯᕐᓂᐊᕐᒪᑦ 

ᐃᓅᖃᑎᒥᓂᒃ ᐊᑐᕐᓗᓂ ᐊᑲᐅᓛᖑᔪᓂᒃ 

ᐃᖅᑲᓇᐃᔭᖅᑎᑦᑎᔨᒧᑦ ᐅᕝᕙᓘᓐᓃᑦ ᓄᓇᕗᒻᒧᑦ. 

ᑕᐃᒪᓐᓇ ᐅᖃᖅᓯᒪᖦᖤᖅᐳᖅ.  

 

ᐅᖃᖅᑏ, ᐃᓚᐅᔪᑦ ᑕᐃᒃᑯᐊ ᖃᑦᑎᕆᔩᑦ 

ᐊᒻᒪᓗᑦᑕᐅᖅ ᕿᓂᖅᑏᑦ ᐸᖅᓴᐃᔩᑦ 

ᐃᓕᓐᓂᐊᖅᑎᑕᐅᑎᓪᓗᒋᑦ ᐊᑭᓕᖅᓱᖅᑕᐅᖃᑦᑕᕐᒪᑦ 

ᑕᕝᕘᓇ ᐱᖁᔭᖃᖅᑎᑕᐅᖕᒪᑦ ᒪᒥᐊᓇᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᖅᑲᓇᐃᔭᖅᑎᓕᒫᑦ 

ᓄᓇᕗᑦ ᒐᕙᒪᒃᑯᖏᓐᓂ ᑕᒪᑐᒥᖓ 

ᖃᐅᔨᒪᑎᑕᐅᒐᓗᐊᖅᐹᑦ? ᒐᕙᒪᒃᑯᓐᓄᑦ 

ᐃᖅᑲᓇᐃᔭᓕᕌᖓᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑏ ᓇᓗᓇᐃᖅᓯᔪᓐᓇᓐᖏᑦᑐᖓ 

ᖃᐅᔨᑎᑕᐅᔪᐃᓐᓈᓘᖃᑦᑕᕋᓗᐊᕐᒪᖔᑕ. 

ᒐᕙᒪᒃᑯᓐᓄᑦ ᐃᖅᑲᓇᐃᔭᓕᕌᖓᑕ. 

ᑐᓂᔭᐅᖃᑦᑕᖅᑐᑦ ᑎᑎᕋᖅᓯᒪᔪᓂᒃ ᐴᒃᓴᐅᑉ 

ᐃᓗᐊᓃᑦᑐᒥᒃ ᑐᓂᔭᐅᓪᓗᑎᓪᓗ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦᑕ ᐊᖏᖃᑎᒌᒍᑎᖏᓐᓂᒃ. 

ᐅᖃᖃᑎᒋᓂᐊᖅᐸᒃᑲ ᐊᖓᔪᖅᑲᐅᑏᑦ 

ᑮᓇᐅᔭᓕᕆᔨᒃᑯᓐᓂ ᐃᖅᑲᓇᐃᔭᖅᑐᑦ ᑕᐃᒪᓐᓇ 

ᖃᓄᖅ ᑐᓴᖅᑎᑕᐅᖃᑦᑕᕐᒪᖔᑕ. ᑕᐃᑲᓂᓗ 

ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖕᒥ ᑕᐃᑲᓃᒻᒪᖔᑦ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓇᓱᐊᕈᓯᕆᓚᐅᖅᑕᑦᑎᓐᓄᑦ ᓄᓇᕗᑦ ᒐᕙᒪᒃᑯᖏᑦ 

ᓴᖅᑭᑦᑎᓚᐅᕐᒪᑕ ᑐᓴᒐᒃᓴᓂᒃ 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᒋᔭᑦᑎᓐᓂ ᓄᓇᕗᒻᒥ ᓄᓇᓕᖕᓂ 

ᓴᓗᒻᒪᖅᓴᐃᓂᐅᓂᐊᖅᑐᓂᒃ. ᑖᓐᓇ 

ᐱᐅᔪᒻᒪᕆᐊᓘᖕᒪᑦ ᐱᓕᕆᔾᔪᑕᐅᔪᖅ ᐊᒻᒪ 

ᐸᕐᓇᒃᓯᒪᖕᒥᔪᖓ ᐊᒡᒑᕐᓗᖓᓗ ᓴᓂᒃᑯᕕᒃᓴᒥᓪᓗ 

ᑎᒍᓯᐊᓪᓚᓪᓗᖓ ᐅᖅᓱᖅᑑᒥ ᓴᓗᒻᒪᖅᓴᐃᓕᖅᐸᑕ 

ᓴᓗᒻᒪᖅᓴᐃᖃᑕᐅᔪᒪᓪᓗᖓ. ᐃᖅᑲᓇᐃᔭᖅᑎᖏᑦ 

ᓄᓇᕗᑦ ᒐᕙᒪᒃᑯᖏᑦᑕ ᑎᓕᔭᐅᔪᓐᓇᕐᓂᐊᖅᐹᑦ 

ᓄᓇᓕᖕᓂ ᓴᓗᒻᒪᖅᓴᐃᖁᑕᐅᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓄᓇᕗᓕᒫᒥ 

ᑕᐃᒪᐃᓕᐅᖃᑦᑕᕐᒪᖔᑕ ᖃᐅᔨᒪᓐᖏᑦᑐᖓ 

ᑭᓯᐊᓂᓕ ᔪᓚᐃᒥ ᓴᓗᒻᒪᖅᓴᐃᖃᑦᑕᕐᒪᑕ 

ᓄᓇᕗᒻᒥᓗ ᐃᖅᑲᓇᐃᔭᖅᑏᑦ ᑎᓕᔭᐅᖃᑦᑕᖅᑐᑦ 

ᓴᓗᒻᒪᖅᓴᐃᖃᑕᐅᖁᔭᐅᓪᓗᑎᑦ. ᑭᓯᐊᓂ ᐱᕕᒃᓴᖏᑦ 

ᑭᒡᓕᓕᐅᖅᑕᐅᓯᒪᑐᐃᓐᓇᕆᐊᓖᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕌᒍᑕᒫᑦᑎᐊᖅ ᒐᕙᒪᒃᑯᑦ ᐃᓕᓴᖅᓯᖃᑦᑕᕐᒪᑕ 

ᐊᑯᓂᐊᓗᒃ ᐃᖅᑲᓇᐃᔭᖅᑎᐅᓕᖅᑐᓂᒃ 

ᒐᕙᒪᒃᑯᓐᓄᑦ. ᐱᐅᑦᑎᐊᒻᒪᕆᖕᒥᔪᖅ ᐃᖅᑲᓇᐃᔭᖅᑏᑦ 

ᑐᓂᓯᖃᑦᑕᖁᓗᒋᑦ ᓂᕈᐊᕋᒃᓴᐅᓂᐊᖅᑐᓂᒃ 

ᐃᓕᓴᕆᔭᐅᖁᔭᖏᓐᓂᒃ ᐃᖅᑲᓇᐃᔭᖃᑎᒋᔭᖏᓐᓂᒃ 

ᓯᕗᓕᖅᑎᐅᑎᐊᖅᓯᒪᔪᓂᒃ ᐃᖅᑲᓇᐃᔭᕐᕕᐅᑉ 

ᐃᓗᐊᓂ. ᐱᖃᓯᐅᑎᓗᒋᑦ ᓯᕗᒃᑲᑕᖅᑎᐅᓪᓗᒋᑦ 

ᐊᑭᓕᖅᓱᑕᐅᓐᖏᖦᖢᑎᑦ ᐃᑲᔪᖅᑎᐅᖃᑦᑕᖅᑐᑦ. 

ᒥᓂᔅᑕ ᑕᒪᑐᒧᖓ ᐃᓱᒪᒃᓴᖅᓯᐅᕆᐊᒃᓴᖅ 

ᒪᑐᐃᖓᕙ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐋᕐᑯᐊᖅ 

ᐱᖁᓇᐅᑎᖃᕐᒪᑦ ᑖᒃᑯᓄᖓ ᐅᖃᐅᓯᕆᔭᖓᓗ. 

ᐅᓄᖅᑐᐊᓗᖕᓂᒃ ᐃᖅᑲᓇᐃᔭᖅᑎᖃᕐᒪᑦ ᓄᓇᕗᑦ 

ᒐᕙᒪᒃᑯᓐᓂ 

ᓄᓇᕗᒻᒥ ᖃᐅᔨᒪᔪᖓᓗ, ᑕᐃᒃᑯᐊ 

ᐊᐅᓪᓚᑲᑕᒃᑎᓪᓗᖓ ᐅᖃᖃᑎᒋᕈᓘᔭᖃᑦᑕᖅᑐᒋᑦ 

ᐅᐱᒋᑦᑎᐊᖅᑕᒃᑲ ᓄᓇᕗᑦ ᒐᕙᒪᒃᑯᖏᓐᓂᒃ 

ᐃᖅᑲᓇᐃᔭᕐᒪᑕ ᐊᒻᒪ ᓄᓇᓕᖕᓂ. ᐅᒃᐱᕈᓱᒃᑐᖓ 

ᐃᖅᑲᓇᐃᔭᖅᑎ ᑕᖅᑭᑕᒫᑦ ᐃᓕᓴᕆᔭᐅᖃᑦᑕᒥᖕᒪᑕ 

ᐃᖅᑲᓇᐃᔭᑦᑎᐊᖃᑦᑕᖅᑐᑦ. ᑖᒃᑯᐊ 

ᐃᓱᒪᒋᖃᓯᐅᑎᓂᐊᖅᑕᕗᑦ ᒪᓕᒐᓕᐅᖅᑎᐅᖃᑎᒃᑲ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓛᒃ.  

 

ᐊᐱᖅᑯᑦ 793 - 4(3): ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᓄᑦ 

ᐊᑐᐊᒐᖅ (ᒪᑉᓴᓚᒃ) 

 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᓐᓂᐊᖅᑕᒃᑲ 

ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ. ᐅᖃᐅᓯᖃᒃᑲᓐᓂᕈᒪᒐᒪ 

ᐱᔾᔪᑎᒋᓚᐅᖅᑕᖏᓐᓂ ᐱᓕᕆᕕᐅᑉ ᓄᓇᓕᖕᓄᑦ 

ᐃᖏᕐᕋᔾᔪᑎᓕᕆᓂᕐᒧᑦ ᐱᓕᕆᐊᕆᖃᑦᑕᖅᑕᖏᓐᓄᑦ.  

 

ᕿᒥᕐᕈᓇᒃᖢᒋᑦ ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ 

ᐱᓕᕆᔾᔪᑎᒃᓴᓄᑦ ᐊᑐᐊᒐᖅ ᐅᔾᔨᕆᓚᐅᕋᒃᑯ 

ᐊᑐᐊᒐᖅ. ᑖᓐᓇ ᒪᓕᒐᖃᖅᑎᑦᑎᖕᒪᑦ 

ᐊᖏᓂᖅᐹᑦᑎᐊᖅ ᓄᓇᓕᖕᓂ 

ᐊᖅᑯᓯᐅᕈᑕᐅᓂᐊᖅᑐᓂᒃ 

ᑐᓚᒃᑕᕐᕕᓕᐅᕈᑕᐅᓂᐊᖅᑐᓂᑦ ᒥᑭᑦᑑᑎᓄᓪᓗ 

ᐅᒥᐊᓄᑦ ᐅᖅᑯᐊᓕᐅᕈᑕᐅᓂᐊᖅᑐᖅ ᐊᑭᖃᕐᒪᑦ 

$300,000-ᓂᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ 

ᓱᓕ ᐊᑐᖅᑕᐅᖕᒪᖔᑦ ᑭᒡᓕᓕᐊᕆᔭᐅᓯᒪᔪᖅ 

ᑖᔅᓱᒧᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᓐᓇ. ᑖᓐᓇ ᒫᓐᓇ 

ᐅᓪᓗᒥᐅᔪᖅ ᓱᓕ ᑕᒫᓂ $300,000-ᒦᑦᑐᖅ. ᑭᓯᐊᓂ 

ᐅᖃᓚᐅᕋᒪ ᐋᔩᖃᑎᒋᔭᐅᒍᓐᓇᕐᒪᑕ ᑖᒃᑯᐊ 

ᑐᒃᓯᕋᖅᑐᐃᑦ ᖄᖏᐅᑎᓯᒪᑉᐸᑕ 

ᖃᓄᖅᑑᖃᑎᒋᔭᐅᔪᓐᓇᖅᓱᑎᑦ ᐊᕐᕌᒍᓐᓄᓘᓐᓃᑦ 

ᒪᕐᕉᓐᓄᑦ ᐃᓕᔭᐅᒍᓐᓇᖏᒻᒪᖔᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕌᒍᔭᑦᑎᓐᓂ ᒪᓕᒐᓕᐅᕐᕕᐅᑉ ᑲᑎᒪᔨᖏᑦ 

ᐊᖏᖅᓯᓚᐅᖅᓯᒪᖕᒪᑕ ᐊᑭᑦᑐᕆᐊᕈᑎᓂᒃ 

ᐱᓕᕆᐊᒃᓴᒧᑦ ᐊᑐᕈᒫᖅᑐᓂᒃ $4 ᒥᓕᐊᓃᖅᑐᑎᑦ 

ᐊᑐᕈᒫᖅᑐᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᒻᒪᑦ ᐊᑕᐅᓯᐊᑐᐃᓐᓇᖅᑐᓂ 

ᐊᑭᑦᑐᕆᐊᕈᑎᒋᔭᐅᓚᐅᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᑎᓕᕆᔨᒃᑯᓐᓄᑦ, 

ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ ᐊᐱᖅᓱᕐᒪᑦ 

ᑕᒪᑐᒥᖓ. ᑖᓐᓇ ᑎᓕᐅᖅᑐᖅᑕᐅᕕᓂᕆᓚᐅᖅᑕᕗᑦ 

ᑕᕝᕘᓇ ᒪᓕᒐᓕᐅᖅᑎᒃᑯᑎᒍᑦ ᐊᒻᒪᓗ 

ᑲᔪᓯᒋᐊᖁᔭᐅᖃᑦᑕᕐᓂᕆᓚᐅᖅᑕᖓ 

ᐃᑲᔪᖅᑐᖅᑕᐅᑦᑎᐊᕐᓂᕆᓚᐅᖅᑕᖓ ᐱᔾᔪᑎᒋᓪᓗᒍ 

ᑕᐃᒪᓐᓇᓂ ᐃᓕᓯᕕᐅᓚᕿᒍᓐᓇᓚᐅᖅᓯᒪᔪᖅ ᐊᒻᒪ 

ᐊᑕᐅᓯᐊᑐᐃᓐᓇᖅᓯᒪᔪᖅ ᑖᓐᓇ ᐊᓐᖑᑎᒍᒪᓪᓗᑕ 

ᑖᒃᑯᐊ ᐊᕐᕌᓂ, ᐃᓛᒃ ᐊᕐᕌᒍᐃᑦ ᐱᖓᓱᑦ 

ᐊᑐᖅᓯᒪᓕᖅᑎᓪᓗᒍ ᖄᖏᕈᔾᔭᐅᖏᓐᓇᖅᓯᒪᒻᒪᑦ 

ᑐᒃᓯᕋᕐᕕᐅᔪᓂᒃ ᒫᓐᓇ ᐊᑭᑦᑐᕆᐊᓕᕋᓗᐊᕐᒥᑎᓪᓗᒍ 

ᓱᓕ ᑕᐃᒪᓐᓇ ᖄᖏᕈᔾᔭᐅᓯᒪᕈᔪᒥᒻᒪᑕ ᓱᓕ ᑕᐃᒪ 

ᑐᒃᓯᕋᕈᒪᔪᓄᑦ. ᑖᓐᓇ 

ᖃᓄᖅᑑᕈᑎᒋᔭᐅᒋᐊᖃᕈᒫᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, 

ᐅᖃᖅᑏ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 

ᖃᑉᓯᑦ ᕼᐋᒪᓚᐅᔪᑦ ᓄᓇᕗᒻᒥ ᐆᒃᑐᖅᓯᒪᖕᒪᖔᑕ 

ᑕᔅᓱᒥᖓ ᑮᓇᐅᔭᕐᒥᑦ ᑐᒃᓯᕋᖅᑕᐅᔪᓐᓇᖅᑐᒥᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐊᒻᒪᓗ ᖁᔭᓐᓇᒦᖅᓱᒍ ᑕᒪᑐᒥᖓ ᐊᐱᖅᓱᕐᒪᑦ. 

ᑖᒃᑯᐊ 2016-17−ᖑᑎᓪᓗᒍ ᐅᓄᖅᑑᓚᐅᖅᑐᐃᑦ 

ᓄᓇᓖᑦ, ᐊᑕᖏᑲᓴᑦᑐᑎᒃ, ᑕᒫᓂ 

21−ᖑᓚᐅᖅᑐᖅᑲᐃ ᑐᑦᓯᕋᖅᓯᒪᓚᐅᖅᑐᐃᑦ ᑕᐃᑲᓂ 

ᐊᕐᕌᓂ. ᒫᓐᓇ ᒪᑐᕋᑖᓚᐅᖅᑎᓪᓗᒍ 

ᐅᖃᕈᓐᓇᑐᐃᓐᓇᖅᑐᖓ, 

ᐅᓄᖅᑑᒻᒪᕆᓚᐅᖅᑐᐃᑦᑕᐅᖅ ᑕᐃᒪᓐᓇᓂᒃ 

ᑐᑦᓯᕋᖅᑐᑦ ᑮᓇᐅᔭᖅᑐᕈᑎᖃᕈᒪᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᐊᐱᖅᑯᑦ 794 - 4(3): ᓴᓂᑭᓗᐊᕐᒥ ᐃᒥᖅᑕᕐᕕᒃ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᓂᑭᓗᐊᕐᒥᐅᓪᓗ ᐅᓐᓄᓴᒃᑰᖅᐸᒃᑲ.  

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐅᓪᓗᒥ 

ᒥᓂᔅᑕᖓᓐᓄᑦ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᑦ.  

 

ᐅᖃᖅᑎ, 2016 ᐊᐅᔭᖓᓂ ᓴᓂᑭᓗᐊᕐᒥ 

ᑕᕆᐅᓕᐊᓘᓚᐅᕐᒪᑕ ᐃᒥᖓ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐊᐱᖅᑯᑎᖃᖃᑦᑕᓚᐅᕋᒪ 

ᓴᓂᑭᓗᐊᑉ ᐃᒪᖓᓄᑦ, ᐅᑭᐊᒃᓵᒃᑯᑦ 

ᐊᕐᕌᓂ ᑲᑎᒪᕐᔪᐊᖅᑎᓪᓗᑕ. ᒥᓂᔅᑕ 

ᑭᐅᖃᑦᑕᓚᐅᕐᒪᑦ ᐱᓕᕆᕕᖓᒡᒎᖅ ᑕᐃᔅᓱᒥᖓ 

ᖃᔨᐅᓴᐃᓕᕐᒪᑦ ᑕᒪᑐᒧᖓ. 

 

ᒥᓂᔅᑕ ᐅᖃᕈᓐᓇᖅᐹ ᑭᓱᓂᒃ ᖃᐅᔨᓐᓂᕐᒪᖔᑕ 

ᖃᐅᔨᓴᐃᑎᓪᓗᒋᑦ, ᓇᓗᓇᐃᖅᓯᔪᓐᓇᖅᐸᓖ ᑭᓱᓂᒃ 

ᖃᓄᐃᒻᒪᑦ ᑕᕆᐅᓕᐊᓘᓕᕐᓂᕐᒪᖔᑦ ᓴᓂᑭᓗᐊᑉ 

ᐃᒪᖓ ᐊᕐᕌᓂ, ᐃᓛᒃ ᐊᐅᔭᐅᓚᐅᖅᑐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᖕᓂᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᓴᖅᑕᐅᓚᐅᖅᑐᖅ ᐄ, 

ᑕᕆᐅᓕᐊᓗᒃ ᑭᓯᐊᓂ ᖃᓄᐃᒻᒪᑦ ᑕᕆᐅᖃᕐᒪᖔᑦ 

ᖃᐅᔨᒪᓐᖏᑦᑐᒍᑦ. ᐅᓪᓗᒥᒧᑦ ᑎᑭᖦᖢᒍ ᑭᓱᒧᑦ 

ᑕᕆᐅᖃᕐᒪᖔᑦ ᖃᐅᔨᒪᓐᖏᓐᓇᑦᑕ, 

ᖃᐅᔨᔭᐅᓚᐅᓐᖏᒻᒪᑦ ᓱᓕ, ᑖᒃᑯᐊ ᖃᐅᔨᓴᕈᑏᑦ 

ᐊᓯᖏᓐᓂᑦ ᕿᒥᕐᕈᓇᓕᖅᑐᒍᑦ. ᐅᖃᐅᑎᔪᓐᓇᖅᑕᕋ 

ᒪᓕᒐᓕᐅᖅᑎ ᖃᓄᐃᒻᒪᒃᑭᐊᖅ 

ᑕᕆᐅᖃᓕᕐᓂᕐᒪᖔᖅ ᐃᒥᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᒃᑯᐊ ᐃᒥᕐᒧᑦ ᐃᓗᐊᓐᖏᓕᐅᕈᑕᐅᓚᐅᖅᑐᒧᑦ 

ᐊᐅᔭᒥᑦ, ᑖᒃᑯᐊ ᓄᓇᖃᖅᑐᑦ ᐃᓱᒫᓘᑎᖃᕐᒪᑕ 

ᑖᒃᑯᐊ ᑲᔪᓯᔪᓐᓇᕐᓂᖏᑦ ᓴᓂᑭᓗᐊᑉ 

ᐃᒥᖅᑕᕐᕕᖓᓂᑦ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ 

ᓇᓖᕌᕈᑎᒃᓴᓂᒃ ᓇᓕᐊᖕᓂᒃ 

ᐃᓱᒪᒃᓴᖅᓯᐅᕈᑎᖃᕐᒪᖔᑕ, ᐊᓯᐊᓂᑦ 

ᐃᒥᖅᑕᕐᕕᒃᑖᕐᓂᕐᒧᑦ ᓴᓂᑭᓗᐊᕐᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᕿᒥᕐᕈᐊᖅᑐᒍ 

ᐃᒥᖅᑕᕐᕕᒃᓴᑲᓐᓂᕐᒥᒃ. ᑕᐃᒪ ᖃᐅᔨᒪᒐᔭᖅᑐᒃᓴᐅᕗᖅ 

ᑖᔅᓱᒥᖓ ᑕᓯᕐᒥᑦ ᓴᓂᑭᓗᐊᓕᐊᖅᓯᒪᒍᓂ ᕕᓐᑎ 

ᓚᐃᒃᒥ ᑕᐃᔭᐅᔪᖅ 9-10 ᑭᓛᒥᑕᓂᒃ ᐅᖓᓯᒃᑎᒋᔪᖅ 

ᓄᓇᓕᖕᒥᑦ ᑖᓐᓇ ᖃᐅᔨᓴᕐᓂᐊᖅᑕᕗᑦ ᐃᒥᖓᑕ 

ᖃᓄᐃᑦᑑᓂᖓ ᐊᒻᒪᓗ ᖃᓄᖅ 

ᐃᒻᒪᒃᐸᓪᓕᐊᑎᒋᖃᑦᑕᕐᒪᖔᑦ ᑖᓐᓇ ᒫᓐᓇ 

ᕿᒥᕐᕈᐊᖅᑕᕗᑦ, ᕿᒥᕐᕈᔭᕗᑦ ᑖᓐᓇ ᑕᓯᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖃᐅᔨᒪᔭᕋ ᑕᓯᖅ ᑕᐃᓐᓇ ᕕᓐᑎ ᓚᐃᒃᒥ 

ᑕᐃᔭᐅᓂᖓᓗ, ᑕᐃᓐᓇᑦᑕᐅᖅ ᐃᒥᖓ 

ᐱᐅᓐᖏᑐᐃᓐᓇᕆᐊᖃᕐᒪᑦ.  

 

ᑕᐃᒪᓕ ᖃᓄᖅ ᓇᓖᕋᒐᖅ ᓴᖅᑭᕐᓂᐊᖅᐸ 

ᓴᓂᑭᓗᐊᑉ ᐃᒥᖅᑕᕐᕕᒃᓴᕐᒥᑦ ᖃᓂᑦᑐᒥᑦ 

ᓈᒻᒪᒃᑐᖅᑕᖃᓐᖏᑉᐸᑦ. ᑐᑭᓯᐅᒪᒐᒪ ᑕᐃᒪ ᐃᒥᕐᒥᒃ 

ᐃᒥᑦᑎᐊᕙᕈᖅᑎᑦᑎᓂᖅ, ᓲᕐᓗ ᐊᕐᕕᐊᓂ 

ᐊᑐᖅᑕᐅᔪᒥᑦ ᑕᐃᒪ ᖃᓄᑐᐃᓐᓇᖅ ᐋᖅᑭᓯᒪᔪᑦ. 

ᑕᐃᒪ ᑕᐅᕗᖓᓕᒫᑦ ᐊᑐᕈᓐᓇᖅᑐᒥᒃ ᓴᓂᑭᓗᐊᕐᒥᒃ 

ᐃᒥᕐᒥᑦ ᐃᓗᐊᓐᖏᓕᐅᕈᑎᒥᒃ ᑲᔪᓯᑎᑕᐅᔪᑦ 

ᐊᑐᓕᖅᑎᑕᐅᔪᓐᓇᖅᐸᑦ.  

 

ᒥᓂᔅᑕ ᐅᖃᕈᓐᓇᖅᐹ ᑕᒪᓐᓇ ᖃᖓ 

ᐋᖅᑭᔅᓯᓂᐊᕐᒪᖔᑕ ᑕᐅᕗᖓ ᐊᑐᐃᓐᓇᕈᓐᓇᖅᑐᒥᒃ 

ᓴᓂᑭᓗᐊᖅ ᐃᒥᖅᑕᕐᕕᒃᑖᖁᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᓐᓇ ᐃᒥᐅᑉ ᖃᓄᐃᓐᓂᖓ 

ᓴᓂᑭᓗᐊᕐᒥ ᐊᔾᔨᐅᖏᒻᒪᑦ 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4547 

ᑕᕆᐅᖑᓂᖓᓄᑦ. ᐃᒪᓐᓇ ᐆᒪᔪᓅᖏᑦᑐᖅ ᐃᒥᕐᒥᑦ 

ᐃᒪᓐᓇ ᓴᓂᐅᔾᔭᐃᒃᑯᑎᖃᖏᓐᓂᕐᒧᓪᓗ ᑲᔫᖕᒪᑦ 

ᐊᔾᔨᐅᖏᑦᑑᓪᓗᓂᓗ, ᑕᐃᒫᒃ 

ᑲᒪᑎᒋᔭᕆᐊᖃᕐᓂᐊᖅᑕᕗᑦ.  

 

ᒫᓐᓇ ᑎᑎᕋᐅᔭᖅᐸᓪᓕᐊᔪᒍᑦ ᐃᒥᓕᕆᔾᔪᑎᒥᑦ ᑕᒫᓂ 

ᐊᕐᕌᒍᒥ ᓴᓂᑭᓗᐊᓕᐊᕋᔭᓐᖑᐊᖅᑐᖅ. ᖃᖓᓪᓚᑦᑖᖅ 

ᖃᓄᓪᓚᑦᑖᖅ ᑎᑎᕋᐅᔭᖅᓯᒪᖕᒪᖔᑦ 

ᐅᖃᐅᑎᔪᓐᓇᖏᑦᑕᕋ ᑭᓯᐊᓂ ᐊᑦᑕᕐᓇᖏᑦᑐᒥᒃ 

ᐃᒥᑦᑎᐊᕙᖃᕆᐊᖃᕐᒪᑕ ᐃᓄᐃᑦ. ᐋᖅᑭᒍᑎᒃᓴᓂᒃ 

ᑕᑯᓇᖕᓂᐊᖅᑐᒍ ᑖᓐᓇ ᐃᒥᕈᓐᓇᖁᒐᑦᑎᒍ ᑯᕕᔪᒥᒃ 

ᑕᕆᐅᖑᔪᓐᓃᖅᑎᑦᑎᔾᔪᑎᖃᕆᐊᖏᑦᑐᒥᒃ.  

 

ᐅᖃᐅᑎᔪᓐᓇᑐᐃᓐᓇᖅᑕᕋ ᒪᓕᒐᓕᐅᖅᑎ ᓱᓕ 

ᐋᖅᑭᒃᓯᓯᒪᓪᓚᒃᑖᖏᑦᑐᒍᑦ ᖃᓄᐃᓕᐅᕐᓂᐊᕐᒪᖔᑦᑕ 

ᑭᓯᐊᓂ ᐃᒥᑦᑎᐊᕙᖃᕐᓂᐊᕐᒪᑕ ᓯᕗᓂᒃᓴᒥ 

ᐱᓕᕆᐊᕆᔭᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᓄ 

ᕿᓐᖑᖅ. 

 

ᐊᐱᖅᑯᑦ 795 - 4(3): ᐃᑲᔪᖅᑐᕈᑎᑦ 

ᐱᓐᖑᐊᕈᑕᐅᔪᓄᑦ (ᕿᓐᖑᖅ) 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᕌᖅᑎᓐᓂᐊᖅᑕᕋ ᐊᐱᖅᑯᑎᒐ ᒥᓂᔅᑕᒧᑦ 

ᓄᓇᓕᖕᓂᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᕈᔪᒋᓚᖏᑉᐳᖅ 

ᐅᖃᓪᓗᕆᓐᓂᖓᓄᑦ ᖁᕕᐊᓇᕐᒪᑦ ᐊᐱᖅᓱᕈᒪ’ᓗᒍ 

ᐊᐱᕆᓂᐊᖅᐸᕋ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂᑦ ᐅᖃᐅᓯᖃᖅᑲᐅᒐᒪ ᒪᒃᑯᒃᑐᓂ 

ᐃᑲᔪᖅᑐᕆᐊᖃᕐᓂᖅᑎᓂ ᑎᒥᑦᑎᐊᕆᖁᓪᓗᒋᑦ 

ᑖᒃᑯᐊ ᐱᓐᖑᐊᖅᑐᖁᑎᕗᑦ ᐱᓕᒻᒪᒃᓴᑦᑎᐊᕈᓐᓇᕐᒪᑕ 

ᐅᐸᒍᑎᒍᓐᓇᖅᑐᑎᑦ ᐊᑭᑦᑐᕋᐅᑎᔪᓄᑦ.  

 

ᒥᓂᔅᑕ ᐅᖃᕆᐊᕈᓐᓇᖅᐹ ᖃᓄᐃᑦᑐᓪᓚᒃᑖᓂᒃ 

ᑮᓇᐅᔭᖅᑕᖃᕐᒪᖔᑦ ᐱᓕᕆᕝᕕᖓᓂᒃ ᓄᓇᓕᖕᓂ 

ᐱᓕᕆᖃᑎᒌᒃᑐᓄᓗ ᐃᑲᔪᖅᓱᐃᔾᔪᑕᐅᓂᐊᕐᒪᑦ 

ᒪᒃᑯᒃᑐᓂᑦ ᐃᓚᐅᔪᓐᓇᖁᓪᓗᒋᑦ 

ᖃᓄᐃᓕᐅᕐᓂᐅᔪᓂᒃ ᑎᒥᑦᑎᐊᕆᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᔅᑕ ᐱᓕᕆᐊᖅ. ᒪᒥᐊᓇᖅ. . .  

 

>>ᐃᓪᓚᖅᑐᑦ 

 

. . . ᐅᖃᖅᑏ. ᑕᐃᒪ ᐅᓄᖅᑑᖕᒪᑕ 

ᐱᓕᕆᐊᕆᖃᑦᑕᖅᑕᕗᑦ ᓄᓇᓕᖕᓂ ᐊᑐᓂ, ᑭᓯᐊᓂ 

ᐊᖏᓂᖅᓴᐅᓂᖏᑦ ᐃᓕᓴᕆᔭᐅᒐᔪᖕᓂᖅᐹᖅ 

ᑮᓇᐅᔭᖅᑖᖅᑎᑕᐅᓂᖅᐹᖑᖃᑦᑕᖅᑐᓪᓗ. ᓲᕐᓗ 

ᓈᖕᒪᒃᓯᒪ ᐅᑭᐅᖅᑕᖅᑐᒥᒃ ᐱᓐᖑᐊᕕᒡᔪᐊᕐᓃᑦ ᑖᓐᓇ 

ᑮᓇᐅᔭᖅᑐᒻᒪᕆᐅᖃᑦᑕᖅᑐᖅ ᐅᓄᖅᑐᖕᒪᕆᓐᓂ 

ᐃᓚᐅᔪᖃᖃᑦᑕᕐᒪᑦ ᓄᓇᓕᖕᓂ 

ᐱᓐᖑᐊᕆᐊᖅᑐᖅᑐᓂᒃ. ᐃᓄᐃᑦ ᐊᐅᔭᒃᑯᑦ 

ᐱᓐᖑᐊᕐᓂᖏᑦ ᑮᓇᐅᔭᖃᖅᑎᖃᑦᑕᕐᒥᔭᕗᑦ 

ᐃᓚᐅᔪᓪᓗ ᑮᓇᐅᔭᖃᖅᑎᖃᑦᑕᕐᒥᔭᕗᑦ ᑲᓇᑕᒥ 

ᐊᐅᔭᒃᑯᑦ ᐱᓐᖑᐊᕐᓂᕐᒥᑦ ᑲᓇᑕᒥᐅᑦ 

ᐊᒥᐊᓕᑲᒥᐅᓪᓗ ᓄᓇᖃᖅᑳᖅᑐᕕᓃᑦ 

ᐱᓐᖑᐊᕆᐊᖅᑐᖅᑐᓂᒃ. ᑖᒃᑯᐊ ᑕᕝᕙ 

ᑮᓇᐅᔭᖃᖅᑎᖃᑦᑕᕗᑦ.  

 

ᐊᑐᓂ ᓄᓇᓖᑦ ᐱᓐᖑᐊᖅᑐᓕᕆᓂᕐᒧᑦ ᓄᓇᕗᒻᒥ 

ᐅᖃᖃᑎᖃᕈᓐᓇᖅᑐᑦ ᐱᓐᖑᐊᖅᑐᓕᕆᔨᒃᑯᓐᓂᑦ 

ᓄᓇᕗᒻᒥ. ᖃᐅᔨᒪᓪᓚᑦᑖᖏᒃᑯᑎᒃ ᑮᓇᐅᔭᓂᒃ 

ᖃᓄᐃᑦᑐᓂᒃ ᐱᑕᖃᕐᒪᖔᖅ ᐅᖄᓚᐅᑎᒃᑯᑦ 

ᐊᐱᕆᑐᐃᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐸᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐱᒻᒪᕆᐅᖕᒪᑦ ᑖᒃᑯᐊ ᒪᒃᑯᑦᑐᕗᑦ 

ᑎᒥᒥᒍᑦ ᐱᐅᑦᑎᐊᖏᓐᓇᕆᐊᖃᕐᒪᑕ 

ᐱᓕᒻᒪᒃᓴᖁᓪᓗᒋᑦ ᖃᑯᑎᒃᑯᑦ ᐃᓛᒃ ᓇᓕᒧᐊᑦᑐᒥᒃ. 

ᐱᒻᒪᕆᐅᖕᒪᑦ ᐃᓚᐅᔭᕆᐊᖃᕐᓂᖏᑦ 

ᐊᑭᑦᑐᕋᐅᑎᔪᓂᑦ ᑕᐃᒪ ᓄᓇᓕᖕᓂ ᓄᓇᖃᖅᑐᑦ 

ᑕᑯᔪᒪᒐᒃᑎᒍ ᒪᒃᑯᒃᑐᑦ ᐊᑭᑦᑐᕋᐅᑎᔪᑦ 

ᑭᒡᒐᖅᑐᐃᓪᓗᑎᒃ ᓄᓇᕗᒻᒥ. 

 

ᒥᓂᔅᑕ ᐅᖃᕆᐊᕈᓐᓇᖅᐹ ᖃᓄᐃᑦᑐᓪᓚᑦᑖᓂᒃ 

ᑮᓇᐅᔭᖅᑕᖃᕐᒪᖔᖅ ᐱᓕᕆᕝᕕᖓᓂᒃ 

ᐃᑲᔪᖅᓱᐃᔾᔪᑕᐅᔪᓂᒃ ᒪᒃᑯᒃᑐᓄᑦ 

ᐃᖏᕐᕋᔪᓐᓇᖁᓪᓗᒋᑦ ᐊᑭᑦᑐᕋᐅᑎᓂᑦ ᐊᓯᖏᓐᓂᒃ 

ᐊᕕᒃᑐᖅᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᑦ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᐄ, ᑖᒃᑯᐊ 

ᐱᓐᖑᐊᕕᒡᔪᐊᖅᑐᒻᒪᕇᑦ ᑮᓇᐅᔭᖃᖅᑎᓲᕗᑦ 

ᐅᑭᐅᖅᑕᖅᑐᒥ ᐱᓐᖑᐊᕆᐊᖅᑐᖅᑐᑦ 

ᑮᓇᐅᔭᖃᖅᑎᖃᑦᑕᖅᑕᕗᑦ. ᐃᓄᐃᑦ ᐊᐅᔭᒃᑯᑦ 

ᐱᓐᖑᐊᕐᓂᖏᓐᓂᒃ ᐊᒻᒪᓗ ᐃᓚᐅᔪᖃᖅᐸᑦ ᑲᓇᑕᒥ 

ᑲᓇᑕᒥᓘᓐᓃᑦ ᓄᐊᓯᒪᔪᕝᕕᖕᒥ ᓄᓇᖃᖅᑲᖅᑐᓄᑦ 

ᐱᓐᖑᐊᕆᐊᖅᑐᖅ ᐱᓐᖑᐊᕕᒡᔪᐊᕆᐊᖅᑐᖅᑎᓪᓗᒋᑦ.  

 

ᑖᒃᑯᓄᖓᓕ ᐊᓯᖏᓐᓄᑦ ᐱᓐᖑᐊᕆᐊᖅᑐᑐᖃᕈᒪᒃᐸᑦ 

ᑐᑦᓯᕋᐅᓯᐅᕈᓐᓇᖅᑐᖅ ᐋᖅᑭᒃᓱᖅᓯᒪᔪᖃᖅᑐᑦ 

ᑕᒪᒃᑯᐊ ᐃᓕᓐᓂᐊᖅᑏᑦ ᑮᓇᐅᔭᖃᖅᑎᑕᐅᔪᓂ 

ᑮᓇᐅᔭᖃᖅᑎᖃᑦᑕᕐᒥᒐᑦᑎᒍ ᐃᓚᐃᓐᓇᕋᓗᐊᖏᓐᓂᒃ 

ᒪᑯᐊ ᕼᐋᑭᖅᑐᓄᓪᓗ ᐊᕕᒃᑐᖅᓯᒪᔪᓂ ᑕᐃᒪ 

ᑐᒃᓯᕋᐅᓯᐅᕐᓂᕐᒧᑦ ᖃᓄᓪᓚᑦᑖᑭᐊᖅ ᑮᓇᐅᔭᓂᒃ 

ᑭᓱᓂ ᑮᓇᐅᔭᖃᖅᑎᑕᐅᖃᖅᑕᕐᓂᖅ ᓇᓗᒍᕕᑦ 

ᖃᐅᔨᒪᑦᑎᐊᖏᒃᑯᕕᑦ ᑐᒃᓯᕋᐅᓯᐅᕐᓂᐊᖅᐳᑎᑦ, 

ᑕᐃᒫᒃ ᑮᓇᐅᔭᖅᑖᑎᑕᒃᓴᐅᖕᒪᖔᑦ ᖃᐅᔨᓂᐊᖅᐳᑦ.  

 

ᓄᓇᕗᒻᒥᐅᑦ ᑎᒥᒥᒍᑦ ᖃᓄᐃᓐᖏᑦᑎᐊᖁᒐᑦᑎᒍ 

ᖁᕕᐊᓱᖕᓂᖅᓴᐅᓲᖑᖕᒪᑕ ᑎᒥᖏᑦ 

ᖃᓄᐃᓐᖏᑦᑕᕌᖓᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᐅᒋᐊᖅᑕᕋᓗᐊᕆᖕᒥᔭᐃᑦ ᑖᓐᓇ 

ᑐᑭᕿᔭᐅᑦᑎᐊᖁᓪᓗᒍ ᐊᐱᖅᑯᑎᒋᑦᑎᐊᕐᓂᐊᖅᐸᕋ.  

 

(ᑐᓵᔨᑎᒍᑦ) ᐅᖃᖅᑏ, ᒪᑦᓯᐅᑎᓪᓗᒍ ᒪᓕᒐᓕᐅᕐᕕᒃ 

ᐱᑕᖃᖅᑎᑕᐅ ᐱᑕᖃᖅᑎᓚᐅᕐᖓᑦ $3.5 ᒥᓕᐊᓐ 

ᐅᖓᑖᓄᑦ ᑖᓐᓇ ᐱᓐᖑᐊᖅᑐᓕᕆᓂᕐᒧᑦ 

ᐱᓐᖑᐊᖅᑐᓕᕆᓂᐅᑉ ᐊᐅᓚᑕᐅᓂᖓᓂ ᑕᕝᕙᓂ 

ᐱᓕᕆᕕᖓᓂ ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑏᑦ. ᒥᓂᔅᑐ ᓇᓗᓇᐃᖅᓯᔪᓐᓇᖅᐹ ᖃᓄᑎᒋ 

ᑮᓇᐅᔭᓂᒃ ᑕᒫᓂ ᓄᓇᓕᓐᓂ 

ᐊᑐᐃᓐᓇᐅᑎᑦᑎᓂᐊᖅᐸ ᐃᑲᔪᖅᓯᔾᔪᑕᐅᓗᑎᒃ 

ᐱᓐᖑᐊᕆᐊᖅᑐᖃᑦᑕᖅᑐᑦ ᓯᕗᓂᒃᓴᑦᑎᓐᓂ? 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, 

ᒥᔅᑕ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪᓐᓇ ᐃᓗᓕᑯᓘᔭᖏᓐᓂᒃ 

ᐱᓯᒪᓐᖏᒃᑲᓗᐊᖅᑐᖓ ᑭᓯᐊᓂ ᖃᐅᔨᒪᔪᖓ 

ᑮᓇᐅᔭᖃᖅᑎᑦᑎᖃᑦᑕᕐᒪᑕ ᐊᕕᒃᑐᖅᓯᒪᔪᓂᒃ ᓲᕐᓗ 

ᕚᓕᕚᑐᓄᑦ, ᐊᕿᔭᖅᑐᖅᑐᑦ ᕼᐋᑭᕆᐊᖅᑐᑦ 

ᐊᔾᔨᒌᓐᖏᑦᑐᓂᒃ ᓄᓇᓕᖕᓂᒃ 

ᑮᓇᐅᔭᖃᖅᑎᑦᑎᖃᑦᑕᕋᑦᑕ.  

 

ᐅᖃᐅᑎᔪᓐᓇᖏᑦᑕᕋ ᐊᑐᓂᑦ ᖃᑦᓯᑖᖅᐸᖕᒪᖔᑕ 

ᐃᓕ ᐃᒪᓐᓇ ᑐᒃᓯᕋᕆᐊᖃᓲᑦ ᑕᐃᒪ 

ᑮᓇᐅᔭᖅᑕᖃᕐᒪᑦ ᑐᒃᓯᕋᐅᑎᑎᒍᓪᓗ 

ᐱᔭᐅᓇᓱᓲᖑᓪᓗᑎᒃ ᑭᓱᑐᐃᓐᓇᕐᒧᑦ ᐱᓐᖑᐊᕐᓄᑦ 

ᐊᑭᑦᑐᕋᐅᑎᓂᕐᒧᑦ ᐃᓚᐅᕕᒋᔪᒪᔭᖏᓐᓂ 

ᐊᕕᒃᑐᖅᓯᒪᔪᓂ ᓄᓇᓕᖕᓂ. ᑭᐅᔪᓐᓇᓐᖏᑦᑕᕋ 

ᐊᐱᖅᑯᑎᖓ ᑮᓇᐅᔭᖅᑕᓕᐅᒐᓗᐊᖅ.  

 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᓪᓚᑦᑖᓐᖏᒃᑯᕕᑦ ᑕᐃᒃᑯᐊ ᓄᓇᕗᒻᒥ 

ᐱᓐᖑᐊᖅᑐᓕᕆᔨᒃᑯᓐᓄᑦ ᐊᔪᕆᖅᓲᔾᔭᐅᓂᐊᖅᐳᑎᒃ 

ᑮᓇᐅᔭᖅᑖᕋᓱᐃᑦ ᑕᐃᒪ ᑖᒃᑯᐊ ᐱᓕᕆᔪᒪᔭᖏᑦ 

ᑕᐃᒪ ᓈᒻᒪᒃᑯᑕ ᑕᕝᕗᖓ ᑕᐃᒪ 

ᑮᓇᐅᔭᖃᖅᑎᑕᐅᔪᓐᓇᖅᐳᑎᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 796 - 4(3): ᓄᓇᕗᒥ 

ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᐅᑉ ᑎᒥᖓ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᓄᖓ ᓄᓇᕗᒻᒥ ᐊᑐᖅᑐᐊᕐᕕᒻᒧᑦ ᒥᓂᔅᑕᒧᑦ 

ᐊᐱᖅᑯᑎᖃᖅᑐᖓ. 

 

ᑖᒃᑯᐊ ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᐅᑉ 

ᑎᒥᖓᑕ ᑲᑎᒪᔨᖏᑦ ᐊᒻᒪᓗ ᑲᑎᒪᔨᕋᓛᖏᑦ ᐅᕙᓂ 

ᒪᓕᒐᓕᐅᕐᕕᖕᒥ ᑕᓚᕖᓴᒃᑯᑦ ᓈᓚᖕᓂᖃᖅᑎᑕᐅᖕᒪᑕ 

ᓄᓇᕗᒻᒥ ᐊᑐᖅᑐᐊᕐᕕᖕᒧᑦ ᐊᕐᕌᒍᑕᒫᑦ ᐅᓂᒃᑲᓂ 

ᐊᑐᓕᖁᔨᕗᖔᕈᑎᒍᑦ ᐊᓯᔾᔨᕆᐊᕈᒪᓪᓗᑎᒃ 

ᓈᓴᐅᑎᖓ 37 ᑕᕝᕙᓂ ᓄᓇᕗᒥ ᓇᒻᒥᓂᖃᖅᑐᓄᑦ 

ᑮᓇᐅᔭᒃᑯᕕᐅᑉ ᑎᒥᖓ ᐱᓐᖑᖅᑎᑕᐅᓂᖓᑦ ᑖᓐᓇ 

ᐊᑐᖅᑐᐊᖅᑎᐅᔪᓐᓇᕐᓂᖓ ᑕᕝᕙᓐᖓᑦ $1 

ᒥᓕᐊᓂᒃ $2 ᒥᓕᐊᓄᑦ.  

 

ᐅᖃᖅᑏ, ᒪᓕᒐᒃᓴᖅ ᑕᐃᒪᐃᑦᑐᒧᑦ 

ᓇᐃᑦᑐᑯᓘᒐᔭᕐᒪᑦ ᐱᔭᕐᓂᓪᓕ 

ᒪᕐᕈᐃᓐᓇᐅᔪᒃᓴᐅᔫᖕᓂᒃ ᓈᓴᐅᑏᑦ. ᑕᐃᓐᓇ 

ᒥᓂᔅᑐᖃᐃ ᓴᖅᑭᑦᑎᓂᐊᖅᐹ ᐱᖁᔭᒃᓴᒥᒃ ᐅᑭᐊᒃᓵᖅ 

ᑲᑎᒪᓕᕈᑦᑕ ᑕᐃᒪᐃᓐᓂᐊᖅᐸ ᖃᓄᐃᒻᒪᑦ 

ᑕᐃᒪᐃᒃᑲᔭᓐᖏᓚᖅ ᑕᐃᒪᐃᓐᓇᐃᖏᑉᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒥ 

ᐊᑐᖅᑐᐊᕐᕕᖕᒧᑦ ᑲᒪᒋᔭᖃᖅᑐᖅ ᒥᓂᔅᑕ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ

ᐊᐱᕆᒻᒪᑦ. ᐅᖃᖅᑏ, ᑖᓐᓇ ᐱᔭᕐᓂᖅᑐᑯᓘᓐᖏᒻᒪᑦ 

ᑕᐃᒪᓐᓇ ᐅᖃᕋᑖᖅᑑᖓᓗᐊᖅ 

ᐃᓗᓕᑯᓘᔭᖃᕐᓂᖅᓴᐅᒐᔭᕐᒪᑦ ᑕᐃᒫᒃ ᐱᓕᕆᕝᕕᒻᒧᑦ 

ᐱᓕᕆᓯᒪᓕᕇᖅᑐᖅ ᐊᓯᖏᓐᓂᒃ ᐱᖁᔭᒃᓴᑦ 

ᐃᖅᑲᓇᐃᔭᖅᑎᕗᑦ ᑕᐅᑐᑦᓱᒋᑦ ᐊᑕᖏᕋᓱᒋᐊᒃᓴᖅ 

ᐱᔪᒪᔭᕋᓗᐊᕗᑦ ᐊᔪᕐᓇᕐᒪᑕ. ᑖᔅᓱᒧᖓᓕ ᐱᖁᔭᕐᒧᑦ 

ᑖᓐᓇ ᐅᑯᓄᖓᓕ ᒐᕙᒪᐅᑎᓪᓗᒋᑦ 

ᐱᓕᕆᐊᖑᔾᔮᖏᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑖ, 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᑉᐳᖓ ᑖᓐᓇ 

ᑕᐃᑦᑎᐊᓵᓐᖏᓐᓇᒃᑯ. 

 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᑦᑕᐅᖅ ᐱᔭᒃᓴᕆᔭᐅᒻᒥᔪᖅ ᓄᓇᕗᒻᒥ 

ᐊᑐᖅᑐᐊᕐᕕᒃᑯᑦ ᑯᐊᐳᕇᓴᒃᑯᓐᓂ ᑕᒪᓐᓇ 

ᐲᖅᑕᐅᔭᕆᐊᖃᕐᓂᖓ ᐅᖃᖅᑕᐃᓕᒪᖃᑦᑕᕐᓂᖏᑦ 

ᓇᓕᐊ ᐃᓄᐃᑦ ᑲᒻᐸᓂᐅᔪᓪᓘᓐᓃᑦ 

ᐊᑐᖅᑐᐊᖅᑎᑕᐅᖃᑦᑕᕐᒪᖔᑕ ᑕᕝᕙᓐᖓᑦ. ᒥᓂᔅᑕᒧᑦ 

ᐅᖃᐅᓯᕆᒐᒃᑯ ᐊᕐᕌᓂ ᐅᑭᐊᔅᓵᒃᑯᑦ ᑲᑎᒪᑎᓪᓗᑕ 

ᓇᓗᓇᐃᖅᓯᔪᒻᒪᑦ ᑖᒃᑯᐊ ᑲᑎᒪᔨᖏᒡᒎᖅ 

ᐊᑐᖅᑐᐊᕐᕕᒃᑯᑦ ᐅᖃᐅᓯᕆᓯᒪᒻᒪᒍ. 

ᐅᖃᐅᑎᑦᑎᐊᕈᓐᓇᖅᐹᑎᒎᑦ ᑖᒃᑯᐊ ᓄᓇᕗᒻᒥ 

ᐊᑐᖅᑐᐊᕕᒃ ᑯᐊᐳᕇᓴᒃᑯᑦ ᐊᕐᕌᒍᑕᒫᖅᓯᐅᑎᓂᒃ 

ᓴᖅᑭᑉᐸᒍ ᒪᓕᒐᓕᐅᕐᕕᒻᒧᑦ ᑕᐃᒪᐃᑦᑐᓂᒃ 

ᐃᓗᓕᖃᕋᔭᕋᓗᐊᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕗᒻᒥ 

ᐊᑐᖅᑐᐊᕐᕕᖅ ᑯᐊᐳᕇᓴᒃᑯᓐᓄᑦ ᑲᒪᒋᔭᖃᖅᑐᖅ, ᒥᔅ 

ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᖅᑐᒍ ᑖᓐᓇ ᑕᒪᑐᒥᖓ 

ᐊᐱᖅᓱᕐᒪᑦ. ᑕᐃᒪ ᑕᕝᕙᓃᓚᐅᕐᒪᑕ ᑖᒃᑯᐊ 

ᑕᑯᔭᐃᓐᓇᕆᓚᐅᖅᑐᒋᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᑮᓇᐅᔭᒃᑯᑦ ᑯᐊᐳᕇᓴᓐᑯᓐᓄᑦ ᑲᑎᒪᔨᐅᔪᐃᑦ 

ᐃᖅᑲᓇᐃᔭᖅᑎᖏᓪᓗ ᑕᒫᓂ ᐃᖃᓗᓐᓃᓚᐅᕐᒪᑕ. 

ᑕᒪᑐᒥᖓ ᓱᓕ ᐅᖃᐅᓯᖃᒃᑲᓐᓂᓚᐅᕐᒪᑕ 

ᖃᓄᖅᑑᕈᑎᔅᓴᓂᒃ ᓯᕗᓂᑦᓴᑎᓐᓄᑦ. 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4550 

ᑎᓕᐅᖅᑐᖅᓯᒪᓕᖅᑕᕋᓗᐊᕗᑦ ᓴᖅᑭᑦᑎᖁᓪᓗᑎᒍ 

ᑕᒪᒃᑯᓂᖓ ᖃᓄᖅᑑᕈᑎᖃᕐᒪᑕ ᓱᓕ ᑲᑎᒪᔨᖏᑦ. 

ᓯᕗᒧᐊᖅᐸᓪᓕᐊᖔᕐᓗᑕ ᓂᕆᐅᓇᖅᑐᖅ ᑕᒪᒃᑯᓂᖓ 

ᐊᕐᕌᒍᑕᒫᖅᓯᐅᑎᖏᓐᓄᑦ ᖃᓄᐃᓕᖓᔪᓂᒃ 

ᓴᖅᑭᑦᑎᒍᒪᔫᒐᓗᐊᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᓂᕆᐅᒋᔭᖏᑦ ᐊᕐᕌᒍᑕᒫᖅ 

ᑎᑎᕋᖃᑦᑕᖅᑕᖏᑦ ᐃᒃᓯᕙᐅᑕᖏᓐᓄᑦ ᑕᕝᕙᓂ 

ᓄᓇᕗᒻᒥ ᐊᑐᖅᑐᐊᕐᕕᒃ ᑯᐊᐳᕇᓴᓐ 2016-17 

ᐊᕐᕌᒍᐊᓄᑦ ᐅᓪᓗᖃᓚᐅᕐᒪᑦ ᒫᑦᓯ 22, 2016. ᒫᓐᓇ 

ᔫᓂ 2017-ᖑᒐᓗᐊᖅ. ᒥᓂᔅᑕ ᐅᓂᒃᑳᕈᓐᓇᖅᐸ 

ᖃᓄᖅ ᓯᕗᓪᓕᐅᔾᔨᓯᒪᒻᒪᖔᑕ ᑎᑎᖅᑲᖏᓐᓂᒃ 

ᓂᕆᐅᒋᔭᖏᓐᓂᒃ ᓄᓇᕗᒻᒥ ᐊᑐᖅᑐᐊᕐᕕᒃᑯᑦ 

ᑯᐊᐳᕇᓴᖓ ᒪᐅᖓ 2017-18 ᐊᕐᕌᒍᐊᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ ᐊᑐᖅᑐᐊᕐᕕᒃ 

ᑯᐊᐳᕇᓴᒃᑯᓐᓄᑦ, ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓗ ᖁᔭᓐᓇᒦᒃ 

ᐊᐱᕆᒻᒪᑦ. ᕿᒥᕐᕈᓚᐅᖅᑐᑦ ᑕᒫᓂ ᐱᓇᓱᐊᕈᓯᕐᒥ 

ᑎᑎᖅᑲᓂᒃ ᓂᕆᐅᓐᓂᑦ ᑕᐃᒪ ᐃᒃᓯᕙᐅᑕᖓᓂ 

ᑐᓴᕐᓂᐊᓕᖅᑐᖓ ᑭᐅᔾᔪᑎᖏᓐᓂᒃ ᑎᑎᕋᖅᑕᑎᓐᓄᑦ 

ᒫᓐᓇᒫᒃᑯᑦ.  

 

ᑖᒃᑯᐊ ᓂᕆᐅᒋᔭᒃᑲ ᐃᓚᖏᑦ ᓄᓇᕗᒻᒥ 

ᐊᑐᖅᑐᐊᕐᕕᒃ ᑯᐊᐳᕇᓴᑯᓂᓪᓕ ᐃᓚᓕᐅᑎᓯᒪᒻᒪᑦ 

ᓈᒻᒪᑦᑎᐊᖅᑐᒥᒃ ᐅᓂᒃᑳᒥᒃ ᓂᐅᕕᕐᓂᕐᒧᑦ 

ᑳᓐᑐᕌᑎᑦᑎᓂᕐᒧᑦ ᐊᑐᖅᑐᐊᓂᕐᒧᓪᓗ ᑖᒃᑯᓄᖓ 

ᓄᓇᕗᒻᒥ ᐊᑐᖅᑐᐊᕐᕕᒃ ᑯᐊᐳᕇᓴᒃᑯᓐᓂ 

ᐱᔭᐅᓯᒪᔪᓂᒃ. ᐊᓯᖏᓪᓗ ᐊᐱᖅᓱᓚᐅᕐᒥᔭᕗᑦ 

ᕿᒥᕐᕈᓇᖁᓪᓗᒋᑦ ᓄᓇᕗᒻᒥ ᐊᔾᔨᒌᓐᖏᑦᑐᑦ 

ᐊᓯᖏᓪᓗ ᓇᒻᒥᓂᕆᔭᐅᔪᑦ ᑲᒪᓯᓯᔪᓐᓇᕋᔭᖅᑐᖅ.  

ᑕᒪᓐᓇᓕ ᐃᓱᒪᒋᔭᖏᑦ ᑕᐃᔭᖏᑦ ᑲᑎᒪᔩᑦ ᐃᒪᓐᓇ 

ᑭᓯᐊᓂ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᓂᖃᕈᒻᒪᑕ 

ᑖᒃᑯᐊ ᓄᓇᕗᒻᒥᓗ ᕿᑭᖅᑖᓗᒻᒥᓗ 

ᐊᑐᖅᑐᐊᕐᕕᒋᔭᖏᑦ ᖃᓄᐃᓕᐅᕈᓐᓇᕋᔭᕐᒪᖔᕐᒥ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ.  

 

ᐊᐱᖅᑯᑦ 797 - 4(3): ᑲᑎᑎᑦᑎᓂᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᒐᕙᒪᓕᒫᒥ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᑭᖑᓪᓕᖅᐹᖑᓕᕐᒪᑦ ᑲᑎᒪᕐᔪᐊᕐᓂᕆᔭᕗᑦ. 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᓯᕗᓕᐅᖅᑎᒧᑦ.  

 

ᓇᓗᓇᐃᖅᓯᖃᑦᑕᖅᓯᒪᔪᖓ ᐅᓄᖅᑐᐃᓱᖅᖢᖓ 

ᑲᖔᕐᓂᕆᔭᖏᓐᓂᒃ ᓱᒃᑲᐃᓗᐊᖅᑐᒥᒃ 

ᐃᓚᓕᐅᔾᔭᐅᒐᓱᖕᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ 

ᒐᕙᒪᒃᑯᑦ ᐃᓗᐊᓄᑦ ᐱᓗᐊᖅᑐᒥᒃ ᐃᓚᒌᓄᑦ 

ᐃᓅᓯᓕᕆᔾᔪᓯᐅᔪᖅ ᐊᒻᒪ ᐱᔨᑦᑎᕈᑎᐅᔪᑦ ᐃᓗᐊᓄᑦ. 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓂᒃ 

ᓴᖅᑭᑕᐅᓚᐅᖅᓯᒪᖕᒪᑕ ᐅᖃᐅᔾᔨᒋᐊᖃᑦᑕᕐᓂᐊᕐᒪᑕ 

ᒐᕙᒪᒃᑯᓐᓄᑦ ᖃᓄᖅ ᐃᓚᓕᐅᔾᔭᐅᔪᓐᓇᕐᒪᖔᑕ 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᖁᔭᖏᓪᓗ ᐊᒻᒪᓗ 

ᐊᑐᐊᒐᖏᑕ ᐃᓗᐊᓄᑦ.  

 

ᓯᕗᓕᐅᖅᑎ, ᐆᒃᑐᕋᐅᑎᓂᒃ ᐅᕙᓐᓄᑦ 

ᑐᓂᓯᔪᓐᓇᖅᐹ ᖃᓄᖅ ᓄᓇᕗᑦ ᒐᕙᒪᒃᑯᖏᑦ 

ᓈᓚᒃᓯᒪᖕᒪᖔᑕ ᐅᖃᐅᔾᔭᐅᒋᐊᕈᑎᒥᖕᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᓐᓂᖔᖅᑐᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓯᕗᓕᖅᑎᒋᔭᐅᔪᖅ ᓄᓇᕗᒧᑦ, ᓯᕗᓕᖅᑎ ᐲᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᐃᓂ, 

ᐅᖃᖅᑎᑦᑎᔩ. ᑖᒻᓇᓗ ᒪᓕᒐᓕᐅᖅᑎ ᖁᔭᒋᔪᒪᔭᕋ 

ᑖᑉᓱᒥᖓ ᒥᒃᓵᓄᑦ ᐊᐱᖅᓲᑎᖃᕐᒪᑦ.  

ᐅᖃᖅᑎᑦᑎᔩ, ᒐᕙᒪᒃᑯᑦ ᒪᓕᒐᒃᓴᓂᒃ ᐱᓕᕆᕌᖓᒥᒃ 

ᑖᒻᓇ ᑕᐃᔮ ᑖᒨᓇᓗ ᑲᑎᒪᑉᓗᑕ ᑲᑎᒪᖃᑕᐅᑉᓗᑎᒃ 

ᑖᑉᑯᐊ ᐃᓱᒻᒥᖅᑑᑎᒃᓴᒥᒃ ᒪᓕᒐᒃᓴᓂᒃ ᐃᓕᓯᒪᔭᕗᑦ. 

ᐃᓛᓐᓂ ᑖᑉᑯᐊᑦ ᓇᓗᓇᐃᔭᐃᓕᖅᐸᒃᑐᑦ 

ᒐᕙᒪᒃᑯᓐᓄᑦ ᒪᓕᒐᒃᓴᓂᒃ ᐃᒫᒃ ᐊᑐᖅᑕᐅᕌᓰᑦ. 

ᐊᓯᖏᑦᑕᐅᖅ ᐃᓛᓐᓂ ᑖᑉᑯᐊᑦ ᓄᓇᕗᑦ ᑐᓐᖓᕕᒃ 

ᐃᑲᔪᖃᑎᒌᒃᖢᑕ ᑖᑉᑯᐊᑦ ᒪᓕᒐᒃᓴᑦ ᐃᓕᔪᒪᔭᑉᑕ.  

 

ᑖᒻᓇ ᓄᓇᑖᕈᑕᐅᓯᒪᔪᖅ ᐃᓚᖓᑦ 32 ᐃᓕᔪᒪᔭᑉᑕ 

ᐊᑐᒐᒃᓴᖅ (ᑐᓵᔨᑎᒍᑦ) ᓄᓇᕗᑦ 

ᓄᓇᑖᕈᑕᐅᓯᒪᔪᑎᒍᑦ (ᑐᓵᔨᑎᒎᕈᓐᓃᖅᑐᖅ) ᓄᓇᕗᑦ 

ᓇᓗᓇᐃᔭᐃᑖ ᐃᓚᖓᑦ 32 ᐅᕙᒍᑦᑕᐅᖅ 

ᒐᕙᒪᐅᑉᓗᑕ ᒪᓕᒐᒃᓴᓂᒃ ᐱᓕᕌᖓᑉᑕ ᑖᑉᑯᐊᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ ᑲᑎᒪᑉᓗᑕ 

ᓇᓗᓇᐃᔭᓕᖅᐸᒃᑐᑦ ᐃᓛᓐᓂᑦ 

ᐋᓪᓚᖑᓕᖅᑎᑉᐸᒃᑕᕗᑦ ᒪᓕᒐᒃᓴᑦ ᐃᓄᖕᓄᑦ.  

 

ᓄᓇᑉᑎᓐᓄᑦ ᐱᖅᐱᐊᓕᒪᐃᒻᒪᑦ ᐃᓛᓐᓂ 

ᐋᓪᓚᓐᖏᖅᐸᓕᖅᐸᒃᑕᕗᑦ ᑖᑉᑯᐊᑦ ᒪᓕᒐᒃᓴᑦ 

ᒐᕙᒪᒃᑯᓐᓂ. ᖁᔭᓐᓇᐃᓂ, ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ 

ᓯᕗᓕᖅᑎ ᑕᒪᑐᒥᖓ ᓂᕆᐅᒋᔭᓐᓂᒃ 

ᐱᓕᕆᖃᑦᑕᑦᑎᐊᖅᓯᒪᖕᒪᑦ ᐅᐱᒍᓱᒃᐳᖓ. 

ᐱᒻᒪᕆᐅᓂᖓᓂᒃ ᑲᓇᑕᐅᑉ ᒐᕙᒪᒃᑯᖏᑦᑕ 

ᐅᐱᒍᓱᑦᑎᐊᕐᓂᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ 

ᐱᖁᔭᕐᔪᐊᓕᐅᓕᕌᖓᑕ ᐊᒻᒪᓗ ᐊᑐᐊᒐᓕᐅᓕᕌᖓᑕ 

ᐊᒃᑐᐃᓂᐊᖅᑐᓂᒃ ᐃᓄᖏᓐᓂᒃ ᓄᓇᕘᕐᒥᐅᑦ 

ᓯᕗᓕᖅᑎ ᑕᒪᑐᒥᖓ ᑐᓴᖅᑎᑦᑎᒃᑲᖃᑦᑕᕐᒪᑕ. 

ᑐᓴᖅᑎᑦᑎᖃᑦᑕᖅᐹ  

ᑲᓇᑕᐅᑉ ᐊᖓᔪᖅᑳᒻᒪᕆᖓᓄᑦ ᐅᕝᕙᓘᓐᓃᑦ 

ᐊᖓᔪᖅᑲᐅᑎᐅᔪᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓂᖔᖅᑐᓂᒃ ᑲᑎᒪᖃᑎᖃᓕᕌᖓᒥᒃ 

ᓄᓇᕗᑦ ᑭᒡᒐᖅᑐᖅᖢᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒥ ᓯᕗᓕᖅᑎ, ᒥᔅᑐ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᐃᓂ, 

ᐅᖃᖅᑎᑦᑎᔩ. ᐊᕼᐃᓪᓛᒃ ᖁᔭᒋᔪᒪᔭᕋ ᑖᑉᓱᒨᖓ 

ᒥᒃᓵᓄᑦ ᐊᐱᖅᓲᑎᖃᕐᒪᑦ. ᖁᔭᓕᒍᒪᔭᕋ ᑖᔅᓱᒥᖓ 

ᐊᐱᖅᓲᑎᖃᕐᖓᑦ. ᐄ, ᑕᐃᒃᑯᐊ ᑲᓇᑕᒥ 

ᓯᕗᓕᖅᑎᕗᑦ ᑲᑎᒪᖃᑎᒋᓕᕋᐃᒐᒃᑯ ᑕᐃᒫᒃ 

ᒥᓂᔅᑕᐅᖃᑎᕗᑦ ᑲᑎᒪᖃᑎᒋᓕᕌᖓᑦᑎᒍᑦ 

ᐅᖃᐅᓯᕆᖃᑦᑕᖅᑕᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃᑕᐅᖅ 

ᑲᑎᒪᖃᑎᖃᖃᑦᑕᕐᒥᔪᒍᑦ. 

ᐊᒻᒪᓗ ᑲᑎᒪᖃᑎᖃᖃᑦᑕᕐᒥᔪᒍᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᖏᓐᓂᒃ.  

 

ᐃᓛᓐᓂᒃᑯᓪᓗ ᑕᐃᒃᑯᐊ ᓇᖕᒥᓂᖅ ᐱᐅᓯᖅᐳᑦ 

ᐊᑐᕋᓱᒃᑲᓗᐊᖅᑎᓪᓗᑎᒍᑦ 

ᐱᔭᕐᓂᖏᑦᑐᓪᓛᓘᖃᑦᑕᖅᑐᖅ ᒪᓕᒐᓂᒃ 

ᒪᓕᒐᓱᒃᖢᓂ ᐊᒻᒪᓗ ᐊᑐᓂ ᐊᕕᒃᑐᖅᓯᒪᔪᑎᒍᑦ 

ᐱᐅᓯᖃᓲᖑᔪᒍᑦ ᒪᓕᒐᖃᐅᖅᑐᑕᓗ ᐊᔾᔨᒌᖏᑦᑐᓂᒃ 

ᐊᒻᒪᓗ ᐱᔭᕐᓂᖃᑦᑕᖏᒻᒥᔪᖅ ᓯᕗᓂᒃᓴᑦᑎᓐᓂ 

ᖃᐅᔨᒪᖃᑦᑕᖏᓐᓇᑦᑕ ᖃᓄᐃᓐᓂᐊᕐᒪᖔᑦ ᐊᒻᒪᓗ 

ᐃᑲᔪᕋᓱᖃᑦᑕᖅᑐᒍᑦ ᑲᑎᒪᖃᑎᒋᓕᕌᖓᑦᑎᒍᑦ. 

ᑕᐃᒃᑯᐊ ᓯᕗᓂᒃᓴᑦᑎᓐᓂ ᖃᓄᐃᓐᓂᐅᓂᐊᖅᑐᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪ 

ᐱᖃᑕᐅᒍᒪᓪᓗᑕ ᖃᐅᔨᒪᔭᖃᕐᓂᑎᓐᓂ 

ᐃᓕᖅᑯᓯᑐᖃᑦᑎᓐᓃᓐᖔᖅᑐᒥᒃ. ᐊᒥᓱᑎᒍᑦ ᓄᓇᒥ 

ᐃᓅᓯᒪᕗᒍᑦ ᑕᒫᓃᑦᑐᑕᓗ. 

 

ᐊᒻᒪᓗ ᑕᐃᒃᑯᐊ ᒐᕙᒪᖃᕐᕖᑦ 

ᑲᑎᒪᖃᑎᒋᖃᑦᑕᕐᒥᔭᕗᑦ ᒐᕙᒪᑐᖃᒃᑯᓪᓘᓐᓃᑦ 

ᓯᕗᓂᑦᑎᓐᓂ ᐊᑦᑐᐃᓂᐅᓂᐊᖅᑐᓂᑦ 

ᓯᕗᒃᑲᖅᑕᖅᑎᐅᖃᑎᕗᑦ 

ᑲᑎᒪᖃᑎᒋᓕᕌᖓᑦᑎᒃᑯᑦ ᐅᓄᖅᑐᐊᓗᓐᓂᒃ 

ᐅᖃᐅᓯᖃᖃᑦᑕᖅᑐᒍᑦ, ᐃᓛᓐᓂᒃᑯᓪᓗ ᓇᒻᒥᓂᖅ 

ᐃᓱᒪᓕᐅᕈᒪᖃᑦᑕᕋᓗᐊᖅᑎᓪᓗᑕ. 

 

ᐃᓛᓐᓂᒃᑯᑦ ᑲᓇᑕᒦᑦᑐᑕ, ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᒥᓂᔅᑕᐅᖃᑎᕗᑦ ᖃᐅᔨᒪᔪᖅ 

ᖃᓄᐃᓕᐅᖃᑦᑕᕐᒪᖔᑦᑎᓐᓂᑦ, ᒪᓕᒐᓱᖃᑦᑕᖅᑐᑦ 

ᓄᓇᕗᒻᒥᐅᑦ ᐱᔪᒪᔭᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 

(ᑐᓵᔨᑎᒍᑦ) ᓯᕗᓕᖅᑎ (ᑐᓵᔨᑎᒎᕈᓐᓃᖅᑐᖅ) 

ᑕᐃᓐᓇ ᑕᒪᑐᒥᖓ ᑭᐅᑦᑎᐊᕐᒪᑦ. ᑕᒪᓐᓇ 

ᐱᔾᔪᑎᐅᔪᖅ ᐳᐃᒍᖅᑕᐅᖁᖏᓐᓇᒃᑯ ᑭᖑᓪᓕᕐᒥᑦ 

ᓂᕈᐊᖅᑕᐅᓂᐊᖅᑐᓄᑦ, ᒐᕙ”ᒪᐅᓂᐊᖅᑐᓄᓪᓗ, 

ᖃᓄᐃᓕᐅᖅᐸᓕ ᓯᕗᓕᐅᖅᑎ ᑕᐃᒃᑯᐊ ᑭᖑᓪᓕᕐᒥ 

ᒐᕙᒪᐅᓂᐊᖅᑐᑦ ᑕᒪᑐᒥᖓ ᐱᔾᔪᑎᒋᔭᓐᓂᒃ 

ᐱᓕᕆᐊᖃᐃᓐᓇᕐᓂᐊᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎᐅᔪᖅ, 

ᒥᔅᑐ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᒃᓱᒥᖓ 

ᐊᐱᖅᑯᑎᖃᕐᒪᑦ. ᑕᐃᒪᓐᓇ ᓂᕈᐊᕐᓇᕐᒧᑦ 

ᐅᐸᓗᖓᐃᖅᐸᓪᓕᐊᓕᖅᑎᓪᓗᑕ 

ᓂᕈᐊᕐᓇᐅᓕᖅᑎᓪᓗᒍᓘᓐᓃᑦ ᑭᓱᓂᒃ 

ᐱᓕᕆᐊᖃᕐᓂᐊᕐᒪᖔᑦᑎᓐᓂᒃ 

ᓇᓗᓇᐃᔭᐃᖃᑦᑕᖅᑐᒍᑦ. ᑭᓱᓂᒃ 

ᐱᓕᕆᐊᖑᔭᕆᐊᓕᓐᓂᒃ ᑕᒪᒃᑯᓂᖓ  

ᖃᐅᔨᓇᓱᖃᑦᑕᖅᑐᒍᑦ ᓄᓇᕗᒻᒥ 

ᐱᓕᕆᐊᖑᓂᐊᖅᑐᑦ. 

 

ᑕᐃᒃᑯᐊ ᐃᖅᑭᓖᑦ ᑕᐃᒃᑯᐊᑦᑕᐅᖅ 

ᑕᓇᐃ−ᖑᓂᕋᖅᑐᑦ. ᑕᐃᒃᑯᐊ, ᑭᓱᑐᐃᓐᓇᐃᑦ 

ᐃᓱᒪᓕᐅᕈᑎᒋᔭᕗᑦ ᓯᕗᒃᑲᖅᑕᖅᑎᒋᔭᐅᔪᓄᑦ 

ᐅᖃᐅᓯᕆᖃᑦᑕᖅᑕᕗᑦ. ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᑦ. ᑕᕝᕘᓇ ᐃᒪᐃᒍᓐᓇᐸᑦᑐᒍᑦ, 

ᖃᓪᓗᓇᐅᔭᕐᓗᒍ, ᑲᔪᓰᓐᓇᕈᓐᓇᖁᓪᓗᑕ, ᑕᒪᒃᑯᓂᖓ 

ᐱᓕᕆᐊᖃᐃᓐᓇᖃᑦᑕᖅᑐᒍᑦ ᒐᕙᒪᑦᑕ ᐃᓗᐊᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᐃᓂ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑐ ᑕᐃᕕᑦ ᔪᐊᓇᓯ. 

 

ᐊᐱᖅᑯᑦ 798 - 4(3): ᐃᓕᓐᓂᐊᓂᕐᒧᑦ 

ᐃᑲᔪᖅᑎᐅᓂᕐᒧᑦ ᐃᖅᑲᓇᐃᔮᑦ 

ᖃᓄᐃᓕᖓᓂᖏᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, 

ᐃᓕᓐᓂᐊᕐᓇᖅ ᐃᓱᓕᑉᐸᓪᓕᐊᓂᐊᓕᕐᒥᒻᒪᑦ 

ᐊᐅᔭᐅᓂᐊᓕᕐᒥᑎᓪᓗᒍ ᐊᐱᖅᑯᑎᒃᑲ 

ᓄᖅᑲᕈᑎᒋᕙᓪᓕᐊᓯᕙᒃᑲ ᒥᓂᔅᑕᒧᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᐊᕐᕌᒎᓯᒪᔪᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᒥᓱᒐᓴᓐᓂᒃ ᐃᖅᑲᓇᐃᔮᓂᒃ ᓴᖅᑮᓯᒪᕗᑦ 

ᑕᐃᒍᖅᑕᐅᔪᓂᒃ ᐃᓕᑦᑎᓂᕐᒧᑦ ᐃᑲᔪᖅᓱᐃᔨᐅᔪᓂᒃ, 

ᑕᒪᒃᑯᐊᓗ ᐃᓕᓐᓂᐊᕐᕕᓕᒫᓄᑦ 

ᑐᕌᖓᑎᑕᐅᓚᐅᖅᓯᒪᓪᓗᑎᒃ ᓄᓇᕗᒻᒥ. ᒥᓂᔅᑕᖃᐃ 

ᑐᑭᓯᑎᑦᑎᒋᐊᕈᓐᓇᖅᑳ ᖃᓄᐃᓕᖓᓕᕐᒪᖔᑕ 

ᑕᒪᒃᑯᐊ ᐃᖅᑲᓇᐃᔮᑦ ᐃᓕᑦᑎᓂᕐᒧᑦ 

ᐃᑲᔪᖅᑐᐃᔨᐅᔪᑦ, ᖃᑦᓯᑦ ᑕᒪᒃᑯᓇᓐᖓᑦ 

ᐃᓐᓄᒃᓯᒪᕙᑦ ᐃᖅᑲᓇᐃᔮᑦ ᐊᒻᒪᑦᑕᐅᖅ ᖃᑦᓯᑦ  

ᐃᓐᓄᒃᓯᒪᓚᐅᖅᓯᒪᓐᖏᓚᑦ ᐊᑯᓂᐅᓐᖏᑦᑐᒥᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᐅᔪᖅ, ᒥᔅᑐ ᐹ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐅᖃᐅᓯᖃᕐᒪᑦ, ᐊᐱᖅᑯᑎᖃᖅᖢᓂᓗ. ᑕᐃᒪ ᑖᒃᑯᐊ 

ᐊᑎᖅᑖᑦᑎᑦᑎᐊᖅᑐᓪᓛᓘᒐᕕᑦ ᖁᔭᓐᓇᒦᒃ,  

ᐃᓱᒪᒃᓴᖅᓯᐅᕋᓱᖅᑲᐅᔪᖓ ᖃᓄᐊᓐᓄᒃ 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4553 

ᐅᖃᑦᑎᐊᕐᓂᐊᕐᒪᖔᒍ ᑭᓯᐊᓂ 

ᐅᖃᖅᑎᐊᖅᑕᓪᓛᓗᒋᒐᕕᐅᒃ ᐃᓕᑦᑎᓂᕐᒧᑦ 

ᐃᑲᔪᖅᓱᐃᔩᑦ.  

 

ᑖᒃᑯᐊ ᐱᒋᐊᓚᐅᖅᓯᒪᔪᑦ, ᐃᖅᑲᐅᒪᒃᐸᑦ 

ᒪᓕᒐᓕᐅᖅᑎᐅᖃᑎᒐ, 2015−16−ᖑᑎᓪᓗᒍ 

ᑕᒪᓐᓇ ᓄᑖᑦᑎᐊᖑᓚᐅᖅᓯᒪᖕᒪᑦ ᐅᐱᒋᑦᑎᐊᖅᑕᕋ 

ᑲᔪᓯᔪᓐᓇᑦᑎᐊᕐᒪᑦ. ᒫᓐᓇ ᑕᐃᒪ 44-ᖑᖕᒪᑕ ᑖᒃᑯᐊ 

ᐃᓕᑦᑎᓂᕐᒧᑦ ᐃᑲᔪᖅᓱᐃᔩᑦ ᐊᒻᒪᓗ 38-ᖑᔪᑦ ᒫᓐᓇ 

ᐃᓄᖃᖅᑐᑦ ᑕᐃᒪ ᒫᓐᓇᒧᑦ ᑎᑭᖦᖢᒍ 

ᑕᐃᒪᓐᓇᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᓇᐊᓯ.  

 

ᔪᐊᓇᓯ: ᖁᔭᓐᓇᒦᒃ,ᐅᖃᖅᑏ. ᑕᒪᒃᑯᐊᓗ 

ᐃᖅᑲᓇᐃᔮᑦ ᓴᖅᑭᖅᑕᐅᕙᓪᓕᐊᓚᐅᖅᓯᒪᑎᓪᓗᒋᑦ 

ᐃᓱᒪᒋᔭᐅᓚᐅᖅᓯᒪᒻᒪᑕ 

ᐊᑦᑐᐃᓂᖃᑦᓯᐊᕈᓐᓇᖁᓪᓗᒋᑦ ᑕᒪᓐᓇ 

ᐃᓕᓐᓂᐊᕐᓂᖅ ᖃᓄᖅ ᐊᐅᓚᓂᕆᔭᖃᓲᖑᒻᒪᖔᖅ 

ᓄᓇᕗᑦ ᓄᓇᓕᖏᓐᓂ. ᐃᒪᖃᖃᐃ ᒥᓂᔅᑕ 

ᐅᖃᕈᓐᓇᖅᐹ ᖃᓄᖅ ᐱᓕᕆᕝᕕᒋᔭᖓᑦ ᑕᒪᒃᑯᓇᖓ 

ᖃᐅᔨᓴᓲᖑᒻᒪᖔᖅ ᑖᒃᑯᐊ ᐃᓕᑦᓯᓂᕐᒧᑦ 

ᐃᑲᔪᖅᓱᐃᔨᐅᔪᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ 

ᐊᑑᑎᖃᖅᑎᒋᒻᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᑲᔫᑎᓕᓪᓚᕆᐊᓗᐃᑦ 

ᓇᓗᓇᓐᖏᑦᑐᖅ ᐃᓕᓐᓂᐊᕐᕕᖁᑎᑦᑎᓐᓂ.  

ᐱᔾᔪᑎᖃᓗᐊᓚᐅᖅᑐᐃᑦ ᖃᓄᖅ 

ᐅᖃᓕᒫᕆᐅᒃᓴᕐᓂᖅ ᓴᓐᖏᓕᖅᐹᓪᓕᕈᓐᓇᕐᒪᖔᑦ 

ᐅᖃᓕᒫᕆᐅᖅᓴᕐᓂᖅ ᑕᒪᓐᓇ ᖃᓄᖅ 

ᓴᓐᖏᓕᕚᓪᓕᕈᓐᓇᕐᒪᖔᑕ ᐃᓕᓐᓂᐊᕐᕕᖁᑎᑦᑎᓐᓂ. 

ᑖᒃᑯᐊ, ᐃᓕᑦᑎᓂᕐᒧᑦ ᐃᑲᔪᖅᓱᐃᔩᑦ ᑕᒪᒃᑯᓄᖓ 

ᐃᓕᓴᐃᔨᓄᑦ ᑖᒃᑯᐊ 

ᐃᑲᔪᖅᑎᓪᓚᕆᐅᓂᖅᓴᓪᓚᕆᐅᔪᑦ ᐃᓕᓴᐃᔨᓄᑦ. 

 

ᐊᒻᒪ ᑖᓐᓇ ᑐᓴᖃᑦᑕᖅᓯᒪᔪᒍᑦ 

ᐃᑲᔫᑎᓕᓪᓚᕆᐅᖕᒪᑦ. ᐃᒪᓐᓇ ᖃᐅᔨᒪᒐᑦᑕ 

ᐃᓕᓴᐃᔩᑦ ᐃᒪᓐᓇ ᐊᔾᔨᒌᓐᖏᑦᑐᓂᒃ 

ᐊᔪᓐᖏᔾᔪᑎᖃᖅᐸᖕᒪᑕ ᓲᕐᓗ ᓈᓴᐅᓯᓕᕆᔩᑦ,  

ᐅᖃᓕᒫᒐᒃᓴᓕᕆᔩᑦ, ᒪᑯᓂᖓ ᐊᔾᔨᒌᓐᖏᑦᑐᓂᒃ 

ᐱᑕᖃᐅᖅᐸᖕᒪᑕ ᐃᓕᓴᐃᔨᑦᑎᓐᓂᒃ. ᑭᓯᐊᓂ ᑖᒃᑯᐊ 

ᑐᕌᕈᑎᖃᓗᐊᓚᐅᖅᑐᑦ ᖃᓄᖅ ᐃᓕᓴᐃᔩᑦ 

ᐅᖃᓕᒫᕆᐅᖅᓴᕐᓂᕐᒥᒃ ᓴᓐᖏᑦᑎᐊᖅᑐᒥᒃ 

ᐃᓕᓴᐃᔪᓐᓇᕐᒪᖔᑕ. ᑖᒃᑯᐊ 

ᐃᑲᔫᑎᓕᓪᓚᕆᐊᓘᖃᑦᑕᖅᑐᐃᑦ 

ᐃᓕᓴᐃᔨᖁᑎᑦᑎᓐᓄᑦ ᑕᒫᓂ ᓄᓇᕗᑦᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  
 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᔾᔨᕆᑦᓯᐊᖅᑕᒃᑲ 

ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᑦᑐᒥᒃ 

ᐃᑲᔪᖅᓯᔨᐅᔪᓂᒃ ᐃᓕᑦᑎᓂᕐᒧᑦ 

ᐋᖅᑭᑦᓯᓚᐅᖅᓯᒪᒻᒪᑕ ᑕᒪᒃᑯᐊᓗ 

ᐃᑲᔪᖅᓯᖃᑦᑕᕐᓂᐊᖅᑎᓪᓗᒋᑦ ᐃᓕᓐᓂᐊᕐᕕᐅᑉ 

ᐊᖓᔪᖅᑲᕆᔭᖓᓂᒃ ᐃᓕᓴᐃᔨᖏᓐᓂᒃ ᐊᒻᒪᑦᑕᐅᖅ 

ᐊᓯᖏᓐᓂᒃ ᐃᓕᓐᓂᐊᖅᑎᑦᓯᔨᐅᔪᓂᒃ.  
 

ᒥᓂᔅᑐᖃᐃ ᐱᓂᐊᕐᓂᕋᕈᓐᓇᖅᑲ ᐅᓂᒃᑲᓕᐅᕐᓗᓂ 

ᑕᒪᒃᑯᐊ ᖃᓄᖅ ᐃᓕᑦᓯᓂᕐᒧᑦ ᐃᑲᔪᖅᓱᐃᔨᐅᔪᑦ 

ᖃᓄᑎᒋ ᐊᑑᑎᖃᖅᑎᒋᓯᒪᒻᒪᖔᑦ 

ᐊᑐᓕᓚᐅᖅᓯᒪᒻᒪᑕᓂᑦ ᐊᒻᒪᑦᑕᐅᖅ ᐅᓂᒃᑲᓕᐅᕐᓗᓂ 

ᑕᕝᕗᖓ ᒪᓕᒐᓕᐅᕐᕕᑦᑎᓐᓄᑦ ᐃᓱᓕᓚᐅᖅᑎᓐᓇᑕ 

ᓯᑎᐱᕆᒥ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᑕᒪᓐᓇᐃᓛᒃ ᐱᒻᒪᕆᐅᑎᓪᓗᒍ ᑕᐃᒪᓐᓇ 

ᐊᐱᖅᑯᑎᒋᔭᖓᑕ ᒪᓕᒐᓕᐅᖅᑎᐅᖃᑎᒪ 

ᓴᖅᑭᑎᑦᑎᔪᓐᓇᑦᑎᐊᒻᒪᕆᒃᐳᖓ ᑕᕝᕗᖓ ᑖᒃᑯᐊ 

ᖃᓄᐃᓕᖓᓪᓚᕆᖕᒪᖔᑕ ᐊᒻᒪ ᖃᓄᖅ 

ᐊᑑᑎᖃᓚᐅᕐᓂᖏᓐᓂᒃ ᑕᐃᒪᓐᖓᑦ 

ᓴᖅᑭᓚᐅᖅᑎᓪᓗᑎᒍᑦ. ᑕᕝᕗᖓ ᑲᑎᒪᕕᑦᑎᓐᓄᑦ 

ᑕᕝᕗᖓᐃᓛᒃ ᓴᖅᑭᑎᑦᑎᔪᓐᓇᕋᔭᖅᑐᖓ ᐃᒻᒪᖃ 

ᓯᑎᐱᕆᒥ ᐃᒃᓯᕚᓛᕋᑦᑕ ᑕᐃᒪ ᑕᐃᑲᓂ 

ᓴᖅᑭᑎᑦᑎᔪᓐᓇᕋᔭᖅᑐᖓ ᑕᒪᒃᑯᐊ ᖃᓄᖅ 

ᖃᓄᐃᓕᖓᓪᓚᕆᓕᕐᒪᖔᑕ ᐊᒻᒪᓗ ᖃᓄᖅ  

ᐊᑑᑎᖃᕐᒪᖔᑕ ᐅᖃᐅᓯᕆᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑐᖅ. 

 

ᐊᐱᖅᑯᑦ 799 - 4(3): ᐃᓄᓕᒫᖅᓯᐅᑎᑦ 

ᐃᒡᓗᐃᑦ ᑲᖏᖅᖠᓂᕐᒥ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ 

ᒥᓂᔅᑕ ᑲᒪᔨᐅᔪᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐅᓪᓗᒥ ᖃᐅᔨᒋᐊᒃᑲᓐᓂᕈᒪᒐᒪ ᑕᒪᒃᑯᓂᖓ ᐃᒡᓗᓂᒃ 

ᐊᑐᐃᓐᓇᐅᔪᓂᒃ ᐃᒡᓗᓂᒃ ᑲᖏᖅᓯᓂᕐᒥ ᐃᑭᓐᓂᕐᒧᑦ 

ᓱᕋᒃᑕᐅᕋᑖᓚᐅᖅᑐᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᐅᔨᓴᖅᑕᐅᓂᖓ ᑖᔅᓱᒪ 

ᐃᑭᓐᓂᐅᓚᐅᖅᑑᑉ ᖃᓄᐃᓕᖓᓕᕐᒪᖔᖅ?  

ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᕆᔭᖓ, ᒥᔅᑐ ᔪᐊᔾ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ ᐊᒻᒪᓗ ᒪ’ᓇᖅᖢᒍ ᖃᓄᐃᓕᖓᓕᕐᒪᑦ 

ᑖᓐᓇ ᐃᒡᓗ ᑲᖏᖅᖠᓂᕐᒥ ᑐᑭᓯᔪᒪᖕᒪᑦ. 

ᐅᖃᖅᑎᑦᓯᔩ, ᐅᖃᐅᑎᔫᓪᓗᐊᖅᑕᕋ ᐅᑉᓗᒥ ᑖᒃᑯᐊ 

ᐃᑯᐊᓪᓚᑦᑐᓕᕆᔨᒃᑯᓐᓄᑦ ᑕᐃᒪ ᐃᑭᓚᐅᖅᑎᓪᓗᒍ 

ᑲᒪᒋᔭᐅᖏᓐᓇᕐᒪᑦ ᐊᒻᒪᓗ 

ᐅᓂᑉᑳᓕᐊᕆᔭᐅᔭᕆᐊᖃᕐᓂᐊᖅᖢᓂ 

ᐃᒡᓗᓕᕆᔨᒃᑯᓄᓪᓗ ᑖᓐᓇ ᐅᓂᒃᑳᖅ 

ᑐᓂᔭᐅᔭᕆᐊᖃᕋᔭᕐᒪᑦ ᑖᒃᑯᓇᓐᖓᑦ 

ᐃᑯᐊᓪᓚᒃᑐᓕᕆᔨᒃᑯᖏᓐᓂᒃ ᑲᖏᖅᖠᓂᐅᑉ.  

 

ᐅᑉᓗᒥᒧᑦ ᐅᑉᓛᖅ ᐊᒡᓛᑦ ᑕᒪᓐᓇ 

ᑐᑭᓯᒋᐊᕈᑎᒋᓚᐅᕋᓗᐊᕐᒥᒐᒃᑯ ᑭᓯᐊᓂ ᑖᒃᑯᐊ 

ᖃᑉᑎᕆᔨᒃᑯᑦ ᑎᑎᕋᕐᕕᖓ ᑕᐃᑲᓂ ᑲᖏᖅᖠᓂᕐᒥ 

ᓱᓕ ᐅᓂᒃᑳᒥᒃ ᑭᖑᓪᓕᐹᖅᓯᐅᒻᒥᒃ ᖃᓄᓪᓚᕆᒃ 

ᐅᓂᒃᑳᖅᓯᒪᑦᑎᐊᖅᑐᒥᒃ ᑐᓂᔭᐅᓯᒪᓐᖏᓇᑦᑕ ᓱᓕ.  

ᑖᓐᓇ ᐅᑉᓗᓂ ᑭᐅᔪᓐᓇᖏᑉᐸᕋ ᐅᑕᖅᑭᒐᑉᑎᒍ 

ᑕᐃᓐᓇ ᐃᑯᐊᓪᓚᒃᑐᓕᕆᔨᒃᑯᓃᖔᖅᑐᖅ 

ᐅᓂᒃᑳᕆᓂᐊᖅᑕᖓᑦ ᑕᐃᓐᓇ ᐃᑭᓚᐅᖅᑐᖅ  

ᐱᔾᔪᑎᒋᓪᓗᒍ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᖃᔅᓯᑦ ᐃᒡᓗᐃᑦ ᓴᓇᔭᐅᒃᑲᓐᓂᕆᐊᖃᕐᒪᖔᖏᑦ,  

ᖃᔅᓯᓪᓗ ᐊᓯᔾᔨᖅᑕᐅᔭᕆᐊᖃᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ  

ᓄᓇᕗᒻᒥ ᒥᓂᔅᑑᔪᑦ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇ ᑐᑭᓯᐅᒪᓂᑉᑯᑦ 

ᐃᒡᓗᖅ ᐊᑕᐅᓯᑐᐃᓐᓇᖅ ᑖᓐᓇ ᖃᓅᓇ ᑕᓪᓕᒪᑦ 

ᑲᑎᓐᖓᔪᑦ ᐃᒡᓗᐃᑦ, ᑎᐊ’ᓇᐃᑦᑑᒐᓗᐊᖅᑎᓪᓗᒍ 

ᑕᐃᓐᓇ ᐃᒡᓗ, ᐊᑕᐅᓯᑐᐃᓐᓇ ᐃᒡᓗ 

ᐃᑯᐊᓪᓚᕐᓂᕐᒧᑦᑐᐃᓐᓇᕈᓚᐅᕐᒪᑦ. ᑖᓐᓇ ᑕᕝᕘᓇ 

ᑎᐊ’ᓇ ᐅᖃᐅᔾᔭᐅᓯᒪᕗᖓ ᑕᐃᓐᓇ ᐊᑕᐅᓯᑐᐃᓐᓇᖅ 

ᐋᖅᑭᒃᓱᖅᑕᐅᔭᕆᐊᖃᕋᔭᖅᑐᖅ ᐊᒻᒪ ᐅᖃᖅᑎᑦᓯᔩ 

ᐅᖃᐅᑎᔪᓐᓇᒐᕋ ᑖᓐᓇ ᐋᖅᑭᒃᑕᐅᔫᓪᓗᐊᓂᐊᖅᑐᕉᖅ 

ᓄᑖᓐᖑᓕᖅᑕᐅᑦᑎᐊᕐᓗᓂ 

ᑲᒪᒋᔭᐅᒋᐊᖅᑕᐅᓘᓂᐊᖅᑐᖅ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 
 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᖓ ᑕᐃᒃᑯᐊ 

ᐃᑭᓚᐅᖅᑐᑦ ᓴᓇᔭᐅᓂᐊᕐᒪᖔᖏᑦ 

ᐊᓯᔾᔨᑕᐅᓂᐊᕐᒪᖔᖏᓪᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑐ ᔪᐊᔾ 

ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᒪ ᐅᕙᒃᓯᐊᖏᓛᒃ 

ᐅᖃᕋᒪ ᐅᑕᖅᑭᓂᕋᖅᖢᑕ ᑕᐃᓐᓇ ᐅᓂᑉᑳᖅ 

ᖃᑉᑎᕆᔨᒃᑯᓐᓂ ᓴᒃᑯᑕᐅᔭᕆᐊᖃᕐᒪᑦ 

ᖃᐅᔨᓴᖅᑕᐅᓂᖓ, ᑕᒪᓐᓇ ᐱᐊᓂᒃᑕᐅᑦᓯᐊᖅᓯᒪᔪᒥᒃ  

ᓇᓗᓇᐃᕐᕕᐅᔭᕆᐊᖃᕐᓂᐊᕋᑉᑕ ᐅᕙᒍᑦ 

ᖃᓄᐃᓕᐅᕆᐊᖅᑳᕐᓇᑕ ᑕᐃᔅᓱᒥᖓ 

ᐃᒡᓗᖁᑎᒋᔭᑉᑎᓐᓂᒃ. ᐅᖃᐅᑎᔫᓪᓗᐊᒐᕋ 

ᐱᔫᓗᐊᖅᑎᑕᐅᓕᑐᐊᕈᑦᑕ ᑕᒪᓐᓇ 

ᑲᒪᒋᔭᐅᒋᐊᕐᓂᐊᖅᑐᖅ ᓱᓇᓂᒃ ᓄᑖᓐᖑᖅᑎᕈᑎᒃᓴᓂᒃ 

ᑕᐃᔅᓱᒪ ᐃᒡᓘᑉ ᐃᒡᓗᒧᑦ ᑐᕌᕐᓂᐊᖅᑐᓂᒃ ᓱᓇᓂᒃ 

ᐱᔭᕆᐊᖃᕐᓂᐊᖅᐱᑕ. ᑐᓴᖅᑎᑕᐅᓯᒪᒐᒪ 

ᐃᑯᐊᓪᓚᒡᔪᐊᖅᓯᒪᔪᔾᔫᖕᒪᒎᖅ ᑭᓯᐊᓂ 

ᐋᖅᑭᒃᑕᐅᔫᓪᓗᐊᓂᐊᕐᒪᑦ, ᐃᓛᒃ ᓄᑖᖑᖅᑎᑕᐅᓗᓂ 

ᐊᑐᒃᑲᓐᓂᖅᑑᓗᐊᓂᐊᖅᑐᖅ.  
 

ᑭᓯᐊᓂ ᑕᒪᒃᑯᐊ ᐃᒡᓗᒃᓴᐃᓪᓗ ᑲᖏᖅᖠᓂᕐᒥᑦ 

ᐱᑕᖃᕐᓂᖏᑉᐸᑕ ᑕᒪᒃᑯᐊ ᐊᒥᓱᑦ 

ᑲᒪᒋᔭᐅᔭᕆᐊᖃᕐᓂᐊᕐᒪᑕ ᐊᒻᒪᓗ 

ᑳᓐᑐᕌᒃᑯᑎᒍᓪᓘᕙ ᐃᒡᓗᓕᕆᔨᐊᓛᒃᑯᑦ ᓇᓕᐊᑦ 

ᐱᓕᕆᖃᑎᒋᓂᐊᑲᕗᑦ. ᑕᒪᒃᑯᓂᐊ ᐃᒡᓗᒃᓴᒐᓗᐃᑦ 

ᐅᒥᐅᕐᔪᐊᒃᑰᕆᐊᖃᕐᓂᐊᕐᒪᑕ ᐃᓚᖏᑦ.  



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᕐᒥᐅᓇᔭᕐᓂᖏᑉᐸ ᐊᒡᓛᑦ ᑲᖏᖅᖠᓂᕐᒧᑦ, 

ᐅᖃᐅᑎᓇᔭᖅᑕᕋ ᐱᒋᐊᖅᐸᑦ ᐅᑭᐅᑉ ᐃᓗᐊᓂ 

ᐱᐊᓂᒃᓯᒪᓂᐊᖅᑑᒐᓗᐊᖅ ᐊᕐᕌᒍᑦ ᐊᑕᐅᓯ ᐃᓗᐊᓂ 

ᓴᓇᔭᐅᒋᐊᕈᓂ ᐱᐊᓂᒃᓯᒪᓇᔭᖅᑑᒐᓗᐊᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᐃᓱᓕᖕᒪᑕ. ᒪᒥᐊᓇᖅ. (ᑐᓵᔨᑎᒍᑦ) ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᓯᒥᐊᓐ ᒥᑭᓐᖑᐊᖅ. 

 

ᐱᒋᐊᖅᑎᑕᖅ 052 - 4(3): ᐃᓚᔭᐅᓂᖓ 

ᐊᐱᖅᓱᕐᓇᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᒪᓕᒡᓗᒍ 

ᓈᓴᐅᑎᓕᒃ 39 (7), ᐱᖁᔨᕗᐊ ᐊᐃᐱᖅᑕᐅᓪᓗᖓ 

ᐃᖃᓗᐃ−ᓯᓈᓄᑦ, ᑕᒪᓐᓇ ᐊᐱᖅᓱᕐᓇᐅᑉ ᐃᑲᕐᕋᖓ 

ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᖅᑕᖃᕐᒪᑦ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓪᓗᒍ. ᑖᓐᓇ ᐱᖁᔨᕗᖔᕈᑦ 

ᐱᐅᖕᒪᑦ ᐊᐃᕙᐅᑕᐅᒍᓐᓇᓐᖏᑦᑐᖅ. ᑕᐃᒃᑯᐊ 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ ᐊᒻᒪᓗ ᐊᐱᖅᓱᕐᓇᖅ ᐃᑲᕐᕋᐅᑉ 

ᓇᑉᐸᖓᓄᑦ, 30 ᒥᓂᑦᓯᓄᑦ ᐃᓚᒋᐊᖅᑕᐅᕗᖅ.  

 

(ᑐᓵᔨᑎᒎᕈᓐᓃᖅᑐᖅ) 6. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 800 - 4(3): ᐸᓖᓯᒃᑯᓐᓂ 

ᐱᓕᕆᓂᒥᓂᕐᓄᑦ ᖃᐅᔨᓴᐃᓃᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇᑦᑕᐅᖅ ᐊᐱᖅᑯᑎᒋᔪᒪᔭᕋ ᓄᑖᖑᓐᖏᑦᑐᖅ. 

ᑖᔅᓱᒪ ᒪᓕᒐᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ 

ᐊᐱᖅᓱᕈᒪᓕᕐᒥᔪᖓ.  

 

ᖃᐅᔨᒪᒐᑦᑕᐃᓛᒃ ᑕᒪᒃᑯᐊ ᐃᓅᖃᑎᕗᑦ ᑕᒫᓂ 

ᓄᓇᕗᒻᒥ ᐸᓖᓯᒃᑯᓐᓄᑦ ᐃᓛᓐᓂᒃᑯᑦ 

ᐊᔅᓱᕈᕕᔾᔪᐊᖃᑦᑕᖅᑐᑎᒃ ᐃᓅᒍᓐᓃᖃᑦᑕᖅᑐᑦ ᓱᓕ 

ᒫᓐᓇᒧᑦ. ᑖᓐᓇ ᒥᓂᔅᑕᐅᔪᖅ ᐅᖃᓚᐅᖅᓯᒪᒻᒪᑦ 

ᐊᕐᕌᓂ ᑖᒃᑯᐊᒎᖅ ᐊᖏᖃᑎᖃᖅᓯᒪᒻᒪᑕ  

ᐸᓖᓯᒃᑯᓐᓂᑦ ᑕᒪᓐᓇ ᕿᒥᕐᕈᖃᑦᑕᕐᓂᖅ ᐸᓖᓯ 

ᐊᐅᓚᔾᔪᓯᖏᓐᓂᑦ ᑲᒪᒋᔭᐅᓂᐊᕐᒪᖔᑕ. ᑖᓐᓇ 

ᖃᓄᐃᓕᐅᖅᐸᓪᓕᐊᓯᒪᓕᖅᑲ ᐅᓪᓗᒥᒧᑦ? 

ᐅᓂᒃᑳᕆᐊᒃᑲᓐᓂᕈᓐᓇᖅᐹ ᑖᓐᓇ ᒥᓂᔅᑕᐅᔪᖅ 

ᖃᓄᐃᓕᐅᖅᐸᓪᓕᐊᓕᕋᓗᐊᕐᒪᖔᑕ ᑕᒪᑐᒪ 

ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑮᑦ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᖃᐅᔨᒋᐊᓚᐅᕐᓗᒍ 

ᐅᓂᒃᑲᐅᓯᕆᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒎᖅ 

ᖃᐅᔨᒋᐊᕐᓂᐊᖅᐸᖓ. ᐊᓯᐊᓄᑦ ᓅᓐᓂᐊᓕᕋᒪ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒥᐅᓐ 

ᒥᑭᓐᖑᐊᖅ.  

 

ᐊᐱᖅᑯᑦ 801 - 4(3): ᐃᓚᔭᐅᓂᖓ ᒫᑕ 

ᑕᓕᕈᖅ ᐃᓐᓇᒃᑯᕕᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐᐅᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᑦᑎᑦᑐᒪᔭᕋ.  

 

ᐅᖃᖅᑏ, ᐊᐃᐳᕈ 1, 2017−ᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᒃ 

ᐊᖅᓵᖅᓯᓚᐅᖅᓯᒪᖕᒪᑕ ᐃᑲᔪᖅᓱᐃᔨᐅᓂᐊᓕᖅᖢᑎᒃ, 

ᓱᓇᒃᑯᑖᖃᖅᑎᑦᑎᓂᐊᓕᖅᖢᑎᒡᓗ ᐱᖓᓱᓂᒃ 

ᐃᓐᓇᒃᑯᕕᖕᓂᒃ ᐊᐅᓚᑕᐅᔪᓂᒃ ᐃᒻᒥᒃᑰᖅᑐᑦ 

ᑲᑐᔾᔨᖃᑎᒌᖏᓐᓄᑦ, ᐃᓚᓕᐅᓪᓗᒍ ᒫᑕ ᑕᓕᕉᑉ 

ᐃᓐᓇᒃᑯᕕᐊ ᖃᒪᓂᖅᑐᐊᕐᒥ.  

 

ᒥᓂᔅᑕ ᐅᓂᒃᑲᐅᓯᖃᕈᓐᓇᖅᐹ ᖃᓄᖅ ᑕᒪᒃᑯᐊ 

ᐱᔭᒃᓴᖅᑖᕆᓵᖅᑕᓯ ᐃᓄᓕᕆᔨᒃᑯᓐᓃᓚᐅᖅᑑᒐᓗᐊᑦ 

ᖃᓄᐃᓕᖓᓕᕐᒪᖔᑦ ᐊᒻᒪᓗ  

ᖃᓄᐃᓕᐅᕐᓂᐊᕐᒪᖔᑕ ᑕᒪᓐᓇ 

ᖃᐅᔨᓴᖅᑕᐅᓚᐅᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᐱᖓᓱᑦ ᐃᓐᓇᒃᑯᕖᑦ ᐊᐃᐳᕈ 1-

2017, ᖃᐃᑕᐅᖕᒪᑕ ᑖᓐᓇ ᑭᖑᓪᓕᖅᐸᐅᓚᐅᖅᑐᖅ, 

ᑕᐃᒪᓕ ᑎᒍᒥᐊᓪᓚᕆᓕᖅᐸᕗᑦ.  

 

ᐊᒻᒪᓗ ᑕᐃᒪᐃᓕᖅᑲᐅᑎᓪᓗᖓ, ᑕᐃᒃᑯᐊ ᐅᓂᒃᑳᑦ 

ᓴᖅᑭᓚᐅᖅᑐᑦ ᒪᓕᒃᖢᒋᑦ 

ᐃᖏᕐᕋᑦᑎᐊᕐᓂᖅᓴᐅᓕᕐᓂᐊᖅᑐᕉᖅ ᑕᐃᒃᑯᐊ 

ᐃᓂᖃᖅᑎᑕᐅᑦᑎᐊᕐᓂᐊᕐᒪᑕ ᐊᒻᒪᓗ 

ᑲᒪᒋᔭᐅᖏᓐᓇᕈᓐᓇᕐᓂᐊᕐᒪᑕ ᐃᓐᓇᐃᑦ 

ᓄᓇᕗᒻᒥᐅᑕᐃᑦ. ᑕᐃᒃᑯᐊ ᐊᑐᐊᒐᐃᓪᓗ 

ᑕᐃᒫᑦᑎᐊᖅ ᐋᖅᑭᒃᓯᒪᒐᓗᐊᕐᒪᖔᑦ ᐋᖅᑭᒃᓯᒪᔭᕗᑦ 

ᐱᔨᑦᑎᕈᑏᑦ ᑕᒪᒃᑯᐊ ᓈᒪᔪᑦ ᐃᓐᓇᕐᓄᑦ ᑐᕌᖓᔪᑦ 

ᐊᑐᐃᓐᓇᐅᓂᐊᕐᒪᑕ. ᐃᓚᖏᑦ ᓱᓕ ᖃᐅᔨᓵᕆᔭᕗᑦ 

ᑕᐃᒃᑯᐊ. 

 

ᑎᒍᕙᓪᓕᐊᓪᓗᑎᒃᑯᑦ ᑭᓯᐊᓂ ᑎᒍᓪᓚᕆᓛᖅᑕᕗᑦ 

ᐊᐃᐳᕈ 1, 2017-ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᒫᑕ ᑕᓕᕈᒃ 

ᐃᓐᓇᒃᑯᕕᒃ, ᐃᓐᓇᕐᓄᑦ ᐃᓂᒋᔭᐅᔪᖅ ᐊᒻᒪᓗ 

ᒪᒥᐊᓇᖅᑐᖅ ᐅᓄᒃᑲᓐᓂᖅᑐᓂᒃ 

ᐃᓪᓕᖅᑖᕆᐊᖃᕋᑦᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅ ᐱᓕᕆᕕᐊ ᖃᐅᔨᓴᐃᖃᑦᑕᕐᒪᖔᑦ 

ᐱᔨᑦᑎᕈᑎᓂᒃ, ᑲᒪᔾᔪᓯᕐᓂᒡᓗ ᐃᓐᓇᕐᓄᑦ 

ᑐᕌᖓᔪᓂᒃ, ᓲᕐᓗᖃᐃ ᒫᑕ ᑕᓕᕉᑉ 

ᐃᓐᓇᒃᑯᕕᐊᑎᑐᑦ ᐃᓚᒋᔭᐅᖃᑕᐅᓗᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. 

ᐃᓄᓕᕆᔨᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᐊᕕᒃᑕᐅᑎᓪᓗᒋᒃ ᐃᒻᒥᒃᑰᓕᖅᑎᓪᓗᒋᒃ. 

ᐊᕕᒃᑕᐅᖕᒪᑎᒃ ᑕᐃᒪ ᐃᓚᖏᑦ ᑕᒪᒃᑯᐊ 

ᐱᖁᑎᕐᔪᐊᑦ ᐱᔭᒃᓴᓪᓘᓐᓃᑦ 

ᐊᒡᒍᖅᑐᖅᑕᐅᓕᓚᐅᖅᓯᒪᕗᑦ ᐃᓐᓇᕐᓄᑦ ᑐᕌᖓᔪᓄᑦ.  

 

ᐱᔭᕐᓂᖏᑦᑐᕈᓘᓚᐅᕋᓗᐊᖅᑎᓪᓗᒍ ᑭᓯᐊᓂ 

ᐱᓕᒻᒪᒃᓯᒪᑦᑎᐊᖅᑐᓂᒃ 

ᐃᖅᑲᓇᐃᔭᖅᑎᖃᑲᐃᓐᓇᓚᐅᖅᓯᒪᔪᒍᑦ ᐊᒻᒪ ᑖᒃᑯᐊ 

ᐃᓄᓕᕆᔨᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᐊᕕᒃᑕᐅᖕᒪᑕ ᐱᔭᕆᐊᒡᓪᓕᑎᑦᑎᔩ 

ᑲᑎᒪᔨᕋᓛᖏᓐᓂᒃ ᓴᖅᑭᑦᑎᓚᐅᖅᓯᒪᔪᒍᑦ. 

ᐊᑯᓂᕈᓗᒃ ᑕᒪᓐᓇ ᐱᓕᕆᐊᕆᔭᕆᐊᖃᓚᐅᖅᑕᕗᑦ 

ᐱᔨᑦᑎᕈᑏᑦ ᑕᒪᒃᑯᐊ ᑲᑦᑑᒥᓂᐊᓐᖏᒻᒪᑕ.  

 

ᖃᐅᔨᓴᕐᓂᖅ ᒪᑯᐊᓗ ᐃᓅᓕᓴᐃᔩᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓃᑦᑐᑦ ᒪᑯᐊᓗ 

ᐅᓗᕆᐊᓇᖅᑐᓕᕆᔩᑦ ᐃᑲᔪᖅᑎᒋᓪᓗᑎᒃᑯᑦ 

ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᐱᓕᕆᕕᐊ 

ᖃᐅᔨᓴᐃᓚᐅᖅᓯᒪᔪᒍᑦ ᑕᒪᒃᑯᐊ ᐱᖁᑎᕐᔪᐊᑦ 

ᐱᔾᔪᑎᒋᓪᓗᒋᑦ. ᐃᓚᖏᑦ ᐃᖅᑲᓇᐃᔭᖅᑎᕗᑦ 

ᑕᐃᑯᖓ ᖃᐅᔨᓴᖅᑎᑦᑎᓚᐅᖅᑐᒋᑦ ᑭᓱᓂᒃ 

ᑭᓐᖒᒪᔭᖃᕐᒪᖔᖏᓐᓂᒃ ᑐᑭᓯᓇᓱᒃᖢᑎᒃ.  

 

ᐊᒻᒪ ᑕᐃᒃᑯᐊ ᐃᓐᓇᒃᑯᕕᖕᒦᑦᑐᑦ 

ᑲᒪᒋᔭᐅᑦᑎᐊᕋᓗᐊᕐᒪᖔᑕ ᒪᑯᐊᓗ ᐱᔨᑦᑎᕈᑎᕈᔪᐃᑦ 

ᐊᑐᕆᐊᖃᖅᑕᖏᑦ ᑕᐃᒃᑯᐊᖑᖕᒪᖔᖏᑦ ᐃᓐᓇᐃᑦ 

ᑲᒪᒋᔭᐅᑦᑎᐊᖁᓪᓗᒋᑦ. ᑕᐃᒪᓐᖓᓂᑦ  

ᑕᒪᓐᓇ ᐱᓕᕆᐊᕆᔭᐅᔪᑦ ᑕᒪᒃᑯᐊ ᑲᒪᔾᔪᓰᑦ 

ᐱᔨᑦᑎᕈᑏᓪᓗ ᓈᒻᒪᖕᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑕᐃᒃᑯᐊ 

ᐃᓐᓇᐃᑦ ᒫᑕ ᑕᓕᕉᑉ ᐃᓐᓇᒃᑯᕕᐊᓃᑦᑐᑦ 

ᑕᑯᔭᖅᑐᖅᓯᒪᒐᒃᑭᑦ ᐃᓚᖏᓪᓗ ᐅᕙᓐᓄᑦ 

ᐅᖃᓚᐅᖅᖢᑎᑦ ᑕᐃᒪᓐᓇ ᐃᓂᒃᖠᐅᓗᐊᒧᑦ 

ᐅᐃᒪᔮᕐᓇᒐᓚᒻᒪᕆᖕᒪᑦ. ᒥᓂᔅᑕᖃᐃ 

ᐊᖏᕈᓐᓇᖅᐳᖅ ᑕᐃᒃᑯᓂᖓ ᐃᓐᓇᕐᓂᑦ ᑲᒪᔨᐅᔪᑦ 

ᐃᖅᑲᓇᐃᔭᖃᑎᒋᓗᒋᑦ ᑖᓐᓇ ᒫᑕ ᑕᓕᕉᑉ 

ᐃᓐᓇᒃᑯᕕᐊ 

ᓂᕈᖅᑐᕆᐊᖅᑕᐅᔪᓐᓇᖏᒃᑲᓗᐊᕐᒪᖔᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑯᓚᐃᑦᑐᒃᑯᑦ ᑲᑎᒪᖃᑎᖃᖃᑦᑕᖅᑐᑦ 

ᐅᖄᓚᐅᑎᒃᑯᓘᓐᓃᑦ ᑲᑎᒪᖃᑦᑕᖅᑐᑦ 

ᑕᐃᑯᓐᖓᐅᔭᕆᐊᖃᕌᖓᑕ. ᐄ, ᒪᑐᐃᖓᑦᑎᐊᖅᐳᖓ 

ᐅᖃᓪᓚᖃᑎᒋᔪᒪᑦᑎᐊᑕᒃᑲ ᑕᐃᒃᑯᐊ 

ᐅᖃᓪᓚᖃᑎᒋᔭᐅᔪᒪᔪᑦ ᐊᒻᒪᓘᓐᓃᑦ ᒪᑯᓂᖓ 

ᐱᔨᑦᑎᕈᑎᓂᒃ ᐅᓄᖅᓯᒋᐊᑎᑦᑎᓂᐊᕈᒪᔪᑦ 

ᑕᒪᒃᑯᐊᖑᑉᐸᑕ ᐹᒐ ᒪᑐᓯᒪᓚᐅᖅᓯᒪᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 802 - 4(3): ᐃᓄᒃᑎᑐᑦ 

ᐃᓕᓐᓂᐊᕈᑎᒃᓴᐃᑦ ᐊᓯᐅᓯᒪᓂᖏᑦ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᐃᑉᐸᔅᓴᖅ ᐃᓕᓯᓚᐅᕋᒪ ᑲᑎᒪᕕᑦᑎᓐᓄᑦ 

ᑖᒃᑯᐊ ᑮᓇᐅᔭᐃᑦ ᓴᓂᕝᕙᖅᑕᐅᖃᑦᑕᖅᑐᒥᓃᑦ 

ᐃᓕᓐᓂᐊᕈᑎᔅᓴᓄᑦ. ᑖᓐᓇᓗ ᐅᖃᓕᒫᖅᐸᓕᐊᓪᓗᖓ 

ᑲᑎᒪᔾᔪᑎᒥᓂᕐᓂᑦ ᐊᐱᖅᓱᕐᓂᓚᐅᕐᖓᑦ ᑖᓐᓇ 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᖓ ᑖᔅᓱᒧᖓ 

ᒥᓂᔅᑑᔪᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᕐᓕ  

ᐋᖅᑭᓱᖅᑕᐅᕙᓪᓕᐊᓯᒪᒻᒪᖔᑕ ᑖᒃᑯᐊ ᐃᓄᒃᑎᑐᑦ 

ᐃᓕᓐᓂᐊᕈᑎᔅᓴᐃᑦ. 

 

ᐊᒻᒪᓗᒎᖅ ᐊᓯᐅᔨᔭᐅᓯᒪᓕᕐᖓᑕ ᑖᓐᓇ ᒥᓂᔅᑑᔪᖅ 

ᕿᒥᕐᕈᒋᐊᒃᑲᓐᓂᓚᐅᕐᒪᖔᖅ ᑖᒃᑯᓂᖓ 

ᐊᐱᕆᔪᒪᓕᕐᒥᔭᕋ. ᓇᒦᓕᖅᑲᑦ ᑕᐃᒃᑯᐊ 

ᐋᖅᑭᓱᖅᑕᐅᓚᐅᖅᓯᒪᔪᑦ ᐃᓐᓇᕐᓄᑦ 

ᐊᖅᑯᑎᒋᔭᐅᓪᓗᑎᑦ ᐃᓕᓐᓂᐊᕈᑎᔅᓴᐅᓂᐊᖅᑐᑦ 

ᐃᓄᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᕐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐹᓪ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᐃᒪ 

ᐊᐱᖅᑯᑎᖃᕐᒪᑦ ᑕᐃᔅᓱᒪᓂ ᑕᐃᔅᓱᒪᓂ 

ᓴᓇᔭᐅᕙᒃᑐᕕᓃᑦ. ᖃᐅᔨᒋᐊᖅᓯᒪᓚᐅᕋᒃᑯᐃᓛᒃ 

ᑕᐃᒪᓐᖓᒎᖅ 2003-04 ᐅᑭᐅᑦ 20-ᐸᓘᓕᖅᑐᑦ 

ᐅᖓᑖᓂ. ᑖᒃᑯᐊ ᐅᖃᐅᓯᕆᖅᑰᖅᑕᖏᑦ.  

 

ᑕᐃᒃᑯᐊ ᐃᓕᓐᓂᐊᕈᑎᒧᑦ ᐋᖅᑭᒃᓱᖅᑕᐅᓇᓱᒃᑐᕕᓃᑦ 

ᑕᐃᔅᓱᒪᓂ ᐋᖅᑭᒃᓱᖅᑕᐅᓚᐅᖅᓯᒪᔪᕕᓃᑦ ᑕᐃᒪ 

ᐃᓚᖏᑦ ᓱᓕ ᑕᐃᒪ ᐊᑐᖃᑦᑕᖅᑐᐃᑦ 

ᓇᓗᓇᓐᖏᑦᑐᖅ. ᐊᑐᖃᑦᑕᖅᑐᐃᑦ ᓱᓕ ᐊᒻᒪᓗ 

ᑕᐃᔅᓱᒪᓂ ᓴᓇᔭᐅᑎᓪᓗᒋᑦ ᓴᓇᔭᐅᓇᓱᐊᖅᑎᓪᓗᒋᑦ 

ᖃᐅᔨᒋᐊᖅᓯᒪᓚᐅᕋᒪ. ᒪᑯᓄᖓ ᑯᑦᑎᖕᓂᖅᓴᓄᑦ 

ᐃᓕᓐᓂᐊᕈᓯᖃᖅᑐᓄᑦ ᑐᕌᖓᓂᖅᓴᐅᔪᓂᒃ 

ᓴᖅᑭᑦᑎᓐᓂᕐᒪᑕ. ᖁᑦᑎᖕᓂᖅᓴᓄᑦ ᓲᕐᓗ 

ᓄᑲᖅᑎᓄᑦ ᐊᒻᒪᓗ ᐊᖏᔪᑦᑎᐅᓂᖅᓴᓄᑦ ᓲᕐᓗ 

ᖁᑦᑎᖕᓂᖅᓴᓄᑦ ᑕᐃᒪᓐᓇ ᓲᕐᓗ ᖁᑦᑎᖕᓂᖅᓴᓄᑦ 

ᑕᐃᒪᓐᓇ ᑖᒃᑯᓄᖓ ᑐᕌᖓᔪᓂᒃ 

ᓴᓇᓇᓱᐊᓚᐅᖅᓯᒪᓐᓂᕐᒪᑕ.  

 

ᐊᒻᒪᓗ ᑕᐃᒪᓐᓇᑐᐃᓐᓇᖅ ᐃᓕᓐᓂᐊᕈᓯᓄᑦ 

ᐃᓕᓐᓂᐊᕈᑎᓂᒃ ᑕᐃᒪᓐᓇᑐᐃᓐᓇᖅ 

ᐃᓯᖅᓯᖃᑦᑕᖏᓐᓇᑦᑕ ᐊᑐᖅᑎᑦᑎᖃᑦᑕᖏᓐᓇᑦᑕ 

ᑕᐃᒪᓐᓇᑐᐃᓐᓇᖅ. ᓴᓇᔪᖃᖅᐸᑦ ᑕᕝᕙ ᑖᓐᓇ 

ᐃᓕᓯᑲᐅᑎᒋᒍᓗ ᐃᒪᓐᓇᐃᑉᐸᖏᓐᓇᑦᑕ 

ᐃᓕᓐᓂᐊᕐᕕᖕᓂ ᑭᓯᐊᓂ ᑖᒃᑯᐊ ᐊᑐᐊᒐᐃᑦ 

ᖃᓄᐃᓕᖓᔪᓂᒃ ᐃᓕᓐᓂᐊᕈᓯᕐᓂᒃ ᐋᖅᑭᒃᓯᒪᔪᓂᒃ 

ᒪᓕᑦᑎᐊᕆᐊᖃᕐᒥᖕᒪᑕ.  

 

ᑕᐃᒪᓐᓇᐃᓕᖓᑎᓪᓗᒍ, ᑕᐃᒃᑯᐊ ᓯᕗᓪᓕᖅᐹᒥ 

ᖁᔭᓐᓇᒦᖅᑕᒃᑲ ᑕᒪᑐᒥᖓ 

ᐱᒋᐊᕈᑎᖃᓚᐅᖅᓯᒪᔪᕕᓃᑦ. ᑕᒪᒃᑯᐊᓗ 

ᑎᑎᕋᖅᑕᐅᓯᒪᔪᕕᓃᑦ ᐃᒪᓐᓇ ᐃᓕᓐᓂᐊᕐᕕᖕᒥ  

ᐃᓕᓐᓂᐊᖅᑕᐅᔪᒃᓴᑦ ᓲᕐᓗ ᐃᓕᓐᓂᐊᕐᕕᖕᒥ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑕᐃᒪᓐᓇᓪᓚᕆᒃ 

ᐋᖅᑭᒃᓯᒪᓚᐅᓐᖏᓐᓂᕐᒪᑕ ᑭᓯᐊᓂ 

ᐋᖅᑭᒃᓱᖅᑕᐅᒃᑲᓐᓂᐊᓪᓚᓚᐅᕐᓗᑎᒃ 

ᐃᓕᓐᓂᐊᕐᕕᖕᒧᑦ ᐊᑐᕈᓐᓇᖅᓯᓕᑕᐃᓐᓇᖃᑦᑕᕐᒪᑕ. 

ᐅᖃᖅᑲᐅᑎᓪᓗᖓᐃᓛ ᑕᐃᒪ ᐃᓚᖏᑦ 

ᐊᑐᖃᑦᑕᖅᑐᐃᑦ ᒫᓐᓇᒧᑦ ᑎᑭᖦᖢᒍ ᑭᓯᐊᓂ 

ᐃᓚᖏᑦ ᑖᒃᑯᐊ ᓲᕐᓗ ᑐᖅᑯᖅᓯᒪᔭᕗᑦ ᒫᓐᓇ. 

ᐊᒻᒪᓗ ᐅᖃᕈᓐᓇᑦᑎᐊᓪᓚᕆᑦᑐᖓ ᐃᓚᖏᑦ ᑖᒃᑯᐊ 

ᐅᖃᓕᒫᒐᓕᐅᖅᑕᐅᓯᒪᔪᕕᓃᑦ ᐊᒥᓱᐊᓘᖕᒪᑕ.  

 

ᑖᒃᑯᐊ ᑎᑎᖅᑲᖅᑖᓵᖅᑲᐅᖕᒥᔪᖓ ᑖᒃᑯᓇᓐᖓᑦ 

ᐊᔮᔮᒃᑯᓐᓂᒃ ᑲᒪᔨᐅᔪᓂᒃ 250-ᓂᒡᒎᖅ ᑕᐃᒃᑯᐊ 

ᐃᓚᖏᑦ ᑎᑎᕋᖅᑕᐅᓚᐅᖅᓯᒪᔪᕕᓃᑦ. ᐸᐸᑕᖏᑦ 

ᐃᓕᓐᓂᐊᕈᓯᕐᒧᑦ ᐋᖅᑭᒃᓱᖅᑕᐅᕙᓪᓕᐊᖑᔭᕐᒪᑕ 

250-ᕕᓃᑦ ᑕᐃᒃᑯᐊ ᓴᓇᔭᐅᔪᕕᓃᑦ ᐊᔮᔭᒃᑯᓐᓂᒃ 

ᒫᓐᓇ ᑎᒍᒥᐊᖅᑕᐅᔪᑦ ᑕᐃᒃᑯᓇᓐᖓᑦ 

ᐃᑲᔪᖅᑐᖅᑕᐅᖃᑦᑕᕐᒥᒐᑦᑕ ᐃᓕᓐᓂᐊᕈᓯᕐᓂᒃ 

ᓴᓇᔭᐅᕙᓪᓕᐊᔪᓂᒃ.  

 

ᐅᖃᒃᑲᓐᓂᕈᒪᑐᐃᓐᓇᖅᑐᖓᐃᓛ ᖃᓄᖅ, ᓲᕐᓗ 

ᓂᕈᐊᓪᓚᕆᖃᑦᑕᕋᑦᑕ ᐋᖅᑭᑦᑎᐊᖅᓯᒪᔪᓂᒃ ᑭᓯᐊᓂ 

ᐃᓕᓐᓂᐊᕐᕕᑦᑎᓐᓄᑦ ᐊᑐᖅᑕᐅᔪᓐᓇᖅᑐᓂᒃ 

ᐃᓕᓯᖃᑦᑕᕋᑦᑕ. ᐃᓄᒃᑎᑑᕋᓗᐊᑉᐸᑦ 

ᖃᓪᓗᓈᑎᑑᕋᓗᐊᖅᐸᑦ ᐅᐃᐅᐃᑎᑑᕋᓗᐊᖅᐸᑦ 

ᑕᒪᒃᑯᐊ.  

 

ᑕᕝᕙ ᑕᕝᕗᖓ ᑐᑭᓯᐅᒪᔭᒃᑯᑦ ᑕᐃᒪᓐᓇᐃᓕᖓᖕᒪᑦ 

ᑕᐃᔅᓱᒪᓂ 2003−04-ᖑᑎᓪᓗᒍ ᐃᖅᑲᐅᒪᔪᒃᓴᐅᔪᖅ 

ᓯᕗᓕᐅᖅᑎᐅᓚᐅᖅᓯᒪᓂᖓᓂᒃ ᑕᒪᓐᓇ 

ᐃᖅᑲᐅᒪᑦᑎᐊᖅᑕᒃᓴᕆᔮ ᑕᐃᔅᓱᒪᓂ 

ᓴᓇᔭᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈ, ᒥᔅᑐ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᖅᑐᒍᓗ ᒥᓂᔅᑐ ᓇᓂᓯᓐᓂᕐᒪᑦ ᑖᒃᑯᓂᖓ 

ᓴᓇᔭᐅᕙᓪᓕᐊᓚᐅᖅᓯᒪᔪᓂᒃ. ᑭᓯᐊᓂᑦᑕᐅᖅ 

ᐊᑐᕈᒥᓇᑦᑎᐊᕐᖓᑕᐃᓛᒃ ᑕᒪᒃᑯᐊ ᐅᓪᓗᒥ 

ᐊᑐᓕᓐᖏᑦᑕᕋᓗᐊᕗᑦ ᑭᓯᐊᓂ 

ᐃᓕᔾᔪᑕᐅᒃᑲᓐᓂᕕᔾᔪᐊᕈᓐᓇᕐᖓᑕ 

ᐃᓕᖅᑯᓯᕆᕙᓚᐅᖅᑕᕗᑦ ᐊᒻᒪᓗ 

ᐊᑐᓕᖅᑎᑕᐅᔪᓐᓇᖅᑐᑎᒃ.  

 

ᑖᒃᑯᐊᖃᐃ ᐋᖅᑭᓱᖅᑕᐅᓯᒪᔪᑦ ᐃᒫᒃ 

ᐊᑐᖅᑕᐅᔮᓐᖏᒃᑲᓗᐊᖅᑲᑕ 

ᑐᖅᑯᖅᑕᐅᑐᐃᓐᓇᖏᓪᓗᑎᒃ ᓇᓕᐊᓐᓄᑦ 

ᐊᑑᑎᖃᒃᑲᓐᓂᕈᓐᓇᕐᖓᑕ ᐊᓪᓚᕝᕕᖏᓐᓄᑦ 

ᐊᓯᖏᓐᓄᑦ ᒐᕙᒪᐅᑉ. ᑖᒃᑯᐊᖃᐃ 

ᐊᑐᐃᓐᓇᕈᖅᑎᑕᐅᒍᓐᓇᕐᓂᐊᕋᓗᐊᖅᑲᑦ 

ᑮᓇᐅᔭᖅᑐᑲᓪᓚᓚᐅᕐᖓᑕ ᐊᒻᒪᓗ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᑐᐃᓐᓇᓕᖅᑐᑎᒃ. ᑖᓐᓇ 

ᐊᐱᕆᒋᐊᒃᑲᓐᓂᕈᒪᔭᕋ ᒥᓂᔅᑑᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑐᔪᖅ, ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᐄ ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒃᓲᓐ, ᐄ ᑕᐃᒪ ᑕᒪᒃᑯᓂᖓᐃᓛᒃ 

ᑕᑯᔪᒪᑦᑎᐊᖃᑦᑕᕋᑦᑕ ᐃᓕᓐᓂᐊᕐᕕᑦᑎᓐᓂ 

ᐊᑐᖅᑕᐅᖃᑦᑕᕐᓂᐊᖅᑐᐃᑦ ᐃᓕᓐᓂᐊᕈᑎᒃᓴᒧᑦ. ᐄ, 

ᑕᒪᔾᔭ ᐊᔾᔨᒌᓐᖏᑦᑐᓂᒃ ᑕᐃᒪᓐᖓᓕᒫᖅ ᑕᒪᓐᓇ 

ᓄᖅᑲᔾᔮᓐᖏᒻᒪᑦ ᓄᑖᓂᒃ ᑕᐃᒪ ᓴᖅᑭᕝᕕᐅᖃᑦᑕᕋᑦᑕ 

ᐊᕐᕌᒍᑕᒫᑦ.  

 

ᐊᒻᒪ ᑕᐃᒃᑯᐊ ᓴᓇᔭᐅᔪᕕᓃᓪᓗ ᐄ, ᑕᒪᔾᔭ 

ᓇᓗᓇᓐᖏᑦᑐᖅ ᐊᑐᖅᐸᓪᓕᐊᓂᐊᖅᑐᖅ 

ᐅᖃᖅᑲᐅᑎᓪᓗᖓ ᐋᖅᑭᒃᓱᖅᑕᐅᕙᓪᓕᐊᖕᒪᑕ ᓱᓕ 

ᒫᓐᓇᒧᑦ ᑎᑭᖦᖢᒍ. ᐊᑯᓂᐊᓗᒃ ᑕᒪᒃᑯᐊ 

ᐃᓕᓐᓂᐊᕈᓰᑦ ᓲᕐᓗ ᑕᐃᑲᓐᖓᓕᒫᖅ 2003-ᒥᒃ 

ᐱᒋᐊᖅᖢᒍ ᒫᓐᓇᒧᑦ ᑎᑭᖦᖢᒍ ᓱᓕ ᑕᒪᔾᔭ 

ᓴᖅᑭᖅᐸᓪᓕᐊᒐᑦᑎᒍ ᐃᓕᓐᓂᐊᕈᑎᒃᓴᐃᑦ. 

ᐃᓄᒃᑎᑑᖅᑐᑦ ᐱᓗᐊᖅᖢᒋᑦ. ᐄ, ᑕᒪᓐᓇ 

ᑕᐃᒪᓐᓇᐃᓕᖓᑦᑎᐊᕐᓂᐊᕐᒥᔪᖅ.  

 

ᑕᒪᒃᑯᐊ ᐊᑐᕈᓐᓇᖅᑕᕗᑦ ᑎᑎᕋᖅᑕᐅᖃᑦᑕᖅᑐᕕᓃᑦ 

ᑕᒪᒃᑯᐊ ᑕᕝᕙ ᐱᕙᓪᓕᐊᓪᓚᕆᖕᓂᐊᖅᑕᕗᑦ 

ᒪᓕᒐᓕᐅᖅᑎᐅᖃᑎᒐ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᑕᒪᕐᒥᒃ ᓇᓗᓇᐃᕐᕕᒋᔪᒪᔭᒃᑲ 

ᑕᒪᒃᑯᐊᑕᕝᕙ ᐱᕙᓪᓕᐊᓪᓚᕆᑦᑐᐃᑦ ᐊᓪᓛᑦ 

ᐅᖃᓪᓚᖃᑦᑕᐃᓐᓇᕋᒪ 300 ᐅᖓᑖᓃᓕᖅᑐᐃᑦ 

ᑖᒃᑯᐊ ᐊᑐᖅᑕᐅᖃᑦᑕᖅᑐᐃᑦ ᐃᓄᒃᑑᖅᑐᐃᑦ 

ᐃᓕᓐᓂᐊᕐᕕᑦᑎᓐᓂ ᓱᓕ ᑕᒪᓐᓇ 

ᐱᕈᖅᐸᓪᓕᐊᖏᓐᓇᕐᓂᐊᖅᑐᖅ. ᖁᔭᓐᓇᒦᖅᑕᒃᑲ 

ᑕᐃᒃᑯᐊ ᓯᕗᓪᓕᐅᔪᕕᓃᑦ ᑕᒪᒃᑯᓂᖓ 

ᓴᖅᑭᑦᑎᑉᐸᓪᓕᐊᓚᐅᖅᑐᐃᑦ ᑕᕝᕗᖓ 

ᐃᓕᓐᓂᐊᕐᕕᑦᑎᓄᑦ ᐊᑐᖅᑕᐅᖃᑦᑕᕐᓂᐊᖅᑎᓪᓗᒋᑦ. 

ᖁᔭᓐᓇᒦᕌᓗᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−

ᓂᐊᖁᓐᖒ, ᒥᔅ ᐹᑦ ᐊᕐᓇᒃᑲᖅ.  

 

ᐊᐱᖅᑯᑦ 803 - 4(3): ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓐᓄᑦ ᑎᑎᕋᕐᕕᖃᕐᕕᐅᑉ 

ᐱᓕᕆᓂᖏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᒋᓂᐊᖅᑕᕋ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᓄᕕᐱᕆᐅᑎᓪᓗᒍ 

ᐊᕐᕌᓂ ᓯᓚᒧᑦ ᐅᖅᑯᓯᕙᓪᓕᐊᓂᖓᓄᑦ ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᓐᓂ 

ᓴᖅᑭᑎᓚᐅᕐᒪᑦ ᓱᖏᐅᑎᕙᓪᓕᐊᖁᓪᓗᒋᑦ ᐊᒻᒪ 

ᑕᒪᒃᑯᓂᖓ ᐱᓕᕆᔾᔪᑎᓐᓂᒃ ᐊᑐᐊᒐᓕᐅᖁᓪᓗᒋᑦ 

ᓄᓇᕗᑦ ᒐᕙᓚᒃᑯᖏᑦ. 

 

ᑕᐃᔅᓱᒪᓂ ᒥᓂᔅᑕ ᐅᖃᓚᐅᖅᓯᒪᖕᒪᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒃ ᐅᖃᐅᓯ 

ᐃᖅᑲᓇᐃᔭᖅᑎᖃᕐᓂᐊᕐᒪᑦ ᑲᒪᖃᑦᑕᕐᓗᑎᒃ 

ᑕᐃᔭᐃᓚᐅᖅᑐᓂᒃ ᐃᑯᒻᒪᖅᑯᑎᓕᕆᓂᕐᒧᑦ 

ᑎᑎᕋᕐᕕᖓᓐᓂ ᐆᒻᒪᖅᑯᑎᓕᕆᓂᕐᒧᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ ᓯᓚᒧᑦ 

ᐊᓯᔾᔨᖅᐸᓪᓕᐊᓂᕐᒧ ᑎᑎᕋᕐᕕᖓᑦ ᐱᔭᕇᖅᓯᓯᒪᕚᑦ? 

ᑭᓱᓂᒃ ᓄᑖᓂᒡᓗ ᐱᓕᕆᐊᒃᓴᓂᒃ ᐊᑐᐊᒐᓂᓪᓗ 

ᓴᖅᑭᑦᑎᓯᒪᕚᑦ ᓴᓇᔭᐅᓚᐅᖅᑐᓂᒃ ᑕᐃᒪᓐᖓᑦ 

ᑎᑎᕋᕐᕕᒃ ᓴᖅᑭᑕᓚᐅᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕙᑎᓕᕆᓂᕐᒧᑦ 

ᒥᓂᔅᑐ, ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᓄᑖᓪᓚᕆᐊᓘᖕᒪᑦ 

ᑎᑎᕋᕐᕕᒃ. ᐊᑯᓂᑲᓪᓚᕈᓗᓪᓗ 

ᐋᖅᑭᒃᖢᖅᑕᐅᓇᓱᒃᐸᒃᖢᑎᒃ ᑎᑎᕋᕐᕕᒃ, ᒪᕐᕉᖕᓂᒃ 

ᐊᔾᔨᒌᖏᑦᑑᓐᓂᒃ ᐱᓕᕆᕕᖃᖅᑎᓪᓗᒍ ᑖᓐᓇ 

ᑎᑎᕋᕐᕕᒃ. ᒫᓐᓇ ᓱᓕ ᐃᓐᓄᒃᑕᐅᓇᓱᒃᑐᑦ 

ᐃᖅᑲᓇᐃᔮᒃᓴᐃᑦ ᐃᓄᖃᓐᖏᒻᒪᑦ ᐃᓚᖏᑦ 

ᐃᓐᓄᒃᑕᐅᓯᒪᓪᓗᑎᒃ ᐃᖅᑲᓇᐃᔭᓚᐅᑲᐱᓪᓚᒃᑐᓐᓄᑦ. 

ᑖᓐᓇ ᓱᓕ ᐃᓐᓄᒃᑕᐅᓇᓱᖕᒪᑦ ᓴᓇᔭᐅᓇᓱᒃᑐᖅ 

ᑎᑎᕋᕐᕕᒃ. ᖃᐅᔨᒪᔭᒃᑯᑦ ᓱᓕ ᓴᓇᓚᐅᓐᖏᑦᑐᒍᑦ 

ᓄᑖᓂᒃ ᐊᑐᐊᒐᓂᒃ ᑭᓯᐊᓂ ᑕᐃᒃᑯᐊ ᒫᓐᓇ 

ᐊᑐᖅᑕᐅᔪᑦ ᐊᑐᖅᑕᐅᖏᓐᓇᖅᑐᑦ ᐊᑐᐊᒐᐃᑦ. ᑕᕝᕙ 

ᒫᓐᓇ ᐸᕐᓇᒃᑕᐅᑐᐃᓐᓇᓕᖅᑐᖅ 

ᐃᓂᓪᓚᒃᑎᖅᑕᐅᑕᐃᓐᓇᓕᖅᑐᖅ ᑎᑎᕋᕐᕕᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔫᓂ 

8, 2017-ᖑᑎᓪᓗᒍ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᕆᓂᕐᒧᓪᓗ ᓴᖅᑭᑦᑎᓚᐅᖅᓯᒪᖕᒪᑦ 

ᐃᓗᐃᑦᑑᓈᖅᓯᒪᔪᓂᒃ ᐅᓂᒃᑳᖅᓯᒪᔪᓂᒃ 

ᐱᓕᕆᖃᑦᑕᖅᑕᖓᓂᒃ ᐊᑭᓕᐅᑎᒋᓚᐅᖅᑕᖏᓪᓗ 

ᐃᑯᒻᒪᖅᑯᑎᓕᕆᓂᕐᒧᑦ ᑎᑎᕋᕐᕕᖓᓂ 2015-16-ᒧᑦ. 

ᐅᓂᒃᑲᖅ ᑖᓐᓇ ᑐᓴᖅᑎᑦᑎᓚᐅᖅᑐᖅ ᑲᔪᓯᔪᓂᒃ 

ᐱᓕᕆᐊᕆᔭᐅᔪᓄᑦ ᐊᑭᖏᓐᓂᒃ ᓯᕗᓂᒃᓴᓂᓪᓗ 

ᐸᕐᓇᐅᑎᒋᓂᐊᖅᑕᕐᓂᒃ ᐆᒻᒪᖅᑯᑎᓕᕆᓂᕐᒧᑦ 

ᑎᑎᕋᕐᕕᖓᑦᑕ. ᒥᓂᔅᑕ ᐊᖏᕈᓐᓇᖅᐹ ᐱᓕᕆᕕᖓ 

ᐃᖅᑲᓇᐃᖅᓯᖁᓪᓗᒍ ᐅᓂᒃᑲᒥ 

ᑕᐃᒪᓐᓇᐃᓕᐅᓚᐅᖅᑐᖅ ᐊᔾᔨᑲᓴᒋᓗᓂᐅᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᖓᓄᑦ 

ᐱᓕᕆᔭᐅᓚᐅᖅᑐᑦ 2016-17-ᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓚᖏᑦ ᑖᒃᑯᐊ ᐱᓕᕆᐊᒃᓴᐅᔪᖅ  

ᓯᕗᓪᓕᖅᐹᒥ ᐊᐱᖅᑯᑎᒧᐊᕐᓗᖓ ᐃᓚᖏᑦ 

ᐱᓕᕆᐊᕆᔭᐅᖃᑦᑕᓚᐅᖅᑐᑦ 

ᐅᖃᐅᓯᕆᒃᑲᓐᓂᐊᕐᔪᓪᓗᒋᑦ ᑖᒃᑯᐊ ᐱᖃᓯᐅᔾᔨᓯᒪᔪᑦ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᔾᔪᑏᑦ ᐃᓗᐊᓄᑦ. 

 

ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᓱᖏᐅᓴᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ 

ᑲᔪᓯᓪᓗᓂᓗ ᑕᒪᓐᓇ ᒐᕙᒪᒃᑯᑦ ᐱᓕᕆᕕᖓᑦᑕ 

ᐃᓗᐊᓂ ᐃᓕᓐᓂᐊᖅᑎᑦᑎᖃᑦᑕᖅᑐᑦ. ᖃᓄᑎᒋ 

ᑕᒪᓐᓇ ᓄᓇᐅᑉ ᖁᐊᖅᓯᒪᓂᖓ 

ᐊᐅᑉᐸᓕᐊᓕᕐᒪᖔᖅ ᖃᐅᔨᐃᕈᓘᔭᖃᑦᑕᖅᑐᑦ 

ᑕᒪᒃᑯᓄᖓ ᐊᒻᒪᓗᑦᑕᐅᖅ ᓄᓇᐅᑉ 

ᖁᐊᖅᓯᒪᓂᖓᓄᑦ ᓄᓇᓐᖑᐊᒧᑦ 

ᐃᓕᐅᖅᑲᐃᓯᒪᓕᕐᒥᔪᑦ ᑖᒃᑯᐊ ᓇᓂ 

ᐃᒡᓗᓕᐅᕆᐊᖃᒪᖔᑕ ᓇᓂᓗ 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᐅᕆᐊᖃᖏᓐᒪᖔᑕ ᓇᓗᓇᐃᖅᓯᓯᒪᓪᓗᑎᒃ 

ᓄᓇᓕᖕᓂ. ᑎᑎᕋᖅᓯᒪᖕᒥᔪᑦ ᑖᒃᑯᐊ 

ᒪᓕᒐᓕᐅᖅᑎᒧᑦ ᐅᖃᐅᓯᕆᔪᓐᓇᖅᑕᒃᑲ.  

 

ᑕᒪᒃᑯᐊ ᐱᓕᕆᐊᒃᓴᐅᔪᑦ ᑲᔪᓰᓐᓇᖃᑦᑕᖅᓯᒪᔪᑦ 

ᑕᐃᓐᓇ ᓴᖅᑭᓚᐅᖅᑳᖅᑎᓐᓇᒍ ᑎᑎᕋᕐᕕᒃ ᑖᑦᓱᒪ 

ᑎᑎᕋᕐᕕᐅᑉ ᐱᐅᓯᒋᐊᖅᑕᐅᓂᐊᖅᑐᖅ 

ᐱᓕᕆᔪᓐᓇᕐᓂᕆᔭᖓ ᑎᓴᒪᐅᓚᐅᕋᓗᐊᕐᒪᑕ 

ᐃᖅᑲᓇᐃᔭᖅᑏᑦ 7-ᖑᖅᑎᑕᐅᓂᐊᖅᑯᖅᑐᑦ 

ᑎᓴᐅᒪᐅᖅᑳᓕᖅᑐᓂᒃᑯᐊ. ᑲᑎᒪᖃᑎᖃᖃᑦᑕᕐᒥᔪᑦ 

ᒐᕙᒪᑐᖃᒃᑯᓐᓃᓐᖔᖅᑐᓂᒃ ᐊᔾᔨᒌᓐᖏᑦᑐᓂᓪᓗ 

ᑮᓇᐅᔭᓂᒃ ᓯᓚᒧᑦ ᐊᓯᔾᔨᖅᐸᓪᓕᐊᓂᖓᓄᑦ 

ᑮᓇᐅᔭᖃᖅᑎᑕᐅᖃᑦᑕᕐᒪᑕ ᑕᐃᒪᓐᓇ ᑮᓇᐅᔭᓂᒃ 

ᑕᐃᑲᓐᖓᑦ ᐱᓇᓱᐊᒋᐊᖃᕐᓂᐊᖅᑐᒍᑦ 

ᐊᑲᐅᓂᖅᐹᖑᔪᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᓐᖏᓐᓇᒪ ᐊᖏᖅᓯᒪᔪᒥᒃ. ᐊᖏᕐᒪᖔᑦ 

ᐊᔾᔨᑲᓴᖓᓂ ᐅᓂᒃᑳᓕᐅᕈᓐᓇᕐᒪᖔᑕ 

ᐱᓕᕆᖃᑦᑕᓚᐅᖅᑕᖓᓂᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕖᑦ. ᐊᐃᑉᐸᖓᓄᑦ 

ᐊᐱᖅᑯᑎᒻᒪᐊᓂᐊᖅᐳᖓ ᑭᐅᒡᒍᓯᖓᓄᑦ ᒪᓕᒡᓗᒍ.  

ᖁᔭᓐᓇᒦᖅᐸᕋ ᑕᐃᒪᓕ ᐱᖓᔪᐊᓂ ᐊᐱᖅᑯᑎᓐᓄᑦ 

ᑎᑭᐅᑕᐅᑎᓪᓗᒍ. 

 

ᐅᓂᒃᑳᑉ ᐃᓗᐊᓂ ᐆᒻᒪᖅᑯᑎᓕᕆᓂᕐᒧᑦ ᑎᑎᕋᕐᕕᖓ 

ᐅᖃᓚᐅᕐᒪᑦ ᑐᓴᒐᒃᓴᓂᒎᖅ ᓄᐊᑦᑎᕙᓪᓕᐊᒻᒪᑕ 

ᖃᐅᔨᓴᐃᓪᓗᑎᒃ ᖃᓄᑎᒋ ᐆᒻᒪᖅᑯᑎᓂᒃ 

ᐊᑐᖃᑦᑕᕐᒪᖔᑕ. ᖃᐅᔨᓴᐃᔾᔪᑎᖃᕐᓂᐊᕐᒪᑕ 

ᓯᕗᒧᐊᒍᓐᓇᕐᒪᖔᑕ ᑕᒪᒃᑯᐊ 

ᐆᒻᒪᖅᑯᑎᑐᓗᐊᕌᓗᓐᖏᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ 

ᖃᐅᔨᓴᐃᑎᓪᓗᒋᑦ. 

 

ᒐᕙᒪᒃᑯᑦ ᓱᓕ ᒫᓐᓇ ᓱᒋᐊᕈᑎᓂᒃ 

ᐱᓕᕆᐊᒃᓴᑎᓐᓂᑦ ᓇᖕᒥᓂᖃᖅᑐᓂᒃ, 

ᐊᖏᕐᕋᖃᖅᑐᓂᒃ, ᓇᖕᒥᓂᕆᔭᐅᔪᓂᑦ ᑕᒪᒃᑯᓂᖓ 

ᐃᑲᔪᕈᑎᑕᖃᓐᖏᑦᑎᐊᒻᒪᕆᖕᒪᑦ 

ᐅᖅᓱᐊᓗᒃᑐᓐᖏᑦᑐᓂᒃ ᐆᒻᒪᖅᑯᑎᑖᕈᒪᔪᓄᑦ. 

ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ ᑭᓱᓂᒃ 

ᕿᒥᕐᕈᓇᕐᒪᖔᑕ ᓯᕗᒧᐊᒍᓐᓇᕐᒪᖔᑕ 

ᓴᖅᑭᑎᑦᑎᓂᐊᖅᐹᑦ ᑕᐃᒪᐃᑦᑐᓂᒃ 

ᓄᓇᕗᒻᒥ ᐊᑐᖅᑕᐅᔪᓐᓇᖅᑐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᓪᓕᒃᑯᑦ 

ᓴᖅᑭᑦᑎᓚᐅᖅᓯᒪᖕᒪᑕ ᖃᐅᔨᔭᐃᔾᔪᑎᒥᑦ ᖃᓄᑎᒋ 

ᐃᑯᒻᒪᖅᑯᑎᓂᒃ ᐊᑐᓕᕐᒪᖔᔅᓯ ᐅᐊᔅᓯᓐᖑᐊᒃᑯᑦ, 

ᑕᐃᒪᓐᓇᐃᑦᑐᓂᒃ ᓴᖅᑭᑦᑎᓚᐅᖅᓯᒪᖕᒪᑕ.  

ᐃᑲᔪᖅᑐᐃᔾᔪᑎᒃᓴᓂᒃ ᓇᖕᒥᓂᖃᖅᑐᓄᑦ ᐃᒡᓗᓂᒃ 

ᑕᒪᒃᑯᓄᖓ ᑖᒃᑯᐊ ᐊᑐᖅᑕᐅᓕᖅᐸᑕ 

ᐱᓕᕆᔾᔪᑎᐅᔪᖅ ᐊᑐᖅᑕᐅᓕᕐᓂᐊᖅᑐᖅ.  

 

ᒫᓐᓇ ᕿᒥᕐᕈᓇᓐᖏᑦᑐᒍᑦ ᐱᓕᕆᔾᔪᑎᓂᒃ 

ᐊᑐᖅᑕᐅᓂᐊᖅᑐᓂᒃ, ᓱᕐᓗ ᓇᖕᒥᓂᖃᖅᑐᓄᑦ 

ᐊᓄᕆᒧᑦ ᐅᕝᕙᓘᓐᓃᑦ ᓯᕿᓂᕐᒧᑦ 

ᐃᑯᒻᒪᖅᑯᑎᑖᕈᒪᖕᒪᖔᑕ. ᑭᓯᐊᓂᓕ ᑖᓐᓇ 

ᐅᐊᓯᓐᖑᐊᑦ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ 

ᐊᔾᔨᒋᓐᖏᑕᖏᑦ ᐊᑐᖅᑕᐅᓕᖅᐸᑕ 

ᕿᒥᕐᕈᑕᐅᔪᓐᓇᖅᑐᑦ. ᒫᓐᓇ ᐃᑲᔪᕈᑎᒃᓴᓂᒃ 

ᐱᒋᐊᕈᑎᒃᓴᓂᒃ ᑕᐃᒪᓐᓇ ᐅᖅᓱᐊᓗᒃᑐᖏᑦᑐᓂᒃ 

ᐃᑯᒻᒪᖅᑯᑎᓕᐅᕈᑎᓂᒃ, ᐆᒻᒪᖅᑯᑎᓕᐅᕈᑎᓂᒃ 

ᐱᑕᖃᓐᖏᓇᑦᑕ.  

 

ᑮᓇᐅᔭᖅᑕᖃᕐᒪᖔᑦ ᖃᐅᔨᒪᓐᖏᑦᑐᖓ 

ᒐᕙᒪᑐᖃᒃᑯᓐᓃᓐᖔᖅᑐᓂᒃ ᐱᑕᖃᑐᐃᓐᓇᕆᐊᓕᒃ. 

ᒪᓕᒐᓕᐅᖅᑎ ᖃᐅᔨᒪᖁᔭᕋ ᑕᒪᑐᒥᖓ 

ᐱᓕᕆᐊᖃᓐᖏᑲᐃᓐᓇᕋᑦᑕ ᒫᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐃᖅᑯᑏ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ.  

 

ᐊᐱᖅᑯᑦ 804 - 4(3): ᐋᓐᓂᐊᕕᓕᐊᕈᔾᔨᓂᕐᒥᒃ 

ᐱᕐᔪᐊᕆᔭᐅᔪᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᐱᓇᓱᐊᕈᓯᕆᓚᐅᖅᑕᑦᑎᓐᓂᑦ ᐊᐱᖅᓲᑎᖃᓚᐅᕋᒪ 

ᐱᔾᔪᑎᖃᖅᑐᖓ ᑕᐃᒃᑯᐊ ᐊᑯᓂᐅᓂᖅᓴᖅ 

ᐋᓐᓂᐊᕆᐊᖅᑐᖅᓯᒪᔪᑦ ᓂᐅᕕᕆᐊᕐᓂᐊᕐᓗᑎᒃ 

ᐊᑯᓂᐅᓂᖅᓴᖅ ᓂᐅᕐᕕᓯᒪᖃᑦᑕᕈᒪᓪᓗᑎᒃ 

ᐃᓅᓕᓴᖅᑕᐅᔭᖅᑐᕐᕕᒋᔭᖓᓄᑦ. ᑭᐅᓚᐅᕐᒪᑦ, 

ᓇᖕᒥᓂᖅ ᑐᔪᕐᒥᕕᒃᓴᒥᑦ ᕿᓂᕆᐊᖃᕋᔭᕐᒪᑕ 

ᑕᐃᒪᐃᓕᐅᕈᒪᒍᑎᒃ.  

 

ᒥᓂᔅᑕ ᐊᐱᕆᔪᒪᔭᕋ ᖃᖓᑐᐃᓐᓇᑦᑎᐊᒃᑯᑦ 

ᑐᔪᕐᒥᕕᖓᓂ ᐋᓐᓂᐊᕆᐊᖅᑐᖅᑐᑦ 

ᑐᔪᕐᒥᑎᑦᑎᖃᑦᑕᖅᓯᒪᕚ ᓂᐅᕕᕆᐊᕈᒪᔪᕕᓃᑦ 

ᐋᓐᓂᐊᕆᐊᖅᑐᖅᓯᒪᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᐅᓪᓚᕆᐊᖅᑐᖅᑐᑦ, 

ᐋᓐᓂᐊᕆᐊᖅᑐᖅᑐᑦ 26,000−ᓂᒃ 

ᐊᐅᓪᓚᕐᓂᐊᖅᑐᓂᒃ ᐊᕐᕌᓂ ᐋᖅᑭᒃᓱᐃᓚᐅᖅᑐᑦ 

ᖃᖓᑦᑕᐅᑎᒃᓴᖏᓐᓂᒃ ᑕᐃᑲᓂ ᐅᓪᓗᒃᑲᓐᓂᕐᓂᑦ 

ᑐᔪᕐᒥᕕᖕᒦᑦᑐᖃᕐᓂᕐᒪᖔᑦ? ᑭᐅᔪᓐᓇᓐᖏᓐᓇᒃᑯᑦ 

ᑖᓐᓇ.  

 

ᐱᔾᔪᑎᖃᐅᕈᓘᔭᖃᑦᑕᕐᒪᑕ ᑕᐃᑲᓂ 

ᐊᐅᓪᓚᓐᖏᔾᔪᑎᖃᖃᑦᑕᖅᑐᑦ ᖃᖓᑕᓲᒧᓪᓗ 

ᑭᖑᕙᖅᑐᑦ, ᖃᖓᑕᓲᓪᓗ ᐊᐅᓪᓚᓐᖏᑳᓪᓚᒃᐸᒃᑐᑦ, 

ᐊᔾᔨᒌᖃᑦᑕᖏᒻᒪᑕ ᐱᔾᔪᑎᒋᔭᐅᔪᑦ. ᐃᓚᖏᓪᓗ 

ᐱᓚᒃᑕᐅᕋᑖᖅᖢᑎᒃ ᖃᐅᑉᐸᓐᖑᖅᐸᑦ 

ᐊᐅᓪᓚᕈᒪᓐᖏᑦᑕᕌᖓᑕ ᐅᑕᖅᑭᑎᑕᐅᑲᐃᓐᓇᓲ 

ᒪᒥᑦᑎᖅᑕᐅᓪᓗᑎᒃ.  

 

ᑕᐃᒪᓐᓇ ᐅᕙᓐᓄᓪᓕ ᐃᓱᒪᒋᔭᒃᑯᑦ ᒐᕙᒪᒃᑯᑦ 

ᐊᑭᓕᖅᓯᒪᔭᖓᓐᓄᑦ 

ᑐᔪᕐᒥᕕᖕᒨᖅᑎᑦᑎᖃᑦᑕᖅᓯᒪᖕᒪᖔᑕ 

ᖃᐅᔨᒪᔭᖃᓐᖏᑦᑎᐊᖅᑐᖓ ᐋᓐᓂᐊᕆᐊᖅᑐᖅᑐᓂᒃ, 

ᑐᓴᒐᒃᓴᓂᒃ ᐅᓪᓗᒥ ᑐᓂᒃᑲᓐᓂᕈᓐᓇᖅᑕᕋᓗᐊᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᑭᖑᓪᓕᖅᐹᖑᓂᐊᖅᑐᖅ ᐊᐱᖅᑯᑎᒐ. ᑕᐃᒪᓐᓇ 

ᑐᔪᕐᒥᕕᖕᒥ ᐋᓐᓂᐊᕆᐊᖅᑐᖅᓯᒪᔪᑦ 

ᑐᔪᕐᒥᕕᖓᓃᑎᓪᓗᒍ ᑕᐃᑲᓃᓐᓂᐊᕈᑎᒃ ᓇᖕᒥᓂᖅ 

ᐊᑭᓖᖔᕆᐊᖃᕋᔭᖅᐹᑦ ᑐᔪᕐᒥᕕᖕᒥ ᑕᐃᑲᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᔪᕐᒥᔪᒪᒃᐸᑦ ᐋᓐᓂᐊᖃᑦᑕᖅᑐᖅ 

ᑐᔪᕐᒥᕕᖓᓂ ᐃᓂᖃᖅᐸᑕ, ᐃᓄᐃᕈᑦᑐᐊᓘᖕᒪᑕ 

ᒪᑯᐊ, ᐸᕐᓇᒃᑐᐊᓘᖕᒪᑕ. ᐊᑭᓖᑎᑕᐅᖃᑦᑕᕋᔭᖅᑐ 

ᒪᓕᒡᓗᒍ ᐊᑭᖏᓐᓂᑦ ᑐᔪᕐᒥᕕᖕᒥᑦ 

ᐊᑭᓕᐅᑕᐅᖃᑦᑕᖅᑐᑦ ᐃᒻᒥᓂᒡᓗ ᐊᑭᓕᖅᓱᐃᓪᓗᑎᒃ 

ᒪᓕᒡᓗᒍ ᐃᓅᓕᓴᖅᑕᐅᔭᖅᑐᖅᑐᑦ 

ᐊᐅᓪᓚᖃᑦᑕᕐᓂᖏᑦ ᐊᑐᐊᒐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ. 

 

ᐊᐱᖅᑯᑦ 805 - 4(3): ᐃᖅᑲᖅᑐᐃᔨᕋᓛᖑᓂᕐᒧᑦ 

ᑎᒃᑯᐊᖅᓯᓂᕐᒧᑦ ᐊᑭᓕᕐᓂᕐᒧᓪᓗ ᑲᑎᒪᔨᕋᓛᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᒫᓐᓇᕋᑖᖅ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ, ᒥᓂᔅᑕ 

ᐊᐱᖅᓱᓚᐅᖅᓯᒪᒐᒃᑯᑦ ᐃᖅᑲᖅᑐᐃᔨᖃᓛᑦ 

ᑎᒃᑯᐊᖅᑕᐅᖃᑦᑕᕐᓂᖏᓐᓄᑦ ᐊᒻᒪᓗᑦᑕᐅᖅ 

ᐊᑭᓕᖅᓱᖅᑕᐅᖃᑦᑕᕐᓂᖏᑦ ᐃᖅᑲᖅᑐᐃᔨᕋᓛᑦ 

ᑲᑎᒪᔨᕋᓛᖏᑦ. ᑭᐅᓚᐅᖅᓯᒪᖕᒪᑦ ᒥᓂᔅᑕ, 

ᐅᖃᓚᐅᖅᓯᒪᖕᒪᑦ ᑕᒪᒃᑯᐊ ᓇᓗᓇᐃᖅᑕᐅᓕᖅᑐᖅ 

ᑎᒃᑯᐊᖅᑕᐅᖃᑦᑕᖅᖢᑎᒃ ᐊᒻᒪᓗᑦᑕᐅᖅ  

ᐃᖅᑲᖅᑐᐃᔨᓛᑦ ᑲᑎᒪᔨᖏᓐᓂᑦ 

ᐃᖅᑲᓇᐃᔭᓕᖅᐸᓪᓕᐊᓂᐊᖅᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓇᒃᑯᑦ 

ᑎᒃᑯᐊᖅᑕᐅᓯᒪᖕᒪᖔᑕ ᑲᑎᒪᔨᕋᓛᓄᑦ ᐊᒻᒪᓗ 

ᓇᓗᓇᐃᖅᓯᔪᓐᓇᖅᐹ ᖃᔅᓯᐊᖅᑎ ᑲᑎᒪᓯᒪᓕᕐᒪᖔᑕ 

ᐅᓪᓗᒥᒧᑦ ᑎᑭᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᐅᒪᓗᐊᖏᑕᒃᑲᐃᒃᑯᐊ ᐊᑎᖏᑦ. 

ᑎᒃᑯᐊᖅᑕᐅᓯᒪᔪᑦ, ᐊᑕᐅᓯᕐᓗ ᐃᒃᓯᕙᐅᑕᖅ 

ᓄᖅᑲᓚᐅᕐᒥᖕᒪᑦ ᐃᒃᓯᕙᐅᑕᖅ ᐊᓯᖏᓐᓂ 

ᑎᒃᑯᐊᖅᓯᓚᐅᕐᒥᔫᒐᓗᐊᑦ. ᓯᕗᓪᓕᖅᐹᒥᒃ 

ᑲᑎᒪᓂᐊᖅᑐᑦ ᑕᖅᑭᕆᔭᖅᑎᓐᓂ ᑕᒪᑐᒪᓂ 

ᐊᑐᖅᑕᖅᑎᓐᓂ. ᐅᓪᓗᖏᓐᓂᑦ ᐃᓗᓕᑯᓘᔭᖏᓐᓂᑦ 

ᐱᖃᖏᓐᓇᒪ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᐃᖅᑲᑐᐃᔨᕋᓛᑦ 

ᑎᒃᑯᐊᖅᑕᐅᖃᑦᑕᕐᓂᖓ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᑲᑎᒪᔨᖃᓛᑦ 

ᑲᒪᖃᑦᑕᕐᓂᐊᕐᒪᑕ ᕿᒥᕐᕈᓇᖃᑦᑕᕐᓗᑎ 

ᑐᒃᓯᕋᐅᑎᓕᐊᖑᔪᓂᑦ, ᐃᖅᑲᖅᑐᐃᔨᕋᓛᓄᑦ 

ᓄᓇᕗᒥ. ᒥᓂᔅᑕ ᖃᐅᔨᒪᖕᒪᑦ ᐅᓄᑲᓪᓚᒃᑐᑦ 

ᓄᓇᓖᑦ ᐃᖅᑲᖅᑐᐃᔨᕋᓛᖃᖏᒻᒪᑕ 

ᓄᓇᓕᖕᓃᖔᖅᑐᓂᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑖᒃᑯᐊ ᑲᑎᒪᔨᕋᓛᖑᔪᑦ ᓯᕗᓪᓕᐅᔾᔭᐅᓂᐊᕐᒪᑕ 

ᑎᒃᑯᐊᖅᓯᖃᑦᑕᕐᓗᑎᒃ ᓄᓇᓕᖕᓂ, ᒫᓐᓇ 

ᐃᖅᑲᖅᑐᐃᔨᕋᓛᖃᖏᑦᑐᓂᒃ ᑎᒃᑯᐊᖅᓯᖃᑦᑕᕐᓂᖅ 

ᓯᕗᓪᓕᐅᔾᔭᐅᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ 

ᒪᓕᒐᓕᕆᔨᒃᑯᓐᓄᑦ, ᒥᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᐱᒋᑦᑎᐊᖅᐸᕋ ᒥᔅᑕ ᒥᑭᓐᖑᐊᖅ 

ᑖᔅᓱᒥᖓ ᐱᓕᕇᓐᓇᑦᑎᐊᕐᒪᒍ ᓄᓇᓕᖕᓂ 

ᓄᓇᕗᒥᓗ.  

 

ᐊᖏᕈᓐᓇᖅᑐᖓ ᐅᖃᕈᓐᓇᖅᑐᖓ ᑕᐃᒃᑯᐊ 

ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓯᒪᓕᖅᑐᑦ ᓄᓇᓕᖕᓂ 

ᐃᖅᑲᖅᑐᐃᔨᕋᓛᖃᖏᑦᑐᓂᒃ ᑖᓐᓇᓗ 

ᓯᕗᓪᓕᐊᔾᔭᐅᓂᐊᕆᓪᓗᓂ 

ᐋᖅᑭᒃᓱᖅᑕᐅᓂᕆᒐᔭᖅᑕᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᕈᓐᓇᖅᐹ ᖃᔅᓯᑦ ᐃᖅᑲᖅᑐᐃᔨᕋᓛᑦ 

ᓄᓇᕗᒥ ᖃᔅᓯᐅᖕᒪᖔᑕ ᐊᒻᒪᓗ 

ᓇᓗᓇᐃᖅᓯᔪᓐᓇᖅᐹ ᓇᓕᐊᖕᓂ ᓄᓇᓕᖕᓂ 

ᐃᖅᑲᖅᑐᐃᔨᕋᓛᖃᖏᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᖅᑐᐃᔪᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᒪᒥᐊᓇᖅ 

ᐅᖃᖅᑏ. ᐸᐃᒃᐹᖁᑎᓐᓂᒃ ᓇᓂᓇᓱᖕᓂᐊᖅᐸᒃᑲ.  

 

ᐅᖃᖅᑏ, 37 ᐃᖅᑲᖅᑐᐃᔨᕋᓛᑦ ᒫᓐᓇ 

ᖃᒪᓂᑦᑐᐊᖅ, ᑭᒻᒥᕈᑦ, ᓴᓂᕋᔭᒃ, ᐊᒻᒪ ᐊᐅᓱᐃᑦᑐᖅ 

ᑖᒃᑯᐊ ᐱᑕᖃᖏᑦᑐᑐᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ, 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏ. 

 

>>ᓂᐱᖃᖏᑦᑐᖅ  

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 

ᑕᓪᓕᒪᓂ ᐊᐱᖅᑯᑎᔅᓴᓂᒃ ᑎᒍᒥᐊᕋᒪ ᑖᒃᑯᐊ 

ᐊᔾᔨᒌᓐᖏᑦᑐᓄᑦ ᒥᓂᔅᑕᐅᔪᓄᑦ.  

 

ᑖᓐᓇ ᓯᕗᓪᓕᖅᐹᖅ ᐅᖃᓕᒫᕈᒪᔭᕋ ᒥᓂᔅᑕᐅᔪᒧᑦ 

ᑖᔅᓱᒧᖓ ᐃᓄᓕᕆᔨᒃᑯᓐᓄᑦ, ᑖᒃᑯᐊ ᐊᑐᖅᑕᐅᓂᖓ 

ᒪᓕᒐᖅ ᓱᕈᓯᕐᓄᑦ ᐊᒻᒪ ᐃᓚᒌᓄᑦ 

ᐃᓕᖅᑯᓯᕆᓯᒪᔭᖓ ᓯᕗᓪᓕᖅ.  

 

ᐊᐃᑉᐸᖓ ᑖᔅᓱᒧᖓ ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕᐅᔪᒧᑦ. ᑖᓐᓇ ᑐᖁᖓᔪᓕᕆᔨᒃᑯᑦ ᒪᓕᒐᖓ 

ᖃᓄᖅ ᐊᑐᖅᑕᐅᕙᓪᓕᐊᕐᒪᖔᖅ. 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4563 

ᐊᒻᒪᓗ ᑖᔅᓱᒧᖓ ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑐᒋᔭᖓᓄᑦ, ᑖᓐᓇ ᐃᒥᕐᓗᒃ ᒪᓕᒐᖓᓄᑦ 

ᖃᓄᖅ ᐃᓕᖅᑯᓯᖃᓕᕐᒪᖔᖅ ᐊᐱᖅᑯᑎᐅᒻᒥᔪᖅ.  

 

ᑖᓐᓇᓗ ᐊᐃᑉᐸᖓ, ᑎᓴᒪᖓᑦ, ᑖᓐᓇ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑑᔪᖅ, ᑖᓐᓇ ᐱᓗᐊᖅᑐᒥ 

ᐊᖏᕈᑎᐅᔪᒧᑦ ᐸᓖᓯᓕᕆᓂᕐᒧᑦ ᑖᓐᓇ ᓄᓇᕗᒻᒧᑦ 

ᑐᕌᖓᔪᖅ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᖅ.  

 

ᐊᒻᒪᓗ ᑭᖑᓪᓕᖅᐹᖅ ᑖᓐᓇ ᐃᓪᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᒧᑦ ᑖᒃᑯᐊ ᐃᓪᓗᐃᑦ ᐊᑐᖅᑕᐅᕙᑦᑐᑦ ᖃᓄᖅ 

ᓱᕋᑦᑎᖅᑕᐅᖃᑦᑕᕐᓂᖏᑦ ᐊᐱᖅᑯᑎᒋᔭᕋ 

ᖃᓄᐃᓕᖓᓕᕐᒪᖔᑕ.  

 

ᐅᖃᖅᑎᑦᑎᔩ, ᑖᒃᑯᐊ ᑎᑎᕋᖅᓯᒪᔪᑦ ᐃᓗᓕᖏᑦ 

ᐃᑎᔪᑲᓪᓚᐅᒻᒪᑕ ᑖᒃᑯᐊ 

ᐅᖃᓕᒫᖅᑕᐅᔪᒥᓂᐅᓂᕋᕐᓗᒋᑦ ᑕᕝᕗᖓ ᐃᓕᔪᒪᔭᒃᑲ 

ᑲᑎᒪᐅᑎᕕᓂᑦᑎᓐᓄᑦ.  

 

ᑎᑎᖅᑲᒃᑯᑦ ᐊᐱᖅᑯᑦ 027 - 4(3): 

ᒥᐊᓂᕆᔭᐅᓂᖓ ᓱᕈᓰᑦ ᐃᓚᒌᓪᓗ 

ᐱᔨᑦᑎᕋᖅᑕᐅᓂᖏᓐᓄᑦ ᒪᓕᒐᖅ (ᐅᑲᓕᖅ) 

 

1. ᐃᓗᐊᓂ ᑐᑭᖓᑕ ᓈᓴᐅᑎᓕᐅᑉ 7(3) ᑕᕝᕙᓂ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᕐᓂᕐᒧᑦ 

ᐱᖁᔭᕐᒥ, ᖃᑦᓯᑦ ᓱᕈᓰᑦ ᖃᐅᔨᔭᐅᓐᓂᖅᑲᑦ 

ᓴᐳᑎᔭᐅᔭᕆᐊᖃᕐᒪᑕ ᐅᑯᓇᓂ 

ᐃᓪᓗᖅᓯᐅᑎᑎᒍᑦ ᐊᕐᕌᒍᓂ, ᐱᔾᔪᑎᖃᖅᑐᑎᒃ 

ᐊᖏᔪᖅᑳᕆᔭᐅᔪᓄᑦ ᐱᓕᕆᓂᐅᔪᓄᑦ 

ᐅᕝᕙᓘᓐᓃᑦ ᑲᒪᑦᑎᐊᖏᓐᓂᐅᔪᒧᑦ, 

ᑕᐃᒪᐃᓚᕿᔪᒥᓂᐅᔪᒧᑦ, ᐃᓘᓐᓇᖓᓂ 

ᐃᓚᐃᓐᓇᖓᓂᓘᓐᓃᑦ ᐃᒥᐊᓗᒻᒥᒃ 

ᐊᑐᑲᒻᒪᓂᕐᒧᑦ: 

 

a. 2012; 

b. 2013; 

c. 2014; 

d. 2015; ᐊᒻᒪᓗ 

e. 2016? 

 

ᑎᑎᖅᑲᒃᑯᑦ ᐊᐱᖅᑯᑦ 028 - 4(3): 

ᒥᐊᓂᕆᔭᐅᓂᖓ ᑐᖁᖓᔪᓕᕆᓂᕐᒧᑦ ᒪᓕᒐᖅ 

(ᐅᑲᓕᖅ) 

1. ᐱᓪᓗᒍ ᑐᖁᔪᑦ ᐅᖃᐅᓯᐅᔪᓐᓇᖅᑐᑦ ᓄᓇᕗᒻᒥ 

ᑕᐃᒪᐃᑦᑐᕕᓃᑦ ᐅᑯᓇᓂ ᐊᕐᕌᒍᓂ 2012, 

2013, 2014, 2015 ᐊᒻᒪ 2016-ᒥ 

ᑐᑭᖏᓐᓂ ᐊᑐᕐᑐᓂ ᓈᓴᐅᑖ 8 ᐊᒻᒪ 9 

ᑕᕝᕙᓂ ᑐᖁᖓᔪᓕᕆᓂᕐᒧᑦ ᐱᖁᔭᕐᒥ, ᖃᔅᓯᓂ 

ᑖᒃᑯᓇᓂ ᐃᒥᐊᓗᒃ ᐱᔾᔪᑕᐅᓚᐅᖅᐸ 

“ᑐᖁᔾᔪᑕᐅᓪᓗᓂ”? 

 

ᑎᑎᖅᑲᒃᑯᑦ ᐊᐱᖅᑯᑦ 029 - 4(3): 

ᒪᓕᑦᑕᐅᑎᑕᐅᓂᖓ ᐃᒥᐊᓗᓕᕆᓂᕐᒧᑦ 

ᒪᓕᒐᖅ (ᐅᑲᓕᖅ) 

 

1. ᑭᓱᓄᑦ ᐃᖅᑲᖅᑐᒐᒃᓴᓐᖑᐃᓚᐅᖅᐸᑦ ᓄᓇᕗᒥ 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᐊᑐᕐᖢᒍ 

ᐃᓗᐊᓂ 2016-2017 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ? 

 

2. ᑭᓱᓂᒃ ᐱᔾᔪᑎᖃᕐᖢᑎᒃ 

ᐃᖅᑲᖅᑐᒐᒃᓴᓐᖑᖅᑎᑦᑎᓚᐅᖅᐸᑦ ᐊᑐᓂ 

ᐃᖅᑲᖅᑐᒐᒃᓴᓐᖑᖅᑎᑕᐅᔪᑦ? 

 

3. ᐊᑐᓂᓗ ᐃᖅᑲᖅᑐᒐᒃᓴᐅᔾᔪᑎᒋᔭᖏᓐᓄᑦ 

ᖃᓄᐃᓕᔭᐅᔾᔪᑎᖃᓚᐅᖅᐸᑦ? 

 

4. ᖃᓄᐃᑦᑐᓂᒃ ᐊᑭᓖᑎᑦᑎᓚᐅᖅᐸᑦ ᐃᓗᐊᓂ 

2016-2017 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᓯᖁᒥᑦᑎᓂᖏᓐᓄᑦ ᓄᓇᕗᒥ ᐃᒥᐊᓗᓕᕆᓂᕐᒧᑦ 

ᐱᖁᔭᕐᔪᐊᖓᓐᓂᒃ? 

 

5. ᑎᑭᓪᓗᒍ ᐅᓪᓗᐊ ᔫᓂ 7, 2017, ᖃᔅᓯᑦ 

ᑎᒍᔭᐅᓯᒪᓕᖅᐸᑦ ᐅᓪᓗᒥᐅᔪᖅ ᓄᓇᕗᑦ 

ᐊᓄᓪᓚᒃᓰᕕᖓᓐᓂ ᓯᖁᒥᑦᑎᓯᒪᓂᖓᓄᑦ 

ᐱᖁᔭᕐᔪᐊᖓᓐᓂᒃ ᐃᒥᐊᓗᓕᕆᓂᕐᒧᑦ 

ᐱᖁᔭᕐᔪᐊᖅ? 

 

6. ᑎᑭᓪᓗᒍ ᐅᓪᓗᐊ ᔫᓂ 7, 2017, 

ᖃᔅᓯᐅᓚᐅᖅᐸᑦ ᓯᖁᒥᑦᑎᓯᒪᓂᑯᑦ 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᕐᒥ ᐅᑕᖅᑭᔪᑦ 

ᐃᖅᑲᖅᑐᖅᑕᐅᓂᒃᓴᒥᖕᓂᒃ ᓄᓇᕗᒥ 

ᐃᖅᑲᖅᑐᐃᕕᖓᓐᓂ? 

 

ᑎᑎᖅᑲᒃᑯᑦ ᐊᐱᖅᑯᑦ 030 - 4(3): 

ᒥᐊᓂᕆᔭᐅᓂᖓ ᑲᓇᑕ−ᓄᓇᕗᑦ 

ᐸᓖᓯᓕᕆᓂᕐᒧᑦ ᐊᖏᖃᑎᒌᒍᑦ (ᐅᑲᓕᖅ) 

 

1. ᖃᖓᐅᑎᓪᓗᒍ ᐅᓪᓗᕐᒥ ᐊᑎᓕᐅᖅᑕᐅᓐᓂᖅᐸ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᑦ 

ᒐᕙᒪᒃᑯᖏᓐᓄᑦ ᐸᓖᓯᖃᖅᑎᑦᑎᓂᕐᒧᑦ 

ᐊᖏᕈᑎ ᐅᓪᓗᒥ ᐊᑐᖅᑕᐅᔪᖅ? 

2. ᖃᖓ ᐅᓪᓗᕐᒥ ᐃᓱᓕᕝᕕᒃᓴᖃᖅᐸ ᐊᑐᖅᑕᕗᑦ 

ᐅᓪᓗᒥ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ 

ᓄᓇᕗᑦ ᒐᕙᒪᒃᑯᖏᓐᓄᑦ ᐸᓖᓯᖃᖅᑎᑦᑎᓂᕐᒧᑦ 

ᐊᖏᕈᑎ?  

 

3. ᑭᒡᓕᓯᓂᐊᖅᑕᐅᓯᒪᔪᓂᒃ ᐅᕝᕙᓘᓐᓃᑦ 

ᐊᓯᖏᓐᓂᒃ ᒪᓕᒐᖅᑕᖃᖅᐸ ᐊᑖᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ 

ᐸᓖᓯᖃᖅᑎᑦᑎᓂᕐᒧᑦ ᐊᖏᕈᑎᑦ 

ᐊᑐᖅᑕᐅᓪᓗᑎᒃ ᖃᔅᓯᓂᒃ ᐸᓖᓯᒃᑯᑦ ᓄᓇᕗᒥ 

“V”-ᒥᒃ ᐊᒡᒍᖅᑐᖅᓯᒪᓂᖃᖅᑐᑦ 

ᐃᖅᑲᖅᑐᒐᒃᓴᓐᖑᖅᑎᑦᓯᓯᒪᓕᖅᐸᑦ 

ᐊᑐᖅᑕᐅᓗᓂ ᐱᖁᔭᕐᔪᐊᑦ ᑲᓇᑕᒥ 

ᐱᕋᔭᒃᐸᒃᑐᑦ ᐱᖁᔭᕐᔪᐊᖏᑦ? 

 

4. ᐊᒡᒍᖅᑐᖅᓯᒪᓗᒋᑦ ᓄᓇᕗᒥ ᓄᓇᓕᖏᑎᒍᑦ 

ᐊᑐᓂ ᐊᕐᕌᒍᖏᓐᓄᑦ 2012, 2013, 2014, 

2015 ᐊᒻᒪᓗ 2016 ᐊᕐᕌᒍᖏᓐᓂ, ᖃᔅᓯᓂᒃ 

ᐃᖅᑲᖅᑐᒐᒃᓴᓐᖑᖅᑎᑦᑎᓚᐅᖅᐸᑦ 

ᐋᓐᓂᖅᑎᕆᓯᒪᔪᓂᒃ? 

 

5. ᐱᔾᔪᑎᑦᒋᓪᓗᒋᑦ ᐃᖅᑲᖅᑐᒐᒃᓴᓐᖑᖅᑎᑕᐅᔪᑦ 

ᐊᐱᖅᑯᑎᒥ ᑎᓴᒪᖓᓐᓂ, ᖃᔅᓯᑦ 

ᐃᒥᐊᓗᒃᓯᒪᓚᐅᖅᐸᑦ 

ᐃᖅᑲᖅᑐᒐᒃᓴᓐᖑᖅᑎᑕᐅᔪᑦ? 

 

ᑎᑎᖅᑲᒃᑯᑦ ᐊᐱᖅᑯᑦ 031 - 4(3): ᐱᔮᖅᑯᑕᒥᒃ 

ᓱᕋᐃᔭᕈᑎᒥᓃᑦ ᐃᓄᓕᒫᖅᓯᐅᑎᓄᑦ ᐃᒡᓗᓂ 

(ᐅᑲᓕᖅ) 

1. ᐊᑐᓂᑦ ᐅᑯᓄᖓ 2012-13, 2013-14, 

2014-15, 2015-16 ᐊᒻᒪ  

2016-17 ᐊᕐᕌᒍᖏᓐᓄᑦ, ᐊᒡᒍᖅᑐᖅᓯᒪᓗᒋᑦ 

ᓄᓇᓕᖕᓄᑦ, ᖃᔅᐸᓗᖕᓂᑭᐊᖅ ᐸᒡᕕᓴᖕᓂᒃᑯᑦ 

ᓱᕋᒃᑎᖅᑕᐅᔪᖃᖅᓯᒪᕙ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐊᑐᖅᑐᖃᖅᓯᒪᕙᑦ? 

 

2. ᖃᔅᓯᒃᑭᐊᖅ ᑕᐃᒪᓕᐅᖅᓯᒪᔪᑦ ᖃᐅᔨᔭᐅᓯᒪᕙᑦ 

ᐃᒥᐊᓗᖕᒥᒃ ᑕᐃᒪᐃᔾᔪᑎᖃᕐᓂᕐᒪᖔᑕ? 

 

3. ᐊᑐᓂᑦ ᐅᑯᓄᖓ 2012-13, 2013-14, 

2014-15, 2015-16 ᐊᒻᒪ 2016-17 

ᐊᕐᕌᒍᖏᓐᓄᑦ, , ᐊᒡᒍᖅᑐᖅᓯᒪᓗᒋᑦ 

ᓄᓇᓕᖕᓄᑦ, ᑲᑎᑦᑐᒋᑦ ᖃᔅᓯᐸᓗᖕᓂᑭᐊᖅ 

ᑮᓇᐅᔭᖅᑐᖅᓯᒪᕙᑦ ᐸᒡᕕᓴᖕᓂᒃᑯᑦ 

ᓱᕋᒃᑎᖅᑕᐅᓯᒪᔪᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ? 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᖕᒪᑦ ᑕᓪᓕᒪᑦ ᐊᐱᖅᑯᑎᒋᔭᖏᑦ 

ᑎᑎᕋᖅᑕᐅᖁᓪᓗᒋᑦ ᐅᖃᓕᒫᖅᑕᐅᓯᒪᓂᕋᕐᓗᒋᑦ. 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ: ᐊᖏᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᓈᓴᐅᑎᖃᖅᑐᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᔫ ᐃᓄᒃ.  

 

ᑎᑎᖅᑲᒃᑯᑦ ᐊᐱᖅᑯᑦ 032 - 4(3): ᐊᕐᕌᒍᑕᒫᑦ 

ᐅᓂᒃᑳᖅ ᐃᓚᖓ 6.3 ᐊᑖᓂ 

ᐱᔨᑦᑎᖅᑕᐅᔪᓄᑦ ᐊᐅᓪᓚᕈᔾᔨᓂᕐᒧᑦ 

ᐊᑐᐊᒐᕐᒥᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᑦ 

ᐊᐱᖅᑯᑎᒃᑲ ᑐᕌᖓᔪᑦ ᒥᓂᔅᑕᐅᔪᒧᑦ 

ᐃᓄᓕᕆᔨᒃᑯᓐᓄᑦ ᐱᔾᔪᑎᓖᑦ ᑖᒃᑯᓂᖓ 

ᐱᓕᕆᕝᕕᖓᑕ ᐊᕐᕌᒍᓕᒫᖅᓯᐅᑎᖏᓐᓂᒃ 

ᑎᑎᕋᖅᓯᒪᔪᓂᒃ ᐱᔨᑦᑎᖅᑕᐅᔪᑦ ᐃᖏᕐᕋᓂᖏᓐᓄᑦ 

ᐊᑐᐊᒐᖓᓂᒃ.  

 

ᐅᖃᖅᑏ, ᑎᑎᖅᑲᑎᒍᑦ ᐊᐱᖅᑯᑎᒃᑲ 

ᐃᓗᓕᓕᒻᒪᕆᐅᖕᒪᑕ ᐅᓄᖅᑐᓂᒃ. ᑕᐃᒪᐃᒻᒪᑦ, 

ᐊᐱᕆᕗᖓ ᐅᖃᓕᒫᖅᑕᐅᓯᒪᔪᑎᒍᑦ 

ᓴᖅᑭᑕᐅᖁᓪᓗᒋᑦ.  

 

1. ᑭᓱᓂᒃ ᐃᓗᓕᖃᓚᐅᖅᐸ ᐱᓕᕆᕝᕕᒃᓯ 

ᐊᕐᕌᒍᑕᒫᕐᓯᐅᒻᒧᑦ ᐅᓂᒃᑳᖏᑦ 

ᐱᑕᖃᕆᐊᖃᖅᑎᑕᐅᔪᑦ ᐊᑖᓂ ᓈᓴᐅᑖ 6.3 

ᑕᕝᕙᓂ ᐃᓅᓕᓴᖅᑕᐅᔭᖅᑐᖅᑐᑦ 

ᐃᖏᕐᕋᓂᖏᓐᓄᑦ ᐊᑐᐊᒐᖓᓐᓂ 2015-2016 

ᐊᒻᒪ 2016-2017 ᐊᕐᕌᒍᖏᓐᓄᑦ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᖕᒪᑦ ᑖᒃᑯᐊ ᑎᑎᕋᖅᑕᐅᖁᓪᓗᒋᑦ 

ᐅᖃᓕᒫᖅᑕᐅᓯᒪᔪᑎᒍᑦ. ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ: ᐊᖏᖅᑐᑦ. ᑎᑎᖅᑲᑎᒍᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ (ᑐᓵᔨᑎᒎᖏᑦᑐᖅ) ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᑕᐃᕕᑦ ᔪᐊᓇᓯ.  

 

>> ᐃᓪᓚᖅᑐᑦ 

 

ᑎᑎᖅᑲᒃᑯᑦ ᐊᐱᖅᑯᑦ 033 - 4(3): 

ᒥᐊᓂᕆᔭᐅᓂᖓ ᓄᓇᕗᒻᒥ ᓇᒻᒥᓂᖅ 

ᐃᒡᓗᑖᕐᓂᕐᒧᑦ ᐊᑭᓕᐅᑎᒧᑦ ᐃᑲᔫᑎᒃ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᑎᑎᖅᑲᑎᒍᑦ ᐊᐱᖅᑯᑎᒃᑲ ᑐᕌᖓᔪᑦ ᓄᓇᕗᒻᒥ 

ᐃᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐱᔾᔪᑎᖃᖅᑐᐃᑦ 

ᖃᓄᖅ ᑕᒪᓐᓇ ᓄᓇᕗᒻᒥ ᐃᓪᓗᑖᕋᓱᐊᓂᕐᒧᑦ 

ᐃᑲᔪᖅᑕᐅᒐᓱᐊᖃᑦᑕᖅᑐᑦ ᐊᐅᓚᓂᖃᖅᓯᒪᓕᕐᒪᖔᑦ. 

ᐅᖃᖅᑏ, ᑖᒃᑯᐊ ᐊᐱᖅᑯᑎᒃᑲ ᑎᑎᖅᑲᑎᒍᑦ 

ᐃᓗᓕᖃᖅᑐᒻᒪᕆᐅᒻᒪᑦ ᐊᐱᕆᕗᖓ 

ᐅᖃᓕᒫᖅᓯᒪᔪᑎᑐᑦ ᑲᑎᒪᔾᔪᑎᑦᑎᓐᓅᖅᑕᐅᖁᓪᓗᒋᑦ.  

 

1. ᐊᑯᓐᓂᖓᓂ ᐊᐃᕐᕆᓕ 1, 2007 ᐊᒻᒪ ᒫᔾᔨ 

31, 2017: 

 

a. ᑐᑭᖓᑕ ᐃᓗᐊᓂ “ᓄᖅᑲᐅᔾᔨᔪᖅ” ᑕᕝᕙᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ 

ᐊᑭᓖᕙᒌᕈᑎᓄᑦ ᐃᑲᔫᑎᑦ 

ᒪᓕᒋᐊᓕᖏᓐᓂ, ᖃᔅᓯᑦ ᐃᑲᔪᖅᑕᐅᔪᑦ  

ᓄᖅᑲᐅᔾᔨᑐᐃᓐᓇᕐᓯᒪᕙᑦ 

ᐊᖏᖃᑎᒌᒍᑎᒥᓂᒃ ᑖᒃᑯᓄᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ? 

 

b. ᑐᑭᖓᑕ ᐃᓗᐊᓂ ᑕᕝᕙᓂ 

“ᑐᓂᔭᐅᑐᐃᓐᓇᖅᑐᑦ” ᐃᓗᐊᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ 

ᐊᑭᓖᕙᒌᕈᑎᓄᑦ ᐃᑲᔫᑎᑦ 

ᒪᓕᒋᐊᓕᖏᓐᓂ, ᖃᔅᓯᑦ ᐃᑲᔪᖅᑕᐅᔪᑦ 

ᓂᐅᕐᕈᑎᖃᓚᐅᖅᐸᑦ ᐃᒡᓗᓂᒃ 

ᓂᐅᕕᐊᖑᔪᕕᓂᕐᓂᒃ ᐊᒻᒪᓗ/ᐅᕝᕙᓘᓐᓃᑦ 

ᓴᓇᔭᐅᔪᕕᓂᕐᓂ ᐃᑲᔪᖅᑕᐅᓪᓗᑎᒃ 

ᐱᓕᕆᔾᔪᑎᒃᓴᓄᑦ ᐊᑐᐃᓐᓇᐅᑎᑕᐅᔪᓄᑦ 

ᐊᑖᓂ ᓄᓇᕗᒻᒥ ᐊᑭᓖᕙᒌᕈᑎᓄᑦ  

ᐃᑲᔫᑎᑦ ᐱᓕᕆᐊᒃᑯᑦ ᐃᓱᓕᓚᐅᖅᑎᓐᓄᒍ 

ᖁᓕᓄᑦ (10) ᐊᑐᕆᐊᓕᖓᑦ? 

 

c. ᑐᑭᖓᑕ ᐃᓗᐊᓂ ᑕᕝᕙᓂ 

“ᑐᓂᔭᐅᑐᐃᓐᓇᖅᑐᑦ” ᐃᓗᐊᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ 

ᐊᑭᓖᕙᒌᕈᑎᓄᑦ ᐃᑲᔫᑎᑦ 

ᒪᓕᒋᐊᓕᖏᓐᓂ, ᑲᑎᖢᒋᑦ ᖃᔅᓯᑦ 

ᐅᑎᖅᑎᑕᐅᓚᐅᖅᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᐃᓄᖕᓂᑦ 

ᓂᐅᕐᕈᑎᖃᖅᑐᕕᓂᕐᓂᑦ 

ᓂᐅᕕᐅᑎᐅᓚᐅᖅᑐᓂᑦ 

ᐊᒻᒪᓗ/ᐅᕝᕙᓘᓐᓃᑦ ᓴᓇᔭᐅᓚᐅᖅᑐᓂᑦ 

ᐃᑲᔪᖅᑕᐅᓪᓗᑎᒃ ᐱᓕᕆᔾᔪᑎᒃᓴᓄᑦ 

ᐊᑐᐃᓐᓇᐅᑎᑕᐅᔪᓄᑦ ᐊᑖᓂ ᓄᓇᕗᒻᒥ 

ᐊᑭᓖᕙᒌᕈᑎᓄᑦ ᐃᑲᔫᑎᓄᑦ ᐱᓕᕆᐊᒃᑯᑦ 

ᐅᑭᐅᑦ ᖁᓕᑦ (10) ᐊᓂᒍᓚᐅᖅᑎᓐᓄᒋᑦ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᖕᒪᑦ ᑖᒃᑯᐊ ᐊᐱᖅᑯᑎᖏᑦ 

ᑎᑎᕋᖅᑕᐅᓯᒪᖁᓪᓗᒋᑦ ᐅᖃᓕᒫᖅᑕᐅᓯᒪᔪᑐᑦ. 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ: ᐊᖏᖅᑐᑦ. ᑎᑎᖅᑲᑎᒍᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒥᐅᓐ 

ᒥᑭᓐᖑᐊᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 034 - 4(3): 

ᐆᒪᔪᓕᕆᓂᕐᒧᑦ ᒪᓕᒐᐅᑉ ᒪᓕᑦᑕᐅᑎᑕᐅᓂᖓ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᑎᑎᕋᖅᓯᒪᔪᒃᑯᑦ ᐊᐱᖅᑯᑎᒃᑲ 

ᑐᕌᖓᓂᐊᖅᑐᑦ ᒥᓂᔅᑑᔪᒧᑦ ᐊᕙᑎᓕᕆᓂᕐᒧᑦ 

ᐱᔾᔪᑎᖃᓗᐊᖅᑐᑎᑦ 

ᐊᑐᓕᖅᑎᑕᐅᑦᑎᐊᖅᓯᒪᒐᓗᐊᕐᒪᖔᑕ ᓄᓇᕗᒻᒥ 

ᐆᒪᔪᓕᕆᔩᑦ ᐱᖁᔭᖏᑦ.  

 

ᐅᖃᖅᑎᑦᑎᔩ, ᑎᑎᕋᖅᓯᒪᔪᒃᑯᑦ ᐊᐱᖅᑯᑎᒃᑲ 

ᑎᑎᖅᑲᕆᓪᓗᐊᓂᓐᓂᑑᒻᒪᑕ ᐃᓕᑕᕆᔭᐅᖁᑉᓗᒋᑦ 

ᑎᑎᖅᑲᕆᔭᐅᖁᑉᓗᒋᓪᓗ ᓈᒻᒪᒋᔭᐅᖁᑉᓗᒋᑦ.  

1. ᐊᑯᓐᓂᖓᓂ ᒫᑦᒥ 5, 2010 ᐊᒻᒪᓗ ᔫᓂ 7, 

2017, ᖃᑦᑎᑦ ᐃᖅᑲᖅᑐᕋᒃᓴᕈᖅᑎᑕᐅᓚᐅᖅᐸᑦ 

ᐊᑖᒍᑦ ᓄᓇᕗᒥ ᐆᒪᔪᓕᕆᓂᕐᒧᑦ ᐱᖁᔭᖓᒍᑦ? 

 

2. ᑭᓱᓂᑦ ᐱᔾᔪᑎᖃᖅᑐᑎᒃ 

ᐃᖅᑲᖅᑐᕋᒃᓴᕈᖅᑎᑕᐅᓐᓂᖅᑲᑦ? 

 
3. ᓱᔭᐅᓐᓂᖅᑲᑦ ᐃᖅᑲᖅᑐᐃᕕᒻᒥ, ᑕᐃᒃᑯᐊ 

ᐃᖅᑲᖅᑐᕋᒃᓴᓕᐊᒥᓃᑦ? 

 
4. ᖃᓄᐃᑦᑐᓂᒃ ᐊᑭᓖᑎᑦᑎᓂᖅᑲᑦ 

ᐱᕋᔭᑦᑐᒥᓂᕐᓂᒃ ᐊᑯᓐᓂᖓᓂ ᒫᑦᓯ 5, 2010, 

ᐊᒻᒪᓗ ᔫᓂ 7, 2017, ᓄᓇᕗᒥ 

ᐆᒪᔪᓕᕆᓂᕐᒧᑦ ᒪᓕᒐᕐᓂᒃ ᓱᕋᐃᓂᕐᒧᑦ? 

  

5. ᓈᓴᐅᑎᓕᒃ 241 ᓄᓇᕗᒥ ᐆᒪᔪᓕᕆᓂᕐᒧᑦ 

ᐱᖁᔭᖓᓂ ᓇᓗᓇᐃᖅᓯᒻᒪᑦ ᑭᓱᓂᒃ 

ᖃᓄᐃᓕᐅᕐᓂᖅᑕᖃᖅᑎᓪᓗᒍ “ᐊᓯᐊᒍᑦ 

ᑲᒪᒋᔭᐅᔪᓐᓇᒻᒪᑦ ᑭᓇᑐᐃᓐᓇᖅ 

ᓱᕋᐃᓯᒪᓱᒋᔭᐅᔪᖅ ᒪᓕᒐᕐᒥᒃ 

ᐃᖅᑲᖅᑐᐃᕕᒃᑰᖏᑦᑐᖅ.” ᑕᐃᒪᓕ ᐅᓪᓗᒥᒧᑦ 

ᑕᐃᒃᑯᐊ ᐃᖅᑲᖅᑐᐃᕕᒃᑰᖏᑦᑐᖅ 

ᑲᒪᒋᔭᐅᓯᒪᔪᑦ, ᓱᔪᒥᓂᒡᒍᑎᐅᕙᑦ? 

 
6. ᑕᐃᒪᓕ ᔫᓂ 7, 2017 ᑎᑭᓪᓗᒍ, ᖃᑦᑎᑦ 

ᓱᕋᐃᓯᒪᓂᕋᖅᑕᐅᔪᑦ ᓄᓇᕘᑉ ᐆᒪᔪᓕᕆᓂᕐᒧᑦ 

ᐱᖁᔭᖓᓂᑦ, ᒫᓐᓇ ᐃᓱᒪᒃᓴᖅᓯᐅᕈᑎᐅᕙᑦ 

ᓄᓇᕘᑉ ᐃᖅᑲᖅᑐᐃᕕᖓᓂ? 

 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᖕᒪᑦ ᑖᒃᑯᐊ ᐊᐱᖅᑯᑎᖏᑦ 

ᑎᑎᕋᖅᑕᐅᖁᓪᓗᒋᑦ ᐅᖃᓕᒫᖅᑕᐅᓯᒪᔪᑦᑎᑐᑦ. 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᐊᖏᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᑎᑎᖅᑲᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᓯᑏᕝ ᒪᑉᓴᓚᒃ.  

 

ᑎᑎᖅᑲᒃᑯᑦ ᐊᐱᖅᑯᑦ 035 - 4(3): ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᐃᑦ ᐊᒻᒪ 

ᐅᒥᐊᒃᑯᕕᕋᓛᓄᑦ ᐃᑲᔫᑎᒃ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑎᑎᕋᖅᓯᒪᔭᒃᑲ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐊᒻᒪᓗ ᐱᔾᔪᑎᖃᖅᑐᑎᑦ 

ᑖᒃᑯᐊ ᐱᓕᕆᕝᕕᖓᑦ ᓄᓇᓕᖕᓂ 

ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓂ ᐊᒻᒪᓗ 

ᐅᒥᐊᒃᑯᕕᕋᓛᓄᑦ.  

 

ᐅᖃᖅᑏ, ᑖᒃᑯᐊ ᐃᓗᓕᖃᖅᑐᒻᒪᕆᐅᖕᒪᑕ 

ᐊᐱᖅᑯᑎᖏᑦ ᑕᐃᒪᓕ ᐊᐱᕆᕗᖓ ᑖᒃᑯᓄᖓ 

ᐅᖃᓕᒫᖅᑕᐅᓯᒪᔪᖅᑎᑐᑦ ᑎᑎᕋᖅᑕᐅᓪᓗᒋᑦ.  

 

1. ᐊᒡᒍᖅᑐᖅᓯᒪᐅᕐᓗᒋᑦ ᓄᓇᓕᒃᑎᒍᑦ ᐊᒻᒪᓗ 

ᐱᓕᕆᐊᑎᒍᑦ, ᑭᓱᓕᕆᓚᐅᖅᐸᑦ ᐱᓕᕆᕕᖓᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐊᒻᒪᓗ ᐊᑭᓕᐅᑎᖃᓚᐅᖅᑕᖏᑦ ᓄᓇᓕᖕᓂ 

ᐃᖏᕐᕋᔾᔪᑎᓕᕆᓂᕐᒧᑦ ᐱᓕᕆᐊᑎᒍᑦ ᐊᒻᒪᓗ 

ᐅᒥᐊᓄᑦ ᒥᑭᑦᑑᑎᓄᑦ ᐱᓕᕆᔾᔪᑎᒃᓴᑎᒍᑦ 

ᐃᓗᐊᓂ 2016-2017 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᑕ? 

 

2. ᖃᔅᓯᑦ ᐱᓕᕆᕕᖕᒧᑦ ᑐᒃᓯᕋᐅᑎᓕᐅᓚᐅᖅᐸᑦ 

ᑮᓇᐅᔭᓂᒃ ᐱᔪᒪᓪᓗᑎᒃ ᓄᓇᓕᖕᓂ 

ᐃᖏᕐᕋᔾᔪᑎᓕᕆᓂᕐᒧᑦ ᐱᓕᕆᔾᔪᑎᓂᑦ ᐊᒻᒪᓗ 

ᒥᑭᑦᑑᑎᓄᑦ ᐅᒥᐊᒃᑯᕕᓕᕆᔾᔪᑎᓄᑦ 

ᐱᓕᕆᐊᒃᓴᓂᑦ ᐃᓗᐊᓂ 2016-2017 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ? 

 

3. ᓇᓕᐊᒃ ᑐᒃᓯᕋᐅᑎᓕᐊᖑᔪᑦ ᑮᓇᐅᔭᓂᒃ 

ᐱᔪᒪᓪᓗᑎᒃ ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ 

ᐱᓕᕆᔾᔪᑎᓂᑦ ᐊᒻᒪᓗ ᒥᑭᑦᑑᑎᓄᑦ 

ᐅᒥᐊᒃᑯᕕᓕᕆᔾᔪᑎᓂᑦ ᐊᖏᖅᑕᐅᓚᐅᖅᐸᑦ 

ᐱᓕᕆᕕᔅᓯᓐᓄᑦ ᐃᓗᐊᓂ ᐃᓗᐊᓂ 2016-

2017 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ? 

 

4. ᓇᓕᐊᒃ ᑐᒃᓯᕋᐅᑎᓕᐊᖑᔪᑦ ᑮᓇᐅᔭᓂᒃ 

ᐱᔪᒪᓪᓗᑎᒃ ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ 

ᐱᓕᕆᔾᔪᑎᓂᑦ ᐊᒻᒪᓗ ᒥᑭᑦᑑᑎᓄᑦ 

ᐅᒥᐊᒃᑯᕕᓕᕆᔾᔪᑎᓂᑦ ᕿᐱᓗᒃᑕᐅᓚᐅᖅᐸᑦ  



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᔅᓯᓐᓄᑦ ᐃᓗᐊᓂ 2016-2017 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ? 

 

5. ᑐᒃᓯᕋᐅᑎᓕᐅᖅᑐᑦ ᖃᓄᐃᑦᑐᓂᒃ 

ᐅᓂᒃᑳᓕᐅᕆᐊᖃᕐᓂᕐᒧᑦ 

ᒪᓕᒐᖃᖅᑎᑕᐅᓚᐅᖅᐸᑦ ᑮᓇᐅᔭᖏᑦ 

ᐱᔭᐅᓚᐅᖅᑐᑦ ᓄᓇᓕᖕᓂ ᒐᕙᒪᐅᔪᓄᑦ ᐊᒻᒪᓗ 

ᐊᓯᖏᓐᓄᑦ ᑎᒥᐅᔪᓄᑦ ᑕᐃᑲᓐᖔᓚᐅᖅᑐᑦ 

ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ 

ᐱᓕᕆᐊᒃᓴᓂᑦ ᐊᒻᒪ ᒥᑭᑦᑑᑎᓄᑦ 

ᐅᒥᐊᒃᑯᕕᓕᕆᓂᕐᒧᑦ ᐱᓕᕆᐊᒃᓴᓂᑦ? 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᖕᒪᑦ ᑖᒃᑯᐊ ᐊᐱᖅᑯᑎᖏᑦ 

ᑎᑎᕋᖅᑕᐅᓯᒪᖁᓪᓗᒋᑦ ᐅᖃᓕᒫᖅᑕᐅᓯᒪᔪᖅᑎᑐᑦ. 

ᐊᖏᖅᐱᓰ.  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᐊᖏᖅᑐᑦ. ᑎᑎᖅᑲᑎᒍᑦ ᐊᐱᖅᑯᑏᑦ 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ 

ᒥᔅᑕ ᑖᒻ ᓴᒻᒧᖅᑐᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 036 - 4(3): ᐊᕐᕌᒍᑕᒫᑦ 

ᐅᓂᒃᑳᖅ ᐃᓚᖓ 6.4 ᐊᑖᓂ 

ᐋᓐᓂᐊᕕᓕᐊᕈᔾᔨᓂᕐᒧᑦ ᐊᑐᐊᒐᕐᒥᒃ (ᑖᒻ 

ᓴᒻᒧᖅᑐᖅ) 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒃᑲ ᒥᓂᔅᑕᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔾᔪᑎᖃᖅᑐᑎᒃ 

ᐱᓕᕆᕝᕕᖓᑦᑕ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᖏᓐᓂ 

ᑖᒃᑯᐊ ᐱᔨᑦᓯᖅᑕᐅᔪᑦ ᐃᖏᕐᕋᓂᖏᓐᓄᑦ 

ᐊᑐᐊᒐᕐᒧᑦ.  

 

ᐅᖃᖅᑏ, ᑎᑎᖅᑲᑎᒍᑦ ᐊᐱᖅᑯᑎᒃᑲ 

ᐃᓗᓕᖃᐅᑯᓘᔭᕐᒪᑕ ᑕᐃᒪ ᐊᐱᕆᕗᖓ 

ᑎᑎᕋᖅᑕᐅᓯᒪᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

1. ᑭᓱᓂᒃ ᐃᓗᓕᖃᕐᓂᖅᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᓕᐊᖑᖃᑦᑕᕆᐊᓖᑦ ᐊᕐᕌᒍᑕᒫᖅ 

ᒪᓕᓪᓗᒍ ᓈᓴᐅᑎᓕᒃ 6.4 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑐᓄᑦ 

ᐊᑐᐊᒐᖓᓂ ᐊᕐᕌᒍᓄᑦ 2015-2016 ᐊᒻᒪᓗ 

2016-2017?  

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ 

ᐊᐱᕆᖕᒪᑕ ᑖᒃᑯᐊ ᐊᐱᖅᑯᑎᖏᑦ 

ᑎᑎᕋᖅᑕᐅᓯᒪᖁᓪᓗᒋᑦ ᐅᖃᓕᒫᖅᑕᐅᓯᒪᔪᖅᑎᑐᑦ 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᑲᑎᒪᔾᔪᑎᒃᓴᖅ 7. 

(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᑎᒍᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 037 - 4(3): ᓄᓇᕗᑦ 

ᓯᓚᑖᓂ ᐱᔨᑦᑎᕋᐅᑎᑦ ᐋᑐᕚᒥ 

ᐋᓐᓂᐊᖅᑐᓕᕆᔨᒃᑯᑎᒍᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒪᕐᕉᖕᓂᒃ ᒥᓂᔅᑖᖕᓂᒃ ᐊᐱᖅᑯᑎᓐᓂᒃ 

ᑐᕌᖅᑎᑦᑎᔪᒪᒐᒪ.  

 

ᓯᕗᓪᓕᖅᐹᖅ ᐃᑉᐸᒃᓴᖅ ᐅᖃᓚᐅᕋᒪ ᒥᓂᔅᑕᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐅᖃᓕᒫᕈᒪᓪᓗᓂ 

ᐱᓪᓗᒋᑦ ᑖᒃᑯᐊ ᓄᓇᕗᑦ ᓯᓚᑖᓂ ᐋᑐᕚᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᓯᖅᑎᓄᑦ.  

 

1. ᖃᖓᐅᑎᓪᓗᒍ ᐅᓪᓗᕐᒥ ᐱᒋᐊᓚᐅᖅᐸᑦ 

ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᕆᔭᖓᑦ ᐅᓪᓗᒥ 

ᐊᑐᖅᑕᐅᔪᖅ ᐋᑐᐋᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ? 

 

2. ᖃᓄᐃᓕᔭᕌᖓᒥᒃ ᓄᓇᕗᑦ ᒐᕙᒪᒃᑯᖏᑦ 

ᐅᓪᓗᒥᐅᔪᖅ ᑳᓐᑐᕌᒃᓯᒪᔭᖓᑦ ᐋᑐᐋᒥ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᔨᑦᓯᕐᓂᖏᓐᓄᑦ ᓄᑖᕈᕆᐊᖅᑕᐅᔪᓐᓇᖅᐸ?  

 

3. ᐊᒡᒍᖅᑐᖅᓯᒪᓗᒋᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᒍᑦ, ᖃᓄᑎᒋ ᐊᑭᓕᐅᑎᖃᖅᓯᒪᓕᖅᐸᑦ 

ᓄᓇᕗᑦ ᒐᕙᒪᒃᑯᖏᑦ ᐅᓪᓗᒥᒧᑦ ᑎᑭᓪᓗᒍ 

ᑳᓐᑐᕌᒃᓯᒪᔭᖏᓐᓄᑦ ᐋᑐᐋᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᔨᑦᓯᕈᑎᒃᓴᖏᓐᓄᑦ? 

 

4. ᖃᓄᐃᑦᑐᓂᒃ ᐱᔨᑦᓯᕈᑎᖃᖅᐸᑦ ᐋᑐᐋᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᐱᔨᑦᓯᕈᑎᖏᑎᒍᑦ ᐊᑐᖅᑕᐅᓪᓗᓂ ᒫᓐᓇ 

ᑳᑐᕌᒃᓯᒪᔭᖓᑦ ᓄᓇᕗᑦ ᒐᕙᒪᒃᑯᖏᑕ? 

 

5. ᐊᒡᒍᖅᑐᖅᓯᒪᓗᒋᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᒍᑦ, ᖃᔅᓯᑦ ᓄᓇᕗᒥᐅᑕᐅᔪᑦ, ᐅᓪᓗᒥᒧᑦ 

ᑎᑭᓪᓗᒋᑦ, ᐱᔨᑦᓯᕈᑕᐅᓯᒪᓕᖅᓯᐸᑦ ᐋᑐᐋᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐅᓪᓗᒥᐅᔪᖅ 

ᑳᓐᑐᕌᑎᒍᑦ ᐊᑐᕐᖢᑎᒃ ᓄᓇᕗᑦ 

ᒐᕙᒪᒃᑯᖏᓐᓂᓐᖔᖅᑐᒥᒃ? 
 

6. ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒐᕐᓂᒃ 

ᖃᓄᐃᑦᑐᓂᒃ ᑐᓂᓯᓯᒪᕙᑦ ᓄᓇᕗᑦ 

ᒐᕙᒪᒃᑯᖏᑦ ᑳᓐᑐᕌᑎᒍᑦ ᐋᑐᐋ 

ᐋᓐᓂᐊᖃᕐᓇᓐᖏᑦᑐᓕᕆᔨᖏᓐᓄᑦ? 
 

7. ᖃᔅᓯᐅᓯᒪᓕᖅᐸᑦ ᐊᐱᖅᓱᖅᑐᑦ 

ᐱᓕᕆᕕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᓐᓂᐊᕆᐊᖅᑐᖅᓯᒪᔪᑦ ᐅᓐᓂᕐᓗᒃᓴᕐᕕᖓᓐᓄᑦ 

ᐱᔨᑦᓯᖅᑕᐅᓂᖏᑦ ᐱᓪᓗᒋᑦ ᐋᑐᐋᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᖏᓐᓄᑦ? 
 

ᑎᑎᖅᑲᒃᑯᑦ ᐊᐱᖅᑯᑦ 038 - 4(3): ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ (ᐊᕐᓇᒃᑲᖅ) 
 

ᐊᒻᒪᓗ ᐊᐃᑉᐹ ᑕᐃᒪ ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᐅᖃᓚᐅᕐᒪᑦ ᐅᓪᓗᒥ ᑎᑎᕋᖅᓯᒪᔪᓂ ᐱᔾᔪᑎᖃᖅᑐᖅ 

ᓄᓇᕗᒻᒥ ᒐᕙᒪᒃᑯᓐᓂ.  

 

ᑖᒃᑯᐊ ᐃᓗᓕᖃᐅᑯᓘᔭᖅᑐᒻᒪᕆᐅᖕᒪᑕ ᐊᐱᖅᑯᑏᑦ, 

ᑕᐃᒪᓕ ᑎᑎᕋᖅᑕᐅᖁᕙᒃᑲ ᐅᖃᓕᒫᖅᑕᐅᓯᒪᔪᑎᑐᑦ. 

 

1. ᐱᔾᔪᑎᒋᓪᓗᒋᑦ 136.0−ᖑᔪᑦ ᐃᓐᓄᒃᑕᐅᓯᒪᔪᑦ 

ᐊᖓᔪᖅᑲᐅᑎᑦ ᐃᖅᑲᓇᐃᔭᖅᑎᑦ ᐃᓂᖏᑦ 

ᑕᐃᔭᐅᓯᒪᔪᑦ ᒪᒃᐱᒐᖏᓐᓂ ᒫᔾᔨ 31, 

2017−ᖑᔪᒥ ᑎᑎᕋᖅᑕᐅᓯᒪᔪᓂ ᑕᐃᔭᐅᔪᑦ, 

ᑐᕌᒐᖃᕐᓂᖅ ᑭᒡᒐᖅᑐᐃᔨᖃᕐᓗᓂ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐅᓂᒃᑳᓕᐊᖑᕙᒃᑐᑦ 

ᑕᖅᑭᑦ ᐱᖓᓱᑕᒫᓐ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐅᓂᒃᑳᓕᐊᖏᑦ ᑎᑎᕋᖅᑕᐅᕙᒃᑐᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᒻᒪᓗ ᒪᓕᒡᓗᒋᑦ ᑐᑭᖓ 

ᐃᓗᐊᓃᑦᑐᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᔪᐊᖏᓐᓂ  

ᐊᒻᒪᓗ ᐃᓚᖓᑕ ᓈᓴᐅᑎᖓ 1505 

ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖓᑦ: 
 

a. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᐃᖅᑲᓇᐃᔭᐃᓐᓇᖅᑐᓄᑦ? 

b. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ ᑭᖑᕝᕕᖅᑎᐅᔪᓄᑦ 

ᐃᖅᑲᓇᐃᔭᖅᑎᓄᑦ? 

c. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᐃᖅᑲᓇᐃᔭᓚᐅᑲᐱᓪᓚᒃᑐᓄᑦ? 

d. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᐃᖅᑲᓇᐃᔭᓚᐅᑲᐱᓪᓚᒃᑐᓄᑦ ᐊᓯᐊᓂᑦ 

ᐃᖅᑲᓇᐃᔮᖃᕋᓗᐊᕐᖢᓂ ᒐᕙᒪᒃᑯᓐᓄᑦ? 

e. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ ᑳᓐᑐᕌᒃᑕᐅᓯᒪᔪᓄᑦ? 

f. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ ᑎᒃᑯᐊᖅᑕᐅᓯᒪᔪᓄᑦ 

ᐊᑐᕐᖢᒍ ᐃᓚᖓ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖅ? 

g. ᖃᔅᓯᑦ ᐃᖅᑲᓇᐃᔮᖑᔪᑦ ᑖᒃᑯᓇᓐᖔᖅᑐᑦ 

ᐱᔪᓐᓇᖅᑎᑕᐅᓚᐅᖅᐸᑦ ᒪᕐᕉᖕᓂᒃ 

ᐅᖃᐅᓰᖕᓂᒃ ᐅᖃᕈᓐᓇᕆᐊᖃᖅᑐᓄᑦ 

ᖁᔭᓐᓇᒦᕈᓯᐊᖅᐸᒃᑐᓄᑦ ᐅᖃᓪᓚᒍᓐᓇᖅᑐᓄᑦ 

ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓂ ᓄᓇᕗᒥ? 
 

2. ᐱᔾᔪᑎᒋᓪᓗᒍ 339.0-ᖑᔪᓄᑦ ᐃᓐᓄᒃᑕᐅᓯᒪᖕᒪᑕ 

ᕿᑎᐊᓃᑦᑐᑦ ᐊᖓᔪᖅᑲᐅᑎᑦ ᐃᖅᑲᓇᐃᔮᖏᑦ 

ᓇᓗᓇᐃᖅᑕᐅᓯᒪᔪᑦ ᒪᒃᐱᒐᖓᓂᓐ 3-ᒥ 

ᓇᓗᓇᐃᖅᑕᐅᓯᒪᔪᑦ ᑎᑎᕋᖅᑕᐅᔪᕕᓂᕐᓂ ᒫᔾᔨ 

31, 2017−ᖑᑎᓪᓗᒍ, ᑕᐃᔭᐅᔪᑦ,  

ᑐᕌᒐᖃᕐᓂᖅ ᑭᒡᒐᖅᑐᐃᔨᖃᕐᓗᓂ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐅᓂᒃᑳᓕᐊᖑᕙᒃᑐᑦ 

ᑕᖅᑭᑦ ᐱᖓᓱᑕᒫᓐ ᓄᓇᕗᑦ ᒐᕙᒪᒃᑯᖏᓐᓄᑦ, 

ᐊᒻᒪᓗ ᒪᓕᒡᓗᒋᑦ ᑐᑭᓕᐊᕆᔭᐅᓯᒪᔪᖅ ᐃᓚᖓᓂ 

12 ᐊᒻᒪᓗ 18 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐱᖁᔭᕐᔪᐊᓂ ᐊᒻᒪᓗ ᐃᓚᖓᓂ 1505-ᒥ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖏᓐᓂ: 
 

a. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᐃᖅᑲᓇᐃᔭᐃᓐᓇᖅᑐᓄᑦ? 

b. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ ᑭᖑᕝᕕᖅᑎᐅᔪᓄᑦ 

ᐃᖅᑲᓇᐃᔭᖅᑎᓄᑦ? 

c. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᐃᖅᑲᓇᐃᔭᓚᐅᑲᐱᓪᓚᒃᑐᓄᑦ? 

d. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᐃᖅᑲᓇᐃᔭᓚᐅᑲᐱᓪᓚᒃᑐᓄᑦ ᐊᓯᐊᓂᑦ 

ᐃᖅᑲᓇᐃᔮᖃᕋᓗᐊᕐᖢᓂ ᒐᕙᒪᒃᑯᓐᓄᑦ? 

e. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᑳᓐᑐᕌᒃᑕᐅᓯᒪᔪᓄᑦ? 

f. ᖃᔅᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᑎᒃᑯᐊᖅᑕᐅᓯᒪᔪᓄᑦ ᐊᑐᕐᖢᒍ ᐃᓚᖓ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᒪᓕᒐᖅ? 

g. ᖃᔅᓯᑦ ᐃᖅᑲᓇᐃᔮᖑᔪᑦ ᑖᒃᑯᓇᓐᖔᖅᑐᑦ 

ᐱᔪᓐᓇᖅᑎᑕᐅᓚᐅᖅᐸᑦ ᒪᕐᕉᖕᓂᒃ 

ᐅᖃᐅᓰᖕᓂᒃ ᐅᖃᕈᓐᓇᕆᐊᖃᖅᑐᓄᑦ 

ᖁᔭᓐᓇᒦᕈᓯᐊᖅᐸᒃᑐᓄᑦ 

ᐅᖃᓪᓚᒍᓐᓇᖅᑐᓄᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓯᖏᓐᓂ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᖕᒪᑦ ᑖᒃᑯᐊ ᐊᐱᖅᑯᑎᖏᑦ 

ᑎᑎᕋᖅᑕᐅᓯᒪᖁᓪᓗᒋᑦ ᐅᖃᓕᒫᖅᑕᐅᓯᒪᔪᖅᑎᑐᑦ 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᑎᑎᖅᑲᑎᒍᑦ 

ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ ᒥᔅᑕ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᐊᐱᕆᔪᒪᒐᓗᐊᖅᑐᖓ 

ᑲᑎᒪᔾᔪᑎᔅᓴᒧᑦ ᐅᑎᕈᒪᓪᓗᖓ ᓇᒻᒪᖃᖅᑐᒧᑦ 5. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐸᖕᓂᖅᑑᒧᑦ 

ᐅᑎᕈᒪᓪᓗᓂ ᓈᓴᐅᑎᖃᖅᑐᒧᑦ 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐊᖏᖅᑕᐅᕙ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᒥᔅᑐ ᒪᐃᒃ, ᑲᔪᓯᒋᑦ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5−ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐱᕕᖃᖅᑎᑕᐅᒐᒪ ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ.  

 

ᐄ ᑖᓐᓇ ᒫᓐᓇ ᐳᓛᖅᑐᖅ ᖃᐅᔨᒪᔭᐅᖁᓪᓗᒍ 

ᐃᓕᓴᕆᔭᐅᖁᓪᓗᒍᓗ ᓛᓴᓘᓯ ᐃᓱᓪᓗᑕᖅ. ᑖᓐᓇ 

ᓄᓇᓕᓐᓂ ᐊᓯᕙᖅᑎᐅᖃᑕᐅᔪᖅ ᓂᕆᑎᑦᑎᓲᖅ 

ᓄᓇᓕᓐᓂᒃ ᐊᒻᒪᓗ ᑕᒪᑦᓱᒥᖓ ᐃᓅᑉ 

ᖃᐅᔨᒪᔭᖓᓂ ᖃᐅᔨᒪᑦᑎᑦᑎᖃᑕᐅᖃᑦᑕᖅᑐᖅ 

ᐸᓐᓂᖅᑑᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᐊᒻᒪᓗ ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦ. ᓈᓴᐅᑎᖃᖅᑐᖅ 8. ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 9. 

ᑭᐅᔾᔪᑏᑦ ᒪᑐᐃᕈᑎᒧᑦ. 10. ᐊᑎᓕᐅᕈᑕᐅᓯᒪᔪᑦ. 

11. ᑭᐅᔾᔪᑏᑦ ᐊᑎᓕᐅᕈᑕᐅᓚᐅᖅᑐᓄᑦ. 12. 

ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᒪᓕᒐᒃᓴᓕᕆᓂᕐᒧᑦ 

ᐊᓯᖏᓐᓂᒡᓗ. 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑐ ᐃᓄᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 332 - 4(3): 

ᐊᑎᓕᐅᕈᑕᐅᓯᒪᔪᖅ ᓴᖅᑭᑎᑦᑎᓂᕐᒥᒃ 

ᕿᑭᖅᑖᓘᑉ ᐅᐊᓐᓇᖓᓂ ᐃᓄᐃᑦ 

ᑲᑐᔾᔨᖃᑎᒌᒋᒐᔭᖅᑕᖓᓂᒃ (ᐃᓄᒃ) 

 

ᐃᓄᒃ 

ᖁᔭᓐᓇᒦᒃ, ᐅᖃᖅᑏ. ᑭᒃᑯᑐᐃᓐᓇᕐᓄᑦ 

ᖃᖓᑐᐃᓐᓇᒃᑯᑦ ᑕᑯᔭᐅᔪᓐᓇᖁᓪᓗᒍ, ᐅᓪᓗᒥ 

ᓴᖅᑭᑦᑎᔪᒪᔪᖓ ᑖᔅᓱᒥᖓ ᐊᑎᓕᐅᖅᑕᐅᓯᒪᔪᒥᒃ 

ᐃᓄᖕᓄᑦ ᐅᓄᖅᑐᒻᒪᕆᖕᓄᑦ ᓄᓇᕗᒻᒥ 

ᓄᓇᖃᖅᑐᓄᑦ, 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᐅᓪᓗᑎᒃ ᒥᑦᑎᒪᑕᓕᖕᒥᐅᑦ. ᑖᒃᑯᐊ 

ᑎᓕᐅᖅᑐᐃᔪᑦ ᓄᑖᒥᒃ ᕿᑭᖅᑖᓘᑉ ᐅᐊᖕᓇᖓᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓴᖅᑭᖁᔪᓂᒃ.  

 

ᐅᖃᖅᑏ, ᑖᓐᓇ ᑕᑯᓇᒃᑕᐅᑦᑎᐊᖁᒐᓗᐊᕐᕋ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᑦ. 

 

ᐅᖃᖅᑎ: ᖁᔭᓐᓇᒦᒃ. 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑐ ᑕᐃᕕᑦ ᔪᐊᓇᓯ. 

 

ᓴᖅᑭᑕᐅᔪᖅ ᑎᑎᖅᑲᒃ 333 - 4(3): 

ᑎᑎᖅᑐᒐᖅ ᑲᓇᑕᒥ 150−ᒋᔭᖓᓄᑦ 

ᓇᓪᓕᐅᓂᖅᓯᐅᕐᓂᕐᒧᑦ $10 ᑮᓇᐅᔭᒥᒃ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᐱᒍᓱᓪᓚᕆᑦᓱᖓ 

ᐅᓪᓗᒥ ᓴᖅᑮᒍᒪᓪᓗᖓ ᑎᑎᖅᑲᑎᒎᖅᑐᒥᒃ 

ᐊᔾᔨᓐᖑᐊᖅ ᑲᓇᑕᐅᑉ ᓄᑖᖅ ᐅᓪᓗᒥ 

ᑮᓇᐅᔭᖅᑖᕆᓂᐊᖅᑕᖓᓂᒃ. ᑖᓐᓇᓗ 

ᑎᑎᖅᑐᒐᖅᑕᐅᓯᒪᓚᐅᖅᓯᒪᔪᕕᓂᕐᒥᒃ ᐅᑉᐱᓐᖑᐊᒥᒃ 

ᐱᕈᖅᓯᐊᖃᑦᑎᒥᒃ ᐃᓚᓕᒃ, ᑖᓐᓇ $10 ᑮᓇᐅᔭᖅ. 

ᑖᓐᓇ ᑎᑎᖅᑐᒐᖅᑕᐅᓚᐅᖅᓯᒪᔪᕕᓂᖅ 

ᕿᓐᓄᐊᔪᐊᖅ ᐋᓯᕙᐅᓚᐅᖅᑐᒧᑦ. ᐃᓘᓐᓇᓯ 

ᑐᓂᒍᓐᓇᖏᒃᑲᓗᐊᖅᑕᓯ, ᑭᓯᐊᓂ ᐊᔾᔨᓐᖑᐊᖓᓂᒃ 

ᓴᖅᑮᒍᒪᕗᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ 

ᑎᑎᖅᑲᐃᑦ. ᒥᓂᔅᑑᔪᖅ ᒪᓕᒐᓕᕆᓂᕐᒧᑦ, ᒥᔅᑕ ᑮᑦ 

ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 334 - 4(3): 

ᐃᓚᔮᕇᓂᒃ ᐱᓂᕐᓗᓐᓂᕐᒧᑦ ᒪᓕᒐᕐᒧᑦ 

ᐊᕐᕌᒍᑕᒫᑦ ᐅᓂᒃᑳᖅ 2015−2016 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓴᖅᑭᑦᑎᕗᖓ 2016−17 ᐊᕐᕌᒍᑕᒫᑦ ᐅᓂᒃᑳᒥᒃ 

ᐃᓕᖅᑯᓯᑦᑎᐊᕆ... ᒪᒥᐊᓇᖅ, 

ᐅᓪᓗᖃᑦᑎᐊᖏᑦᑐᕈᓘᒐᒪ. 

 

ᐅᖃᖅᑏ, ᓴᖅᑭᑦᑎᕗᖓ 2015−16 ᐃᓚᔮᕇᑦ 

ᐱᑦᑎᐊᖅᑕᐅᑦᑕᐃᓕᓂᕐᒧᑦ ᒪᓕᒐᕐᒧᑦ ᐊᕐᕌᒍᑕᒫᑦ 

ᐅᓂᒃᑳᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᓯᕗᓕᖅᑎ ᓄᓇᕗᒻᒧᑦ, ᒥᔅᑐ ᑕᑉᑐᓇ. (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 335 - 4(3): 

2016−2017 ᐊᕐᕌᒍᑕᒫᑦ ᐅᓂᒃᑳᖅ − 

ᑕᐃᒫᑦᓯᐊᖅᑐᓕᕆᔨ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᖅᑎᖏᓐᓄᑦ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 336 - 4(3): 

2017−2018−ᒥ ᓂᕆᐅᓐᓂᕐᒧᑦ ᑎᑎᖅᑲᐃᑦ 

ᒐᕙᒪᒃᑯᑦ ᑎᒥᖁᑎᖏᓐᓄᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐆᒃᑐᒃᑲᓐᓂᓚᐅᕐᒥᓚᒍ.  

 

ᐅᖃᖅᑏ, ᓴᖅᑭᑦᑎᕗᖓ 2016−17 ᐊᕐᕌᒍᑕᒫᑦ 

ᐅᓂᒃᑳᒥᒃ ᐃᓕᖅᑯᓯᖃᑦᑐᐊᖅᑐᓕᕆᔨᒥᒃ ᒐᕙᒪᒃᑯᓐᓂ 

ᐃᖅᑲᓇᐃᔭᕐᓂᕐᒧᑦ. 

 

ᐅᖃᖅᑏ, ᓴᖅᑭᑦᑐᒪᖕᒥᔭᕋᑦᑕᐅᖅ ᑎᑎᖅᑲᓂᒃ 

ᓂᕆᐅᖕᓂᕐᒧᑦ 2017−18−ᒥ ᐅᑯᓄᖓ ᓄᓇᕗᑦ 

ᒐᕙᒪᒃᑯᑦ ᑎᒥᖁᑎᖏᓐᓄᑦ:  

 

 ᓄᓇᕗᑦ ᓯᓚᑦᑐᖅᓴᕐᕕᒃ; 

 ᓄᓇᕗᑦ ᓇᖕᒥᓂᖃᖅᑐᓂᒃ ᐊᑐᖅᑐᐊᕐᕕᒃ; 

  ᓄᓇᕗᑦ ᐱᕙᓪᓕᐊᔭᐃᓂᕐᒧᑦ ᑎᒥᐅᔪᖅ; 

 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; ᐊᒻᒪᓗ 

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᓄᓇᕗᑦᒥ ᓯᕗᓕᖅᑎ, ᒥᔅᑐ ᐲᑕ ᑕᑉᑐᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 337 - 4(3): 

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ 

ᑎᑎᖅᑲᐃᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ.  ᐅᖃᖅᑏ, ᑐᒃᓯᕋᐅᑕᐅᓚᐅᕐᓂᖓ 

ᒪᓕᒐᓕᐅᖅᑎᒧᑦ ᑕᓯᐅᔭᕐᔪᐊᒧᑦ, ᓴᖅᑭᑕᐅᓂᖓ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓄᐊᖓᔪᓂᒃ ᑎᑎᖅᑲᓂᒃ 

ᒐᕙᒪᑐᖃᒃᑯᑦ ᒥᓂᔅᑕᖓᓄᑦ. ᖁᔭᓐᓇᒦᒃ, ᐅᖃᖅᑏ. 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 338 - 4(3): 

ᒪᓕᒐᓕᐅᖅᑏᑦ ᐅᐸᒃᓯᒪᓐᖏᓐᓂᖏᑦ 

ᒪᓕᒐᓕᐅᕐᕕᐅᑉ ᑲᑎᒪᓂᖏᓐᓂᒃ ᐊᒻᒪ 

ᑲᑎᒪᔨᕋᓛᑦ ᒪᓕᒐᓕᐅᖅᑏᓪᓗ 

ᑲᑎᒪᓂᖏᓐᓂᒃ ᔮᓄᐊᕆ 1, 2017−ᒥᒃ ᒫᑦᓯ 

31, 2017−ᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 339 - 4(3): ᑮᓇᐅᔭᐃᑦ 

ᐅᓂᒃᑳᖏᑦ ᒪᓕᒐᓕᐅᕐᕕᐅᑉ ᓄᖅᑲᓂᕐᒧᑦ 

ᐃᑲᔫᑎᒧᑦ ᐊᕐᕌᒍᒧᑦ ᐃᓱᓕᓚᐅᖅᑐᖅ ᒫᑦᓯ 

31, 2017 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 340 - 4(3): ᑮᓇᐅᔭᐃᑦ 

ᐅᓂᒃᑳᖏᑦ ᒪᓕᒐᓕᐅᕐᕕᐅᑉ ᓄᖅᑲᓂᕐᒧᑦ 

ᐃᑲᔫᑎᒧᑦ ᐊᕐᕌᒍᒧᑦ ᐃᓱᓕᓚᐅᖅᑐᖅ ᒫᑦᓯ 

31, 2017 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 341 - 4(3): ᐅᖃᖅᑎᒧᑦ 

ᒪᓕᒐᑎᒍᑦ ᓱᓕ ᓴᖅᑭᑕᐅᔭᕆᐊᓖᑦ 

(ᐅᖃᖅᑎ) 

ᖁᔭᓐᓇᒦᒃ. ᑎᓴᒪᓂᒃ ᓴᖅᑭᑎᑦᑎᔪᒪᔪᖓ ᐅᓪᓗᒥ. 

(ᑐᓵᔨᑎᒍᑦ) ᐅᓂᒃᑳᖅ ᒪᓕᒐᓕᐅᖅᑏᑦ 

ᐅᐸᒃᓯᒪᓐᖏᓐᓂᖏᓐᓂᒃ ᑲᑎᒪᓂᐅᔪᓂᒃ 

ᒪᓕᒐᓕᐅᕐᕕᖕᒥ ᐊᒻᒪᓗ ᑲᑎᒪᔨᕋᓛᓂᑦ ᐊᒻᒪᓗ 

ᒪᓕᒐᓕᐅᖅᑎᓄᑦ ᔮᓐᓄᐊᕆ 1, 2017−ᒥᒃ ᒫᑦᓯ 31, 

2017−ᒧᑦ 

 

ᑐᒡᓕᐊ ᑮᓇᐅᔭᐃᑦ ᐅᓂᒃᑳᖏᑦ ᒪᓕᒐᓕᐅᕐᕕᐅᑉ 

ᓄᖅᑲᕐᓂᕐᒧᑦ ᐃᑲᔫᑎᒧᑦ ᐊᕐᕌᒍᒧᑦ ᐃᓱᓕᓚᐅᖅᑐᖅ 

ᒫᑦᓯ 31, 2017. 

 

ᐱᖓᔪᐊᑦ ᑮᓇᐅᔭᐃᑦ ᐅᓂᒃᑳᖏᑦ ᒪᓕᒐᓕᐅᕐᕕᐅᑉ 

ᐃᓚᒋᐊᕈᑎᒃ ᓄᖅᑲᕐᓂᕐᒧᑦ ᐃᑲᔫᑎᒧᑦ 

ᐃᓱᓕᓚᐅᖅᑐᖅ ᒫᑦ 31, 2017. 

 

ᑭᖑᓪᓕᖅᐹᖅ ᒪᓕᒐᑎᒍᑦ ᓴᖅᑭᑦᑕᕆᐊᓖᑦ ᓱᓕ 

ᓴᖅᑭᑕᐅᔭᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᑎᑎᖅᑲᑦ ᓴᖅᑭᑕᐅᓂᖏᓐᓂᒃ ᐊᑎᖁᑎᖃᕈᓐᓃᕋᒪ 

ᑲᔪᓯᓗᖓ. 14. (ᑐᓵᔨᑎᒍᑦ) ᖃᐅᔨᒃᑲᐃᓂᖅ 

ᐱᖁᔨᕗᖔᕐᓂᐊᕐᓂᕐᒥᒃ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 053 - 4(3): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔾᔭᒥ, ᔫᓂ 12, 2017−ᒥ, 

ᐆᒥᖓ ᐱᖁᔨᕗᖔᓛᕋᒪ: 

 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᐊᒡᒍᒧᑦ, ᒪᓕᓪᓗᒍ ᒪᓕᒋᐊᓕᒃ 3 ᒪᓕᓪᓗᒍ, 

ᒪᓕᒐᓕᐅᕐᕕᒃ ᐃᓱᓕᒃᑯᓂ ᒫᓐᓇᒃᑯᑦ 

ᑲᑎᒪᓂᕆᔭᖓᓂᒃ, ᓄᖅᑲᖓᑯᑖᕐᓂᐊᕐᒪᑦ ᓯᑎᐱᕆ 

12−ᖑᒐᓱᓐᓂᖓᓂ, 2017. 

 

ᐱᕕᔅᓴᖅ ᓈᒻᒪᓯᑉᐸᑦ ᑕᒪᐃᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐃᓘᓐᓇᓯᓐᓄᑦ 

ᐱᓕᕆᐊᕆᓂᐊᕐᓗᒍ ᐱᖁᔨᕗᖔᕈᑎᒐ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᖃᐅᔨᒃᑲᐃᓂᖅ ᐱᒋᐊᖅᑎᑕᔅᓴᓂᒃ ᓯᕗᓪᓕᖅᐹᖓᓂᒃ  

ᐅᖃᓕᒫᖅᑕᐅᓂᔅᓴᖏᓐᓄᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑕ ᓯᒥᐅᓐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᐱᕆᒐᓗᐊᖅᐳᖓ ᐱᓕᕆᐊᕆᔪᒪᑉᓗᒍ 

ᓅᑦᑎᒋᐊᕈᑎᒐ ᐅᑉᓗᒥᐅᔪᖅ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᓯᓐᓄᑦ 

ᐊᖏᖅᑕᐅᔪᒪᒻᒪᑦ ᐱᓕᕆᐊᖃᕋᒪᓪᓗᓂ 

ᐱᖁᔨᕗᖔᕈᑎᒋᔪᒪᔭᒥᓂᒃ ᐅᓪᓗᒥ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ, ᑲᔪᓯᒋᑦ ᒥᔅᑕ ᒥᑭᓐᖑᐊᖅ. 

 

ᐱᒋᐊᖅᑎᑕᖅ 053 - 4(3): ᓄᖅᑲᖓᑯᑖᕐᓂᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᐊᒡᒍᒧᑦ, ᒪᓕᓪᓗᒍ ᒪᓕᒋᐊᓕᒃ 3 ᒪᓕᓪᓗᒍ, 

ᒪᓕᒐᓕᐅᕐᕕᒃ ᐃᓱᓕᒃᑯᓂ ᒫᓐᓇᒃᑯᑦ 

ᑲᑎᒪᓂᕆᔭᖓᓂᒃ, ᓄᖅᑲᖓᑯᑖᕐᓂᐊᕐᒪᑦ ᓯᑎᐱᕆ 

12−ᖑᒐᓱᓐᓂᖓᓂ, 2017. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᖅᑕᐅᔪᒧᑦ. ᓈᒻᒪᓴᖅᑐᓕᒫᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑲᑎᒪᑐᐃᓐᓇᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᒪᓕᒐᒃᓴᐃᑦ 25, 27 ᐊᒻᒪᓗ 29, ᒥᔅᑕ ᒥᑭᓐᖑᐊᖅ 

ᐃᒃᓯᕙᐅᑕᐅᓗᓂ. 

 

ᒪᓕᓪᓗᒍ ᐱᔪᓐᓇᖅᑎᑕᐅᓂᕋ ᐱᖁᔨᕗᖔᕈᑎᒍᑦ 

47−4(3), ᑲᑎᒪᑐᐃᓐᓇᕐᓂᐊᖅᐳᑦ 

ᐱᔭᕇᕋᓱᓐᓂᖏᓐᓂ. 

 

ᑲᔪᓯᓚᐅᓐᖏᓂᑦᑎᓐᓂ ᓄᖅᑲᖓᑲᐃᓐᓇᕐᓂᐊᖅᑐᒍᑦ 

20 ᒥᓇᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 16:28ᒥ ᑲᔪᓯᓪᓗᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 16:58ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ)(ᑐᓵᔨᑎᒍᑦ): 

ᑲᑎᒪᓂᑦᑎᓐᓂ ᐱᒋᐊᖁᔨᓕᕐᒥᒐᒪ. 

ᑲᑎᒪᑐᐃᓐᓇᕐᓂᑦᑎᓐᓂ ᐅᑯᓂᖓ 

ᐱᓕᕆᐊᖃᕐᓂᐊᖅᑐᒍᑦ, ᒪᓕᒐᒃᓴᐃᑦ 25 ᐊᒻᒪᓗ 29. 

ᑲᑎᒪᔩᑦ ᖃᓄᐃᓕᐅᕈᒪᕙ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᑲᔪᓯᔪᒪᔪᒍᑦ 

ᕿᒥᕐᕈᓂᑦᑎᓐᓂ ᒪᓕᒐᒃᓴᖅ 25, ᑭᖑᓂᐊᒍᑦ 

ᒪᓕᒐᒃᓴᖅ 29. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖏᖃᑎᒌᒃᐱᑕ ᑖᓐᓇ 

ᓯᕗᓪᓕᖅᐹᖅ ᐱᖁᔭᒃᓴᖅ 25 

ᐱᓕᕆᐊᕆᖅᑳᕈᒪᑉᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 25 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᑦᑐᓂᒃ ᓴᐳᔾᔨᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐱᕈᔪᒪᓕᕐᒥᔭᕋ 

ᒥᓂᔅᑕ ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᕕᑲᑖᖅ, 

ᐃᖅᑲᓇᐃᔭᖅᑎᓂᒃ ᑕᕝᕙᓃᖃᑎᖃᕈᒪᖕᒪᖔᑦ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ 

ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒧᐊᖃᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᕐᒥᒃᑭᑦ. 

 

ᖁᔭᓐᓇᒦᒃ, ᐃᖅᓱᒃᑏ. ᓇᓗᓇᐃᑦᓯᐊᕐᓂᐊᕐᒪᑕ 

ᒥᓂᔅᑕ ᓇᓗᓇᐃᔭᕐᓂᐊᖅᐸᑎᑦ ᐃᖅᑲᓇᐃᔭᖅᑎᑎᑦ, 

ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑕᓕᖅᐱᓐᓂ ᔫᑎ ᑑᑐ ᐊᕙ, 

ᐊᖓᔪᖅᑳᕆᔭᐅᔪᖅ ᐊᑐᐊᒐᓕᕆᓂᕐᒧᑦ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ ᐊᒻᒪᓗ ᑖᒪᔅ 

ᐃᐊᓪᕗᐊᑦ ᑖᓐᓇ ᒪᓕᒐᔅᓴᓕᐅᖅᑎ 

ᒪᓕᒐᓕᕆᔨᒃᑯᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᔅᓴᖅ 

ᑕᐃᒪ ᐱᒋᐊᓚᐅᕋᑦᑎᒍᑦ ᑖᒃᑯᐊ 

ᑎᑎᕋᖅᓯᒪᓂᖏᑎᒍᑦ ᕿᒥᕐᕈᕙᓪᓕᐊᓪᓗᑎᒍᑦ 

ᐱᖁᔭᒃᓴᖅ 25. ᐱᖁᔭᒃᓴᖅ 25 ᐊᓯᔾᔩᒍᑕᐅᕐᔪᖅ 

ᓂᐅᕕᖅᑕᖅᑎᓂᒃ ᓴᐳᔾᔨᓂᕐᒧᑦ ᐱᖁᔭᕐᒥᒃ. 

ᑎᑎᕋᖅᓯᒪᓂᖓ 1. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

(ᑐᓵᔨᑎᒍᑦ) ᒪᓕᒐᓕᐅᖅᑎ ᑐᓄᓂᕐᒧᑦ 

ᐊᐱᖅᑯᑎᒋᓚᐅᖅᑕᖏᓐᓂᒃ ᐊᐱᖅᑯᑎᖃᒃᑲᓐᓂᕈᒪᒐᒪ 

ᓯᒃᑭᓂᒃ ᑮᓇᐅᔭᕈᖅᑎᑦᑎᖃᑦᑕᕐᓂᖅ ᐱᓪᓗᒍ. 

 

ᓄᓇᓖᑦ ᑕᐃᒪ ᖃᑦᑎᒻᒪᕇᒃᑭᐊᖅ ᒐᕙᒪᒃᑯᓄᑦ 

ᐃᖅᑲᓇᐃᔭᖅᑎᖃᐅᕐᖓᑖ, ᑮᓇᐅᔭᒃᑯᕕᖃᕋᑎᓪᓗ 

ᒫᓐᓇ. ᖃᐅᔨᒪᒐᑦᑕ ᑕᐃᒪ ᓂᐅᕕᕐᕖᑦ 

ᐊᑭᖃᖅᑎᑦᑎᓲᖑᖕᒪᑕ ᓯᒃᑮᖅᑎᑦᑎᒐᐃᒻᒪᑕ ᐃᒻᒥᓂᒃ 

ᐅᓗᕆᐊᓇᖅᑐᒨᖅᑎᑦᑎᖃᑦᑕᖅᑐᑦ 

ᑮᓇᐅᔭᖃᕐᓂᓐᖏᑲᓪᓚᒃᐸᑕ ᑭᓯᐊᓂᓕ ᑲᓇᑕᐅᑉ 

ᒐᕙᒪᒃᑯᖏᑦ ᓯᒃᑭᖏᑦ ᐊᑭᖃᖅᑎᑕᐅᔭᕆᐊᖃᖏᒻᒪᑕ  

ᑮᓇᐅᔭᒃᑯᕕᓐᓄᑦ. ᓄᓇᕘᑉ ᒐᕙᒪᒃᑭᖏᓐᓂᒃ 

ᑮᓇᐅᔭᕈᖅᑎᑦᑎᖃᑦᑕᖅᐸᑕ ᑲᑕᒃᑲᔭᖅᐸᓪᓚᐃᖏᒻᒪᑕ 

ᑖᓐᓇ.  

 

ᒥᓂᔅᑕ ᐱᓕᕆᕕᖓᓘᓐᓃᑦ ᐊᐱᕆᒍᓐᓇᖃ ᑖᒃᑯᐊ 

ᐊᑭᖃᕈᓐᓃᖅᑎᑕᐅᖃᑦᑕᕐᓗᑎᒃ ᑮᓇᐅᔭᓪᓗ 

ᑮᓇᐅᔭᓂᒃ ᐃᓗᓕᖃᕐᓂᐅᓴᑐᐃᓐᓇᕐᖓᑕ ᓄᓇᕘᑉ 

ᒐᕙᒪᒃᑯᑦ ᓯᒃᑭᖏᑦ ᓂᐅᕕᐅᑎᐅᖃᑦᑕᓂᐊᕐᖓᑕᓗ 

ᓂᐅᕕᕐᕕᖏᓐᓂᒃ. ᑖᓐᓇ ᐱᓕᕆᕕᖓ 

ᐃᓱᒪᔅᓴᖅᓯᐅᕈᑎᖃᕈᓐᓇᖅᑳ 

ᑕᒪᒃᑯᐊ ᓯᒃᑮᑦ ᑮᓇᐅᔭᕈᖅᑎᑕᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐃᔅᓯᕙᐅᑖᖅ ᕿᒥᕐᕈᒋᐊᕈᓐᓇᖅᑕᕗᑦ 

ᑕᒪᓐᓇ ᒪᓕᒐᖏᑦ ᐱᓕᕆᐊᖑᕙᓪᓕᐊᓕᖅᑲᑕ 

ᐃᓗᓕᔅᓴᖏᑦ ᑖᓐᓇ ᐅᖃᐅᓯᖓ 

ᐃᓱᒪᒋᖃᓯᐅᑎᒍᓐᓇᓛᖅᑕᕋ ᒪᓕᒐᓕᐅᓕᕈᑦᑎᒍᑦ 

ᐃᓗᓕᔅᓴᖏᓐᓂ, ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

(ᑐᓵᔨᑎᒍᑦ) ᑖᓐᓇ ᒪᓕᒐᖅ ᐊᖏᖅᑕᐅᑉᐸᑦ ᒥᓂᔅᑕ 

ᐅᖃᕈᓐᓇᖄ ᖃᖓᒃᑯᑦ ᑕᐃᒃᑯᐊ ᒪᓕᒐᕋᓛᖏᑦ 

ᐃᓗᓪᓕᖅᓱᖅᑕᐅᓛᕐᒪᖔᑕ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖅᓯᒪᔪᒍᑦ ᑖᒃᑯᐊ ᒪᓕᒐᐃᑦ 

ᐋᖅᑭᔅᓯᒪᓛᕐᓂᐊᕐᓂᕋᖅᑐᒋᑦ 2017 ᐃᓱᐊᓂ, ᑕᕝᕙ 

ᑐᕌᒐᕗᑦ, ᒥᔅᑕ ᐅᑲᓕᖅ ᐅᖃᐅᓯᕆᕋᑖᖅᑕᖓ 

ᕿᒥᕐᕈᔭᐅᒋᐊᓛᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

(ᑐᓵᔨᑎᒍᑦ) ᐄ, ᒫᓐᓇ ᑕᕝᕗᖓ 

ᐃᓱᓕᑲᐃᓐᓇᓕᕐᓚᖓ, ᑕᑯᓛᖅᑯᒍᑦ 

ᖃᓄᐃᑦᑑᓛᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒪᓕᒐᒃᓴᖅ 

25, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᑦᑐᓂᒃ ᓴᐳᔾᔨᓂᕐᒧᑦ ᒪᓕᒐᖅ. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. 

ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 

ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. 

ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. 

ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ 

ᑖᓐᓇ ᒪᓕᒐᒃᓴᖅ 25 ᐃᓗᐃᑦᑑᓗᓂ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᒍ ᒪᓕᒐᖅ 62(2) 

ᑖᓐᓇ ᒪᓕᒐᒃᓴᖅ 25 ᒫᓐᓇᑦᑕᐅᑎᒋ 

ᐃᓕᔭᐅᒍᓐᓇᓕᕐᖓᑦ ᑲᑎᒪᔾᔪᑎᔅᓴᓄᑦ, ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᓕᕐᓗᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒪᑐᓯᔾᔪᓯᓂᒃ ᐅᖃᐅᓰᑦ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᒍᒪᔭᒃᑲ ᑲᑎᒪᔨᐅᖃᑎᓕᒫᒃᑲ 

ᐱᖃᑕᐅᖃᑦᑕᓚᐅᕐᖓᑕ ᑖᓐᓇ ᐱᖁᔭᒃᓴᖅ  

ᑲᔪᓯᑎᑕᐅᒐᓱᐊᖅᑎᓪᓗᒍ 

ᐊᐱᖅᓱᖃᑦᑕᕈᓘᔭᖅᑐᑎᓪᓗ.  

 

ᓂᐅᕕᖅᑕᖅᑎᓂᒃ ᓴᐳᔾᔨᓂᕐᒧᑦ ᐱᖁᔭᐅᒻᒪᑦ 

ᐱᓕᕆᐊᕆᕙᓪᓕᐊᒐᑦᑎᒍ ᐊᒻᒪᓗ ᖃᓄᑐᐃᓐᓇᖅ 

ᓴᖅᑭᑦᑐᖃᑲᓪᓚᑉᐸᑦ ᐃᓚᒋᐊᓕᒃᑎᓐᓂᒃ 

ᐃᓚᒋᐊᕈᓐᓇᓛᕐᒥᔭᕗᑦ ᑖᒃᑯᐊ ᐅᔭᖅᑲᒧᑦ 

ᐋᖅᑭᓯᒪᔪᐊᓘᓐᖏᑦᑐᖅ ᐊᓯᔾᔨᕋᔅᓴᐅᓛᕐᒥᔪᑦ 

ᓂᐅᕕᖅᑕᖅᑎᓂᒃ ᓴᐳᔾᔨᓂᕐᒥᒃ ᐱᖁᔭᐅᔪᖅ. ᑭᓯᐊᓂ 

ᐃᒫᒃ 

ᓴᓐᖏᓈᓗᐊᕆᐊᑖᓗᒋᑦᑕᐅᑎᒋᔭᕆᐊᖃᓐᖏᓇᑦᑎᒍ 

ᐱᕙᓪᓕᐊᕌᕐᔪᒋᐊᖃᕋᑦᑎᒍ.  

 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓂ ᒥᔅ ᔫᑎ ᑑᑐᓪ−ᐊᕙ−ᓗ 

ᖁᔭᓕᒍᒪᔭᒃᑲ ᑖᓐᓇᐃᓛᒃ ᑲᒪᔨᓪᓚᕆᐅᓚᐅᕐᖓᑦ 

ᑖᔅᓱᒥᖓ ᐋᖅᑭᒋᐊᕈᑕᐅᔪᒥᒃ. ᑖᓐᓇ 

ᖁᔭᓕᓪᓚᕆᒍᒪᔭᕋ ᐊᒻᒪᓗ 

ᐃᖅᑲᓇᐃᔭᖅᑎᐅᖃᑎᕗᑦ. ᐃᓕᔅᓯᓗ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᒃ 

ᐊᓂᑎᑦᑑᓪᓗᐊᕈᕕᒋᒃ ᐊᐱᖅᓱᖅᑕᐅᕕᒻᒥᑦ.  

 

ᒪᓕᒐᓕᐅᖅᑎᐅᖃᑎᒋᔭᒃᑲ 

ᐃᒃᓯᕙᐅᑕᓯᓐᓃᑐᐃᓐᓇᓂᐊᖅᐳᓯ ᐱᖁᔭᒃᓴᖅ 

ᐱᖃᑖᓂ ᐱᓕᕆᐊᖃᖅᐸᓪᓕᐊᓂᐊᖅᑎᓪᓗᑕ 

ᐋᖅᑭᑦᓱᖅᑎᓪᓗᑕ.  

 

(ᑐᓵᔨᑎᒍᑦ) ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ 

ᑕᑉᐸᐅᖓᖃᑎᖃᕈᒪᒻᒪᖔᖅ ᐊᐱᕆᔪᒪᔭᕋ. ᒥᔅ 

ᐃᐊᓪ−ᑲᓇᔪᖅ.  

 

ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᓯᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᐄ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔩᑦ ᐊᖏᖅᐱᓰ 

ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒧᐊᑑᓪᓗᐊᖁᑉᓗᒋᑦ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᑎᖅᑎᑑᓪᓗᐊᕈᕕᒋᑦ.  

 

ᓇᓗᓇᐃᑦᑎᐊᕐᓂᐊᕐᒪᑕ, ᒥᓂᔅᑖ 

ᓇᓗᓇᐃᔭᖅᑑᓪᓗᐊᕈᕕᒋᑦ ᐃᖅᑲᓇᐃᔭᖅᑎᑎᑦ. ᒥᔅ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᕙᖓ ᓴᐅᒥᐊᓃᑦᑐᖅ ᑖᓐᓇ ᓯᐅᕆ 

ᕉᑦ, ᑐᖏᓕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ−ᐃᖏᕐᕋᔪᓕᕆᔨᒃᑯᓐᓄᑦ. 

ᐊᒻᒪᓗ ᐅᕙᖓ ᑕᓕᖅᐱᐊᓃᑦᑐᖅ ᔪᐊᑕᓐ ᐋᕆᐊᒃ, 

ᐊᖓᔪᖅᑳᕆᔭᐅᔪᖅ ᐳᓚᕋᖅᑐᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐃᐊᓪ−ᑲᓇᔪᖅ. 

ᑐᓐᖓᕼᐅᓐᓂᐊᖅᐳᑦ ᐃᖅᑲᓇᐃᔭᖅᑎᑎᑦ 

ᐊᐱᖅᕼᐅᖅᑕᐅᕕᒻᒦᓐᓂᐊᖅᑐᑦ. 

ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ ᐅᒃᑯᐃᕈᑎᓐᓄᑦ, ᒥᔅ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᓪᓗᒃᑯᑦ, ᐅᓐᓄᓴᒃᑯᑦ. ᖁᕕᐊᑦᑐᖓ 

ᑕᕝᕙᓂ ᓵᔅᓯᓐᓃᒍᓐᓇᕋᒪ ᐅᓪᓗᒥ ᓴᖅᑮᓗᖓ 

ᐱᖁᔭᒃᓴᒥᑦ 29, ᐱᖁᔭᒃᓴᖅ ᐋᖅᑮᒋᐊᕆᓯᒪᔪᖅ 

ᐃᖏᕐᕋᔪᓕᕆᔨᒃᑯᑦ ᐱᖁᔭᕐᔪᐊᖓᓂᑦ.  

 

(ᑐᓵᔨᑎᒍᑦ) ᒪᓕᒐᒃᓴᖅ 29 ᑐᕌᒐᕆᔭᐅᔪᑐᖃᐅᕗᖅ 

ᒐᕙᒪᒃᑯᓐᓄᑦ ᐊᒻᒪᓗ ᓯᕗᒧᑦ ᐊᓪᓗᖅᑕᒃᑯᑦ  

ᐃᓗᓕᖏᓐᓃᖃᑕᐅᓚᐅᖅᑐᓂᒃ ᒪᓕᒃᓯᒪᕗᖅ, 

ᐃᓅᓯᖃᑦᑎᐊᕐᓗᑎᒃ ᐃᓚᒌᑦ, ᓄᓇᖅᑲᑎᒌᓪᓗ 

ᐊᑦᑕᓇᓐᖏᑦᑐᒦᓪᓗᑎᓪᓗ ᐱᐅᓯᖃᕐᓂᐊᕐᒪᑕ. 

ᑖᓐᓇᓗ ᐊᓯᔾᔨᖅᑕᐅᔪᖅ ᐃᖏᕐᕋᔾᔪᑎᓕᕆᓂᕐᒧᑦ 

ᐊᑦᑕᓇᕐᔭᐃᖅᓯᒪᓂᕐᒥᑦ ᒪᓕᒐᕐᒥᒃ.  

 

ᓄᓇᕗᒻᒥ ᒪᓕᒐᖏᑦ ᒪᓕᒃᓯᒪᕙᓪᓕᐊᔭᕗᑦ 

ᑲᓇᑕᒥ ᒐᕙᒪᖃᕐᕖᑦ ᒪᓕᒐᖏᑦ ᐊᒻᒪᓗ 

ᐃᓱᒪᒋᓪᓗᒋᑦ ᓄᓇᓖᑦ, ᓄᓇᖅᑲᑎᒌᓪᓗ.  

 

ᑭᖑᕐᖓᓂ ᐋᖅᑭᒋᐊᖅᑐᖃᐅᕐᓂᐊᖅᑎᓪᓗᒍ ᒫᓐᓇ 

ᒪᓕᒐᖅ ᐋᖅᑭᒋᐊᖅᑕᐅᓚᐅᖅᓯᒪᓐᖏᑦᑐᖅ 

ᑕᐃᒪᓐᖓᓂ ᐊᕗᑎᓚᐅᖅᓯᒪᒐᑦᑕ ᓄᓇᑦᑎᐊᕐᒥᑦ. 

ᓄᓇᕗᒻᒥ ᒪᓕᒐᖅᑕᖃᕆᐊᓖᑦ ᐅᓪᓗᒥ ᐊᑐᓕᖅᑕᕗᑦ 

ᑕᒪᒃᑯᐊ ᐊᓐᖑᑎᓂᐊᕋᑦᑎᒃᑯ ᐊᑦᑕᓇᕐᔭᐃᕐᓗᑎᓪᓗ 

ᓄᓇᕗᒻᒥᐅᑦ ᐊᖁᑎᐅᒐᓗᐊᕈᑎᒃ, ᐃᑭᒪᒍᑎᒃ, 

ᐱᓱᓪᓗᑎᓪᓘᓐᓃᑦ. ᐊᖅᑯᑎᕗᑦ ᐊᑐᐃᓐᓇᖅᑕᕗᑦ 

ᐊᒻᒪᓗ ᐊᑦᑕᓇᐃᑦᑎᐊᖅᓯᒪᔪᑦ ᐊᖅᑯᑏᑦ 

ᐊᑦᑐᐃᓂᖃᖃᑦᑕᖅᑐᑦ ᐃᓘᓐᓇᑎᓐᓂᑦ.  

 

ᓄᓇᕗᒻᒥᐅᑦ ᐊᖏᕈᑎᒋᓯᒪᔭᖏᓐᓂᑦ ᑖᒃᑯᐊ 

ᐊᖑᒻᒪᑎᒋᐊᓖᑦ ᐊᖏᕈᑎᒋᔭᐅᓯᒪᔪᓪᓗ ᑲᓇᑕᓕᒫᒥ, 

ᐊᖑᒻᒪᖃᑎᒌᓪᓗᑎᒃᑯ ᒐᕙᒪᖃᕐᕕᖃᐅᖅᑐᑦ. 

ᑕᐃᒪᐃᑦᑑᓂᖓᓄᑦ ᑕᐃᓐᓇ ᐱᔪᓐᓇᐅᑎᖃᖅᑐᖅ 

ᐊᖁᑎ ᓄᓇᕗᒻᒥᐅᑕᐃᑦ ᐊᓯᐊᓂᑦ ᒐᕙᒪᖃᕐᕕᓐᓂᑦ 

ᐊᖁᒍᓐᓇᖅᓯᑎᑦᑐᒪᔭᕗᑦ. (ᑐᓵᔨᒃᑰᕈᓐᓃᖅᑐᖅ) 

ᐃᑦᓯᕙᐅᑖᖅ, ᑖᓐ ᐊᑐᕐᓂᖃᒻᒪᕆᑦᑐᑦ ᓄᓇᕗᒻᒥᐅᓄᑦ 

ᐊᖁᒍᒪᔪᓄᑦ ᓄᓇᓯᐅᑎᒥᓂᒃ ᑕᒫᓂ ᓄᓇᕗᑦ 

ᓯᓚᑖᓂ. ᐊᑐᖅᑐᐊᕐᓂᒃᑰᒃᐸᑦ, ᓲᕐᓗ ᐆᑦᑑᑎᒋᓗᒍ 

ᐅᐃᓂᐸᐃᒥ ᐅᕝᕙᓘᓐᓃᑦ ᐃᓅᓱᑦᑐᖅ 

ᐃᓕᓐᓂᐊᕈᒪᓐᓂᖅᐸᑦ ᑕᐅᓇᓂ ᖃᓪᓗᓈᑦ 

ᓄᓇᖓᓐᓂ. ᑖᒃᑯᐊ ᐊᐅᓚᔾᔪᑎᐅᓂᐊᖅᑐᐃᑦ ᑖᓐᓇ 

ᓚᐃᓴᓐᓯᕗᑦ ᑲᔪᓯᑦᓯᐊᕆᐊᖃᕐᒪᑦ 

ᐃᓕᑕᕆᔭᐅᓯᒪᓂᖃᕐᓗᓂ ᓄᓇᕗᑦ ᓯᓚᑖᓂ.  

 

(ᑐᓵᔨᑎᒍᑦ) ᒪᓕᒐᖅ 

ᓄᑖᓐᖑᕆᐊᖅᑎᑕᐅᒃᑲᓐᓂᕆᐊᖃᖅᑐᖅ 

ᐋᓐᓂᑲᓪᓚᑦᑐᓂᒃ ᐱᑕᖃᓐᖏᓂᖅᓴᐅᖁᓪᓗᒍ ᐊᒻᒪᓗ 

ᑭᓪᓕᓯᓂᐊᖅᑕᕕᓃᑦ ᐃᖏᕐᕋᔾᔪᑎᓕᕆᔨᒃᑯᑦ 

ᑲᓇᑕᒃᑯᓐᓄᑦ ᑲᑎᖅᓱᓚᐅᖅᑕᖏᑦ ᓄᓇᕗᒻᒥᓗ 

ᐸᓖᓯᒃᑯᓐᓄᑦ ᑕᒪᒃᑯᐊ ᑭᓪᓕᓯᓂᐊᖅᑕᕕᓃᑦ, 

ᐋᓐᓂᑲᓪᓚᑦᑐᑦ ᖁᕝᕙᓯᓐᓂᖅᓴᐅᔪᑦ ᑲᓇᑕᓕᒫᖅ  

ᑕᑯᓐᓇᕈᑦᑎᒃᑯ ᐱᕐᕈᐊᕿᓂᒃᑯᑦ ᐋᓐᓂᖃᑦᑕᖅᑐᑦ.  

 

ᓄᓇᕗᓕᒫᒥ ᑕᖅᑲᒃᑯᓂᖓ 

ᑐᑭᓯᓇᓱᓐᓂᖃᓚᐅᖅᑐᒍᑦ 2015-16 ᐅᑭᐅᖓᓂ, 

ᐅᐱᕐᖔᖓᓂᓗ. ᖃᕋᓴᐅᔭᒃᑯᑦ 

ᑭᓪᓕᓯᓂᐊᖃᑦᑕᓚᐅᕐᒥᔪᒍᑦ ᐊᐱᖅᓱᖅᑐᑎᒃᑯ 

ᑎᒥᓐᖑᖅᑎᑕᐅᓯᒪᔪᑦ ᓲᕐᓗ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᑦᑕ ᑐᒃᓯᕋᖅᑎᖏᑦ, ᐃᓄᐃᑦ 

ᑎᒥᖁᑎᖏᑦ ᐊᒻᒪᓗ ᐸᓖᓯᒃᑯᑦ.  

 

ᓄᓇᕗᒻᒥᐅᑦ ᐅᖃᐅᓯᒃᓴᖏᓐᓂᑦ 

ᓈᓚᑦᑎᐊᓚᐅᖅᑐᒍᑦ, ᓄᓇᕗᓪᓗ ᑎᒥᖁᑎᖏᑦᑕ 

ᐅᖃᐅᓯᒃᓴᖏᑦ ᑖᓐᓇ ᐱᖁᔭᒃᓴᖅ 

ᐋᖅᑭᒋᐊᖅᑕᐅᓇᓱᑦᑎᓪᓗᒍ. ᑐᓴᖅᑎᑕᐅᓚᐅᖅᑐᒍᑦ 

ᓄᓇᕗᒻᒥᐅᑦ ᐃᑲᔪᖅᓱᐃᔫᒐᓗᐊᑦ ᑕᐃᒃᑯᐊ 

ᖁᕝᕙᕆᐊᖅᖢᑎᒃ ᓚᐃᓴᑖᕈᑎᕕᓂᕐᒧᑦ 

ᐋᖅᑭᑦᑕᐅᔪᒪᔪᖅ. ᐃᓱᒫᓘᑎᖃᓚᐅᖅᑐᑦ 

ᐊᑯᓂᐅᓗᐊᖃᑦᑕᕐᓂᐊᕐᓂᖏᓐᓂᑦ 

ᓚᐃᓴᑖᕋᓱᑦᑎᓪᓗᒋᑦ, ᐱᓗᐊᖅᑐᒥᑦ 

ᓄᓇᓕᕋᓛᖑᓂᖅᓴᐅᔪᓂᒃ.  

 

ᑕᐃᒪᐃᓐᓂᖓᓄᑦ ᐱᖁᔭᕐᔪᐊᖅ 

ᐊᓯᔾᔨᖅᑕᐅᓚᐅᖅᓯᒪᔪᖅ ᒐᕙᒪᒃᑯᓐᓄᑦ ᑭᒡᒐᖅᑐᐃᔩᑦ 

ᑎᑎᖅᑲᑎᒍᑦ ᖃᐅᔨᓴᐃᖃᑦᑕᕐᓂᐊᕐᒪᑕ ᖃᓄᖅ 

ᐊᖁᓐᓂᕐᒥᒃ ᖃᐅᔨᒪᑎᒋᒻᒪᖔᖅ ᐊᒻᒪ ᐊᖅᑯᒻᒥᑦ 

ᐊᖁᑎᑕᐅᓗᑎᒃ. ᐊᖏᖅᓯᒪᔪᖓ ᐊᒻᒪᓗ ᑕᐃᒃᑯᐊ 

ᖁᕝᕙᕇᒃᑐᖅ ᐊᖁᑐᓐᓇᐅᑏᑦ ᒪᓕᒐᖏᑦ 

ᐊᑐᓕᖅᑎᑕᐅᓚᐅᓐᖏᓐᓂᖏᓐᓂ ᒐᕙᓚᒃᑯᑦ 

ᓱᓇᒃᑯᑖᖃᐅᑦᑎᐊᖁᓂᐊᖅᑕᕗᑦ ᓚᐃᓴᑖᕐᓂᕐᒧᑦ 

ᐱᔨᑦᑎᕈᑏᑦ ᐊᑐᖅᑕᐅᔪᐃᓐᓇᐅᓂᐊᕐᒪᑕ.  

 

ᑖᓐᓇ ᒪᓕᒐᒃᓴᖅ ᑐᕌᒐᖓ ᐊᖁᑎᓄᑦ ᐱᓱᒃᑐᓄᑦ 

ᐊᒻᒪᓗ ᐃᑭᒪᔪᓄᑦ ᑐᕌᖓᔪᖅ ᐊᒻᒪᓗ ᐅᑯᐊ 

ᐱᓗᐊᓐᖑᐊᕐᓗᒋᑦ ᐋᖅᑭᒋᐊᖅᑕᐅᓂᐊᖅᑐᑦ:  

 

1. ᐊᑭᓖᑎᑕᐅᖃᑦᑕᕐᓗᑎᒃ ᐃᒥᐊᓗᒃᓯᒪᓗᑎᒃ 

ᐊᖁᑦᑐᑦ 90-ᓄᓪᓗ ᐅᓪᓗᓄᑦ ᑎᑭᓪᓗᒍ 

ᑕᐃᒃᑯᐊ ᐊᖅᓵᖅᑕᐅᖃᑦᑕᕐᓂᐊᕐᓗᑎᒃ 

ᐊᖁᑦᑐᓐᓇᐅᑎᓂᖏᑦ ᐊᑕᐅᓯᐊᕐᓇᑎᒃ 

ᓯᖁᒥᑦᑎᔪᑦ ᐊᒻᒪᓗ ᐊᖁᓕᓵᖅᑐᑦ 

ᐃᒥᐊᓗᒃᓯᒪᔭᕆᐊᖃᓐᖏᓪᓗᑎᒃ; 

 

2. ᐱᓗᐊᕐᓗᒋᑦ ᐊᑐᖃᑦᑕᕆᐊᖃᕈᓐᓃᑦᑐᑦ ᒪᑯᐊ 

ᐅᖃᓚᐅᑎᐊᓛᑦ ᑎᒍᒥᐊᖅᑕᐅᖃᑦᑕᖅᑐᑦ; ᐊᒻᒪ  

 

3. ᒪᓕᒐᓕᐅᕈᓐᓇᕐᓗᑎᒃ ᖁᕝᕙᓯᕇᑦᑐᓂᒃ 

ᐊᖁᔾᔪᑎᓂᒃ ᐊᑐᖃᑦᑕᕐᓂᐊᕐᒪᑕ ᓄᑖᑦ ᑕᒪᒃᑯᐊ 

ᐊᖁᓕᓵᖅᑐᑦ  

ᖃᐅᔨᓴᖅᑕᐅᒃᑲᓐᓂᖃᑦᑕᕐᓂᐊᕐᒪᑕ ᓚᐃᓴᖓ 

ᑖᓐᓇ ᖁᕝᕙᒥᓯᓐᓂᖅᐹᖅ ᐱᓚᐅᓐᖏᓐᓂᖏᓐᓂ.  

 

ᑖᒃᑯᐊ ᐊᓯᔾᔨᖅᑕᐅᓂᐊᖅᑎᓪᓗᒋᑦ 

ᐊᑦᑕᓇᔾᔭᐃᖅᓯᒪᓂᖅ ᑕᒪᓐᓇ ᓵᖓᓗᐊᓐᖑᐊᖅᑕᕗᑦ 

ᐊᓯᖏᓐᓂᓪᓗ ᐋᖅᑭᒋᐊᖅᓯᒍᒪᔪᒍᑦ 

ᓴᐳᒻᒥᐅᓯᖅᑕᐅᓯᒪᒃᑲᓐᓂᕐᓂᐊᒪᑕ ᓄᓇᕗᒻᒥᐅᑦ. 

ᐆᒃᑑᑎᒋᓗᒍ ᓄᓇᓯᐅᑎᓂᒃ ᓂᐅᕐᕈᑎᖃᖅᐸᑦᑐᑦ 

ᓄᓇᕗᒻᒦᑦᑐᑦ ᐊᒻᒪᓗ ᓄᓇᓯᐅᑎᑖᖅᑎᑦᑎᔩᑦ 

ᑕᑕᑎᕆᐊᓕᓐᓂᒃ ᐊᑐᖃᑦᑕᕐᓂᐊᕐᓗᑎᒃ ᐊᑐᖅᓯᒪᔪᒥᒃ 

ᓂᐅᕐᕈᑎᖃᕐᓂᐊᕈᑎᒃ.  

 

ᓇᓗᖅᑯᑎᖏᑦᑐᖓ ᑖᓐᓇ ᒪᓕᒐᖅ 

ᐃᑲᔫᑎᐅᓪᓚᕆᓐᓂᐊᖅᑐᖅ ᐊᖁᑎᓄᑦ ᐃᑭᒪᔪᓄᑦ 

ᐱᓱᒃᑐᓄᓪᓗ ᓄᓇᕗᑦ ᐊᖅᑯᑎᖏᓐᓂ. ᑖᓐᓇ 

ᐃᓱᒪᑦᓴᖅᓯᐅᕈᑎᒋᔭᐅᓂᐊᕐᓂᖓ ᓂᕆᐅᒋᕙᕋ ᐊᒻᒪ 

ᐃᓗᓕᖏᑦ ᐅᓂᒃᑲᐅᓯᕆᒃᑲᓐᓂᕈᓐᓇᕐᓂᐊᖅᖢᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᕈᑎᖃᖅᐹ? ᒥᔅᑐ 

ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ 

ᐱᖁᔭᒃᓴᓕᕆᓂᕐᒧᑦ ᒪᑐᐃᖅᓯᔾᔪᑎᒐ ᑖᒃᑯᐊ 

ᐅᖃᐅᓯᕆᔪᓐᓇᕋᒃᑭᒃ ᖁᕕᐊᓱᑦᑐᖓ 

ᑲᑎᒪᑐᐃᓐᓇᕈᑎᖃᕐᓂᐊᖅᑎᓪᓗᑕ ᒪᓕᒐᒃᓴᖅ 29, 

ᒪᓕᒐᖅ ᐋᖅᑭᒋᐊᕆᔪᖅ ᓄᓇᓯᐅᑎᓕᕆᓂᕐᒧᑦ 

ᒪᓕᒐᖅ, ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ.  

 

ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᖅ ᒪᓕᒐᒃᓴᖅ 29 

ᑐᒡᓕᐊᓂ ᐅᖃᓕᒫᖅᑕᐅᓚᐅᖅᑐᖅ ᓄᕕᐱᕆ 8, 

2016-ᒥ ᐊᒻᒪᓗ ᒪᓕᒐᒃᓴᓕᕆᓂᕐᒧᑦ 

ᑲᑎᒪᔨᕋᓛᕐᓅᖅᑕᐅᓪᓗᓂ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ.  

 

ᑲᑎᒪᔨᕋᓛᑦ ᑖᔅᓱᒪ ᒪᓕᒐᒃᓴᐅᑉ ᑐᓐᖓᕕᖓᓂᒃ 

ᐃᑲᔪᖅᓱᐃᔪᖅ ᑕᐃᒪᐃᓕᖅᑲᐅᒻᒪᑦ ᑖᓐᓇ ᒥᓂᔅᑕ 

ᒪᑐᐃᖅᓯᓕᖅᑎᓪᓗᒍ. ᖁᕕᐊᓱᒃᑐᖓ ᑲᑎᒪᔨᕋᓛᑦ 

ᐊᒻᒪᓗ ᒥᓂᔅᑕ ᐊᑕᐅᓯᐅᓐᖏᑦᑐᓂᒃ 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4577 

ᐊᑕᐅᓯᐊᕐᓇᑎᒃ ᑕᒪᒃᑯᓂᖓ ᑕᒪᑐᒥᖓ ᒪᓕᒐᒃᓴᖅ 

29-ᒥᒃ ᑲᑎᒪᔾᔪᑎᖃᖅᓯᒪᓕᖅᑐᑦ.  

 

ᐃᒃᓯᕙᐅᑖᖅ, ᒥᓂᔅᑕ ᒫᓐᓇᕈᓗᒃ ᑲᑎᒪᔨᕋᓛᑦ 

ᓵᖏᓐᓃᑎᓪᓗᒍ ᓈᓴᐅᑎᖏᑦᑎᒍᑦ 

ᐃᓱᒪᒃᓴᖅᓯᐅᕈᑎᒋᔭᐅᑎᓪᓗᒍ ᒪᓕᒐᒃᓴᖅ 29, 12-

ᓂᒃ ᐱᖁᔨᕗᖔᕈᓂᒃ ᓅᑦᑎᓚᐅᖅᑐᒍᑦ 

ᐋᖅᑭᒋᐊᕈᑕᐅᓂᐊᖅᑐᑦ ᒪᓕᒐᒃᓴᕐᒥ. ᒥᓂᔅᑕᒧᓪᓗ 

ᑖᒃᑯᐊ ᐊᖏᖅᑕᐅᓚᐅᖅᖢᑎᒃ.  

 

ᑕᒪᒃᑯᓄᖓᓗ ᐋᖅᑭᒋᐊᖅᑕᐅᔪᑦ ᖄᒃᑲᓐᓂᐊᒍᑦ 

ᒪᓕᒐᒃᓴᖅ 29 ᐋᖅᑭᒋᐊᖅᑕᐅᓚᐅᕐᒥᔪᖅ 

ᐊᑕᐅᓯᐅᓐᖏᑦᑐᑦ ᐃᓱᒫᓘᑎᒋᔭᐅᔪᑦ ᐋᖅᑭᓐᓂᐊᕐᒪᑕ 

ᐱᔾᔪᑎᓖᑦ ᐃᒻᒥᒧᑦ ᑐᕌᖓᔪᑦ ᐊᒥᖅᑲᖅᑕᐅᖃᑦᑕᖅᑐᑦ 

ᒐᕙᒪᒃᑯᓐᓄᓪᓗ ᑎᒍᔭᐅᖃᑦᑕᖅᑐᑦ 

ᐊᖏᕈᑎᑎᒎᖅᑎᑕᐅᖁᓪᓗᒋᑦ. ᑲᑎᒪᔨᕋᓛᑦ 

ᖁᕕᐊᓱᒃᑐᑦ ᒥᓂᔅᑕ ᐊᖏᓚᐅᕐᒪᑦ ᑕᐃᒃᑯᐊ 

ᑕᑕᑎᕆᐊᓖᑦ ᓄᓇᕗᒻᒥᐅᑦ ᐊᑐᖅᑕᐅ 

ᐊᑐᖃᑦᑕᖅᑕᖏᑦ ᐊᖁᔾᔪᑎᑖᕈᓐᓇᐅᑏᑦ ᐊᒻᒪᓗ 

ᐊᔾᔨᓐᖑᐊᓕᓐᓂᒃ ᑭᓇᐅᒻᒪᖔᑦ ᓇᓗᓇᐃᒃᑯᑕᖏᑦ 

ᕿᒥᕐᕈᓇᑦᑕᐅᓂᐊᖅᑐᑦ.  

 

ᑲᑎᒪᔨᕋᓛᑦ ᖁᕕᐊᓱᓚᐅᕆᕗᑦ ᐊᖏᓚᐅᕐᒪᑦ ᑖᓐᓇ 

ᒥᓂᔅᑕᕆᔭᐅᔪᖅ ᐊᒻᒪᓗ ᓇᐃᑦᑐᒥᒃ ᐃᒻᒥᒃᑯᖅᑐᒥᒃ 

ᒪᓕᒐᒃᓴᒥᑦ ᓴᖅᑭᑦᑎᑎᓂᐊᖅᑐᖅ 

ᑭᖑᓪᓕᖅᐹᖅᓯᐅᓕᕐᓗᑎᒃ ᒫᓐᓇ ᒪᓕᒐᓕᐅᖅᑏᑦ 

ᑲᑎᒪᕐᔪᐊᓕᖅᑎᓪᓗᒋᑦ ᒪᓕᒐᑎᒍᑦ 

ᐅᓂᒃᑲᖅᑕᖃᑦᑕᕆᐊᖃᕐᓂᐊᕐᒪᑕ ᑖᓐᓇ ᐱᖁᔭᕐᔪᐊᖅ 

ᐊᑐᕐᓗᒍ.  

 

ᖃᐅᔨᒪᔪᒃᓴᐅᕗᑦ ᑲᓇᑕᐅᑉ ᒐᕙᒪᒃᑯᖏᑦ ᒫᓐᓇ 

ᒪᓕᒐᒃᓴᓂᒃ ᐃᓱᒪᑦᓯᐅᕈᑎᖃᖅᑐᑦ ᒥᓗᒃᓰᓐ 

ᐋᖓᔮᕐᓇᖅᑐᑦ ᒪᓕᒐᕐᓂᒃ 

ᓯᖁᒥᔾᔪᑕᐅᖃᑦᑕᔾᔮᒍᓐᓃᕐᓗᑎᒃ ᑕᒪᓐᓇ  

ᐃᓱᒪᒃᓴᒃᓯᐅᕈᑎᒋᖃᓯᐅᑎᓕᓚᐅᖅᑕᕗᑦ. ᓄᓇᕗᑦ 

ᒐᕙᒪᒃᑯᖏᑦ ᐅᐸᓗᖓᐃᖅᓯᒪᔭᕆᐊᖃᕐᓂᐊᕐᒪᑕ 

ᓄᓇᓯᐅᑎᓕᕆᓂᕐᒧᑦ ᒪᓕᒐᖅ 

ᐋᖅᑭᒋᐊᒃᑲᓐᓂᖁᓪᓗᒍ ᐋᖓᔮᕐᓇᖅᑐᖅᓯᒪᓗᑎᒃ 

ᐊᖁᑦᑐᑦ ᓄᓇᕗᒻᒥ ᑲᒪᒋᔭᐅᔪᓐᓇᕐᓂᐊᕐᒪᑕ 

ᒪᓕᒐᑎᒍᑦ.  

 

ᑲᑎᒪᔨᕋᓛᑦ ᒐᕙᒪᒃᑯᓐᓂᒃ ᐊᔭᐅᖅᑐᐃᒻᒥᔪᑦ 

ᐃᓱᒪᒋᔭᐅᖁᓪᓗᒋᑦ ᒪᑯᐊ ᓄᓇᓕᕋᓛᓂᒃ 

ᐊᑐᖅᑕᐅᕙᑦᑐᑦ ᐋᖅᑭᓱᐃᓕᕈᑎᑦ ᒪᓕᒐᓂᒃ ᐊᒻᒪᓗ 

ᐊᑐᓕᖅᑎᑦᑎᓂᐊᕈᑎᑦ ᓄᑖᓂᒃ ᖁᕝᕙᓕᕇᖅᑐᓂᒃ 

ᐊᖁᔾᔪᓐᓇᐅᑎᓂᒃ.  

 

ᑲᑎᒪᔨᕋᓛᑦ ᓂᕆᐅᒃᑭᕗᑦ ᓴᖅᑭᑦᑎᓂᐊᕐᓂᖏᓐᓂᒃ 

ᐋᖅᑭᒋᐊᕈᑎᓂᒃ ᑎᓴᒪᓕᓐᓄᑦ ᒪᓕᒐᖅ ᑭᖑᓪᓕᕐᒥ 

ᒪᓕᒐᓕᐅᖅᑏᑦ ᓄᑖᑦ ᐃᖏᑉᐸᑕ.  

 

ᐃᒃᓯᕙᐅᑖᖅ, ᓂᕆᐅᑉᐳᖓ ᐊᑕᐅᓯᕐᒥᒃ 

ᐱᖁᔨᕗᖔᕐᒥ ᓅᑦᑎᓂᐊᖅᑐᒍᑦ ᐅᓪᓗᒥ ᐱᔾᔪᑎᓖᑦ 

ᒪᓕᒐᒃᓴᖅ 29 ᐊᑐᓕᕐᕕᔅᓴᖏᑦᑕ ᐅᓪᓗᖏᑦ.  

 

ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᔅᓴᒃᑲ ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᑦ ᒪᓕᒐᒃᓴᖅ 29 

ᐊᓂᒍᖅᑎᑕᐅᖁᓪᓗᒍ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ 

ᐅᓄᖅᓯᑎᑕᐅᑎᓪᓗᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᑐᐃᖓᓕᖅᐳᖅ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐅᖃᐅᓯᖃᕈᔅᓯ. (ᑐᓵᔨᑎᒎᕈᓐᓃᖅᑐᖅ) 

ᐃᓵᖅᐸᒌᖅᑕᕐᓗᓯ ᓇᓗᓇᐃᑦᓯᐊᕐᓂᐊᕐᒪᑦ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᑖᒃᑯᐊ ᑕᒫᓂᑦᑐᑦ ᑐᓐᖓᓱᖁᑦᑎᐊᑕᒃᑲ. 

 

ᑖᒃᑯᐊ ᑲᒪᒋᓪᓗᑎᒍ ᒪᓕᒐᒃᓴᐃᑦ ᖁᔭᒋᓚᐅᖅᑕᒃᑲ 

ᑖᒃᑯᐊ ᐊᓪᓚᕝᕕᖏᑦ ᐋᖅᑭᓯᓂᖏᓐᓂᒃ ᐱᓗᐊᖅᑐᒥ 

ᑭᖑᕙᖅᓯᒪᓗᐊᕋᑦᑕ ᐃᓚᖓᒍᑦ ᑕᒪᒃᑯᐊ ᑎᒥᒥᒍᑦ  

ᐊᔪᕈᑎᓕᑯᓗᐃᑦ ᓄᖅᑲᖃᒡᒐᐸᑦᑐᑦ ᑖᒃᑯᐊ 

ᐃᓚᓕᐅᑕᐅᒻᒪᑕ ᑕᕝᕘᓇ ᒪᓕᒐᒃᑯᑦ. 

 

ᖁᕕᐊᒋᕕᔾᔪᐊᑕᒃᑲ ᐊᒻᒪᓗ ᑕᒪᒃᑯᐊ 

ᓂᐅᕕᖅᑎᑕᐅᕙᑦᑐᑦ ᓄᓇᕗᑦ ᐃᓗᐊᓂ 

ᓄᓇᓯᐅᑎᓂᒃ ᑕᒪᒃᑯᓂᖓ ᓱᕋᔅᓯᒪᒐᓚᑦᑐᓂᒃ ᑕᒪᓐᓇ 

ᐃᓱᒫᓗᒋᔭᐅᓯᒪᒻᒪᑦ ᐊᑯᓂᑲᓪᓚᕈᓗᒃ. ᑖᓐᓇ 

ᐋᖅᑭᒋᐊᖅᑕᐅᓂᐊᓕᕐᖓᑦ 

ᐅᓂᒃᑳᖅᓯᒪᖁᓪᓗᒋᑦ ᑖᒃᑯᐊ ᐃᓕᖅᑯᓰᑦ 

ᓂᐅᓯᐅᑎᐅᑉ ᓂᐅᕕᐊᔅᓴᐅᓂᐊᖅᑐᑦ ᑖᒃᑯᐊ. 

 

ᖁᕕᐊᒋᔭᒃᑲ ᐋᖅᑭᒋᐊᖅᑕᐅᒻᒪᑕ ᐊᒻᒪᓗ ᑕᒪᒃᑯᐊ 

ᐱᓗᐊᖅᑐᒥ ᐃᒥᕐᓘᖅᑲᕙᑦᑐᑦ ᐊᖁᒐᓱᑦᑐᑎᑦ ᑖᒃᑯᐊ 

ᓴᓐᖏᑦᑎᕆᐊᖅᑕᐅᓂᐅᓴᒻᒪᑕ ᑕᕝᕘᓇ 

ᒪᓕᒐᐅᓂᐊᖅᑐᒃᑯᑦ ᖁᔭᓐᓇᒦᖅᑳᕈᒪᔭᒃᑲ ᑖᒃᑯᐊ 

ᐊᓪᓚᕝᕕᖏᑦ ᐊᒻᒪ ᓇᓗᓇᓐᖏᑦᑐᖅ 

ᐊᑐᓕᑦᑕᐅᑎᐊᖅᑲᑕ ᐃᑲᔫᑎᖃᕕᔾᔪᐊᓂᐊᖅᑐᑦ 

ᓄᓇᕗᒻᒥᐅᑕᓂᒃ. ᑖᓐᓇ 

ᐱᒋᐊᕈᑎᒋᑲᐃᓐᓇᕈᒪᕋᑖᖅᑕᕋ, ᐃᒃᓯᕙᐅᑕᖃᖅᑑᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᐱᖅᑯᑎᒥᒃ ᑐᓴᓗᐊᑲᐃᓐᓇᖏᓐᓇᒪ 

ᑖᓐᓇ ᐅᖃᓕᒪᑎᓪᓗᒍ.  

 

ᓇᓗᓇᐃᕆᐊᒃᑲᓂᕐᓗᖓ ᑖᒃᑯᐊ ᐄ, 

ᐃᑲᔪᕐᓂᖃᕐᓂᐊᖅᑐᐃᑦ ᐱᓗᐊᖅᑐᒥ ᐊᖁᓲᓂᒃ 

ᑕᐃᒃᑯᓂᖓ ᐱᒡᒐᖅᑐᓂᒃ ᐅᕝᕙᓘᓐᓃᑦ 

ᐃᑭᒪᔨᐊᖃᓲᓂᒃ ᐱᒡᒐᖅᑐᓂᒃ. ᑖᓐᓇ ᒪᓕᒐᖅ 

ᑭᖑᕙᓯᒃᑑᔮᕐᒪᑦ ᑕᒪᑐᒥᖓ ᐃᓕᓯᒪᓚᐅᖅᓯᒪᑎᓐᓇᒍ.  

 

ᒫᓐᓇ ᐃᓕᓯᒪᓂᐊᓕᖅᑎᓪᓗᒍ ᐅᑭᐅᒃᑯᓪᓗ 

ᐊᑲᐅᓲᖑᖏᑦᑐᓂ ᑕᒪᒃᑯᓄᖓ ᓇᒧᑦ 

ᐊᐳᑎᑕᖃᓗᐊᖅᑎᓪᓗᒍ ᐱᓗᐊᖅᑐᒥ ᑖᓐᓇᓘᓐᓃᑦ 

ᐊᐳᑕᐃᓐᓇᑎᔭᐅᑎᓗᐊᖅᑕᐅᑎᓪᓗᒍ 

ᓄᖅᑲᑕᕐᕕᖏᒋᐊᖃᕐᓂᐊᖅᑕᖓ. ᑕᐃᒪ 

ᓯᕗᓂᔅᓴᑎᓐᓄᑦ ᓂᕆᐅᑦᑎᐊᖅᑯᖓ ᑖᓐᓇ 

ᐃᖏᕐᕋᒍᓐᓇᕐᓂᕆᓂᐊᖅᑕᖓ ᖃᐅᑕᒫᖅᓯᐅᑎᓂᒃ  

ᐊᐳᖅᑕᕈᑎᖏᓐᓂᒃ ᐃᓅᓯᖏᓐᓂᒃ 

ᐊᑦᓴᐅᔾᔫᒥᒍᑎᖃᓪᓚᕆᓚᖓᔪᖅ.  

 

ᑕᐃᒃᑯᐊᓗ ᐅᖃᐅᓯᕆᕋᑖᕐᒥᔭᖓ ᐃᓚᖓ 

ᒪᑯᐊᖏᓛᒃ ᐊᖁᖃᑦᑕᖅᑐᐃᑦ ᑎᒍᒥᐊᒐᐅᓂᕋᖅᑐᓂᒃ 

ᐅᖄᓚᐅᑎᕋᓛᖑᓂᕋᖅᑕᐅᕙᑦᑐᓪᓘᓐᓃᑦ ᑖᒃᑯᐊ 

ᐊᐱᖅᑯᑕᐅᕙᒻᒪᑕ ᓲᖃᐃᒻᒪ ᐊᖁᓪᓗᓂ 

ᑕᑯᓐᓈᖏᓐᓇᕆᐊᓕᒃ ᐊᑐᕆᐊᕐᒥᒃ 

ᐱᓕᕆᖃᕆᐊᖃᓗᐊᓐᖏᑦᑑᒐᓗᐊᖅ ᐊᓯᖏᓐᓂᒃ 

ᑎᑎᕋᕋᓱᓪᓗᓂᓘᓐᓃᒃ ᐱᓗᐊᓐᖑᐊᖅᑐᒥ ᑖᒃᑯᓄᖓ 

ᐅᖄᓚᐅᑎᕋᓛᓄᑦ. ᑖᓐᓇ 

ᐊᓰᓐᓇᓕᒍᑕᐅᒍᓐᓇᓪᓚᑦᑖᕐᒪᑦ ᑕᕝᕙᓂ 

ᒪᓕᒐᕐᓃᓐᓂᐊᓕᖅᑎᓪᓗᒍ. 

 

ᖁᕕᐊᒋᓪᓚᑦᑖᖃᑕᐅᒻᒥᔭᕋᑦᑕᐅᖅ ᑖᒃᑯᐊ ᑕᕝᕙᓂ 

ᒪᓕᒐᕐᓂ ᑎᑎᖅᓯᒪᓪᓚᑦᑖᕐᓂᐊᓕᕐᖓᑕ ᑎᒍᒥᐊᒐᐃᑦ 

ᑕᐃᒃᑯᐊ ᐅᖄᓚᐅᑎᕋᓛᑦ ᐊᓯᖏᓪᓘᓐᓃᑦ ᑕᒪᒃᑯᐊ 

ᓈᓚᐅᑎᖃᕈᑎᒐᓚᐃᖏᓛᒃ ᒪᑯᐊ ᑎᒍᒥᐊᖅᑕᐅᓗᑎᑦ 

ᐱᓕᕆᔾᔪᑎᐅᖃᑦᑕᕈᓐᓇᖅᑐᐃᑦ ᐊᓯᐊᒍᑦ. ᑕᒪᓐᓇ 

ᐊᑐᖅᑕᐅᓂᐊᓕᖅᑎᓪᓗᒍᑦᑕᐅᖅ 

ᑕᐃᒪᐃᓕᖓᑦᑎᐊᓂᐊᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᑦᑐᒋᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, 

ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ, ᐊᑖᑕᑯᓗᒐᓗ.  

 

ᑐᑭᓯᒋᐊᕈᑎᓂᒃ ᐊᐱᖅᓱᕐᓂᐊᖅᑐᖓ ᓄᓇᕗᒻᒥᐅᑦ 

ᑖᔅᓱᒥᖓ ᐃᓗᓕᖏᓐᓂᒡᓗ 

ᖃᐅᔨᒪᔪᐃᓐᓇᐅᓐᖏᒻᒪᑕ. ᐃᓚᖏᓐᓂᑦ 

ᓇᓗᓇᐃᖅᓱᐃᖃᑎᒌᒃᑲᓐᓂᕐᓂᐊᕋᑦᑕ.  

 

ᑕᐃᒪ ᑖᓐᓇ ᐱᓕᕆᐊᕆᓯᒪᒐᑦᑎᒍ, ᑎᑎᖅᑲᑎᒍᓪᓗ 

ᑲᑎᒪᔨᑐᐃᓐᓇᕐᓂᒃ, ᐃᕝᕕᓪᓗ ᐱᓕᕆᕕᖏᓐᓂᑦ 

ᑎᑎᖅᑲᑎᒍᑦ ᑐᑭᓯᐅᒪᖃᑎᒌᒃᐸᓪᓕᐊᓇᓱᒃᖢᑕ 

ᐱᓕᕆᐊᕆᓯᒪᒐᑦᑎᒍ. ᑎᑎᕋᓚᐅᖅᑕᕕᑦ ᐃᓚᖓᓐᓂᑦ 

ᐅᖃᖅᓯᒪᔪᖃᕐᒪᑦ ᑖᒃᑯᐊᒎᖅ ᐱᓕᕆᕝᕕᒋᔭᑎᑦ 

ᑕᑯᓇᖕᒪᑕ ᐊᓯᖔᖓᒍᑦ ᐱᔨᔅᓯᕐᓂᕐᒧᑦ ᑭᒡᒐᖅᑐᖅᑏᑦ, 

ᐃᓄᒃᑎᑑᑦᑎᐊᓐᖏᓚᕋᓗᑭᐊᖅ (ᑐᓵᔨᑎᒍᑦ)  

ᐊᓯᐊᑎᒍᑦ ᐱᔨᑦᑎᕈᑎᒥᒃ ᑲᒪᔨ 

(ᑐᓵᔨᑎᒎᕈᓐᓃᖅᑐᖅ), ᑖᔅᓱᒥᖓ ᐱᔾᔪᑎᖃᖅᑐᑎᒃ 

ᖁᕝᕙᖅᐸᓪᓕᐊᓂᕐᒧᑦ ᓚᐃᓴᖃᕐᓂᕐᒧᑦ ᓄᓇᕗᒻᒥ, 

ᖁᓕᕇᓂᖃᐃ.  

 

ᖃᓄᓪᓚᑦᑖᖅ ᑖᓐᓇ ᐅᖃᐅᓯᕆᓇᓱᖕᒪᖔᖅᐱᐅᒃ 

ᐊᔪᕆᖅᓯᐅᑎᑲᐃᓐᓇᓐᖔ, ᑐᑭᓯᑎᑲᐃᓐᓇᖅᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ.  

 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4579 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᓯᖏᓐᓂᑦ 

ᐱᓕᕆᔨᐅᒍᓐᓇᕐᓂᐊᖅᑐᓂᒃ, ᓲᕐᓗ 

ᐊᖁᑦᑐᖅᓯᐅᑎᑖᖅᑐᖃᕋᓱᐊᕐᓂᐊᓕᖅᐸᑦ 

ᑎᑎᕋᕆᐊᖃᕋᔭᕐᒪᑕ ᑕᐃᒃᑯᐊ 

ᐱᔪᓐᓇᑦᑎᐊᕐᓂᐊᕋᓗᐊᕐᒪᖔᑕ 

ᐊᖁᑦᑐᖅᓯᐅᑎᑖᓚᐅᖅᑳᓐᖏᓐᓂᕐᒥᓂᒃ, 

ᐃᓕᓐᓂᐊᕈᑎᑖᕐᓂᐊᖅᑳᓐᖏᓂᕐᒥᓪᓘᓐᓃᑦ 

ᐊᖁᑦᑐᖅᓯᐅᑎᓂᒃ.  

ᑖᒃᑯᐊ ᒫᓐᓇᐅᔪᖅ ᐃᒃᑯᐊ ᐸᓖᓯᒃᑯᑦ ᐊᒻᒪᓗ 

ᕙᐃᓛᒃᑯᑦ ᐊᖁᑦᑐᖅᓯᐅᑎᑖᖅᑎᑦᑎᒍᓐᓇᓲᖑᒻᒪᑕ. 

 

ᑕᕝᕙᓂᓕ ᐃᓱᒪᒋᔭᐅᓯᒪᓕᕐᒪᑦ ᑕᕝᕘᓇ ᒪᓕᒐᒃᑯᑦ 

ᐊᓯᐊᒍᑦ ᐋᖅᑭᑦᑕᐅᖃᓯᐅᔾᔨᒍᓐᓇᕐᓂᕐᒥᒃ, ᓲᕐᓗ 

ᒐᕙᒪᓕᕆᔩᑦ, ᓄᓇᓕᓐᓂᓪᓘᓐᓃᑦ 

ᐅᐊᑦᓯᔭᐅᔭᕆᐊᖃᖅᐸᑦ ᐸᐃᑉᐹᓕᕆᓂᖓᓂ ᑕᐃᓐᓇ 

ᐊᖁᑦᑐᖅᓯᐅᑎᑖᕋᓱᑦᑐᖅ. ᑕᐃᒃᑯᐊ ᓄᓇᓕᓐᓃᑦᑐᐃᑦ 

ᒐᕙᒪᒃᑯᑦ ᐱᓕᕆᕝᕕᖏᑦ ᑕᐃᒫᒃ 

ᐊᖅᑯᑎᐅᖔᕈᓐᓇᕋᔭᓐᖏᒃᑲᓗᐊᕐᒪᖔᑕ ᐅᕝᕙᓘᓐᓃᑦ 

ᐊᓯᖏᓐᓂᑦ ᓇᓗᓇᐃᕆᐊᖃᕐᓂᐊᕐᓂᕈᑦᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

ᒪᒃᐱᖅᑐᕋᖓᓂ 2, ᒥᓂᔅᑕ ᐅᖃᖅᑲᐅᒐᕕᑦ 

ᑕᐃᒪᐃᒻᒪᒡᒎᖅ ᐱᖁᔭᕉᖅ ᑖᓐᓇ ᐊᓯᔾᔨᖅᑕᐅᓚᐅᕐᒪᑦ 

ᑖᒃᑯᐊ ᒐᕙᒪᒃᑯᑦ ᑐᓴᐅᒪᑎᑦᑎᔨᖏᑦ ᑎᑎᖅᑲᓂᒃ 

ᖃᐅᔨᓴᕈᑎᓂᒃ ᐱᓕᕆᔨᐅᔪᓐᓇᖅᓯᖁᓪᓗᒋᑦ. ᑖᒃᑯᐊ 

ᖃᐅᔨᓴᖅᑎᒻᒪᕇᑦ ᐊᖅᑯᑎᒥᒃ ᖃᐅᔨᓴᕆᐊᖃᖅᑐᑦ 

ᐱᕕᖃᕐᓂᖅᓴᐅᖁᓪᓗᒋᑦ. ᒫᓐᓇ ᐊᖅᑯᑎᒃᑯᑦ 

ᖃᐅᔨᓴᖅᑕᐅᔪᖃᕆᐊᖃᖅᑎᓪᓗᒍ ᑭᒃᑯᑦ 

ᑕᐃᒪᐃᑦᑐᓕᕆᔨᐅᖃᑦᑕᖅᐸᑦ, ᐸᓖᓯᒃᑯᑐᐊᖅ 

ᐅᕝᕙᓘᓐᓃᑦ ᐊᓯᖏᓪᓗ, ᐊᖅᑯᑎᒃᑯᑦ ᐃᖏᕐᕋᓂᕐᒥᑦ 

ᖃᐅᔨᓴᖅᑐᖃᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓇ ᐊᖅᑯᑎᒃᑯᑦ 

ᖃᐅᔨᓴᖅᑕᐅᔪᖃᕆᐊᖃᖅᑲᑦ ᐸᓖᓯᒃᑯᑦ 

ᐱᓕᕆᐊᖃᖃᑦᑕᖅᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᖕᓂᒃ 

ᐊᐱᕆᓂᐊᕋᒪ, ᑲᔪᓯᔪᒪᒐᒪ. ᑖᒃᑯᐊ ᐸᓖᓯᒃᑯᑦ 

ᖃᐅᔨᓴᖃᑦᑕᕐᒪᑕ ᒫᓐᓇ, ᑖᓐᓇ ᓱᕐᕋᒃᑲᔭᓐᖏᑦᑑᖅ, 

ᖃᐅᔨᓴᕐᓂᕆᖃᑦᑕᖅᑕᖓᑦ?  

 

ᐊᒻᒪᓗ ᐊᐃᑉᐸᖓᓄᑦ ᐆᒧᖓ ᐊᐱᕆᓚᐅᕐᓚᖓ, 

ᑕᐃᒃᑯᓇᓂᑦᑕᐅᖅ ᑎᑎᕋᖃᑦᑕᓚᐅᖅᑕᕕᑦ 

ᐃᓚᖏᓐᓂᑦ ᐅᖃᖅᓯᒪᔪᖃᕐᒪᑦ ᖁᕝᕙᖅᐸᓪᓕᐊᔪᓂᒃ 

ᐊᖁᑦᑐᖅᓯᐅᑎᑕᖃᓕᕈᒫᕐᓂᐊᕐᓂᖓᓂᑦ ᓄᓇᕗᑦ 

ᐃᓗᐊᓂ, ᑖᓐᓇᒎᖅ ᐊᖅᑯᑦᑐᖅᓯᐅᑎᕗᑦ 

ᓄᓇᕗᒻᒧᑐᐊᖅ ᑐᕌᖓᔪᖅ ᐊᑐᕈᓐᓃᖅᑎᑕᐅᓗᓂ.  

 

ᑭᓯᐊᓂ ᐅᓇ ᐊᐱᖅᑯᑎᒋᔪᒪᔭᕋ, ᐃᓛᑎᒍᑦ 

ᐅᕝᕙᓘᓐᓃᑦ ᑭᓇᑐᐃᓐᓇᖅ ᓄᓇᕗᒻᒧᑐᐊᖅ 

ᐊᖁᑦᑐᖅᓯᐅᑎᖃᕋᓗᐊᕈᑦᑕ ᓈᒻᒪᒃᑲᑦᑕ, ᐃᓛᑎᒍᑦ 

ᑲᑉᐱᐊᓇᕋᔭᖅᑰᕋᑦᑕ ᖃᓪᓗᓈᓂᑦ 

ᐊᖁᑲᑕᒐᓱᒋᐊᒃᓴᖅ. ᐅᕙᑦᑎᓐᓄᓪᓗ, ᐊᓯᑦᑎᓐᓄᓪᓗ. 

ᓄᓇᕗᒻᒧᑐᐊᖅ ᑐᕌᖓᔪᒥᒃ 

ᐊᖁᑦᑐᖅᓯᐅᑎᖃᐃᓐᓇᕈᒪᒍᒪ 

ᐱᕕᖃᐃᓐᓇᓂᐊᖅᑐᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐱᖓᓲᕙᓪᓚᐃᒻᒪᑕ 

ᐊᐱᖅᑯᑎᖏᑦ ᑭᐅᒐᓱᐊᕐᓂᐊᖃᒃᑲ 

ᓈᓚᑦᑎᐊᕋᓱᑲᐃᓐᓇᕋᓗᐊᕋᒪ.  

 

ᐃᒃᓯᕙᐅᑖᖅ, ᑖᓐᓇ ᑭᖑᓪᓕᖅᐹᒥ 

ᐊᐱᖅᑯᑎᒋᕋᑖᖅᑕᖓ ᒫᓐᓇ ᑕᐃᒃᑯᐊ 

ᐊᖁᑦᑐᖅᓯᐅᑎᖃᖅᑐᑦ ᐊᑎᓕᓐᓂᒃ Restricted 

Licence ᓄᓇᕗᒻᒧᑐᐃᓐᓇᑦᑎᐊᖅ ᑐᕌᖅᑐᓂᒃ. ᑖᓐᓇ 

ᐅᖃᕈᓐᓇᖅᑐᖓ ᐊᓯᔾᔨᕐᓂᐊᓕᕋᓗᐊᖅᑎᓪᓗᒍ 

ᖁᕝᕙᐸᓪᓕᐊᓂᕐᒧᑦ ᐊᖁᑦᑐᖅᓯᐅᑎᑖᖅᐸᓪᓕᐊᓂᕐᒧᑦ. 

ᑕᐃᒃᑯᐊ ᒫᓐᓇ ᐱᓯᒪᕙᒌᖅᑐᐃᑦ ᑕᐃᒪᐃᑦᑐᓂᒃ 

ᑕᐃᒪᐃᓕᖓᐃᓐᓇᕈᒪᓂᐊᕈᑎᒃ ᑖᓐᓇ 

ᐋᖅᑭᓯᒪᒍᓐᓇᓂᐊᖅᑐᖅ ᑕᐃᒪᓐᓇ. 

ᐊᓯᐊᒎᒃᑲᓐᓂᕆᐊᖃᕈᒪᓐᖏᒃᑯᑎᑦ ᐱᓯᒪᑦᑎᒍᒪᒍᑎᑦ 

ᑕᐃᔅᓱᒥᖓ ᐊᓯᔾᔨᖅᑕᐅᒋᐊᖃᕐᓂᐊᓕᖅᐸᓘᓐᓃᑦ 

ᐃᓱᓕᓐᓂᖃᓲᖑᒻᒪᑕ ᑕᐃᒪᐃᒃᑲᓐᓂᕈᒪᒍᓂ 

ᐊᔪᓐᖏᑎᑕᐅᓂᐊᖅᑐᖅ.  

ᐊᒻᒪᓗ ᐊᐱᕆᑲᐃᓐᓇᕐᖓᑦ ᓯᕗᓪᓕᖅᐹᒥ ᑖᒃᑯᐊ 

ᐸᓖᓯᒃᑯᑦ ᑕᐃᒪᐃᓕᐅᖏᓐᓇᓂᐊᕐᒪᖔᑕ ᐊᑐᕆᐊᕐᒥ. 

ᑖᒃᑯᐊ ᐸᓖᓯᒃᑯᑦ ᑕᐃᒫᒃ 

ᐱᓕᕆᐊᖃᕈᒪᒍᓃᐸᓪᓕᐊᒻᒪᑕ ᑕᒫᓂ ᓄᓇᕗᒻᒥ. 

ᐃᖅᑲᓇᐃᔭᖃᑎᒋᕙᓪᓕᐊᔭᕗᑦ ᖃᓄᖅ 

ᐊᐅᓚᑦᑎᓂᕐᒥᒃ ᑖᓐᓇ ᐊᖁᑦᑐᖅᓯᐅᑎᑖᕈᒪᔪᓄᑦ 

ᐋᖅᑭᖃᑎᒌᑦᑎᐊᐸᓪᓕᐊᓂᐊᕋᑦᑕ ᓯᕗᓂᔅᓴᑎᓐᓄᑦ 

ᒥᐊᓂᕆᑦᑎᐊᕋᓱᓐᓂᐊᖅᑕᕗᑦ 

ᑎᒍᓯᓂᐊᖅᐸᓪᓕᐊᒋᐊᖃᓕᕋᑦᑕ ᑕᒪᑐᒥᖓ 

ᐸᓖᓯᒃᑯᑦ ᓯᕗᓂᔅᓴᑎᓐᓂ ᑕᐃᒪᓐᓇ 

ᐱᓕᕆᔪᒪᒍᓐᓃᐸᓪᓕᐊᒻᒪᑕ.  

 

ᐊᒻᒪᓗ ᑖᓐᓇ ᐃᓚᖓᑦ ᐊᐱᖅᑯᑎᒋᕋᑖᖅᑕᖓ. ᑕᐃᒪ 

ᓈᒻᒪᑦᑑᖅ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᒪᕐᕈᑐᐊᖅ ᐊᐱᖅᑯᑎᒋᖅᑲᐅᒐᒃᑭᒃ. ᐊᐃᑉᐸᖓ 

ᐅᑎᕐᕕᒋᓚᐅᑲᓪᓚᒍᐊᐃᑦ. ᐅᖃᕋᑖᕋᕕᑦ ᒥᓂᔅᑕ 

ᑕᐃᒃᑯᐊᒎᖅ ᐱᓯᒪᕙᒌᖅᑐᑦ 

ᑕᐃᒪᐃᓕᖓᐃᓐᓇᕈᓐᓇᕐᓂᐊᕐᒪᑕ ᓄᓇᕗᒻᒧᑐᐊᖅ 

ᐊᖁᑦᑐᖅᓯᐅᑎᖃᕈᒪᔪᑦ. ᓯᕗᓂᕆᓂᐊᖅᑕᑦᑎᓐᓂᓕ 

ᐊᖁᑦᑐᖅᓯᐅᑎᑖᕈᒪᔪᖅ ᐅᓇ ᐱᖁᔭᖅ 

ᐊᑐᓕᖅᑎᓪᓗᒍ ᓯᕗᓪᓕᖅᐹᒥ 

ᐊᖁᑦᑐᖅᓯᐅᑎᑖᕋᓱᒃᑐᖃᕈᓂ, ᑕᐃᒃᑯᐊᓕ 

ᑲᓇᑕᓕᒫᒧᑦ ᐊᖁᑦᑐᓐᓇᐅᑎᒥᒃ 

ᐲᓐᓇᐅᔭᕆᐊᖃᕈᒫᖅᑑᑦ ᑲᓇᑕᓕᒫᒥ 

ᐊᑐᖅᑕᐅᔪᓐᓇᖅᑐᒧᑦ? ᐅᖃᕈᓐᓇᖅᑐᖃᕈᒫᓐᖏᑦᑑᖅ 

ᓄᓇᕗᒻᒧᓪᓕ ᓈᒻᒪᒃᑐᑐᐃᓐᓇᕐᒥᒃ 

ᐱᖃᕈᒪᒐᓗᐊᖅᑐᖓ, 

ᐃᒪᐃᓕᔪᓐᓇᐃᓪᓕᔪᖃᕈᒫᖅᑑᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪ ᖁᔭᓐᓇᒦᖅ ᑕᒪᑐᒥᖓ 

ᐊᐱᖅᓱᕋᕕᑦ. ᑕᐃᔅᓱᒥᖓ ᐊᑎᓕᒻᒥᒃ ᓄᓇᕗᒻᒧᑐᐊᖅ 

ᑐᕌᖓᔪᖅ ᐃᒪᐃᓕᖓᔪᒥᒃ ᓯᕗᓂᔅᓴᑎᓐᓂ 

ᐱᑕᖃᔾᔮᖏᑦᑑᒐᓗᐊᖅ ᑕᐃᒃᑯᐊᓕ ᒫᓐᓇ 

ᐱᑕᖃᖅᐸᒌᖅᑐᑦ 

ᑕᐃᒪᐃᓕᖓᐃᓐᓇᕈᓐᓇᓂᐊᖅᑑᒐᓗᐊᑦ.  

 

ᒫᓐᓇ ᒪᓕᒐᖅ ᐊᑐᕐᓂᐊᓕᖅᑕᕗᑦ ᑖᓐᓇ 

ᐱᖓᓲᓕᖓᔪᒥᒃ ᖁᕝᕙᐸᓪᓕᐊᓂᕐᒥᒃ 

ᐊᖁᑦᑐᖅᓯᐅᑎᑖᖅᐸᓪᓕᐊᓂᕐᒧᑦ ᑖᓐᓇ ᐱᒻᒪᑦ. 

ᐅᖃᕈᓐᓇᖅᑐᖓ, ᐄ, ᑕᐃᒫᒃ ᖃᓪᓗᓈᑦ ᓄᓇᖓᓐᓂ 

ᐊᖁᒋᐅᕈᑎᒥᒃ ᐱᒍᒪᓐᖏᒃᑲᓗᐊᖅᐸᑕ ᑕᕝᕙᓂ 

ᕿᑎᐊᓃᑦᑐᒥᒃ ᐊᑯᓐᓈᕿᔪᒦᖏᓐᓇᕈᒪᒍᑎᒃ ᑕᐃᒃᑯᐊ 

ᐊᖁᑦᑐᖅᓯᐅᑎᒥᓂᒃ ᖁᕝᕙᐃᑲᓐᓂᕈᒪᓐᖏᑉᐸᑕ 

ᑕᐃᒪᓐᓇ ᐱᒍᓐᓇᐃᓇᕐᓂᐊᕐᒥᔪᐃᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ 

ᓄᓇᕗᒻᒥᐅᑦ ᑐᑭᓯᔪᑦ. ᐊᓯᐊᓅᕐᓗᖓ. ᒪᑐᐃᕈᑎᖕᓂ, 

ᐅᖃᐅᓯᖃᖅᑎᓪᓗᑕ ᐱᖁᔭᒃᓴᒥᒃ. . .  

 

>>ᐃᑯᒪᐃᑦ ᖃᒥᑦᑐᑦ 17:34ᒥ  

 

>>ᑲᑎᒪᑐᐃᓐᓇᖅᑐᑦ ᑲᔪᓯᓪᓗᑎᑦ 17:59ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 

ᑲᔪᓯᒋᐊᖁᓕᕐᒥᔭᕋ. (ᑐᓵᔨᑎᒃᑰᖏᑦᑐᖅ) 

ᑲᔪᓯᒋᐊᕐᓂᐊᕋᑉᑕ (ᑐᓵᔨᑎᒍᑦ) ᒪᓕᒐᒃᓴᖅ 29, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᒃᑰᔫᓕᕆᓂᕐᒧᑦ 

ᒪᓕᒐᖅ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓵᕐᔪᒃᑲ 

ᓱᓕ ᑕᕝᕙᐅᖕᒪᑕ. ᑕᐃᒪᑦᑕᐅᖅ ᑕᕝᕙᓂ ᐱᖁᔭᒃᓴᒥ 

29−ᒥ ᐱᓕᕆᐊᖃᖅᑎᓪᓗᑕ, ᑐᑭᓯᐅᒪᖅᑰᔨᓕᓚᐅᕋᒪ 

ᒪᑯᐊ ᓄᓇᒃᑰᕈᑏᑦ ᐊᐅᓚᑕᐅᓂᖏᑦ 

ᐅᔭᕋᕐᓂᐊᕐᕕᖕᓂ ᐊᒃᑐᖅᑕᐅᓯᒪᓐᖏᑦᑎᐊᕐᒪᑕ 

ᐊᒻᒪᓗ ᑖᓐᓇ ᓄᓇᓯᐅᑎᓄᑦ ᐃᖏᕐᕋᔾᔪᑎᓄᑦ 

ᐱᖁᔭᖅ ᑕᐃᒃᑯᓄᖓ ᐊᒃᑐᐃᔪᓐᓇᕋᓂ, ᑕᐃᒪᓐᓇᒃ 

ᑐᑭᓯᐅᒪᒐᒃᑯ. ᑖᒃᑯᐊ ᐅᔭᕋᒃᑕᕆᐊᑦ ᑕᕝᕙᓂ 

ᐱᓕᕆᕝᕕᖕᒥ ᐃᓗᐊᓂ ᐊᑦᑕᕐᓇᖅᑕᐃᓕᒪᓂᕐᒧᑦ 

ᓄᓇᒃᑰᕈᑎᓂᒃ ᓇᖕᒥᓂᖅ ᑲᒪᒋᖕᒪᑕ.  

 

ᐆᒥᖓ ᐊᐱᕆᔪᒪᓪᓗᖓ, ᑕᒪᒃᑯᐊ 

ᐊᑦᑕᕐᓇᖅᑕᐃᓕᒪᔾᔪᑎᖏᑦ ᐃᖏᕐᕋᔾᔪᑎᕈᔪᖕᓄᑦ 

ᐱᓕᕆᕝᕕᖓᑕ ᐃᓗᐊᓂ, 

ᐃᓚᐅᕝᕕᒋᓐᖏᑦᑎᐊᖅᑕᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ ᑖᑦᓱᒥᖓ ᐊᐱᖅᓱᕐᒪᑦ. 

ᑖᒃᑯᐊ ᐅᔭᕋᕐᓂᐊᕐᕕᒻᒧᑦ ᐊᑐᕆᐊᑦ 

ᑭᓇᒃᑯᑐᐃᓐᓇᕐᓄᑦ ᐅᔭᕋᕐᓂᐊᖅᑎᑐᐃᓐᓇᐅᖏᑦᑐᓄᑦ 

ᐊᑐᖅᑕᐅᒍᓐᓇᓲᖑᑉᐸᑕ ᑖᒃᑯᓄᖓᑦᑕᐅᖅ ᒪᓕᒐᕐᒧᑦ 

ᐊᑦᑐᐊᓂᖃᕋᔭᖅᑐᖅ. 

 

ᐊᒻᒪ ᐊᐃᑉᐹ ᐊᐱᖅᑯᑎᐊ ᑖᒃᑯᐊ ᓄᓇᓯᐅᑎᓂᑦ 

ᐅᖁᒪᐃᑦᑐᕐᓂᐅᑎᒐᓚᐃᓪᓗ ᐊᓯᖏᑦ ᓱᓕᑦᑕᐅᖅ 

ᐅᕙᒍᑦ ᐱᓕᕆᔨᖏᓐᓄᑦ [ᐊᓪᓚᑦᑐᖅᑕᐅᓯᒪᕆᐊᓖᑦ] 

ᐊᒻᒪᓗᑦᑕᐅᖅ ᐊᑦᑕᓇᓐᖏᒃᑲᓗᐊᕐᒪᖔᑕ 

ᖃᐅᔨᓴᖅᑕᐅᖃᓯᐅᔾᔭᐅᖃᑦᑕᕈᓐᓇᕐᒥᔪᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᐅᕐᓚᖓ 

ᖃᐅᔨᒪᔭᕐᓂᒃ. ᖃᓂᒋᔭᖓᓄᑦ ᕿᓐᖑᐊ, 

ᐅᓄᖅᑐᒻᒪᕆᐊᓗᓐᓂᑦ ᓄᓇᒃᑰᕈᑎᖃᕐᒪᑎᒃ ᑕᒪᕐᒥᒃ 

ᐅᔭᕋᕐᓂᐊᕐᕕᒃ, ᐊᐃᑉᐸᖓ ᐅᓯᓕᖅᓱᐃᕕᒃ. 

ᓄᓇᒃᑰᕈᑎᓂᑦ ᑖᒃᑯᐊ ᐃᓕᔅᓯᑎᒍᑦ 

ᓇᓗᓇᐃᖅᑕᐅᓯᒪᔭᕆᐊᖃᖅᐸᑦ, ᐅᕝᕙᓘᓐᓃᑦ 

ᐊᑦᑐᐊᕕᖏᑦᑎᐊᖅᐱᓯᐅᒃ 

ᐊᑦᑕᕐᓇᓐᖏᒃᑲᓗᐊᕐᒪᖔᑕᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᑐᖅᑕᐅᓂᐊᕐᓂᖅᐸᑕ ᑭᓯᐊᓂ 

ᑭᒃᑯᓕᒫᓄᑦ ᐊᑐᖅᑕᐅᓲᓄᑦ 

ᐊᑐᕆᐊᕐᒦᖅᑲᑦᑕᓚᖓᑉᐸᑕ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑲᔪᓯᓗᖓ 

ᐊᓯᑦᑎᐊᒻᒪᕆᐊᓄᑦᑕᐅᖅ. ᑕᕝᕙᓂ ᒪᓕᒐᒃᓴᓂ 

ᐱᑕᖃᐅᕐᒪᑦ 

ᐋᖓᔮᕐᓗᑎᓪᓘᓐᓃᑦ ᐊᖁᑦᑐᑦ ᒪᓕᒐᕆᒐᔭᖅᑕᖏᓐᓂ 

ᐊᔾᔨᒌᓐᖏᑦᑐᓂᒃ. ᐆᒥᖓ ᐊᐱᕆᔪᒪᓪᓗᖓ ᐃᑲᓂ 

ᓄᓇᒃᑰᕈᑎᓄᑦ ᐃᖏᕐᕋᔾᔪᑎᓄᓪᓗ ᐱᖁᔭᐅᑉ 

ᐃᓗᐊᓂ ᐊᑐᐊᒐᖏᑦ, ᑖᔅᓱᒪ ᐃᓗᐊᓃᑦᑐᑦ, 

ᐊᕐᕌᒍᓄᑦ ᐅᓄᖅᑐᒻᒪᕆᐊᓗᓐᓄᑦ 

ᓄᑖᕈᕆᐊᓚᐅᖅᓯᒪᓐᖏᒻᒪᑕ ᐃᓚᒋᓕᐅᑎᓪᓗᒍ 

ᐊᓂᖅᓵᖅᑐᕐᓂᕐᒧᑦ ᖃᐅᔨᓴᕐᓂᕐᒧᑦ ᐊᑐᐊᒐᐃᑦ 

ᐃᒥᐊᓗᒃᓯᒪᔪᖃᓗᐊᕐᒪᖔᕐᓘᓐᓃᑦ. ᑖᒃᑯᐊ 

ᐊᑐᐊᒐᕋᓛᖏᑦ ᑕᐃᔅᓱᒪ ᐱᖁᔭᐅᑉ, ᖃᖓᑭᐊᖓᐃ 

ᓄᑖᓐᖑᖅᑎᒋᐊᕋᔭᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ 

ᒪᓕᒐᕆᒻᒪᒋᑦ ᐅᖃᕈᓐᓇᖏᑦᑐᖓ ᖃᖓᒃᑯᑦ 

ᑲᔪᓯᑎᑕᐅᒐᔭᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐊᒻᒪ ᐊᐱᖅᑯᑎᒋᔪᒪᔭᕋ 

ᑕᒪᑐᒧᖓ ᓱᓕ. ᑕᐃᒪ ᐸᓖᓯᒃᑯᑦ 

ᖃᐅᔨᓴᖅᑎᐅᖃᑦᑕᕐᒪᑕ ᐊᒻᒪᓗ 

ᐊᑐᖅᑎᑦᑎᖃᑦᑕᖅᖢᑎᒃ ᑕᐃᒃᑯᓂᖓ 

ᐃᒥᖅᓯᒪᓗᐊᒐᓱᒋᓐᓈᒍᑎᒃ ᐊᓂᖅᓵᕈᑎᓂᒃ. ᐅᓪᓗᒥ 

ᐅᓇ ᒪᓕᒐᖅ ᐊᖏᕐᓂᐊᕈᑦᑎᒍ ᑕᒪᒃᑯᓂᖓ 

ᐱᖃᓯᐅᔾᔨᓯᒪᒻᒪᑦ. ᐅᓪᓗᒥ ᓈᒻᒪᒃᓴᖅᐱᓯ ᑖᒃᑯᐊ 

ᓄᓇᓕᓕᒫᑦ 25−ᖑᔪᑦ ᑕᐃᒪᐃᑦᑐᓕᕆᔾᔪᑎᓂᑦ 

ᓈᒻᒪᑦᑎᐊᖅᑐᓂᒃ ᐱᖃᕋᓗᐊᕐᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᓄᓇᓖᑦ ᐊᓂᖅᓵᕐᕕᒻᒥᒃ 

ᐃᒥᖅᓯᒪᓗᐊᕐᒪᖔᖅ ᖃᐅᔨᓴᐅᑎᓂᒃ 

ᐱᑕᖃᕐᓂᖏᑉᐸᑕ ᑖᓐᓇ ᓄᖅᑲᖅᑎᑦᓯᔪᖅ 

ᖃᓂᒪᖃᖅᑕᐃᓕᒪᔪᓕᕆᔨᒃᑯᓐᓅᕈᔾᔨᓗᓂ ᐊᐅᖓ 

ᖃᐅᔨᓴᖅᑕᐅᑎᑦᓱᓐᓇᖅᑖ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕐᓂᐊᕋᒪᐃ 



ᕿᑎᖅᑰ, ᔫᓂ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4582 

ᓄᓇᕗᒻᒥᐅᖃᑎᕗᑦ ᑐᑭᓯᐅᒪᑦᑎᐊᕐᓂᐊᕐᒪᑕ, 

ᐋᓐᓂᐊᕕᓕᐊᕈᔾᔭᐅᔪᓐᓇᕐᒪᑕᒎᖅ. 

ᑐᑭᓕᐅᑎᑐᐃᓐᓇᕐᓗᒍ, ᐸᓖᓯᒃᑯᖅᑲᐃ 

ᓄᖅᑲᖅᑎᑦᑎᒍᑎᒃ ᐃᒥᖅᓯᒪᓗᐊᕋᓱᒋᓐᓈᓗᑎᒃ, 

ᐊᓂᖅᓵᖅᑑᑎᒃᑯᑦ ᐱᓕᕆᔾᔪᑎᒥᒃ ᐱᖃᓐᖏᒃᑯᑎᒃ, 

ᓈᒻᒪᓈᓐᖏᑉᐸᓪᓘᓐᓃᑦ, ᑕᐃᒪ ᐅᓐᓄᐊᖑᑉᐸᑦ ᓲᕐᓗ 

4:00−ᒥ, ᐋᓐᓂᐊᓯᐅᑎᒥᒃ ᑕᐃᒪ 

ᑐᐹᖅᓯᔭᕆᐊᖃᕋᖅᐸᑦ ᐋᓐᓂᐊᓯᐅᑎ 

ᐋᓐᓂᐊᕕᓕᐊᕆᐊᖃᓕᕐᓗᓂ 

ᑲᖐᓱᑐᐃᓐᓇᕋᓗᐊᖅᑎᓪᓗᒋᑦ, ᓲᕐᓗ 

ᐃᒥᖅᓯᒪᓂᓐᖏᕈᓗᓐᓂᖅᖢᓂᓗ, ᐋᓐᓂᐊᓯᐅᑎᒥᒃ 

ᑐᐹᖅᑕᐅᔪᖃᕆᐊᖃᖃᑦᑕᕋᔭᖅᑑᖅ ᑲᖐᓱᒃᑯᑎᒃ 

ᑖᓐᓇ ᐊᓂᖅᓵᖅᑑᒻᒧᑦ ᖃᐅᔨᓴᐅᑎ ᐱᑕᖃᓐᖏᑉᐸᑦ, 

ᐋᓐᓂᐊᓯᐅᑎ ᒪᑭᑦᑕᕆᐊᖃᓕᕐᓗᓂ 

ᐋᓐᓂᐊᕕᓕᐊᕆᐊᖃᓕᕐᓗᓂ 

ᐊᐅᖏᖅᓯᔭᕆᐊᖃᕐᓂᐊᕋᒥ. ᑕᐃᒪᓐᓇᒃ 

ᐋᖅᑭᔅᓯᒪᖃᖅᑕᖅᑑᖅ, ᐅᕙ ᐋᖅᑭᔅᓯᒪᒐᔭᖅᑑᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑕᐃᒪᐃᑦᑐᒥᒃ ᐱᖃᓐᓂᖏᑉᐸᑕ 

ᓄᓇᓕᖓᓐᓂ, ᐄ, ᑕᐃᒫᒃ ᐱᒐᔭᖅᑐᑦ. ᑕᐃᒃᑯᐊᓗ 

ᓄᖅᑲᖅᑎᑦᓯᔪᑦ ᐃᓄᖅᑕᖓᓂᒃ ᖃᐅᔨᓴᕋᔭᖅᑐᐃᑦ 

ᓲᕐᓗ ᐱᓱᑦᑎᑕᐅᓗᓂᓗ ᐱᓱᑦᓯᐊᕋᓗᐊᕐᒪᖔᖅ 

ᑕᒪᒃᑯᐊ ᐊᓯᖏᑦ ᖃᐅᔨᓴᖅᑕᐅᓗᑎᒃ 

ᐱᓕᕆᐊᖑᖅᑳᕋᔭᖅᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᐆᒥᓐᖓ 

ᓯᕗᓪᓕᖅᐹᒥᒃ ᒥᓂᔅᑐ ᑐᓐᖓᓱᓪᓕ ᐃᑲᔪᖅᑎᒋᔭᐃᓗ.  
 

ᐆᒥᖓ ᐊᐱᖅᑯᑎᖃᕐᕕᖃᕈᒪᓪᓗᖓ ᐱᒋᐊᕈᑎᒋᔭᕋᓂ 

ᒪᑉᐱᕋᖃᖅᑐᖅ ᐊᑕᐅᓯᖅ. ᑖᒃᑯᐊ ᑎᑎᖅᑲᖅᑕᐃ 

ᐊᑕᐅᓯᖅ ᐊᒻᒪᓗ ᓯᑕᒪᑦ, ᓯᑕᒪᒋᔮᓐᓂ 

ᑎᑎᕋᖅᓯᒪᒻᒪᑦ 

ᖁᐊᖅᓵᕐᓇᖅᑐᓕᕆᑦᑕᐃᓕᔪᑎᒋᔭᐅᔪᖅ 

ᓄᓇᕗᒥᐅᓗᑦᑖᓂᑦ. ᐃᒪᓐᓇᐃᑦᑑᒐᓗᐊᖅᐸᑦ 

ᐃᖏᕐᕋᔪᔫᒐᓗᐊᖅᐸᑦ ᐃᑭᒪᔫᒐᓗᐊᖅᐸᑦ 

ᐅᕝᕙᓘᓐᓃᑦ ᐃᓄᐃᑦ ᑕᒫᓂ ᐊᖅᑯᒻᒥ 

ᐱᓱᑦᑑᒐᓗᐊᖅᐸᑕ, ᑖᓐᓇ ᐃᓱᒪᒋᑉᓗᒍ 

ᐃᖏᕐᕋᔪᖃᕐᓂᐊᖅᐸᑦ ᑕᐃᑉᑯᓂᖓ ᐅᕙᑦᑎᐊᖅ 

ᐅᖃᐅᓯᐅᒐᓗᐊᖅᑯᖅ ᐋᖓᔮᕐᓇᖅᑐᒥᒃ 

ᐊᑐᓐᖏᒃᑲᓗᐊᖅᐸ. ᐅᓇ ᐋᖓᔮᕐᓇᖅᑐᖅ ᐃᓄᒃᑐᑦ 

ᖃᑉᓗᓈᑐᑦ ᑐᑭᖃᕋᔭᖅᑰᒻᒪᑦ, ᖃᓄᑭᐊᖅ 

ᐃᓄᒃᑑᕐᓗᒍ ᐅᖃᐅᓯᕆᑦᑎᐊᕐᓇᕋᔭᖅᐸ 

[ᐋᖓᔮᕐᓇᖅᑐᑦ] ᐊᑐᓐᖏᒃᑲᓗᐊᖅᐸ ᐃᖏᕐᕋᔪᖅ 

ᑖᓐᓇ. ᑖᓐᓇ ᖃᓪᓗᓈᑐᑦ ᐃᓱᒪᒋᓪᓗᒍ 

[ᐋᖓᔮᕐᓇᖅᑐᑦ] ᐊᔾᔨᒌᓐᖏᒻᒪᑕ. ᑖᒃᑯᐊ 

ᐃᓱᐊᖅᓴᐅᑎᑦ ᑕ’ᓇᐃᑦᑐᖃᕈᓐᓇᖅᑰᕐᒪᑕ, ᐃᓚᐃᑦ 

ᓴᓐᖏᔫᒻᒪᑕ ᐊᑐᖅᑕᐅᖃᑦᑕᖅᑐᑦ. ᑕᐃᑉᑯᐊ ᒪᓕᒐᖅ 

ᐅᓇ ᐱᓐᖑᖅᑎᑕᐅᒻᒪᕆᑉᐸᑦ ᐃᓗᓕᕋᓛᖏᑦ 

ᐃᓐᓂᖃᑕᐅᖅᐸᑕ ᑕᐃᑉᑯᐊ ᐅᖃᐅᓯᕆᔭᒃᑲ 

ᑐᑭᓯ4582ᓐᓇᕐᓂᕈᒪ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ. 
 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓄᑦᑎᑑᕆᐊᖓ ᓇᓗᕈᔪᒃᑲᒃᑯ 

ᖃᓪᓗᓇᐅᔭᑲᐃᓐᓇᐃ. (ᑐᓵᔨᑎᒍᑦ) ᒪᑯᓄᖓ ᑭᓯᐊᓂ 

ᓇᓗᓇᐃᖅᑕᐅᓯᒪᔪᓄᑦ ᐱᖁᔭᐅᓐᖏᑦᑐᓂᒃ 

ᐋᖓᔮᕐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑖᓐᓇ 

ᑖᓐᓇᐃᓐᓂᐊᕐᒥᒻᒪᑦ 

ᖁᐊᖅᓵᖅᑐᖁᕆᑦᑎᐊᕐᓂᐊᓐᖏᖅᑰᓐᖏᑉᐳᖅ 

ᐊᑉᖁᑎᑦᑎᓐᓂ ᓄᓇᓕᕋᓛᖑᓪᓗᑕ. ᑕᐃᒻᓇᓗ 

ᖃᓄᐃᑦᑐᑐᐃᓐᓇᕐᒧᑦ ᐊᑐᖅᐸᑦ 

ᐃᓱᒪ’ᓇᓪᓘᕆᖅᑲᓪᓕᕐᓂᐊᖅᑰᕋᓗᐊᖅᑎᓪᓗᒍ.  
 

ᐅᕗᖓ ᐊᐃᑉᐹᓄᑦᑕᐅᖅ ᐊᐱᖅᑯᑎᖃᕐᓂᐊᕋᒪ 

ᑕᕝᕙᓂ ᒪᓕᒐᒃᓴᐅᑉ ᐃᓗᐊᓂ. ᑖᒻᓇ ᖃᑉᓗᓈᑐᖅᑐᑦ 

ᓄᓇᒃᑰᕈᑦ, ᖃᓪᓗᓈᓄᑦ ᑎᑎᕋᖅᓯᒪᔪᖅ, [ᓄᓇᓯᐅᑦ]. 

ᐊᓯᐊᖑᖅᑎᑕᐅᓂᐊᖅᑯᖅ [ᐊᐅᓚᐅᑎᓕᒃ 

ᓄᓇᓯᐅᑎᓐᖑᖅᑎᑕᐅᓂᐊᖅᑯᖅ]. ᑖᒻᓇ 

ᑐᑭᓯᑦᑎᐊᕐᓂᐊᖅᑰᕐᒪᑦ. ᑖᕙᓂ 

ᐃᓗᓕᕋᓛᒃᓵᓂᑦᑕᐅᖅ 

ᑕᐅᑐᓐᓇᖅᑐᖃᓕᕈᒫᖅᑐᒃᓴᐅᕗᖅ. ᐃᑯᒪᖃᖅᑐᖅ  

ᓄᓇᒃᑰᕈᑦ, ᐊᔅᓴᓗ ᖃᓄᐃᑦᑐᑐᐃᓐᓇᐅᓂᐊᕐᒪᑦ 

ᑐᑭᓯᓪᓗᒍ, ᑐᑭᓯᑦᑎᐊᕐᓂᕈᒪ.  

ᑖᓐᓇᐃᑦᑑᓐᓂᐊᕐᓂᖅᐸᑦ ᑖᒃᑯᐊ ᕼ ᐋᓐᑕ ᓯᑭᑑᓪᓗ 

ᑕᒫᓂ ᓄᓇᓕᕋᓛᑉᑕ ᐃᓗᐊᓂ ᐅᓂᓚᐃᑦᑑᒻᒪᑕ 

ᑖᑉᑯᐊᑦᑕᐅᖅ ᑕᐅᑐᓐᓇᓕᕈᒫᖅᐸ ᐃᓗᓕᕋᓛᒃᓵᓐᓂ 

ᑖᑉᓱᒪ ᒪᓕᒐᒃᓴᐅᑉ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ. 
 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑕᐃᒪᓐᓇ ᐊᓯᔾᔨᖅᑕᐅᑎᓪᓗᒍ 

ᐃᓚᒋᓕᐅᔾᔨᔪᖅ ᐊᑐᕆᐊᕐᒥ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᓲᒻᒦᑦᑐᖃᕐᓂᖅᐸᑦ ᑕᐃᒃᑯᓂᖓ 

ᓯᑕᒪᓕᓐᓂᓪᓘᓐᓃᑦ ᐊᑦᓴᓗᐊᓖᑦ, 

[ᓄᓇᑐᐃᓐᓇᒃᑰᕈᓐᓇᖅᑐᑦ] ᑕᐃᒪᐃᑦᑐᒥᒃ ᐊᖅᑯᒻᒥ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᒋᐊᓕᓐᓂᒃ 

ᐊᑐᕆᐊᕐᒦᑦᑐᖃᕐᓂᖅᐸᑦ ᐋᖓᔮᖅᑐᖃᕐᓗᓂ, 

ᑖᓐᓇ ᑲᒪᒋᔭᐅᒍᓐᓇᖅᓯᒐᔭᕐᒥᔪᖅᑕᐅᖅ ᑕᕝᕙᓂ 

ᒪᓕᒐᕐᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᐊᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᐆᒥᖓ 

ᑭᖑᓪᓖᑦᑐᒐᓗᒍ ᐊᐱᖅᑯᑎᖃᕐᓂᐊᕋᒪ. ᑕᐃᒻᓇ 

ᐱᖁᔭᔅᓴᖅ ᐊᑐᓕᖅᑎᑕᐅᑉᐸᑦ ᐃᓗᓕᕋᓛᔅᓵᓂᑦᑕᐅᖅ 

ᐃᓱᒪᖃᖅᖢᖓ ᐊᐱᖅᑯᑎᖃᕐᓂᐊᕋᒪ. ᐅᕙᓂ 

ᑎᑎᕋᖅᓯᒪᔪᒥ ᑕᑯᓐᖏᓐᓇᒪ ᐃᖏᕐᕋᔪᖅ 

ᐊᔅᓴᓘᑎᑐᖅᑐᖅ, ᐅᓇ ᐊᔅᓴᓘᑎᑐᖅᑐᖅ 

ᐅᖃᐅᓯᕆᕙᕋ ᓄᓇᒃᑰᕈᑎᒻᒪᕆᒃ 

ᐊᖏᓂᖅᓴᓄᓪᓘᓐᓃᑦ ᓯᑕᒪᓕᒻᒧᓪᓘᓐᓃᑦ 

ᓯᑭᑑᒧᓪᓘᓐᓃᑦ ᖃᓄᖅ ᐅᑭᐅᖃᕆᐊᖃᕐᒪᑦ ᐃᓄᒃ 

ᐃᓅᓱᑦᑐᕐᓘᓐᓃᑦ ᑎᑎᖅᑳ 

ᑕᐅᑐᓐᓇᓕᕈᒫᖅᑐᔅᓴᐅᕗᖅ 

ᐃᓗᓕᕋᓛᔅᓴᕆᓂᐊᖅᑖᓂ, ᑐᑭᓯᓇᕐᓂᕈᒪ. 

ᖁᔭᓐᓇᒦᒃ, ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᑯᔪᓐᓇᐃᓕᑲᐃᓐᓇᕋᒃᑯ.  

 

ᑖᒃᑯᐊ ᐊᖅᑯᒻᒥ [ᓄᓇᓕᓐᓂ 

ᐊᖅᑯᑎᐅᓇᕋᖅᑕᐅᔪᐃᑦ] ᑕᒪᒃᑯᐊ [ᓄᓇᓕᐸᐅᔭᐅᑉ 

ᐊᖅᑯᑎᖏᓪᓘᓐᓃᑦ] ᐃᓕᑕᕆᔭᐅᓯᒪᔪᐃᑦ 

ᑭᒃᑯᑐᐃᓐᓇᕐᓄᑦ ᐊᖅᑯᑎᐅᓕᖅᑎᑕᐅᓯᒪᔪᒥ 

ᐊᖁᖅᑐᖃᕐᓂᐊᖅᐸᑦ ᓄᓇᓯᐅᒻᒥᒃ 

ᑕᐃᒃᑯᓂᖓᓘᓐᓃᑦ ᓯᑕᒪᓕᓐᓂᑦ 

ᓇᐅᒃᑯᑐᐃᓐᓈᓲᖑᒐᓗᐊᓂᑦ ᐊᖅᑯᒃᑰᖅᑲᑦ ᑖᓐᓇ 

ᐊᖁᖅᑐᖅᓯᐅᑎᖃᕆᐊᖃᕋᔭᖅᑐᖅ 

ᐃᓕᓐᓂᐊᕈᑎᒥᓪᓘᓐᓃᑦ ᑭᖑᓪᓕᕐᒥᓪᓘᓐᓃᑦ ᑖᓐᓇ  

ᓯᕗᓪᓕᖅᐹᒥᒃ ᐊᕐᕌᒍᖃᕆᐊᖃᕋᔭᖅᑐᖅ 15−ᓂᒃ 

ᐅᖓᑖᓄᓪᓘᓐᓃᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅ ᐊᕐᓇᒃᑲᖅ. ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ. ᒪᓕᒐᒃᓴᖅ 29, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᒃᑰᔫᓕᕆᓂᕐᒧᑦ ᒪᓕᒐᖅ, 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ22. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 26. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 27. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 28. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 29. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 30. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 31. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 32. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 33. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 35. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 36. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 37. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38.1 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 39. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 40. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 41. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 42. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 43. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 44. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 44.1 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 45. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 46. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 47. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 48. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 49. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 50. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 51. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 52. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 53. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 54. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 55. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 56. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 57. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 58. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 59. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 60. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 61. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 62. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 63. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᐅᐃᒍᖅ A−ᒧᑦ 

ᒪᑉᐱᒐᖅ 34−ᒥ. ᐅᐃᒍᖅ A. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᑉᐱᒐᖅ 

31−ᒧᑦ ᑎᑎᕋᖅᓯᒪᓂᖓ 64. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 65. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 66. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 67. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 68. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 69. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 70. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 71. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 72. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 73. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 74. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 75. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 76. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 77. ᒥᔅ 

ᐃᐊᓪ−ᑲᓇᔪᖅ. 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 017 - 4(3): 

ᒪᓕᒐᒃᓴᖅ 29, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᓯᐅᓯᕆᓂᕐᒧᑦ 

ᒪᓕᒐᖅ, ᑎᑎᕋᖅᓯᒪᓂᖓ 77 

ᐋᖅᑭᒋᐊᖅᑕᐅᓂᖓ (ᐃᐊᓪ−ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: (ᑐᓵᔨᑎᒍᑦ) 

ᐱᒋᐊᖅᑎᑦᑎᒍᒪᔪᖓ ᑲᑎᒪᑐᐃᓐᓇᓂᕐᒥ ᑕᕝᕙᓂ 

ᐅᓇ ᑎᑎᕋᖅᓯᒪᓂᖓ 77 ᐊᐃᕙᕆᐊᕐᓗᒍ ᐅᓇ 

ᕿᒻᒪᐅᑕᐅᓗᓂ: 

 

77. ᐅᓇ ᒪᓕᒐᖅ ᐊᑐᓕᕐᓂᐊᖅᑐᖅ ᑎᓯᐱᕆ 31, 

2018 ᐅᓪᓗᐊᓂ ᐅᓪᓗᐊᓂᓘᓐᓃᑦ ᐅᖃᐅᕿᕆᔮᓂᒃ 

ᐊᑐᖁᔮᓂᒃ ᑲᒥᓯᓇᐅᔫᑉ.  

 

ᖁᔭᓐᓇᒦᒃ, (ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᐅᓇ 

ᓈᒻᒪᑦᑎᐊᕐᒪᑦ, ᑐᓂᐅᖅᑲᖅᑕᐅᒻᒪᑦ ᒪᓕᒐᓕᐅᖅᑎᓄᑦ.  

 

ᑲᑎᒪᕕᐊᓂ ᐱᒋᐊᖅᑎᓐᓇᑎᑦ ᐅᖃᖅᑐᒃᕼᐊᑖ 

ᐱᒋᐊᖅᑎᑕᐅᔪᒧᑦ, ᑕᐃᒃᑯᐊ ᐱᒋᐊᕈᑎᒃᕼᐊᒧᑦ 

ᕼᐊᕙᐅᓕᕼᐅᑦ. 

 

ᑕᒪᐃᒪᑦ ᒪᓕᒐᓕᐅᖅᑏᑦ ᐊᑕᐅᕼᐄᕐᓗᑎᒃ 

ᐅᖃᕐᕕᖃᓛᖅᑐᑦ ᕼᐃᕕᑐᓂᖃᖅᑐᒥᑦ 20-ᒥᓂᔅ.  
 

ᐱᒋᐊᖅᑎᑦᑎᔪᖅ ᑭᐅᔫᕕᐅᓗᓂ ᐅᖃᕐᓂᐊᖅᐳᖅ.  
 

ᐱᒋᐊᖅᑎᑦᑎᔪᖅ ᐆᒥᖓ, ᑭᖑᓪᓕᕐᒥᑦ 

ᑭᐅᔾᔪᑎᖃᕐᓂᐊᖅᑯᖅ ᐊᒻᒪᐃᔾᔪᑎᒥᒃ.  
 

ᐱᒋᐊᖅᑎᑕᐅᔪᒪᔪᒧᑦ, ᒥᔅ ᐃᐊᓪ−ᑲᓇᔪᖅ. 
 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓄᑖᓐᖑᖅᑎᕐᓂᖓ  

ᑖᓐᓇ ᒪᓕᒐᕐᔪᐊᖅ ᐊᑐᓕᕆᐊᖓᓂ ᑎᓯᐱᕆ 31-ᒥ, 

2018 ᐱᐅᒐᓂ, ᕼᐃᕗᐊᓂᓘᓐᓃᑦ. ᖁᐊᓇ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᐃᕼᐋᑦᑐᖃᖅᑐᒥᑦ ᑕᑯᓐᖏᓐᓇᒪ. 

ᐱᒋᐊᖅᑎᑕᐅᔪᒥᑦ ᑖᒃᑯᐊ ᓈᒻᒪᒎᖅᑐᑦ ᐃᕼᐋᒡᓕᑦ. 

ᖁᔭᓐᓇᒦᒃ. ᑖᒃᑯᐊ ᐊᑭᕋᖅᑐᐃᔪᑦ, ᐃᕼᐋᓪᓕᑦ.  

ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ ᐅᓇ ᐊᓂᒍᕐᒪᑦ, 

ᐊᓂᒍᕐᖓᑦ ᐱᒋᐊᖅᑎᑕᐅᔪᖅ.  

 

ᐅᐃᒍᐊᓂ 77, ᐋᖅᑭᒋᐊᖅᑕᐅᓯᒪᓕᖅᑐᖅ. 

ᐊᖏᖅᑕᐅᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ 

ᒪᓕᒐᒃᓴᖅ 29−ᒧᑦ ᐋᖅᑭᒋᐊᖅᓯᒪᓕᖅᑎᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᖏᖅᐸᑦ, ᒪᓕᓪᓗᒍ ᒪᓕᒐᖅ 62(2), ᒪᓕᒐᒃᓴᖅ 29 

ᐋᖅᑭᒋᐊᖅᓯᒪᓕᖅᑎᓪᓗᒍ 

ᑲᑎᒪᔾᔪᑎᓐᓄᐊᖅᑕᐅᔪᓐᓇᖅᓯᒻᒪᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᓕᕐᓗᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑏᑦ, 

ᒥᔅ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᓇᑯᕐᒦᒃ, 

ᐃᑦᓯᕙᐅᑖᖅ. ᓇᑯᕐᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᑖᑦᓱᒥᖓ ᐊᐱᖅᓱᑦᓯᐊᖅᑐᐊᓘᒻᒪᑕ 

ᐋᖅᑭᒋᐊᖅᓯᒪᓪᓗᑎᓪᓗ ᐊᑲᐅᔪᒥᒃ, 

ᐱᓕᕆᖃᑎᒌᑦᓯᐊᕐᓂᕗᑦ ᑕᑯᑦᓴᐅᑦᓯᐊᑲᐃᓐᓇᖅᐳᖅ. 

 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᒃᑲ ᑖᒃᑯᐊ ᐃᓘᓐᓇᑎᒃ 

ᑕᕝᕙᓃᖃᑎᒋᔭᒃᑲ ᐊᒻᒪᓗ ᑕᕝᕙᓃᓐᖏᑦᑑᒐᓗᐊᑦ 

ᐱᓕᕆᐊᖃᖅᐸᓚᐅᖅᑐᐃᑦ. 

 

ᐊᒻᒪ ᑕᐃᒃᑯᐊ ᑕᖅᑳᓂ 

ᐊᐱᖅᓱᖅᑕᐅᖃᑦᑕᓚᐅᖅᑐᐃᑦ ᖁᔭᓐᓇᒦᑦᓯᐊᖅᑲᒃᑲ  

ᓂᓪᓕᕈᓐᓇᑦᓯᐊᖃᑦᑕᓚᐅᕐᒪᑕ ᖃᓄᖅ 

ᐃᓱᒪᒋᔭᒥᓐᓂᒃ ᐊᓯᔾᔨᕆᐊᓕᓐᓂᓪᓗ ᑕᐃᒪᐃᒃᑲᑦᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᕝᕕᒻᒥᒃ 

ᐊᓂᑎᑦᑐᓪᓗᐊᕈᕕᒋᑦ. 

ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ ᖃᓄᐃᑦᑐᒪᕙᑦ? 

ᒥᔅᑕ ᐃᓄᒃ. 

 

ᐃᓄᒃ: ᐱᖁᔨᕗᖓ ᐅᓂᒃᑳᖁᓕᖅᑐᑎᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥ ᐊᒻᒪ 

ᓂᓪᓕᐅᑕᐅᔪᓐᓇᕋᓂ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᓐᓂᐊᕐᓗᖓ 

ᐅᖃᖅᑎᒧᑦ. 

 

ᐅᖃᖅᑎ: ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑐ 

ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᐃᑦ 25 ᐊᒻᒪᓗ 

29-ᒥᒃ, ᐋᖅᑭᒋᐊᖅᓯᒪᓕᖅᑎᓪᓗᒍ, ᐊᒻᒪᓗ 

ᐅᓂᒃᑳᕈᒪᓪᓗᑕ ᒪᓕᒐᒃᓴᐃᑦ 25 ᐊᒻᒪᓗ 29, 

ᐋᖅᑭᒋᐊᖅᓯᒪᓕᖅᑎᓪᓗᒍ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᑲᐅᑎᒋᔪᓐᓇᖅᓯᒻᒪᑕ, ᐊᑕᐅᓯᕐᓗ 

ᑲᑎᒪᔨᕋᓛᓂᑦ ᐱᒋᐊᖅᑎᑕᐅᖅᑲᐅᓪᓗᓂ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᖅ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐊᐃᑉᐱᖅᑕᐅᕙ? ᒥᔅᑕ ᖁᒃᓱᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᐱᖁᔨᕗᒑᕈᑦ ᑲᔪᓯᕗᖅ.  

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᒐᕙᒪᒃᑯᓐᓂᑦ ᓄᓇᓕᓐᓂᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔫ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 25 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᑦᑐᓂᒃ ᓴᐳᔾᔨᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 25, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓂᐅᕕᖅᐸᑦᑐᑦ 
ᓴᐳᒻᒥᔭᐅᓂᖏᓐᓄᑦ ᒪᓕᒐᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᑎᒍᑦ) ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅ ᒫᓂᑲ ᐃᐊᓪ-ᑲᓇᔪᖅ. 

 

ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᓯᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᐃᖃᓗᒃᑑᑦᑎᐊᑉ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 29, 

ᐋᖅᑭᒋᐊᖅᓯᒪᓕᖅᑎᓪᓗᒍ, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᓄᓇᓯᐅᓯᕆᓂᕐᒧᑦ ᒪᓕᒐᖅ, 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᓈᒻᒪᒃᓴᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

ᑲᔪᓯᓚᐅᓐᖏᓐᓂᑦᑎᓐᓂ, ᑎᑎᕋᖅᑏ, 

ᖃᐅᔨᒋᐊᕈᓐᓇᕈᕕᑦ ᓄᓇᕗᑦ ᑲᒥᓯᓇᖓ  

ᑲᑎᒪᕕᒻᒧᐊᕈᓐᓇᖅᓯᒻᒪᖔᑦ ᐊᖏᕆᐊᖅᑐᕐᓂᐊᕐᒪᑦ 

ᒪᓕᒐᒃᓴᓂᒃ. 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᓇᓕ ᑯᓱᒐᖅ: ᒪ’ᓇ, ᑕᕝᕙᓃᓕᕐᒥᒐᒪ 

ᑲᒥᓴᓇᒋᔭᐅᓪᓗᖓ ᓄᓇᕗᒥ ᖁᕕᐊᓱᒃᑐᖓ ᐅᑯᐊ 

ᐱᖁᔭᒃᓴᑦ ᐱᓐᖑᖅᑎᑦᓱᓐᓇᕋᒃᑭᑦ: 

 

 ᐱᖁᔭᒃᕼᐊᖅ 25, ᐱᖁᔭᕐᔪᐊᖅ 

ᐋᖅᑭᒋᐊᖅᕼᐃᔾᔪᑕᐅᔪᖅ ᓂᐅᕕᖅᐸᒃᑐᑦ 
ᓴᐳᒻᒥᐅᓯᐊᖅᑕᐅᓯᒪᓂᖓᓄᑦ ᐱᖁᔭᕐᔪᐊᖅ; 

 

 ᐱᖁᔭᒃᕼᐊᖅ 29, ᐱᖁᔭᕐᔪᐊᖅ 

ᐋᖅᑭᒋᐊᖅᕼᐃᔾᔪᑕᐅᔪᖅ ᓄᓇᒃᑰᕈᑎᓕᕆᓂᕐᒧᑦ 
ᐱᖁᔭᕐᔪᐊᕐᒥᒃ; 

  

 ᐱᖁᔭᒃᕼᐊᖅ 39, ᒥᑭᔫᑎᑦ ᒪᓕᒐᑦ 
ᐋᖅᑭᒋᐊᖅᑕᐅᓂᖏᓐᓄᑦ ᐱᖁᔭᕐᔪᐊᖅ, 2017; 

 

 ᐱᖁᔭᒃᕼᐊᖅ 44, ᑮᓇᐅᔭᑦ ᐃᓚᒋᐊᕈᑏᑦ 
(ᐊᐅᓚᔾᔪᑏᑦ ᒪᑭᒪᐅᑏᓪᓗ) ᐱᖁᔭᕐᔪᐊᖓᑦ, 

ᓈᕼᐊᐅᑎᓕᒃ 1, 2017-2018; 
 

 ᐱᖁᔭᒃᕼᐊᖅ 45, ᑮᓇᐅᔭᑦ ᐃᓚᒋᐊᕈᑏᑦ 

(ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖓᑦ, ᓈᕼᐊᐅᑎᓕᒃ 
2, 2017-2018; 

 

 ᐱᖁᔭᒃᕼᐊᖅ 46, ᑮᓇᐅᔭᖅᑐᕈᑎᑦ 

(ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖓᑦ, ᓈᕼᐊᐅᑎᓕᒃ 
1, 2018-2019; 

 

 ᐱᖁᔭᒃᕼᐊᖅ 49, ᐱᖁᔭᕐᔪᐊᖅ ᓄᓇᓕᖕᓂ 
ᑲᑎᒪᔨᓂᒃ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᓂᕈᐊᕈᓐᓇᖅᑎᑦᓯᓂᕐᒧᑦ; ᐊᒻᒪ 

 

 ᐱᖁᔭᒃᕼᐊᖅ 50, ᐱᖁᔭᕐᔪᐊᖓ 

ᐋᖅᑭᒋᐊᖅᕼᐃᔾᔪᑕᐅᓂᐊᖅᑐᖅ ᒪᓕᒐᓕᐅᖅᑏᑦ 

ᓄᖅᑲᕈᒪᕼᐃᐊᖏᑕ ᐱᖁᔭᕐᔪᐊᖓᑦ ᐊᒻᒪ 

ᓄᖅᑲᕈᒪᕼᐃᐊᑦ ᐃᓚᒋᐊᕈᑎᖏᑕ 
ᐱᖁᔭᕐᔪᐊᖓᓂᒃ.  

 

ᐱᓇᕼᐅᐊᕈᕼᐃᕐᒥ ᐊᓂᒍᖅᕼᐃᒪᔪᓂ 

ᖁᕕᐊᓇᓚᐅᑯᓂ ᓄᓇᕗᒻᒥᐅᑦ ᓄᓇᓕᖏᓐᓄᑦ 

ᐅᑉᓚᖃᑎᒋᔫᓪᓗᐊᓚᐅᖅᕼᐃᒪᒐᒃᑯ ᐅᖃᖅᑎ,  

ᐊᐅᓱᐃᑦᑐᖅ, ᑭᒻᒥᕈᑦ, ᒥᑦᑎᒪᑕᓕᒃ, ᐊᒻᒪ 

ᖃᐅᓱᐃᑦᑐᖅ.  

 

ᖁᕕᐊᕼᐆᑎᐸᒃᑲ ᑭᒻᒥᕈᒻᒥᐅᑦ ᒥᑦᑎᒪᑕᓕᒻᒥᐅᓪᓗ 

ᑎᑎᕋᕐᕕᒻᓂᑦ ᐃᓕᑕᕆᔭᐅᔾᔪᑎᓂᑦ 

ᑐᓂᔫᓪᓗᐊᓚᐅᖅᑎᓪᓗᒋᑦ ᓄᓇᓕᖁᑎᖏ’ᓂ 

ᐃᑲᔪᖅᑕᕐᓂᖏᓐᓄᑦ ᐊᒻᒪ ᐱᔨᑦᓯᕋᖅᑕᕐᓂᖏᓐᓄᑦ.  

  

ᐱᕕᖃᕐᓂᓐᓂ ᖁᔭᓕᕼᐅᐊᖅᑐᖓᑦᑕᐅᖅ ᐅᑉᓗᒥ 

ᑕᒫᓃᑦᑐᑦ ᐅᕙᒻᓂᒃ ᑐᓐᖓᕼᐅᒃᑎᑦᓯᓚᐅᖅᑕᓂᒃ 

ᓄᓇᓕᖕᓅᖅᑕᖅᑎᓪᓗᖓ ᐊᒻᒪ ᖁᔭᓕᕼᐅᐊᕆᑉᓗᒋᑦ 

ᑕᐃᒃᑯᐊ ᓂᕈᐊᖅᑎᕼᐃ ᐅᕙᒻᓂᒃ 

ᑐᓐᖓᕼᐅᒃᑎᑦᓯᓚᐅᕐᒥᔪᑦ ᑐᓐᖓᕼᐅᒃᑎᑦᓯᕙᒃᑐᑦ.  

 

ᐅᐱᕐᖔᖅᕼᐃᐅᑦᓯᐊᕐᓂᐊᖅᑯᕼᐃᑐᖅ ᐊᒻᒪᓗ 

ᖁᕕᐊᕼᐅᒃᐳᖓ ᐃᓚᑎᑦ 

ᓇᔪᓚᐅ’ᓈᕐᓂᐊᓕᕐᒥᒐᑉᕼᐃᐅᒃ. 

ᑐᓐᖓᕼᐋᖅᐸᒃᑲᑉᕼᐃᓐᓇᓗ ᒪ’ᓇᐅᔪᕼᐃ.  

 

ᐃᒃᑯᐊ ᐃᒃᐸᒃᕼᐋᓂᐅᓚᐅᖅᑐᖅ ᑎᑎᕋᐅᔭᖅᕼᐃᒪJᑦ 

ᐊᑭᓐᓇᕐᒦᓚᐅᖅᕼᐃᒪᔪᑦ ᑕᑯᑦᑕᓚᐅᕋᒃᑭᑦ, 

ᐃᓕᑕᕆᕼᐃᕼᐃᒪᒻᒫᖅᖢᒋᑦ ᐊᕐᕕᐊᓂ 

ᓄᑕᕋᐅᓚᐅᖅᑎᓪᓗᖓᐅᓚᐅ’ᒪᑕ 

ᑲᔾᔮᕆᑦᓯᐊᒥᐊᓚᐅᕋᒃᑭᑦ ᖁᕕᐊᒋᓚᐅᒐᒃᑲ.  

 

ᒪᓕᒐᓕᐅᖅᑎᓗᒃᑖᑦ ᐊᖏᕐᕋᑦᓯᐊᕐᓂᐊᖅᐳᕼᐃ, 

ᓂᕈᐊᖅᑎᑦᓯᑎᓪᓗ ᑕᐃᒃᑯᐊ ᓄᓇᖅᑲᑎᒋᑦᓯᐊᖁᑉᓗᒋᑦ 

ᐃᓅᖃᑎᒌᑦᓯᐊᕐᓗᒋᑦ.  

  

ᔪᓚᐃ 1-ᖑᓕᖅᐸᑦ ᖁᕕᐊᕼᐆᑎᖃᕐᓂᐊᕐᒥᒐᑉᑕ 

ᑲᓇᑕᒥᐅᑦ ᐃᓚᐅᖃᑕᐅᑎ’ᓗᑕ ᖁᕕᐊᕼᐆᑎᒋᓗᒍ 

ᐃᓚᐅᓂᖅᐳᑦ, ᑭᕼᐃᐊᓂ ᐳᐃᒍᖅᑕᐃᓕᑕ 

ᓄᓇᖃᖅᑳᖅᕼᐃᒪᔪᒍᑦ 

ᑕᒫᓂᖃᑦᑕᖅᑳᕐᓂᖅᕼᐊᐅᕼᐃᒪᔪᒍᑦ. 

ᖁᔭᒋᓪᓗᐊᕕᒃᐸᑉᕼᐃ.  

  

(ᑐᓵᔨᑎᒍᑦ) ᖁᔭᓐᓇᒦᕈᒪᓪᓗᒍ ᐊᖓᔪᖅᑳᖑᖃᑕᐅᔪᖅ 

ᑖᓂᐅᓪ ᑳᓚᒪᐃᔭᓐ 795 ᐃᖃᓗᓐᓂ ᐅᓇᓕᒃᓴᔭᕋᓛᑦ. 

ᐅᐱᓐᓇᖅᓯᒪᕗᖅ ᐱᒃᑯᓇᖅᑐᓂᓗ 

ᑕᕝᕙᓃᖃᑎᒋᔭᕆᐊᔅᓴᕕᑦ ᐅᓪᓗᒥ. (ᑐᓵᔨᑎᒍᑦ) 

ᒪ’ᓇᓪᓗᐊᕕᒃ. ᑕᐃᒪ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᒻᒪ ᑖᒃᑯᐊ 

ᐱᔨᑦᑎᑲᑖᑯᓪᓗᑉᐳᑦ (ᑐᓵᔨᑎᒍᑦ) ᐅᓇᓕᒃᓴᔭᒃᑯᑦ 

ᖃᖓᑕᓲᓕᕆᔨᖏᑦ 

ᓈᓴᐅᑎᓕᒃ 795 (ᑐᓵᔨᑎᒎᕈᓐᓃᖅᑐᖅ) 

ᐃᖃᓗᖕᒥᐅᑕᐃᑦ ᐅᕙᑦᑎᓐᓂᒃ 

ᐱᓕᕆᑦᑎᐊᖏᓐᓇᖅᓯᒪᒻᒪᑕ ᒪᓕᒐᓕᐅᖅᑏᑦ 

ᐅᒃᑯᐃᖔᖅᑎᓪᓗᒍ ᑕᕝᕙᓃᖏᓐᓇᖅᑎᓪᓗᒋᑦ 

ᖁᔭᓐᓇᒦᑦᑎᐊᖅᐸᒃᑲ.  

 

>>ᐸᑦᑕᑐᖅᑐᑦ 
 

22. ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑲᑎᒪᔾᔪᑎᔅᓴᐃᑦ ᓯᑎᐱᕆ 12, 2017-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᒃᑯᐊᓚᐅᓐᖏᓐᓂᖓᓂᒃ 

ᐅᖃᕈᒪᖕᒥᔪᖓ ᖃᖓᑕᑦᑎᐊᖁᓪᓗᓯ ᐊᒻᒪᓗ 

ᐃᖏᕐᕋᑦᑎᐊᖁᓪᓗᓯ. ᐅᐱᕐᖔᕐᓗ 

ᐊᐅᓪᓚᖅᓯᒪᓂᐊᕋᔅᓯ ᐊᐅᔭᕐᓗ ᓇᓗᓇᓐᖏᒻᒪᑦ 

ᐅᔾᔨᖅᓱᑦᑎᐊᕐᓂᐊᖅᐳᓯ ᐊᒻᒪᓗ ᐅᑎᒃᑲᓐᓂᕈᑦᑕ 

ᑕᑯᔪᒫᕋᑦᑕ. ᖁᔭᓐᓇᒦᑦᑎᐊᖅᐸᔅᓯ. 

 

(ᑐᓵᔨᑎᒍᑦ) ᑲᑎᒪᓂᖅᐳᑦ ᓄᖅᑲᖓᓂᐊᓕᕐᒥᔪᑦ 

ᐊᐃᑉᐱᕈᕋᓱᓐᓂᖓᓂ, ᓯᑎᐱᕆ 12-ᒥ, 1:30 

ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ.  

 

>>ᑲᑎᒪᓂᖅ ᓄᖅᑲᖅᐳᖅ 18:38ᒥ



 

 

 


